











“Noonu ma gis asamaan su bees si ak suuf su bees si, ndaxte asamaan su jékk sa ak suuf su jékk sa wéyoon
nafiu, te géej gi amatul. ...Ma dégg baat bu xumb jibe ca gangune ma, naan: Dalub Yallaa ngi ci biir nit fi!
Dina dékk ak fioom, nit fii dinafiu nekk ay gaayam, te moom Yalla ci boppam dina and ak fioom, nekk Yalla
seen Boroom! Dina fomp bepp rangooii ci seeni bét; te dee dootul am walla nagar walla jooy walla metit,
ndaxte yéf yu jékk ya wéy nafiu!

Noonu ki toog ca gangune ma ne: Maa ngi yeesal Iépp! Mu ne ma: Bindal, ndaxte kaddu yii yu wéor lafiu
te déggu. Mu teg ca, ne ma: Lépp mat na! Maay Alfa ak Omega, njalbéen gi ak muj gi. Ku mar, dinaa la may
ci bétu ndoxum dund mi, te doo fey dara. Ku daan, dinga am cér ci mbir yii. Dinaa nekk Yalla sa Boroom,
te dinga nekk doom ci man. Waaye fii ragal, fii gémul, fiiy def lu Aaaw, fily boom nit, fiiy njaaloo, luxuskat
yi, Xérémkat yi, ak fenkat yépp, seen afi moo di déegu safara ak tamarax bi. Loolu mooy fiaareelu dee gi.”
(Pe 21:1,3-8)

“...Maangi fiéw léegi, indaale pey gi, ngir delloo ku nekk lu méngoo ak ay jéfam. Man maay Alfa ak Omega,
ki jékk te mujj, njalbéen gi ak muj gi. Yeen fii foot seeni mbubb, ngir safi a lekk ci garabu dund gi te dugg ci
bunti dékk bi, barkeel ngeen.” (Pe 22:12-14)

Sama xarit, kaddu yu kéemaanee ngi nii. Waaye yaw, ndax am nga koolute ci kanamu bés boobu? Ndax
nangu nga Yeesu ni sa Musalkat ak sa Boroom? Xamal ne, Yeesu mi mésul a bakkaar la Yalla séf say
bakkaar, ngir Yalla mén la atte ni ku jub. GEm ko mooy jenn jéf kepp, jiy tax fiu bind sa tur ci téereb dund
bi. Amul jeneen jéf ju baax ju la mén a musal. Yonent Yalla Esayi wax na ne, sunu jéf yu jub yépp dafiu mel
ni sagar yu tilim. Kon jenn jéf ji lay tax a mucc ci atte biy fiéw ak ci safara su dul fey abadan, mooy saraxu
Musalkat bi Yeesu. Soo ko gémee dinga mucc, ku ko gémul nag, Kaddug Yalla ne na, dinga sanku ba faww.

Kon nag foo tollu yaw? Ndax woor na la ne bind nafiu sa tur ci téereb dund bi? Loo nar a séq ak Yeesu? Sa
Musalkat nga bégg mu nekk walla sa Attekat? Rikk waay, bul dégér bopp, gémal te mucc ci atte biy fiéw.
Li leer mooy, soo bafiee nangu Yeesu Kirist ni sa Musalkat, dina nekki sa Attekat! Amul sikki-sakka.

Jérgjéf ci déglu bi, su ngeen amee laaj ci njangum tey mi, bindleen nu ci: YOONU JUB B.P. 370 Saint Louis
/ YOONU NJUB B.P. 370 Saint Louis.

Na leen Yalla barkeel te ngeen xalaat ci li Kaddug Yalla wax ne: “...Bésu Boroom bi dina fiéw, bett addina

ni sacc. Su boobaa, asamaan yi dinafiu ne rajax toj. Tey jii [nag] la jamono ju jekk ji; tey la bésub mucc gi!”
(1Pi 3:10 2Ko0 6:2)

109 Rammukat bi

Asalaamaalikum mbokki déglukat yi, nu ngi leen di nuyu te di leen fiaanal déglub jamm fii ci seen emisyon
YOONU NJUB. Jéré ngeen jéf ci seeni bataaxal. Nu ngiy am yaakaar ne ku nekk ci yeen jot na tontam.

Xarit yi nuy déglu, la ko dale ca ndoortel cosaanu nit, doom Aadama yi yégoon nafiu ne dafiu am soxla ci ku
dox ci seen digganteek Yalla di leen fa rammu. Ndaxte fépp fu nit mén a nekk ci addina, leer na ci xelam ne
Yalla am na te dafa mer ndax toofi gu ko doom Aadama toofi. Noonu nit gis ne dafa war a am pexem dalal
merum Yalla. Kon nit gisoon na ne ki war a mén a dalal merum Yalla, dafa war a nekk ku am cofeel ci fiépp,
te am géddé ci kanamu Yalla. Wante boobaak léegi, seetlu nafiu ne ay rammukat ak i njiit yu bare feefi nafiu
ci addina waaye saa su ci nekk yooyu njiit wone nafiu lu tas yaakaaru fia leen tegoon ci seen digganteek
Yalla. Kon mbokki déglukat yi, loolu moo sabab sunu géstub tey bii jém ci Rammukat bi nit soxla.

Bu nu jangee ci Kaddug Yalla dinanu gis ne Yeesu Kirist mooy sérifi bu mag bi. Rammukat, bi nit fii soxla
moom la. Moom tannul woon boppam, Yallaa ko tann. Ndaxte bind nafiu ne:

“Kenn ménul a teral sa bopp ba doon ab sérifi, su dul ne Yallaa la woo, ni mu ko defe woon Aaroona.” (Yt
5:4)

Yeesu mi Yalla woo def ko sérifi bu mag bee mag, mooy ki mén a xettali doom Aadama vyi te di wallu fi
wékk seen yaakaar ci moom.

“Looloo taxoon mu war a mel niy doomi baayam ci bépp fanna, ngir doon seen sérifi bu mag fa kanam Yalla,
[mi] leen yérém te di samm kollére, te ci ag sérifiam joxe na bakkanam ngir dindi bakkaari nit fii, ba Yalla
baal leen. [ndaxte] gannaaw sonn na ci nattu yi mu daj, mén na dimbali fily jaar ciy nattu.” (Yt 2:17,18)

Yonent Yalla Musaa ne woon na banni Israyil:

“Boroom bi, seen Yalla, dina leen feefialal ci seen xeet yonent bu mel ni man; nangeen ko déggal ci l1épp, lu
mu leen wax. Képp ku déggalul yonent boobu, dees na la far ci xeet wi.” (De 18:15 Jéf 3:22,23)

Waaye nag li mat a leeral mbokk yi nuy déglu, mooy, ni Musaa nirook yonent bi mu doon wax, di
Rammukat bi, mu ngi jémoon ci seeni kéemaan ak ci li Musaa goreeloon mbooloo ma ci loxoy Firawna.
Wante ci dégg-dégg, Rammukat bi moo sut Musaa. Seeni liggéey, su nu leen di tékkale, ci misaal rekk lay
yem. Dafa am bés Yeesu and ak fiett ciy taalibeem di Piyeer, Saag ak Yowaana, fiu dem ci tund wu kawe te
weéet. Ba fiu fa nekkee, jEmmu Yeesu soppeeku te ay yéreem weex tall ba jaaxal leen. Kaddug Yalla ne na:

“Noonu fiu gis yonenti Yalla lliyas ak Musaa, di wax ak Yeesu. Piyeer daldi ne Yeesu: Kilifa gi, bég nanu ci
sunu teew fii; nanu defar fietti mbaar, benn yaw, benn Musaa ak benn lliyas. Fekk xamul lu muy wax,
ndaxte tiitaange japp na leen fioom fiett fiépp. Noonu niir muur leen, te baat jibe ca niir wa, naan: Kii mooy
sama Doom ji ma bégg, ci moom laa ame banneex; dégluleen ko. Ci saa si taalibe yi xool, waaye gisatufiu
kenn, ku dul Yeesu rekk.” (Mk 9:4-8)

Yeen fii nuy déglu, ndax dégg ngeen li Piyeer wax Yeesu? Mu ne, Kilifa gi, nanu fi defar fietti mbaar, benn
yaw, benn Musaa ak benn lliyas. Loolu dafay wone rekk ne Piyeer xamagul woon ci dégg ne Yeesu moo
sut yonent yi mu ko doon tékkaleel. Ab diir gannaaw ga nag Piyeer mujjoon na gis bu leer ne Yeesu mooy
Rammukat bu amul dend bi. Moo tax gannaaw gi mu ménoon a wax:

“Mucc amul ci keneen [ku dul Rammukat bi Yeesu], ndaxte ci ron asamaan amul weneen tur, wu fiu

maye ci nit i, wu nu war a mucce. Te yonent yépp seedeel nafiu ko ne, ku ko gém, Yalla dina la baal say
bakkaar ci turam.” (Jéf 4:12 10:43)

Ci jamono ji nu nekk itam am na fiu yaakaar ne Rammukat bi moo yem ak yonent yi walla seeni njiit. Waaye
fioofiu war nafiu déglu li leen Yalla di wax. Muy li mu waxoon keroog ca tund wa ne: “Kii mooy sama Doom
jimabégg, ci moom laa ame banneex.” Xam ngeen ne deesul yemale doom ak surgay baayam ci kér gi. Naka
noonu it, méneesul yemale Rammukat bi ak yeneen njiit yi, ak lu iu am am daraja. Ndaxte, kan ci fioom
moo dem ba tuur deretam ngir nit Ai? Amul! Moom rekk a tuur deretam ngir raxas bakkaari addina. Kon nan
lafiu mén a yeme ak Rammukat bi? Moo tax nag Yalla ne: “Dégluleen ko!” Maanaam déggalleen ko! Bi
Rammukat bi feefiee ci biir xeetam, indaale mucc gi, fii épp ci ioom dafiu ko won gannaaw. Foofa nag,
tambali rekk la woon, ndax Wolof Njaay dafa ne, mbey ci sa wewu tank. Kon terewul Yalla jémale kanam
pexeem mi mu téraloon ca njalbéen ga ngir musal addina sépp, amul xejj ak seen.

Noonu la, Yeesu Rammukatu addina yemul ak kenn ci njiiti addina yi. Amul moroom, kenn la ci liggéeyam.
Noonu la ko Kaddug Yalla indee bi mu naan:

“...Am nanu sérifi bu mag bu mel noonu, moom mi toog ci ndeyjooru Aji Magg ja ca nguuram ca kaw. Mu
ngi liggéey ca bérab bu sell-baa-sell, di maggalukaay bu déggu.... Liggéeyu sérifi, bi fiu jox Yeesu, moo gén
a magg liggéeyu sérifi [yiy rendi saraxi mala], mel ni it kollére, gi Yeesu fas diggante Yalla ak nit, moo sut
kbllére gu jékk ga te mu tédd ci ay dig yu épp yu jékk ya.” (Yt 8:1-2,6)

“...Kirist iéw na, doon sérifi bu mag, bi joxe xéewal yi teew. Jaar na ca maggalukaay ba gén a magg te gén
amat, te maggalukaay booba loxol nit defaru ko, maanaam bokkul ci addina sii. Noonu Kirist dugg na benn
yoon ba faww ca bérab bu sell-baa-sell. Duggu fa ak deretu sikket yi ak yu yékk yi. Waaye mi ngi duggaale
ak deretu boppam te indil na nu noonu njot gu amul app. Deretu sikket yi ak ju yékk yi, ak wéllu, wi fiu lakk
te di suy déom bi fii tag sobe, fiooy sellal yaram. Su fekkee ne, noonu la deme nag, du kon deretu Kirist moo
épp doole? Jox na bakkanam Yalla, def ko sarax su amul sikk jaarale ko ci dooley Xel miy sax abadan. Kon
deretam moo mén a sellal sunu xel, mi nu doon yedd ndax jéf yu jém ci dee, ngir nu mén a jaamu Yalla jiy
dund. Looloo tax mu nekk Rammukat bi ci wallu kéllére gu bees ci diggante Yalla ak nit fii, ngir fii Yalla
wool[, fiu] am cér bu sax ci kaw, te mu digoon leen ko, ndaxte Kirist dee na, ngir jot fii jadd yoon....” (Yt
9:11-15)

Mbokki déglukat yi, leer na ne Rammukat bi, jarifiu boppam taxu ko j6g. Sunu njarifi ak sunu tawféex a ko
tax a jog ba tax mu ne dafa fiéwe te du ngir fiu nekk ay surgaam, waaye ngir muy seen surga, ba joxe
bakkanam ngir njotug fiu bare. (Mk 10:45) Ci lu wér Yeesu mooy Rammukat, bi jar a dénk sa bopp. Moom
waxoon na ne:

“Samay xar dinafiu dégg sama baat; xam naa leen te fiu ngi may topp. Dama leen di jox dund gu dul jeex;
dufiu sanku mukk, te kenn du leen jéle ci sama loxo. Baay bi ma leen jox, moo gén a magg Iépp, te kenn ménul
a jéle dara ci loxob Baay bi.” (Yow 10:27-29)

Yaw miy deglu, ban Rammukat nga bégg a wéolu? Rammukat bi xamul ci loo nekk sax, walla Rammukat
bi lamén a gis ca fa mu toog di la fiaanal ak a toppatoo? Tont li amul sikki-sakka. Danga bégg a topp Yeesu
miy Rammukatu addina bi Yalla tann. Moom, soxlawul sa dara. Dafa lay may dund gi ba noppi, fa mu toog
ca wetu Baay bi mu di la samm ak a wattu sa ngém. Loolu am na solo ndaxte xam ngeen léeg-léeg Seytaane
dem ba bégg a jekku taalibe Kirist bi, daaneel ko sax ci bakkaar. Waaye li wér mooy su loolu amee, taalibe
Kirist bi du ci mén a bég. Xel mu Sell mi dékk ci moom dafay tiis. Noonu taalibe Kirist bi du mén a sax ci
bakkaar bi. Dafa koy daldi réccu ndaxte xam na ne Boroomam dee na ngir moom, ba tax du ko bégg a
sonalati. Taalibe Kirist yu wér yi noonu lafiuy xalaate ci lu jém ci mbirum bakkaar. Bu weesoo Kirist, kan
moo mén a wax ne du def bakkaar mukk. Mbind mi ne na:

“Su nu waxee ne amunu bakkaar, kon nax nanu sunu bopp, te dégg nekkul ci nun. Su nu nangoo sunuy

bakkaar ci kanamam [nag], fekk kuy samm kollére la te jub, ngir baal nu sunuy bakkaar, te sellal nu ci 1épp
lu jubadi.” (1Yow 1:8,9)

Yowaana rax-ci-dolli ne:

“Samay doom, maa ngi leen di bind..., ngir ngeen bafi a def bakkaar. Waaye su kenn defee bakkaar, ba tey
am nanu ku nuy rammu ci Baay bi, mooy Yeesu Kirist mu jub mi. ...Moo joxe bakkanam, ngir dindi sunuy
bakkaar, te du sax sunuy bakkaar rekk, waaye yu addina sépp.” (1Yow 2:1,2)

Kon nag sama waay, Yeesu mooy sérifi bu mag bi, di wasiila bi nga soxla. Moom rekk doy na ci Yalla. Kon
wareesul teg keneen sunu digganteek Yalla. Ndaxte Kaddug Yalla ne na:

“Jenn Yalla kepp moo am, ak benn Rammukat kepp diggante Yalla ak nit fii, di nit ki Kirist Yeesu, mi joxe
bakkanam ngir jot fiépp.” (1Tim 2:5,6)

Su fekkee nag ne Yeesu doy na ci Yalla, lu tax du doy ci yaw? Bul dégér bopp mel ni maam ya bafioon a
doyloo Rammukat bi. Doylool Yeesu Rammukat bi, muy ki lay jokkale ak Yalla. Loolu mooy tann bi gén
a am maanaa ci sa dund. Bul werante, jémal kanam!

Ni gém Yeesu, Yallaa ngi leen di wax naan: “...Yeen jege ngeen tund wi fiuy wax Siyon, di dékku Yalla jiy
dund, muy Yerusalem ga ca asamaan. Jege ngeen it junniy junni malaaka, yu bég-a-bég ba daje di maggal;
jege mbooloom taawi Yalla, yu fiu bind seen tur ca asamaan. Jege ngeen Yalla, jiy atte fiépp; jege ruuwi nit
fiu jub, fii agg cig mat; jege Yeesu, Rammukat bi samm kollére gu bees gi; jege deretam, ji fiu wis. Te deret
jooju, li muy yégle moo gén a neex li deretu Abel doon yéene.” (Yt 12:22-24)

Kon yaw miy déglu, gisal nga sa bopp ne jege Rammukat bi, mooy tekki ne Yalla dafa lay jappe ni ku sell.
Bu fekkee sax neneen la la nit fii di xoole, mbaa fiu lay tuumaal lu mu mén a doon. Li am solo, japp ko bu
baax, mooy ni la Yalla ci boppam di xoole. Kon boo gémee Rammukat bi, dinga mén a jege Yalla Aji Sell
ji, ndaxte léegi Sell nga ci kanamam. Amul kenn ku mén a jege Yalla te selloo. Te Rammukat bi toog ci
ndeyjooru Yalla rekk a mén a tax nga sell ba mén a jege Yalla.

Fattalikul ne Yeesu mooy Rammukat bu woor bi dul wut njarifiu boppam. Moom sunu njarifi rekk a ko més
a soxal ci suuf ak ca asamaan, guddeek béccég. Bayyil xel itam ci ne, Rammukat bi mén na la wallu ci 1épp
ndaxte:

“Gannaaw sonn na ci nattu yi mu daj, mén na dimbali Aiy jaar ciy nattu.” (Yt 2:18)
Te it,

“Sérif bu mag bi nu am, [di Yeesu Rammukat bi] du ku ménul a bokk ak nun sunuy nagar; moom sax far jaar
na ci nattu ni nun ci bépp fanna, waaye deful bakkaar.” (Yt 4:15)

Kon fii lanuy yem ak yeen di leen jox dox-daje emisyorn biy fiéw ndegam neex na Yalla. Su ngeen amee lagj
ci li nu jang tey, bindleen nu ci YOONU NJUB B.P 370 Saint Louis / YOONU NJUB B.P 370 Saint Louis
Na leen Yalla barkeel te ngeen xalaat bu baax ci li Kaddug Yallawax ne: “Jenn Yalla kepp moo am, ak benn
Rammukat kepp diggante Yalla ak nit fi, di nit ki Kirist Yeesu, mi joxe bakkanam ngir jot fiépp.” (1Tim
2:5,6)

110 Kereceen dégg

Mbokki déglukat yi, nu ngi leen di nuyu, nuyoo bi gén a tedd ci turu Yeesu Almasi bi. Am nanu mbégte ci
li ngeen di déglu seen emisyon YOONU NJUB ak teewlu gu mat. Seeni bataaxal yi nuy jot firndeel nafiu ko.
Nu ngi leen di delloo njukkal.

Tey danu bégg a waxtaan ci lan mooy taalibe Kirist. Moo tax nu tannal leen jukki bii ci Linjiilu Mark. Mu
ne dafa am bés Yeesu nekk ci genn kér di jangal mbooloo mu bare:

“Noonu ndeyu Yeesu ak ay rakkam fiéw, fiu taxaw ci biti, yonnee, woo ko. Fekk booba mbooloo nga toog, wér
ko. Nu ne ko nag: Sa yaay ak say rakk fiu ngi taxaw ci biti, di la laaj. Waaye Yeesu tontu leen: Kan mooy
sama ndey? Nan fiooy samay rakk? Noonu mu xool fii ko wér naan: Sama yaay ak samay rakk a ngii; ndaxte
kuy def coobareg Yalla, kooku mooy sama rakk ak sama jigéen ak sama ndey.” (Mk 3:31-35)

Bi loolu amee, Yeesu gis ne wax jii kat ak jataay bii may na ko mu leeral lu am solo ci fii ko gém ca jamono
jooja ak fiépp fii koy gémi éllég. Ci kaw loolu Yeesu ne waa ja: Kan mooy sama ndey? Nan fiooy samay rakk?
Maanaam, fian fiooy sama njaboot? Tont li, tekkiwul ne mbirum njaboot soxalul Yeesu. Déedéet! Yeesu ci
boppam sax firndeel na ne, mbokk lees war a fonk la bi mu naan naan: “...Teralal sa ndey ak sa baay...” (Mk
7:10) Te Pool mi di ndawu Yeesu waxoon na it ne: “...Ku defalul ay mbokkam dara, rawatina ay waajuram,
weddi na yoonu ngém wi, ba yées ku gémadi.” (1Tim 5:8) Kon leer na ne mbirum mbokk, lu soxal Yeesu la.
Waaye lan la mu béggoon a wax bi mu nee waa ja: Nan fiooy sama njaboot?

Mbokki déglukat yi, bi Yeesu nee: “Sama yaay ak samay rakk a ngii; ndaxte kuy def coobareg Yalla, kooku
mooy sama rakk ak sama jigeen ak sama ndey.” Dafa béggoon a wax ne, ay mbokkam dégg, fiooy fii fullaal
ay waxam. Nooy fii koy déglu ak a def li muy wax. Kon daal kereceen maanaam taalibe Yeesu, fiooy fii gém
Yeesu, di ko déglu ak a déggal. Dégg ndigal am na solo lool ci ngému kereceen bi. Nan lafiuy dégloo Kirist
ndegam gisunu ko ni ko taalibe yu jékk ya daan gise? Ménees na déglu Yeesu jaare ko ci kaddug Yalla gi nuy
jang walla ci waare yi ci ndajey Mbooloo mi mbaa itam ci yeneen taalibe Kirist yu fees ak Xel mu Sell mi.

Njaboot gi nag, yemul ci fioofiu gémoon Yeesu ca jamono jooja. Ndaxte Yeesu dafa waxoon ne képp kuy def
coobare Yalla moo bokk ci Njaboot gi. Coobare Yalla nag, mooy fiépp gém Yeesu Almasi bi, mucc, ba kenn
du sanku. Boroom bi Yeesu gisoon na ne njaboot gi dina yaatu, dem ba ci cati addina bi mu naan:

“Am naa yeneen xar yu bokkul ci gétt gii. War naa leen a indi, fioom it, te dinafiu déglu sama baat. Genn
coggal ay am ak benn samm.” (Yow 10:16)

Tey jii, képp ku gém Yeesu ni sa Musalkat bi dee ca bant ba ngir say bakkaar, bokk nga ci genn gétt, muy
mbooloom fi gém Kirist mi ci gox bi nga nekk. Lu gétt yi bare bare nag ci addina, genn coggal rekk a am
muy Mbooloom fii gém Kirist ci addina sépp. Loolooy wone ne, fii gém Kirist genn njaboot lafiu ak kér gu
fiu mén a bokk, te Yeesu Kirist kesee di Boroom Kkér gi, du keneen.

Kér goo gis nag am na Maram Baraanam walla sax ay Maram Baraan. Moo tax kaddug Yalla di nu fiaax ngir
nu bafi a soppi sunu melokaan niki way-gém Kirist waaye nu di ci bayyi xel fu nu tollu. Mu ne:

“...Maa ngi leen di dénk, ngeen dund dundin wu yellook wooteb Yalla. Ngeen woyof toyy te lewet, di
mufialante tey baalante ci mbéggeel, te dem ba fu seen kattan yem, ngeen likkoo ci jamm, bay samm booloo
gi leen Xelum Yalla may.” (Ef 4:1-3)

Kon, fiaari mandarga yii war nafiu feefi ci kereceen yu wer: Mbéggeel ak Sellaay.

Naka li di mbéggeel, nekk na lu am solo ba nga xam ne sax, Yeesu ténkoon na yoonu Musaa wi ci fiaari
ndigal ne:

- Nanga bégg Yalla sa Boroom ak sa xol bépp, ak sa bakkan bépp, sa kattan gépp ak sa xel mépp.
Ni loolu mén a ame ci dundu taalibe Kirist bu wér, Kaddug Yalla wax na ko bi mu naan:

“Kon nag mbokk yi, ...maa ngi leen di fiaan, ngeen jébbal [Yalla] seen yaram wépp. Na seen dund mel ni
sarax su fiuy defal Yalla, sarax su sell, te neex ko. Loolu mooy njaamu, gi leen war. Bu leen addina jey,
waaye yeesluleen ci seen xel, ba soppiku, ngeen mén a xam bu wér coobareg Yalla, di Iépp lu baax, neex ko
te mat sékk. (Ro 12:1,2)

Taalibe Kirist bu wér dafay jébbal Yalla Iéppam, dara du des, waaye nag su amee as ruq soo moomal sa bopp
di ca def lu la neex, Yalla du mén a gérém lu ni mel. Yalla, kenn ménu ko nax. Lu waay di wuyoo, dafa koy
niru. Kaddug Yalla ne na:

“Bu leen ci dara nax; kenn du foontoo Yalla, ndaxte lu waay ji, moom ngay goob.” (Gal 6:7)
- Nanga bégg sa moroom ni nga bégge sa bopp.

Nun fiépp and nanu ci, amul kenn ku baf sa bopp. Ni nga bégge sa bopp nag, noonu nga war a bégge sa
moroom. Moo tax Kaddug Yalla ne: “Buleen yem ci toppatoo seen bopp rekk, waaye booleleen ci seeni
moroom.” (Fb 2:4) Xanaa dinga ne: Kan mooy sama moroom ba ma war ko bégg ni ma b&gge sama bopp?

Déglul li ci Yeesu wax. Mu ne:

“Dafa amoon nit ku joge woon Yerusalem, jém Yeriko. Ay sacc dogale ko, futti ko, déor ko ba muy bégg a
dee, dem bayyi ko fa. Faf ab sérifi jaar ca yoon wa, séen nit ka, teggi. Benn waay it, bu sogikoo ci giiru Lewi,
aw ca bérab booba, séen waa ja, teggi. Waaye benn waay bu dékk Samari bu doon tukki, iéw ba jege waa
ja, gis ko, yérém ko. Noonu mu fiéw, diw ko diwlin ak [alkol] ngir faj gaafiu-gaafiu ya, bandaas ko. Gannaaw
loolu mu teg ko ci mbaamam, yébbu ko cib fanaanukaay, di ko topptoo. Bi bét setee, mu génne fiaari poseti
xaalis, jox ko boroom kér ga, ne ko: Nanga toppatoo nit kooku. Bés bu ma fi jaaratee, dinaa la fey, man ci
sama bopp, Iépp loo ci dolli ci xaalis.

Yeesu teg ca ne: Lu ciy sa xalaat? Kan ci fiett ioofiu moo jéfe ni kuy jéf jéme ci moroomam, ba fiu gisee nit
ka sacc ya dogale woon? Xutbakat ba tontu ko ne: Xanaa ki ko won yérmandeem. Yeesu ne ko nag: Demal
tey def ni moom.” (Lu 10:30-37)

Déggal ma lii! Waa ji dékk Samari, moo mujj a romb nit ki soxla woon lool ag wall. Mu yérém ko, fajal ko
ay gaafiu-gaafioom te yébbu ko ci béréb bu mu mén a noppaloo. Maanaam def na ko ni boppam, toppatoo
ko. Moona Yawut yi dafiu tegoon waa Samari yi ay yéeféer! Waaye Yalla xol lay seet. Sérifi yeek nit fiu am
daraja yi romboon nit ka, dafiu teggi, waaye Ki fiu tegoon ku bon, moo def jéf ju baax ji Yalla gis te fonk ko.
Loolu mooy misaal cofeelu taalibe Kirist ci képp kuy nit.

Kon, nu gis ci loolu ne, sama moroom mooy képp ku Yalla sakk. Fu nit ki mén a bawoo sa moroom la, ak
nu mu mén a mel, ak lu ko mén a dal, ak lu mu fiakk fiakk solo ci béti nit Ai. Yalla du génale kenn ak
moroomam. Firnde li mooy; mu ngiy taw tey fenkal jant bi ci kaw fAi ko gém ak fii ko gémul! Moo tax
Kaddug Yalla ne: “Bu benn génale laal seen ngém ci sunu Boroom Yeesu Kirist.” (Sa 2:1)

Ci lu jém ci sellaay, war nanu wékku ci Xel mu Sell mi bés bu set. Noonu dina nu may doole ba sunu dund
déppoo ak li nu gém te di ko woote. Maanaam njub ak sellaay. Yeesu ne na:

“Yeen a di leeru addina. Dékk, bu nekk ci kaw tund, du mén a nébbu. Te it dufiu taal lamp, dépp cig leget,

waaye dafiu koy wékk, ba muy leeral fii nekk ci kér gi fiépp. Na seen leer leere noonu ci kanamu nit fii, ngir
fiu gis seeni jéf yu rafet, te maggal seen Baay bi ci kaw.” (Mc 5:14-16)

Kon, taalibe Kirist bu wér warul a nekk rekk ku sawar ci déglu te bu fa jogee dellu di dunde nu kenn
rafetluwul. Loolu taxul fiuy wax taalibe Kirist. Kaddug Yalla artu nanu ci loolu naan:

“...Yalla Aji Leer la, te genn Iéndém nekkul ci moom. Su nu waxee ne, bokk nanu ci moom, tey dox ci Iéndém
gi, danuy fen ci sunuy wax ak sunuy jéf. Waaye bu nuy dox ci leer gi, ni mu nekke moom ci boppam ci leer
gi, kon bokk nanu ci sunu biir, te deretu Yeesu Doomam dina nu sellal ci bépp bakkaar.” (1Yow 1:5-7)

Noonu mbokki déglukat yi, bu kenn jaawale fii gém Yeesu ak seen xol bépp, ak fii seen ngém yem ci lammifi
wi rekk. Taalibe Yeesu dégg, day bégg Yeesu, di topp ay ndigalam mu génal ko Iépp, ni nu Yeesu bégge ba
joxe bakkanam, nu génal ko 1épp. Mbéggeelu taalibe Kirist bi ci Yeesu war a dem ba leneen dootul fees
bétam. Bu boobaa lanu koy mén a déggal, te nag, du nu jural lu dul ay xéewal. Waawaaw! Yalla moo ko wax
jaare ci gémmifiu yonent Yalla Yeremi ne: “Xam naa ne li ma leen di mébétal du ay mébéti musiba. Wante
mébéti jamm ak yiw, ak xéewal yu bare, laa leen dencal.” (Jer 29:11) Loolu la Yalla namm ci Njabootam,
ci bépp way-gém Kirist bu déggu.

Mbokki déglukat yi, melokaanu kereceen bu wér mooy: mbéggeel ak sellaay. Noonu dinamén a jébbal Yalla
yaramam wépp, dundam mel ni sarax su fiuy defal Yalla. Sooy wuyoo taalibe Kirist nag, te sa dund wéeruwul
ci kattanu Yeesu, doo mén a dunde noonu. Soo gémul Yeesu nag moom waxi noppi. Ndaxte nit du mén a
dunde noonu te jékkul a wékk yaakaaram ci Yeesu miy dooleel.

Naka fily mbubboo taalibe Kirist, di wax ak a jéfe noo xam ne Yeesu diglewu ko, Yeesu joxe na ci ay tegtal
ne:

“Dingeen leen xammee ci seeni jéf. Ndax dees na witte résefi ci dédd, walla figg ci xaaxaam? Noonu garab
gu baax gu nekk dina mefifi doom yu neex, waaye garab gu bon dina mefii doom yu bon. Garab gu baax
ménul a mefifi doom yu bon, naka itam garab gu bon ménul a mefifi doom yu neex. Garab gu nekk, gu dul
meff doom yu neex, dees na ko gor, sanni ko ca safara sa. Ci seeni jéf nag ngeen leen di xammee. Du képp
ku may wax: Boroom bi, Boroom bi; mooy dugg ca nguuru Yalla Aji Kawe ji; ka cay dugg mooy kiy def sama
coobareg Baay, bi nekk ci kaw.” (Mc 7:16-21)

Kon, lu jaadu la nit fii rafifie taalibe Kirist bi ci mbéggeel, mbég, jamm, mufi, laabiir, mbaax, kollére, lewetaay
ak maandute. Seede taalibe Kirist bi lu soxal Boroom bi la. Ndaxte mooy tax, bu fekkee sax noon yi di nu
sosal ay flaawteef, fiuy gis sunuy jéf yu rafet. Noonu bés bu leen Yalla feefioo ci menn mbir, fiu maggal Yalla.
(1Pi 2:12)

Mbokki yi, nanu fattaliku ne taalibe Kirist bu wér dafay dem ba jeex ci ngémam. Roq su nu moomal sunu
bopp warul a am ci sunu dund, ba tax nu mén a doxi yoon wu Yalla yégul. Doonte kenn ménul a dox lu Yalla
yégul. Yalla gis na li nit fii gisul, xam na li nit fii uppale te moom kenn ménu ko nax. Kenn du foontoo Yalla,
ndaxte lu waay ji, moom ngay géob.

Jéréjéf ci déglu bi, su ngeen amee laaj ci li nu jang tey, bindleen nu ci: YOONU NJUB B.P. 370 Saint Louis
/ YOONU NJUB B.P. 370 Saint Louis.

Na leen Yalla barkeel te ngeen xalaat ci li Yeesu waxoon ne: “Du képp ku may wax: Boroom bi, Boroom

bi; mooy dugg ca nguuru Yalla Aji Kawe ji; ka cay dugg mooy kiy def sama coobareg Baay, bi nekk ci
kaw.” (Mc 7:21)

111 Xabaar bu baax bi

Asalaamaalikum mbokki déglukat yi. Nu ngi leen di nuyu ci turu Yalla Boroom bi bégg fiépp nangu yoonu
njub wi mu téral, ngir mén a mucc ci mbugalu bakkaar ba faww. Sunu mbégte réy na ndax li nu mén a dellusi
di dégtal seen emisyory) YOONU NJUB.

Xarit yi nuy déglu, xam ngeen bi Yeesu dekkee, santoon na ay taalibeem, ne leen: “Demleen ci addina sépp
yégal xabaar bu baax bi mbindeef yepp” (Mk 16:15) Noonu, gannaaw bi Yeesu delloo asamaan, kenn ciy
taalibeem, tudd Pool, nee na: “Yalla woo na ma, ma nekk ndawam, sas ma liggéeyu xamle xabaaram bu baax
bi. Xabaar bu baax boobu, Yalla dige woon na ko bu yagg, jaarale ko ciy yonentam, fiu def ko ci Mbind mu
sell mi

...Awma benn werante ci xabaar bu baax bi may waare, ndax mbirum Yalla la, mu lamboo dooleem, ngir
musal képp ku ko gém ... Ndaxte xabaar bii day wone, ni nit mén a jube ci kanamu Yalla, sukkandikoo
ci ngém rekk, tambalee ci ngém, yem ci ngém!” (Ro 1:1,2,16,17)

Wodor na ma ne yaa ngi naan: Lan mooy Xabaar bu baax bi? Te ban njarifi la ma amal? Ma di la xamal ne,
ndegam neex na Yalla, tey ci loolu lanu leen fas yéene indil ay leeral. Waaye jékkal a xam ne, su Xabaar bu
baax amee, dafay tegtale ne xabaar bu bon am na. Kon bala nuy sore danuy jékk a waxtaan ci mbirum
Xabaar bu baax bi. Nanu fattaliku fan ak nan la xabaar bu bon bi ame woon ba noppi?

Xam nga ca njalbéen ga, ba Yalla sakkee asamaan ak suuf ba noppi, Iépp a baax lool. Gannaaw gi Yalla sakk
Aadama ak Awa, tabbal leen ci toolu Ajjana bu rafet boobu ci kaw suuf. Yalla sakk na leen, ngir fiu xam ko,
bégg ko, di ko maggal ba faww. Wante Yalla di leen nattu, ne Aadama:

“Garab yi ci tool bi yépp man ngeen ci xéewlu, waaye gi ci diggu tool bi moom, buleen ci lekk. Ndaxte bés
bu ngeen ci lekkee dingeen dee!”

Wante xabaar bu bon bi mooy Aadama ak Awa déggalufiu Yalla. Ki fiu déglu mooy jaan ja, di Ibliis, mi leen
fiir ba fiu lekk ca garab ga. Seen toofi googoo tax bakkaar ak coono ak dee dugg ci addina. Noonu Aadama
ak Awa ak képp ku sogikoo ci ioom, yaqu. “Musiba du yem ci boppu boroom.” Lii mooy xabaar bu bon
bi Kaddug Yalla di waare. Mu ne:

“Dogal nafiu ne, benn yoon rekk la nit fiiy dee, te gannaaw ga la atte bay fiéw! ... Ndaw tiitaange ci ku saggan
ba tabbi ci loxoy Yalla jiy dund!... Boroom bi [dina fiéw] ngir atte fiépp, te bugal fii weddi fiépp ndax
fiaawteef, yi fiu jéf ci ieme Yalla; di leen fattali it kaddu yu fiaaw, yi fiu ko tifaar ci seeni bakkaar ak seen
weddi!” (Yt 9:27 10:31 Yu 1:15)

Xabaar bu bon baa ngi noonu. Maanaam nun fAépp ay bakkaarkat lanu, te faww nu jaar ci atteb Yalla!

Waaye sant Yalla! Ndaxte Xabaar bu baax am na te mooy: foofa ca toolu Ajjana, Yalla Aji yérmande ji,
yégle nane, dina més a yonnee ci addina Kenn ku taqul bakkaar; kuy sogikoo ci jigéen ju musul a sey. Kooku
di Rammukat bu jub bi, dina jébbale boppam fiu rey ko ngir fey bakkaaru Aadama ak askanam. Mbugalu
bakkaar, gi nu yelloo, ci Moom la nar a dal. Mooy Xabaar bu baax, bi Yalla yégle woon bés bi Aadama ak
Awa bakkaaree.

Gannaaw loolu, Yalla jéfandikoo nit, fiu mu tann, di ay yonent, fiuy yégle fiéwug Rammukat bi. Ku nekk ci
yonent yooyu am na mbir yu mu yégle ci Almasi bi, ndax bés bu fiéwee nit fii xam ne mooy Ki Yalla fal. Ku
ci mel ni yonent Yalla Esayi, mi jiitoo Almasi bi lu tollu ci jurbom-faar téeméeri at, yégle na naka la Almasi
bi waroon a juddoo, ne: “Janqg bu musul a séy dina émb, jur doom ju goéor, tudde ko Emanuwel, liy tekki:
Yalla ganesi na nu.” (Isa 7:14 Mc 1:23) Yonent Yalla Mise moom yégle woon na ne, Almasi bi dina joge
ca kaw, juddoo dékk bu ndaw bu fiuy wax Betleyem. Te foofa la Almasi bi juddoo tembe. Moona ba ko Mise

di wax ay téeméeri at la lu jiitu jamono Almasi bi la woon.

Yonent yi nag yemufiu woon ci yégle juddug Almasi bi rekk. Daan nafiu yégle itam ni mu waroon a daje
coono yu metti te deewal bakkaarkat yi. Ci misaal, yonent Yalla Daawuda ak yonent Yalla Esayi bindoon
nafiu ne, nit fii dinafiu xeeb Almasi bi, tifli ci kawam, fitnaal ko, door ko, bétt ay loxoom ak i tankam, rey ko.
Wante loolu lépp Yalla dogal na ko ngir muccug doom Aadama yi ci mbugal gi leen doon xaar ndax seeni
bakkaar. Te yonent Yalla Daawuda yemul ci yégle deewug Almasi bi, dem na sax ba yégle ne, Yalla du ko
bayyi muy yaqu ci bammeelam, waaye dina ko dekkal ngir firndeel mucc gu woor gi Almasi bi indil nit fi.

Barewul werante ci lu jém ci juddug Almasi bi. Waaye ci lu jém ci deewam ak ndekkiteem, fiu baree ngi ciy
fakkastalu. Nu naan: Nan la Yalla mén a seetaane fiuy toroxal Almasi, bi mu yénni woon? Wante li fioofiu
jappul, mooy: Yalla mooy ki dogal ne Almasi bi war na sonne noonu ndax sunuy bakkaar. Loolu mooy li
yonent Yallayi yégle, bi fiu naan: “Soob na Aji Sax ji mu gaafi Almasi bi...ni sarax ngir fey bakkaar yi.” (Isa
53:10)

Ndax danu desee gém yonent yi? Su nu nee, gém nanu leen, kon ci dégg-dégg, danu war a gém itam li fiu
bind. Nanu fattaliku ne, yonent yi mésufioo wax ci seen coobare bopp. Yalla moo daan sol ci seeni xel li fiu
daan wax. Kon, yonent yooyu, bu nu sofentalee seeni wax, walla nu weddi leen, kan lanuy weddi? Yalla
lanuy weddi ndax moo leen waxloo woon bi fiuy yégle ne, Almasi bi dina dee ni sarax suy dindi bakkaar.

Ndegam Yalla ku bégg addina la te béggul kenn sanku ci biir bakkaar, mu dogal deewu Almasi bi. Faww nit
ku jub dee ngir fiu jubadi ngir musal leen ci atteb Yalla. Moom la saraxu mbote yaak xar ya fiu daan def doon
misaal ci jamano yu jékk ya. Yeesu Kirist, mi juddu ci jang, ci kattanug Yalla, mooy sarax si Yalla joxe, mu
mat sékk te mujj. Ni ngeen ko dégge ba tayyi: “Tungune du teew fiuy nataal.” Sarax su mat, si sikkul bu nu
ko amee, waratunu sonal sunu bopp ci ay sarax yu matadi yu fiuy def ak a defaat. Ndax mén ngeen fattaliku
li Boroom bi Yeesu mujjoon a yéene ca bant ba, laata muy dee? Dafa ne woon: “Lépp mat na!” (Yow 19:30)
Feyal na la sa boru bakkaar benn yoon ba faww. Dara desatul ci bor bi. Lenn dogy a la dese: Nga gém ko.
Ni nu ko jange ci sunu ndoortel njangum tey mi, Mbind mi ne na: “Xabaar bu baax bi...mbirum Yalla la, mu
lamboo dooleem, ngir musal képp ku ko gém!” (Ro 1:16)

Ndeysaan, fiu baree ngi bafi a gém Yeesu naan, deewam ak ndekkiteem ay léebi neen la. Ni épp ci nit fii
xamufiu Ki Yeesu doon, dégg-dégg. Moona Linjiil wone na bu leer ne, 1épp li yonent Yalla yi yégle woon
ci Almasi bi, Yeesu Kirist amal na ko. Moo xam mu jém ci juddoom, ci dundam, ci deewam walla ci
ndekkiteem. Moo tax Linjiil naan nu:

“[Yeesu] Kirist dee na ngir dindi sunuy bakkaar, ni ko Mbind mi térale, suul nafiu ko, mu dekki ca fietteelu
fan ba, ni ko Mbind mi térale. Te yonent yépp seedeel nafiu ko ne, ku ko gém, Yalla dina la baal say bakkaar
ci turam. [Ndaxte,] mucc amul ci keneen, ndaxte ci ron asamaan amul weneen tur, wu fiu maye ci nit fii, wu
nu war a mucce.” (1Ko 15:3,4 Jéf 10:43 4:12)

Kon, Iépp xewoon na tembe ni ko yonent yi waxe woon. Diirub at yi Yeesu nekk di waare ak jangale ci kaw
suuf, ay bafiaaleem fitnaal nafiu ko, fiaawal ko, déor ko te réy ko. Ay soppeem nag fioom, daldi ko suul.
Wante dee ménul woon téye Yeesu ca bammeel ba. Ni nu ko gise woon, ca fietteelu fan ba, fieenti jigéen jog
fajar, jém ca bammeel, ba fiu dencoon néewu Boroom bi Yeesu. Ba fiu agsee, fiu gis bammeel bi ubbeeku.
Kenn nekkatu ca! Mu ne wéyén! Yeneen taalibe ya dem ca bammeel ba te fioom it, gisufiu néew ba. Yaggul
dara, ka deewoon te dekki tambali feefiu ay taalibeem Iu mat fieent-fukki fan. Noonu la Yalla firndeele ne,
nangu na saraxu Yeesu. Noonu, képp ku ko gém, dinga bokk ci dundam gu sax, gi mu indi. Loolu mooy
Xabaar bu baax bi. Boroom bi Yeesu Kirist dee na ngir dindi say bakkaar, te génn na bammeel ba ca
fietteelu fan ba ngir may la dund gu dul jeex. Njarifiu Xabaar bu baax bii nag mooy musal képp ku ko gém.

Kon laaj bi mooy: Ndax gém nga ko? Mbind mi ne na, tey jii mooy bésu mucc bi! Boo déggee Xabaar bu
baax bi, bul dégér bopp! Gémal! Mucc gi, du peyu jéf yu jub, ndaxte kenn ménul a def jéf yu doy ba tax nga

tabbi Ajjana. Muccug Yalla gi du jaay! Dafa la koy may! Yeesu fey na ba noppi. Yaw lii rekk a la war:

1.) Nga nangu ne Yalla dafa sell te lu tag bakkaar ménu ko jege fenn walla di ko neex.

2.) Bu loolu wéyee nga nangu nit bakkaarkat la ni ko Kaddug Yalla waxe bi mu naan, fiépp a bakkaar. Noonu
nga gis ne amuloo menn pexem jege Yalla.

3.) Bu ko defee nag gém ne Yalla am na pexe ngir nga mén ko jege. Pexe mi mooy joxe na Yeesu mu dee
ca bant ba ngir far sunu boru bakkaar ca kanamu Yalla.

4.) Noonu, soo gémee ne Yeesu mooy Musalkat, bi la Yalla yonnee, mu dee ca bant ba ngir far say bakkaar.
Na la woor ne Yalla baal na la. Te dinga tabbi Ajjana ndaxte Yalla ci boppam moo wax ne: “Maa ngi leen
di [wax] yéf yii, ngir ngeen xam ne, am ngeen dund gu dul jeex, yeen fii gém turu Boroom bi Yeesu Kirist.”
(1Yow 5:13)

Xarit yi, tey jii, am na fiu bare fioo xam ne, bu jékk xamufiu woon fan lafiuy dem bu fiu deewee. Nuy laajte
ak a géstu ba gis lu kéemaane ci Linjiil. Maanaam Linjiil xamal leen ne, ku nekk mén na xam fu mu jém bu
deewee. Mbdot moomu, Almasi, bi Yalla dige woon ca toolu Ajjana, te yonent yépp doon yégle moo ko
feefial bi mu naan:

“Ci dégg-dégg maa ngi leen koy wax, ku dégg sama kaddu te gém ki ma yénni, am nga dund gu dul jeex te
doo jaar ca atte ba, ndaxte génn nga ci dee, tabbi ci dund!” (Yow 5:24)

Wax na itam, ne: “Man maay ndekkite li, maay dund gi. Ku ma gém, boo deeyee it, dinga dund!” (Yow 11:25)

Ci lu wér, li nu seetlu mooy, fii wékk seen yaakaar ci Boroom bi Yeesu fiépp, Yalla dalal na seen xel,
xel-faaratufiu. Seen éllég leer na nafifi ndax jéfu Yeesu ca kaw bant ba. Dégg la, ci seen dundu taalibe, coono
ak metit am na, wante jamm rekk. Jamm ju bawoo ci Yallaa ngi leen fees.

Kon sama waay, fattalikul ne Boroom bi Yeesu mén na la may dund gu bees soo gémee Xabaar bu baax bi.
Mu ngi taxaw ci sa buntu xol di fégg, xaarul lu dul nga ubbil ko dugg ba may la dund gu mucc ayib gu lay
jémale ci Yalla.

Kon fii lanu leen di bayyi ba beneen. Nu ngi leen di gérém ci déglu bi. Ku ci am laaj ci li nu jang tey, bind
nu ci YOONU NJUB B.P. 370 Saint Louis / YOONU NJUB B.P. 370 Saint Louis.

Na leen Yalla barkeel te ngeen xalaat bu baax ci li benn ndawu Yeesu waxoon ne: “Awma benn werante ci

Xabaar bu baax bi may waare, ndax mbirum Yalla la, mu lamboo dooleem, [te]...day wone, ni nit mén a
jube ci kanamu Yalla, sukkandikoo ci ngém rekk, tambalee ci ngém, yem ci ngém.” (Ro 1:16,17)

112 Fu nit jdm gannaaw dee

Asalaamaalikum mbokki déglukat yi, nu ngi leen di nuyu ci turu Yalla mi bégg fiepp nangu yoonu njub wi
mu téral. Nu ngi dellu di sant Yalla ci li nu leen mén a dégtal seen emisyon) YOONU NJUB.

Mbokki déglukat yi, Wolof Njaay ne na: “Garab gu tooy dina més a wow.” Waaw, nun fiépp xam nanu kon
ne, benn beés faww nu dee. Méneesul muus ak wane ba bafi cee jaar. Waaye lu tax nit war a jaar ci dee? fan
lanu jém bu nu deewee? Naka lees fay deme? Laaj yooyu, soxal nafiu bépp doom Aadama, su ko waxee ak
su ko waxul. Moo waral nu fas ci yéene géstu ba tax nu tudde sunu njangum tey mii, fu nit jém gannaaw dee.
Kaddug Yalla nag moom, am na tont ci lépp lu soxal nit ci addina ak ca laaxira. Kon dinanu gis li mu wax
ci mbir mile.

Bu nu jangee ci Biibal bi danuy gis bu leer ne, Yalla mi sakk asamaan ak suuf ak li iu émb Iépp, nit la ci gén
a fonk. Nit rekk la Yalla sakk ci melokaanam, mu am xel, di xalaat, loolu wuutale ko ak bayyima yi. Mu am
xol, di bégg te it Yalla may nit coobare, mu mén a tann li mu bégg a def. Cér bu réy bile Yalla sédd nit, séddu
ko leneen. Fonk nit a tax, laata ko Yalla di sakk sax, waajaloon na nit Iépp li mu soxla. Moo tax Yalla
jémbatoon ab tool, tudde ko: “Toolu Ajjana.” Mu saxal ca tool ba, Iépp luy garab gu rafet a gis te neex a lekk.
Loolu lépp ngir banneexu nit ak tawféexam.

Waaye ngir nattu mbéggeelu nit ak dégg ndigalam, Yalla def ca diggu tool ba fiaari garab: garabu dund ga,
ak garabu xam lu baax ak lu bon. Noonu Yalla ne nit: “Mén ngaa lekk ci bépp garabu tool bi ba mu des
garabu xam lu baax ak lu bon. ...ndaxte bés boo ci lekkee, faww nga dee.” Li Yalla béggoon mooy Aadama
ak Awa wone seen wegeel, ci topp benn ndigal kepp. Waaye ndeysaan, Seytaane feefiu Awa ci bindu jaan.
Mu nax leen fiu lekk ca doomi garab ga leen Yalla tere woon. Ca saa sa seeni bét ubbiku te seen xel dee. Nu
xam ne def nafiu yaramu neen; fiu daldi rabb xobi garabu figg, laxas ko ci seen ndigg ngir nébb seen gacce.

Noonu la bakkaar ak dee jaare ci Aadama, dugg ci addina. Waaye Yalla xamoon na ne nit, cig ndofam, dina
bafi kilifteefam di fexee jiiteel boppam dundam. Loolu mooy li Yalla tudde “bakkaar.” Keroog nit dee na
ci wallu xel te loolu moo tax it benn bés, nit dina dee ci wallu yaram. Bi nit defee li ko Yalla tere woon, ci
la dee maanaam ci la tagalikoo ak Yalla, ci la dee. Ci misaal dafa mel ni su ma daggee benn caru garab. Car
waa ngi tooy ba tey waaye dee na ndax tagatul ci garab gi. Bés bu nekk dafay gén a wow. Te benn bés dina
wow kony ba fiu sanni ko cib sébb mu takk. Noonu la ak nit itam. Tey nit a ngiy dem ak a dikk waaye
tagalikoo na ak Yalla ba ménatul def jenn jéf ju Yalla gérém.

1. Ni daan jéf lu bon, dinafiu dekki, fiu daan leen.

Bakkaar bi Aadama defoon, moom mi nu mefifi nun fiépp, moo waral nit war a dee benn bés te Yalla bugal
ko ci safara su dul fey mukk. Ndaxte bakkaar bi nekkoon ci Aadama, moo topp bépp doom Aadama. Mooy
sunu maam te, “Jinax du jur lu dul luy gas.” Képp ku saggan ba dee ci say bakkaar dinga tabbi safara ba
faww. Bakkaaru Aadamaa tax Yalla ne nit, pénd nga te dinga dellu nekkaat pénd. Moo tax dee du jaas, fiépp
dinafiu ci jaar.

Waaye Yalla Aji mbéggeel la, ba tax mu waajal mucc gi doom Aadama yi soxla, di Almasi bi, Musalkat bu
sell bi mu yénnee mu dee ca bant ba ngir ubbil nit buntu mbaalug bakkaar. Benn bés néew yi dinafiu dekki,
mu bugal fiépp fii bafioon a déggal Yalla, ba gém Yeesu, fiépp fii saxoon ci lu bon, bafi a nangu mucc gi Yalla
waajal jaare ko ci Musalkat bi. Kaddug Yalla ne na, dees na leen bugal ca safara guddeek béccég ba faww.
Moo tax Kaddug Yalla ne:

“...bés bu sunu Boroom Yeesu Kirist jogee asamaan, feefi fi. Keroog dina and ak malaakaam yu am kattan,

safara su yanj wér ko, mu feefi ngir mbugal fii xamul Yalla te baf a déggal xabaar bu baaxu sunu Boroom
Yeesu. Seen pey mooy alku ba faww, fiu daqg leen fu sore Boroom bi ak ndamam lu réy.” (1Tes 1:7-9)

2. Ni daan jéf lu baax dinafiu dekki, dund ba faww

Yeen fii nuy déglu, xam ngeen ne bare na fiu salloo def lu baax. Waaye su fekkee ne ngém ci Boroom bi
Yeesu lalu ko, du jarifi nit ki tus. Fi def lu baax di tambalee mooy, nga gém ki Yalla fal, yonni ko ngir mu
musal nit i, muy Yeesu Kirist. Moom Yeesu sax ne na:

“Ci dégg-dégg maa ngi leen koy wax, ku dégg sama kaddu te gém ki ma yonni, am nga dund gu dul jeex te
doo jaar ca atte ba, ndaxte génn nga ci dee, tabbi ci dund.” (Yow 5:28,29,24)

Kon fii gém Yeesu, gém ay waxam te di ko jéfe, fioofiu tanneefu Yalla lafiu ci Kirist, booba addina sosoogul.
Te jéf yu baax yi fiuy def, du ci seen kattanu bopp, waaye ci kattanu Xel mu Sell mi lafiu koy defe. Ni ko
Kaddug Yalla waxe ne:

“Ndaxte ci yiwu Yalla ngeen mucce ci kaw ngém, te loolu jégewul ci yéen, mayu Yalla la; du peyu jéf, ngir
kenn du ci kafiu. Ndaxte jéfu Yalla lanu; moo nu bind ci Kirist Yeesu, ngir nu wéy ci jéf yu rafet, yi mu nu
fagguloon ca njalbéen ga.” (Ef 2:8-10)

Kon, boroom jéf yu baax yi Yalla di gis fiooy fii ggémoon Yeesu ci seen dund.

Noofiu nag Yallaa leen tannoon ca njalbéen ga. Noonu la ko Kaddug Yalla waxe ci téereb Efes, saar benn
naan:

“Cant fieel na Yalla baayu sunu Boroom Yeesu Kirist, mi nu sotti ci sunu bokk ci Kirist 1épp luy barkeel ci
baatin, te nekk ca bérab yu kawe ya. Ndaxte ba addina sosoogul, tann na nu ci Kirist, ngir nu mén a teew fa
kanamam, sell te fiakk sikk. Ci kaw mbéggeelam séddoo na nu lu jiitu, def nu ay doomam jaarale ko ci
Yeesu Kirist, ndaxte looloo doon yéene ju rafet, ji mu téral ci coobareem. Na ndamam jolli ndax yiw wu réy,
wi mu nu sotti ci Soppeem bi. Moom jot na nu ak deretam ji fiu tuur, maanaam baal nu sunuy bakkaar, ci kaw
yiw wu yaatu, wi mu nu baawaanal. Te Yalla sol na nu xel mu mat ak dégg, ci feefial nu mbdoti coobareem,
déppook yéeneem ju rafet, ji mu jaarale ci Kirist. Mu téral ne, bu jamono yi wéyee ba l1épp mat, dina dajale
lépp ci kilifteefu Kirist, muy ci kaw, muy ci suuf. Te am nanu cér ci moom, bu nu Yalla sédd lu jiitu ci
dogalam, moom miy doxal Iépp ci ni mu ko attee ci coobareem.” (Ef 1:3-11)

Xarit yi, nanu fattaliku ne Yalla béggul kenn sanku waaye fiépp mucc te tabbi Ajjana. Loolu mooy coobare
Yalla ci bépp doom Aadama. Seytaane mi daaneeloon sunu maam Aadama ci bakkaar, moom moo bégg nit
sanku waaye du Yalla.

Mbokki déglukat yi, bafi kenn sanku moo tax Yalla téral yoon wu nit mén a récce ci atte bi koy xaar. Noonu
Yallayebal Yeesu Musalkat bi moom kepp ki nga xam ne moom mén a defaraat diggante nit ak Yalla bi yaqu
woon ndax bakkaaru Aadama. Moo tax Kaddug Yalla naan:

“Jenn Yalla kepp moo am, ak benn Rammukat kepp diggante Yalla ak nit fi, di nit ki Kirist Yeesu, mi joxe
bakkanam ngir jot fiépp.” (1Tim 2:5,6)

Kon fii gém Yeesu te wékk seen yaakaar jépp ci moom, Kaddug Yalla ne na, bu fiu deewee it bés dinafiu
dekki, and ak Boroom bi di dund ci mbég. Moo tax mu ne nu:

“Ndegam gém nanu ne, Yeesu dee na te dekki, noonu it Yalla dina indaale ak Yeesu fiépp fii ko gém te nelaw.
Nu ngi leen di wax lii tukkee ci Boroom bi: nun fity dund te des fi, ba kera Boroom biy dellusi, dunu jiitu fii
nelaw. Ndaxte ndigal lu jamp dina jib, baatu kilifa ci malaaka yi dégtu, liitu Yalla jolli, te Boroom bi moom
ci boppam dina wacce ca asamaan. Booba fii gém Kirist te dee dinafiu jékk a dekki; gannaaw loolu nun fiy
dund te des fi, dinanu ne féyy ak fioom jém ci niir yi, taseji ak Boroom bi ci jaww ji. Te noonu dinanu nekk
ak Boroom bi ba faww.” (1Tes 4:14-17)

Kon soo xamee te nangu ne bakkaarkat nga, nga gis it ne amuloo menn pexe ngir tabbal sa bopp Ajjana te
mbindeef ni yaw it amul pexe mi. Gannaaw loolu, nga gém ci sa xol te wax ak sa gémmifi ne Yeesu Kirist
mooy Boroom bi te moom kepp moo di sa Musalkat. Noonu Yalla baal na la say bakkaar. Mén na la woor
ne boo deewee dinga dem Ajjana. Lii nag du xalaati nit, Yalla ci boppam moo ko wax. Xam ngeen bu baax
ne Yalla du waxantu, te it du wax di ca dellu gannaaw. “Li Yalla maye, dootu ko nangu mukk, te ku mu woo
ci boppam, dootu la dag mukk.” (Ro 11:29)

Kon gis nga léegi naka lees mén a deme Ajjana. Yalla mi sakk Iépp, xam lépp, mén lépp, dafa bégg nga xam
ko, di ko topp te boo deewee tabbi Ajjana ba faww. Waaye sama xarit, fattalikul ne: Yalla ku sell la, te téral
na yoon wu sell ngir képp ku ko bégg a jege mén caa jaar. Soo fi bayyee yoon woowu jaar ca wa la neex,
naka ngay tabbee ci Ajjanay Yalla ji? Kenn xamu ko! Dégér bopp baaxul. Mu ngi mel ni nit ku joge Saalum
war a dem Gannaar. Mu dem ba gaaraas, dugg ci woto buy jém Kaasamaas te naan: bu soobee Yalla dinaa
agg Gannaar.” Ndax nit kooku dina dugg biir Gannaar? Déedéet! Ci lu wér, Kaasamaas la ko woto bi jéme.”
Ngir tabbi Ajjana, ci yoon wi Yalla téral lanu war a jaar, moo di Yeesu mi ne, man maay yoon wi, ku jaar
ci man dinga mucc.

Nu baree ngi wax naan, man de maa ngi goor-géorlu ci santaane Yalla yi. Dafiu réere mbir ne soo toppee
santaane Yalla yépp te xétt ci benn kepp, mu ngi mel ci kanamu Yalla ne, xétt nga ndigal yépp. Kon ba tey
bakkaarkat nga. Loo jub jub ci béti nit Ai ak lu say jéf yu baax bare bare, amul solo ndax ménuloo agg ci
sellaay bi Yalla bégg. Noonu sanku nga te tagalikook Yalla.

Koo mén a doon kon, yégal ne Yalla xam na sag téle ba joxe Doomam ju Sell ji, Yeesu, mu dee gaddu sa
mbugalu bakkaar. Biibal bi ne na: “Peyu bakkaar mooy dee, waaye mayug Yalla mooy dund gu dul jeex ci
Yeesu Kirist sunu Boroom.” Mucc gi du lu fiuy fiaq, may la, mayu Yalla la. Du peyug jéf ngir kenn du ci
kafiu. Ni Yeesu waxe woon Nikodem ne dafa war a judduwaat ngir am dund gu dul jeex, yaw itam danga war
a judduwaat ngir mén a tabbi Ajjana. Bayyil xel ci ne, fiaari béréb rekk fioo am yu doom Aadama mén a dem
gannaaw dee: Safara ak Ajjana. Fan nga bégg a dem yaw? Woor na ma ne, Ajjana ngay tontu. Waaye fa nga
jém éllég, tey jii nga koy sabablu ndax fii nga koy ame ci kaw nga gém Yeesu Kirist mi tuur deretam ngir
far say bakkaar. Soo ko gémul nag, di ko xeeb ak a tuutal, Kaddug Yalla ne na dinga sanku ba faww
maanaam dinga tabbi Safara ci lu wér.

Kon mbokk yi, jéréjéf ci déglu bi. Nu ngi leen di taggu ba beneen. Su ngeen amee laaj ci njangum tey mi,
bindleen nu ci: YOONU NJUB B.P. 370 Saint Louis / YOONU NJUB B.P. 370 Saint Louis.

Na leen Yalla barkeel te ngeen xalaat ci li Kaddug Yalla wax ne: “Tey jii la jamono ju jekk ji; tey la bésub
mucc gi!” (2Ko 6:2)

113 Wodolu Yalla

Mbokki déglukat yi, nu ngi leen di nuyu, di am mbégte ci deglu bi ngeen nuy déglu ci rajo yépp yi seen
emisyon YOONU NJUB di jall. Jéréjéf it ci seen bataaxal yi nuy jot fiuy firndeel seen mbéggeel ci emisyon
bi. Nu ngiy delloo njukkal kenn ku nekk ci yeen tey am yaakaar ne yeen a ngiy jot tont yi nu leen di yonnee.
Jéréjéfati.

Tey nag sunu waxtaan a ngi jém ci mbir mu jafe ci nitu jamonoy tey jii. Maanaam woolu Yalla ci lepp lu xew
ci sa dund ak li xewagul sax.

Am na fiu fitnay addina jef, gétén leen, fiu dem sax ba naan: Naka lafiu mén a wooloo Yalla? Ndaxte coono
bare na, xaalis fiakk na, jaaxle nanu lool te gisunu lu ci Yalla def. Kon nees koy wooloo?

Mbokki déglukat yi, li nu war a jékk a xam mooy, dégg la yenn saa Yalla seetaan nit mu jaar ciy nattu, waaye
lu bon, lu flaaw ak coono yi nit di daj ci addina, sogikoowul ci Yalla. Coobare Yalla moo doon nit dund and
ak tawféexam. Moo tax Yalla waajaloon ko tool bu taaru te 1épp nekk ca biir. Amoon nafiu lépp li fiu soxla
woon, ngir seen dund neex. Noonu la Yalla wone mbéggeelam gépp Aadama ak Awa, rax-ca-dolli, Mu may
leen fiu mén a tannal seen bopp.

Waaye ndeysaan, soo amee safi-safiu tann te tannoo la gén, fitna rekk lay jur. Noonu la Seytaane fiéwe nax
Aadamaak Awa ba fiu wooloodiku Yalla, lekk ca garab ga mu leen tere woon. Moona yeneen garab, yi ci des
yépp a nga woon ca tool ba ngir fiu ciy xéewlu. Biibal bi ne na, Seytaane mooy baayu naxkat yi. Kon pexeem
joyul, nax na leen. Te kat, ngir moytu loolu Iépp, lenn rekk la Aadama ak Awa waroon a def, muy woolu
Yalla ba déggal ko.

Aadama ak Awa dafiu waroon a saxal ci seen xol sant Yalla ci dund gi mu leen may. Waaye Yalla, ci
xam-xamam bu amul dayo, xamoon na ne nit fii, ci seenug ndof, dinafiu lank, baf kilifteefam di fexee jiiteel
seen bopp seenug dund. Loolu mooy fiakk a wdolu Yalla. Li Yalla bégg mooy nu woolu ko ci [épp moom
mi ne: “Duma la wacc mukk, duma la wor mukk.” (Yt 13:5) Yalla, du wax di sanni, lépp lu mu wax rekk, joxe
na ciy firnde ngir fii dégér bopp mén a xam ne wax jii, Kaddug Yalla la du ay tagale. Woolu Yalla, mooy li
war kullu nit. Kon du lu fiuy wax nii rekk sanni, fiépp la war a soxal. Wante bu nu fatte ne li koy lal nag,
mooy ngém. Royukaay yi ci Kaddug Yalla indi bare nafiu.

Ci bu jékk, Yonent Yalla Ibraayma. Ay yooni yoon ci dundam, sunu maam Ibraayma wone woon na ni mu
wooloo Yalla ba def yoo xam ne, xelu nit kese lott na ci nangu ko. Ci misaal, dafa am bés Aji Sax ji woo
Ibraayma ne ko mu dem ciw tund ngir rendi fa doomam. Déggal ma loolu rekk! Moona doom jooju di
Isaaxa, mooy doom ji Yalla digoon Ibraayma, mu koy xaar fiaar-fukki at ak juréom soog koy am. Muy doom
ju mu bégg ci xolam. Waaye taxul Ibraayma werante ci ak Yalla.

Noonu Ibraayma jég fajar, séf Macé ci mbaamam and ak Isaaxa ak fiaar ciy surgaam daldi tegu ci yoon wi.
Bi fiu doxee ba ca fietteelu fan ba, Ibraayma séen béréb ba fu sore. Noonu mu ne ay surgaam: Toogleen fii
Xaar nu yeen ak mbaam mi, man ak Isaaxa nu dem ba fale, maggal Yalla te dellusi ci yéen. Ibraayma yor
ci loxoom safara sa ak paaka ba, mattum sarax sa, mu yen ko Isaaxa fiu and dem.

Léegi nag déglul mbir mu doy waar ma xewoon keroog. Kaddug Yalla ne na:

“...Isaaxa ne Ibraayma baayam: ‘Baay!”” Mutontu ko: ‘Waaw, sama doom.”” Isaaxa ne ko: ‘Safara saa ngii,
matt maa ngi, waaye ana mbote mi ngir sarax si?”” Ibraayma ne ko: ‘Sama doom, Yalla dina indi, moom ci
boppam, mbote mi ngir sarax si.” Noonu fiu and fioom fiaar. Ba fiu aggee ca béréb ba, Ibraayma dajale ay
doj ngir rendikaayu sarax; mu teg ca Macé ma, daldi yeew Isaaxa doomam, teg ko ci kaw Macé ma ca
rendikaay ba. Ibraayma tallal loxoom, daldi jél paaka ba, ngir rendi doomam.

Waaye malaakam Boroom bi tollu ci asamaan woo ko, ne ko: ‘lbraayma!” Mu tontu ko: ‘Maa ngii!”
Malaaka ma ne ko: ‘Bul jémale sa loxo ci waxambaane wi; bu ko def dara, ndaxte léegi xam naa ne, ragal
nga Yalla, ci li nga ma gantuwul sa jenn doom ji nga am! Ba mu ko déggee, Ibraayma geestu, gis ci
gannaawam kuuyum xar, mu béjjén ya lonku cis ngarab. Ibraayma dem, daldi jél kuuy ma, [rendi] ko, mu
wuutu doomam, nekk sarax su fiuy lakk.” (Ge 22:7-13)

Ci dégg-dégg, li Yalla santoon Ibraayma, nattu bu tang la te metti. Waaye taxul mu wéoloodiku Yalla ndax
xamoon na ne, Yalla kuy samm kollére la. Ibraayma woolu woon na Yalla ba gém ne su doom ji deewee sax,
Yalla miy dekkal néew yi, am na Kattanu dekkal Isaaxa. (Yt 11:19) Noonu, Yalla samm na kolléreem ak
Ibraayma ci li mu indi am xar, mu wuutu Isaaxa, doomam. Xar ma Yalla indi woon mu wuutu doomu
Ibraayma ca rendikaay ba amul woon benn sikk, ndaxte su amoon benn sikk rekk, dootul woon mat ba mén
a wuutu Isaaxa. Waaye nag, xar ma takkandeer rekk la woon ci beneen sarax, sarax su gén a magg te gén a
mat, di Rammukat bi Yeesu mi naroon a tuur deretam ngir fey boru bakkaaru doom Aadama yi.

Ba tey ci mbirum woolu Yalla, Kaddug Yalla indil na nu meneen misaal mu am solo ci sunu jamonoy tey jii.
Bekkoor ak xiif, yu siiw lafiu ci gox yu bare ci addina. Te sax, ci réew yi xiif tabbeegul it, ménees na gis ne
nit fii am nafiu ay jafe-jafe ngir am ab dund bu doy ngir njaboot yi. Waaye loolu warul a tax nit fiakk yaakaar
bay wdoloodiku Yalla.

Ci loolu nanu yérandoo nettalib senn soxna su jékkéram faatu woon. Soxna saa ngi dékkoon Sarepeta, di
dékk bu nekkoon ci tefesu reewum Liban gii tey. Soxna soosu, fiu ngi ko tudde: Jétunu Sarepeta ja. Moom
Jétunu Sarepeta jooju, reew ma mu dékkoon dafa amoon bekkoor te sésul ci kenn ku koy dimbali ngir mu
am lu mu dunde moom ak jenn doom ju goor ji mu amoon. Xiif boobu, lawoon na ba ca Israyil itam. Te foofa
ca Israyil, amoon na fa ab yonent bu fiuy wax Iliyas. Ba xiif ba tambalee laal Iliyas, Yalla sant ko mu dékki
ca Sarepeta.

Xoolal ni Yalla di defe ay mbiram. Waaye dunu ci sore, l1éegi nanu déglu ni Kaddug Yalla nettalee taseeb
yonent Yalla Iliyas ak jétunu Sarepeta ja. Mu ne:

“Bi muy agsi nag ca buntu dékk ba, mu gis fa jigéen ju jékkéram faatu juy taxan. Mu woo ko ne: «Maa ngi
lay fiaan, nga dem indil ma tuuti ndox ci ndab li, ngir ma naan.» Jigéen ja dem wuti ndox. lliyas dellu ko woo
ne ko: «Ma a ngi lay fiaan, nga indil ma dogu mburu.»

Waaye jigéen ja tontu ne: «Gif naa ci Aji Sax ji, sa Yalla jiy dund, amuma mburu, te desewuma lu dul zébu
sunguf ci njaq ak tuuti diwlin ci ab tax. Maa ngi taxan, ba noppi fiibbi, togg loolu ngir man ak sama doom
ju géor. Dinanu ko lekk, gannaaw loolu dinanu dee.» lliyas ne ko: «Bul ragal dara. Nibbil te def ni nga wax.
Lakkal ma rekk ci loolu aw kamp, te nga indil ma ko, ba noppi nga defaral sa bopp ak sa doom. Ndaxte Aji
Sax ji, di Yallay Israyil nee na: ‘Sunguf si ci njaq li du fiakk mukk, te diwlin ji ci tax bi du wafifiku mukk,
ba kera Aji Sax jiy wacce taw ci kaw suuf si.”’» Mu daldi dem nag, def ni ko Iliyas wax. Te ci diir bu yagg
muy am lu mu lekk, moom ak waa kéram ak lliyas itam. Sunguf si woon ci njaq li jeexul, te diwlin ji ci tax
bi waffiikuwul, ni ko kaddug Aji Sax ji waxe jaare ci lliyas. (1Ki 17:10-16)

Ni ngeen ko dégge xarit yi, jétunu Sarepeta ji woolu woon na Yalla ba tax fiakkatul woon lu mu dunde.
Noonu, gis nanu ne jigéen jile royukaay bu am solo la. Li wér mooy, su bafioon a déglu te topp santaaney
Iliyas, li ciy topp mooy lott, laatikaaf ba ci dee, amul sikki-sakka. Waaye jigéen ja dund na, moom ak
doomam ndaxte woolu woon na Yalla. Loolu lu am solo la. Jétunu Sarepeta ji woolu na Yalla ba joxe li mu
amoon as néew. Nun itam, Yallaa ngi nuy laaj li nu am as néew. Muy lan? Muy nu wdéolu ko ba gém Ki mu
yonni di Musalkat bi Yeesu mi dee ngir raxas sunuy bakkaar. Ndaxte ci moom Almasi bi rekk lanuy ame
jamm ak Yalla ak jammu Yalla ci sunu biir xol. Lépp lu nu mén a wut ci addina, looloo ci épp maanaa, li ci
des Iépp lu mén a fiakk la. Te sax, Yalla biral na nu ne, bu nu ko wdoloo ci 1épp, dunu fiakk dara, Yalla dina
nu toppatoo ci sunu soxlay addina itam. Ci moom la sunuy aajo ak sunuy soxla yépp di fajoo.

Léegi, nanu jall ci beneen royukaay bu kéemaane ci wallu woolu Yalla ak mufi. Kooku moo di yonent Yalla
Aydoba, Ayooba nit ku jub te maandu la woon. Amoon na jurbom-fiaari doom yu goor ak fiett fiu jigéen. Ku
am alal la woon ndaxte amoon na jur ak i surga yu bare ba jéggi dayo. Am bés, fiu xamalsi ko ne juram ga,
lii I&l nafiu ko, lee dénnu wadd na ci seen kaw fioom ak samm ya, fiu dee. Te keneen xamalsi ko ne fukki
doomam ya daje woon ca kér taaw ba, ngelaw lu and dénnu dal na ca kaw kér ga fiu nekkoon. Kér ga mabb
rey leen fioom fiépp. Loolu Iépp di nattu yu tiis te doy waar. Waaye ci loolu xewoon lépp, li ci mat a japp
mooy la yonent Yalla Ay6oba wax keroog ba fiu ko indilee xabaar yu nagari yooyu. Mu ne: “Indaalewuma
dara bi may ganesi addina te duma yobbaale dara bu may génn addina. Yalla mi ma dénkoon moo ko jélaat.
Sant Yallaa ma war.” (Job 1:20,21)

Mbokk yi nuy déglu, wéolu Yalla mooy nangu ne Yalla xam na Iépp, mén Iépp, gis Iépp am pexe ci 1épp.
Keneen ku dul moom, xamuloo, ménuloo te amuloo. Te it, woolu Yalla mooy, nga xam te nangu ne, lu waxtu
wa jot ci sa dund Yalla dina ko defe ni mu ko soobe.

Nanu xam ne, li nu gis ci sunu njangum tey mii, Yalla defoon ko ak Ayo6oba, def ko ak Ibraayma ak jétunu
Sarepeta ja ak fieneen ciy gaayam, ndax li fiu ko wéolu, ba tey Yalla mén na ko def. Wéolu ko rekk! Nanu
fattaliku ne, woolu Yalla, mooy gém ne moo xam lépp, mén lépp, gis lIépp am pexe ci 1épp. Woolu Yalla,
mooy nangu ay dogalam cig woyof ak mufi te jiital ko ci 1épp. Yeesu ne na: “Jékkleen a wut nguuru Yalla
ak njubteem te loolu 1épp dina leen ko ci dollil.” (Mc 6:33) Maanaam woneel sa kdolute ci Yalla ci bépp
fanna ci sa dund te muy lu wér. Su ko defee li ci des, Yallaa koy toppatool boppam. Népp fii wékk seen
yaakaar ci Yeesu te woolu ko, Yalla moo leen di toppatool boppam. Du leen batale ak kenn. Man xam naa
loolu te mén naa ko wax ndax dama ko dund. Gannaaw li ma Yalla di toppatoo ci wallu liggéey ak soxlay
bés bu nekk, dafa may aar di ma samm ci musiba yeek jéyyé yi.

Dafa am genn guddi, ci atum 1989, may nelaw ci sama néeg ca Waalo. Bi fiaari waxtu yu tegal fieent-fukki
simili jotee fekk fiépp nelaw ba yandoor. Man dony ci sama néeg, ci saa S00su am xeer wu joge ca kaw daanu
ci sanke bi ma téddoon. Noonu ma yeewu gis muy xeer, ma saf saw. Bi ma tegee sama tank ci buntu néeg
bi rekk, di génn, néeg bi ne: bruum! daanu. Kenn mésu koo gis! Ku ci tegul say bét rekk doo ko gaaw a gém.

Ni doon nelaw ca yeneen néeg ya daldi yeewu. Céy, Yalla kuy samm kuy samm kollére la! Wolof Njaay nee
na: “Yalla bindul ku mu dul rey waaye am na fiu mu dul toroxal.” Nooy i ko wéolu ci seen 1épp! Yalla def
na loolu ndaxte Boroom bi Yeesu Kirist mooy sama Musalkat. Moo may samm fu nekk. Ni ko Yonent Yalla
Daawuda binde ci Sabdor ne: “Yalla Boroom bi mooy sama sammkat, looloo tax duma ragal dara.”

Kon mbokki déglukat yi, fii lanuy yem ak yeen tey. J&ré ngeen jéf ci déglu bi, su ngeen amee laaj ci li nu jang
tey, bindleen nu ci: YOONU NJUB B.P. 370 Saint Louis / YOONU NJUB B.P. 370 Saint Louis.

Na leen Yalla barkeel te ngeen xalaat bu baax ci li Kaddug Yalla ne: “Buleen jaaxle nag, di wax ne: Lu nu
war a lekk? Lu nu war a naan? walla: Lu nu war a sol? ndaxte ...seen Baay, bi nekk ci kaw, xam na ne
am ngeen soxla ci loolu lépp. Waaye jékkleen a wut nguuram ak njubteem, te loolu Iépp dina leen ko ci
dollil.” (Mc 6:31-33)

114 Guney mbedd vyi

Asalaamaalikum mbokki déglukat yi. Nu ngi leen di nuyu ci turu Yalla Boroom jamm, ji bégg fiépp dégg te
nangu yoonu njub wi mu téral. Nu ngiy sant Yalla ci li nu mén a delluseek yeen ci seen emisyon bi ngeen
sopp di YOONU NJUB.

Mbokk yi nuy déglu, Wolof Njaay dafa wax ne: “Koo jurul doo ko yérém.” Te man xam naa ne and ngeen
ci. Waaye li fiuy gis ci addina sii de, wone na ne, am na fiu jur te amufiu benn yérmande ci fia fiu jur. Moo
tax tey nu fas yéene waxtaan ak yeen ci mbir mu doy waar lool te soxal daanaka réewi addina yépp rawatina
nag réewi Afrig yii. Mbir moomu moo di guney mbedd yi. Maanaam xale yu géor ak it yu jigéen yuy
taxawaalu ci mbedd yi. Mu am sax ci xale yooyu fioo xam ne, mbedd mi lafiu def muy seen dékkuwaay, seen
kér. Booy doxantu ci mbeddi Ndakaaru walla yeneen dékk yu mag vi, li ngay seetlu benn la: Gune yuy
tambaalu ci mbedd yi.

Naka Mbootaayu xeet yi, xayma na limu guney mbedd yi, te nee nafiu fiu ngi tollu ci lu mat téeméeri milyor
yu tasaaroo ci biir addina sépp. Guney mbedd yi fiu ngi éppe nag ci dékki taax yu mag yi ci Afrig. Ci
Senegaal, ay géstukat gis nafiu ne guney mbedd yi épp nafiu fi fietti téemeeri junni. Seeni at a ngi tollu ci
juréom-benni at jém fukki at ak juréom-fiett.

Ci dégg-dégg mbokki déglukat yi, mbir mu naqari la te metti ci xol. Bu fiu ko seetloo nag, lenn ci mbir yi koy
sabab mooy jafe-jafe yi réewi addina yépp jankoonteel te mu gén a tare ci sunu réew yi fiu tudde réew yi
néew doole te nguur yi amufiu dooley xeex musiba mi, ni mu ware. Ba tax na xale yi ménufiu aggale seen
njang walla sax kenn du leen dugal lekkool. Seeni soxla yi gén a ndaw sax, waajur yi ménufiu leen faj. Noonu
xale daldi tabbi ci mbedd mi. Seetlu nafiu it ne, guney mbedd yi ay xeeti xeet lafiu:

1. Ni bawoo ci njaboot yu ndéol vi,
2. Ni bawoo ci waajur yu taggoo,
3. Jirim yi,

4. Ni fiu dénkaane a.fi.s...

Kon xarit yi, gis ngeen ne, fii &pp ci guney mbedd yi, xale yu sésatul ci kenn ku leen mén a taxawu lafiu. Nu
bare ci gune yooyu, dale ko ca, ba fiu juddoo, fiii seen dund doyul, fiee kenn soppu leen te amufiu yar ak
toppatoo ba ca war. Tabbi googu xale yi tabbi ci mbedd mee tax guney mbedd yi fiakk njaboot. Waaye boo
leen fekkee ci seeni makkaan, dafiu dajaloo def ay lang nekk seen njabootu bopp. Nuy dunde sacc ak tafaar
te it seetlu nafiu ne, fiu bare ci ioom dafiuy dorogewu ngir am fitu def lu fiu ménul a def bu fiu andee ak seen
sago. Waaye su fiu jéfewul noonu, dufiu mén a dund. Ndeysaan, noonu lafiuy jange mbon ak cacc, te fiu jigéen
fii boole ci di jaay seen bopp. Muy mbir mu kéemaane moo xam ne képp kuy waajur wu baax rekk metti na
sa xol.

Mbokki déglukat yi, guney Mbedd yi, nun fiépp a ko seetloondoo, Iéegi lu jafe la ngay doxantu te gune yooyu
I8jalufiu la. Boo sagganee sax béccég ndarakamm fiu tafu la mbaa fiu foqati sa kalpe walla sa takkaay. Booy
tukki, ménatoo am jamm, fiu nga ca gaaraas ya di gétén tukkikat yeek gan fii. Boo demee ja ba di jénd fiu nga
fa, booy raf fiu wommi la, ne mes. Kon ku naaféqul xam nga ne mbir mii, lu am la te fiu war cee dog aw waar.
Waaye nag bu kenn xalaat ne mbir mi fieneen fioo ko war a toppatoo mu defi fi. Déedéet! Kenn ku nekk ci
nun am na ci cér te war cee sakk pexe ba lii joge fi ci anam yi gén a yell. Mbaa boog mu wafifieeku lool.

Xarityi, dégg la, guney mbedd yi tawat bu wér addina la te nekk lu jafee saafara. Waaye ménees na wax rekk
ne:

Ci bu jékk, ngir mu saafarawu faww fiu jappale ci nguur yi ak képp kuy yéngatu ci mbirum sugaliku. Noonu
fiu mén a sugali koom-koom bi, wafifii fiakkum liggeey bi boroom kér yi nekke. Xale yi tollu cim njang, fiu
dugal leen lekkool te taxawu leen ba fiu mén a aggale seenum njang. Te it, waajur yi xamul, fiu fexe ba xamal

leen ni fiuy toppatoo seen njur, moytu nef. Loolu yepp di tekki rekk ne, nguur yi war nafiu fexee gén a
goor-gdorlu. Nu jél seeni matukaay ngir miskin yi mén a am. Nu moytu fii woomle di gén a woomle, fii fiakk
di gén a fakk.

Ci faareel bi, naka kureel yiy yéngatu ci wallu sugali nekkinu doomu Aadama, fioom itam waroon nafiu gén
a xar seen tanku tubéy ci dimbali xale yi. Nu fexe ba yee gune yi fiu xam li fiu bégg ak fa fiu jém. Waaye
tamit, kureel yooyu taxaw ci faj aajoy gune yi nga xam ne xas nanu ba tabbi ci mbedd mi. Nu andandook xale
yooyu ci wut pexe yu saafara jafe-jafe yi fiuy jankoonteel.

Naka fietteelu pexe mi, di pexe mi ci gén a am solo. Mooy waajur yi ci seen bopp, war nafiu yeewu, taxaw
jonn fexe ba xale dootufiu génn kér yi. Naka? Maanaam bu jafe-jafe yi tambalee feefi, fiu jéem ko fa yemale
ni mu gén a gaawe. Ni fiu ko mén a defe nag mooy:

- fexe ba dundu xale yi ci biir njaboot gi bafi a and ak fitna. Nuy kaf ak xale yi di dab seen banneex te bafi
leen a tammal nag lu dul wéy

- fluy seet li soxal xale yi fiu di ci waxtaan ak fioom

- bu xale yi tambalee di jankoonteek yenn jafe-jafe yi, fiu leen di mufial ak a yedd, moytu leen di bundaxataal
- fiu di leen dimbali ba fiu xam seeni mén-mén te it woolu seen bopp

Mbokki déglukat yi, ba tey ci mbirum waajur yi, ci dégg warunu nax sunu bopp, su mbir mii di guney mbedd
yi amee bay law, li muy wone rekk, ci gattal mooy: fiakk a farlu ci yenn waajur yi ak itam fiu bare ci waajur
yi, xamufiu lu bare ci ni fiuy toppatoo seenum njur. Caggante googu wax dégg, bokk na ci yi jur lii iépp teg
seeni bét, di guney mbedd, yi fiuy faral a tudde “fagmaan” ak “buujumaan” ak lu ma xamul.

Ci loolu nuy fiaax waajur yi nu ko safi a wax, fiu farlu gén a takku ba gune yi des ci kér yi, bafi a génn di def
mbedd mi seeni kér. Ndaxte kat, waajur yi war nafiu xam ne, Yalla béggul kenn torox rawatina nag xale yi.
Yalla ku fonk xale yi la te xel-fiaar amul ci ne, Yalla béggul benn xale di taxawaalu. Coobare Yalla mooy
gune gu nekk am njaboot gu mu mén a magge. Kon waajur wu nekk am na ay wareef ciy doomam. Maanaam
war na leen yar, jangal leen, di leen jubbanti ci mbéggeel ak cofeel te tette leen ci ngém gu wér ci Yalla jiy
dund. Moo tax Kaddug Yalla wax ne:

“Yeen [waajur] yi ...buleen bundaxataal xale yi, waaye ngeen yar leen, di leen yemale ak a yee ci Boroom bi.”
(Ef 6:4)

Waaye ndax dees na joxe loo amul? Déedeet! Wolof Njaay dafa ne: “Garab du mefifi lu dul la fiu ca gajj.”
Kon loolu dafay junj ne, fokk waajur wi jékk a xam Yalla, bégg ko te wdolu ko ci 1épp. Su loolu amul, gune
gi du mén a am céslaay te du am kilifa. Te kat, “Ku amul kilifa, jinne di sa kilifa.” Ku safioon nag doo jur sa
doom jinne di nekk kilifaam. Kon nag su waajur wi gémee Yeesu, bégg ko te wdolu ko ci 1épp, gune gi dina
mén a am céslaay gu dégér. Nun waajur yi, nanu teel a jog ci gune yi, ndaxte: “Garab dees koy jubbanti ca
ba muy lu tuuti.” Lu ko moy mu damm mbaa jublu fu dul génal kenn.

Ci loolu nag, am na misaal yu baax ci Kaddug Yalla. Su nu tannee waajur yu mel yu genn gune gu tudd
Timote, dinanu gis ne ioom nekkoon nafiu royukaay yu baax ci seen doom. Maamu Timote, di Lowis ak
yaayam Enis, fioo ko yaroon. Li tax Pool tudd leen ci bataaxal bi mooy ngém gu wér gi mu gisoon ci fioom.
Mu béggoon Timote di ko fattaliku. Li génoon a am solo nag ci ioom mooy li fiu daan jangal Timote Kaddug
Yalla gi bi muy xale. Bi Timote di ngune su tuuti lafiu ko tambali woon di jangal. Noom xalaatufiu woon ni
ko fiu bare di waxe naan: Aa, xale la, xamul dara. Déedéet! Noom dafiu sukkandiku woon ci li Yalla wax ne:

“Yaral gune gi yar bu méngook yoon wi mu war a topp te noonu, bu maggatee, du ko wacc.” (Pr 22:6)

Waaw, loolu mooy li waajuri Timote yi defoon. Moo tax it Timote amul woon jotu nekk “fagmaan” walla
“buujumaan”. Bi Timote maggee, am bés mu dégg waareb xabaar bu baax bi, daldi gémal boppam Yeesu

te nangu ko ni Musalkatam. Looloo taxoon Timote amoon dund gu rafet ci kanamu Yalla ak nit fii, te fiu
seede lu baax ci moom.

Waaye leneen lu am solo te bépp waajur war ci bayyi xel mooy, njangalem waajuri Timote yemul rekk ci li
fiu jukkee ci Mbind mu sell mi. Bés bu nekk dafiu daan dund li fiu ko doon jangal. Nekkufiu woon ay naaféq
yuy jangale lii, ba noppi di def leneen. Seen dundin dafa doon fésal seen ngém bés bu set. Te loolu am na
solo ci xale yi ndax dafiu am ay bét ak xel mu fiaw di ci xalaat li fiuy gis. Loolu lu jar a bayyi xel la. Naka
waajur yii doon Lowis ak Enis, naam ay yawut yu fonk seen diine lafiu woon waaye terewul bi fiu déggee
fiuy waare ci mbirum Yeesu, Almasi bi Yalla dige woon, dafiu ko gém.

Mbokk mi nuy déglu, xéyna yaw itam ku fonk sa diine nga waaye sa dundin ménul fésal sa ngém. Xamal ne
Yeesu Almasi bi, mén na la dimbali ba sa ngém di feefi ci sa dundin soo ko gémee. Kaddug Yalla dafa ne,
garab gu baax, ciy mefifieefam lafiu koy xammee. Te Yeesu wax na ne: “Man maay garab gi; ...ki sax ci man
te ma sax ci moom, dina mefifi, ndaxte bu ngeen saxul ci man, dungeen mén dara.”. (Yow 15:5) Kon gémal
Yeesu te bu jékk, dina la baal say bakkaar. Gannaaw gi, jaare ko ci Xel mu Sell mi, dina la may kattanu dund
dund gu déppoo ak sa ngém ci Kirist.

Bu loolu amee rekk, ci ngay soog a mén a def ci gune gi lu mel ni li waajuri Timote yi defoon ci seen doom
ba nekkul “fagmaan” walla “buujumaan”. Bu loolu amee nag, sa jaan wacc na te ndegam neex na Yalla,
gune gi dina mén a rafifiee te tannal boppam yoon wu jub wi. Dina mén a am ngém gu koy may kattanu déddu
Iépp lu bon, bépp xarit walla andandoo bu koy jefi ci lu safaanoo ak njub ak yoon.

Ci loolu, mbokk yi nuy déglu, bu nu fatte itam ne bokk na ci wareefi waajur yi, fiuy toppatoo gune yi ci seen
soxlay addina ak seeni aajo.

“...Ndaxte du gune moo war a yor waajuram, waaye waajur moo war a yor gune yi. (2Ko 12:14)

Yor ab xale yemul ci wallu baatin waaye itam ci saayir. Kon yor bu mat te rafet la war a nekk. Nu bafi a
génale xale yi ndax loolu mén na jur mbarieel ba noonoo sax am ci njaboot gi. Te loolu mén na dem ba tax
yenn xale yi gedd kér gi, dékki ci mbedd mi. Loolu du lu gén te ni nu ko xame, safaan rekk lay jur.

Léegi nag xanaa nu fattaliku rekk ne, ba tey ci mbirum guney mbedd yi, yaraange gi fiépp la dal rawatina nag
waajur yi. Kon fiuy yaakaar farlu gu gén a tar dina feefiaat ci waajur yi, fiu gén a taxaw temm ba gune yi des
ci kéryi. Te it, Auy fattaliku ne Yalla béggul benn xale di torox ndax fonk gi mu leen fonk. Waajur wu nekk
wareefam ciy doomam mooy dundal leen, jangal leen, di leen jubbanti te bafi leen di bundaxataal.

Kon nag mbokki déglukat yi, fii lanuy yem ak yeen tey. Nu ngi leen jox dox-daje emisyon biy fiéw ndegam
neex na Yalla. Su ngeen amee laaj ci li nu jang tey, bindleen nu ci YOONU NJUB B.P. 370 Saint Louis /
YOONU NJUB B.P. 370 Saint Louis.

Na leen Yalla barkeel te ngeen xalaat bu baax ci li Kaddug Yalla wax ne: “Yeen [waajur] yi ...buleen
bundaxataal xale yi, waaye ngeen yar leen, di leen yemale ak a yee ci Boroom bi.” (Ef 6:4)

115 Soxna yu bare

Asalaamaalikum mbokki déglukat yi, nu ngi leen di nuyu ci turu Yalla Aji Jub ji bégg fiépp nangu yoonu njub
wi mu téral. Sant nanu Yalla ci li nu leen mén di bége yeen fiépp fiiy déglukati emisyon YOONU NJUB.

Mbokk yi, su ngeen amee pattaliku, mésoon nanu fi jang ci mbirum Kayin, taawu Aadama ak Awa. Bi Yalla
sakkee Aadama, mu gis wéetaayu goor ndaxte rabu-all yépp amoon nafiu moroom mu fiu andal. Aadama
moom, gisul kenn ku mu nirool. Noonu Yalla tabbal Aadama ci nelaw yu xdot, jél ag faar ci moom sakkal
ko ci benn soxna. Bi Aadama yeewoo, mu gis soxna si mu nirook moom, mu tudde ko Awa ndax li fiu ko jéle
ci géor. Noonu Yalla ne:

“Looloo tax goor dina beru ndeyam ak baayam, and ak jabaram, [iloom fiaar] fiu nekk kenn.” (Ge 2:24)
Noonu la Yalla sakkale sunu maam Aadama soxna. Muy benn soxna kepp.

Loolu moo tax sunu njangum tey mi jém ci mbirum soxna yu bare. Kon dinanu gis lu tax ak ci kan la jél
soxna yu bare tambalee te it lu tax muy wéy di law. Ci loolu Iépp nag fi nuy sukkandiku mooy Mbind mu sell
mi.

Mbokki déglukat yi, yeen a ngiy fattaliku ne Aadama ak Awa amoon nafiu fiaari doom. Kayin seen taaw ak
Abel rakkam. Ni seeni waajur, floom it ay bakkaarkat lafiu woon. Waaye xamoon nafiu ne, Yalla am na te
dafa bafi bakkaar. Noom fiaar fiépp xamoon nafiu ne, ku bégg a jege Yalla, faww mu jaar ci yoonu saraxe
deret wi Yalla téral. Noonu, am bés ku nekk fas yéene maggal Yalla ci jébbale sarax. Kayin jél ci li mu bey,
jébbal ko Aji Sax ji, ngir maggal ko. Abel moom jébbal Yallayi jékk a juddu te gén a duuf ci géttam. Aji Sax
ji nangul Abel, waaye nangulul Kayin. Kayin mer lool, ba xar-kanamam léndém.

Loolu nag deful lu dul wone ne Kayin dafa mbubboo woon ngém, waaye ay jéfam weddi na ko. GEmmifiam
a doon teral Yalla waaye xolam sore woon na ko ndaxte li Yalla laajoon mooy deretu mbote. Waaye moom
mu indil ko jéfi loxoom. Kon maggalam amul woon benn njarifi ci kanamu Yalla. Kayin fippu na bafi a nangu
yoon wu jub, wi Yalla téral. Noonu Kayin bafi a réccu xanaa mu nax rakk ji yobbu ko ca tool ya, daanu ci
kawam, rey ko. Seetal ma lii rekk! Kayin bafioon na tuur deretu mbote ngir Yalla baal ko ay bakkaaram
waaye léegi mu ngi nii tuur na deretu rakkam ju jub ji! Lii mooy wone ne képp ku bafi a def coobare Yalla,
faww nga def coobare Ibliis. Amul sikki-sakka!

Mbokk yi nuy déglu, lii 1épp wax nanu ko ci Kayin ndaxte ndate danuy jang tey ci mbirum soxna yu. Kon
jaadu na nu xam kan mooy ki jékk a takk lu épp benn jabar. (Ge 4:19) Kooku nag nag ci Kayin boomkat
boobule la sogikoo. Mu ngi tuddoon Lemeg! “Kéweél du téb doom ja bétt” Lemeg aw na ci tanki Kayin ba
yées ko sax! Kaddug Yalla ne na: Lemeg b6omoon na fiaari nit, daldi bakku ci kanamu jabar ya ndax li mu
gén a soxor Kayin, maamam! (Ge 4:23) Xarit yi, loolooy wone ne Lemeg moom itam, faalewul woon waxu
Yalla Aji Sax ji. Moom it béomkat la woon, di ku yég boppam. Topp nafsoom a ko génaloon def coobare
Yallal

Kon mbokk mi nuy déglu, jappal ne, ab béomkat bu bafi a réccu ba sore Yalla, mooy ki jékkoon a jél lu
épp benn soxna. Ndax ku mel noonu nga bégg a def sa royukaay? Xam naa yaa ngi naan ci sa xel: “Aa, loolu
nag, sunu aada la. Ay nit iu magg daan nafiu ko def te ba tey fiu ngiy jél soxna yu bare.” Déggit! Waaye loolu
taxul mu nekk li Yalla bégg fiu topp ko. Sooy fattaliku, ca njalbéen ga, fiaata soxna la Yalla sakkaloon
Aadama? Du woon fiaari soxna de! Benn soxna la ko Yalla sakkaloon. Ndax Yalla dafa amul woon kattanu
sakkal Aadama yeneen soxna? Axakay! Yalla amoon na kattanu sakkal Aadama juréomi soxna walla sax lu
ko épp, su fekkoon ne mooy li mu namm.

Lépp lu Yalla def dafa koy def mu mat, baax te jekk. Yalla mi sakk nit, moo gén a xam keneen ku mu mén
adoon li gén ci nit. Kon benn soxna la Yalla béggoon Aadama am ko te loolu nekk royukaay ci bépp doom

Aadama. Waaye Lemeg moom daldi nekk “Maram-Baraan” mi jékk ci askanu Aadama ci mbirum soxna yu
bare. Moom faalewul woon Yalla te it béggul woon lu dul topp nafsoom ba tax mu takk fiaari jabar: Ada ak
Silla.

Naka fi toppoon aaday Lameg jooju, Yalla santu leen ko woon. Amul fenn ci Mbind mi fu ko Yalla defe ab
santaane. Ni ko def fiépp ci seen coobare bopp lafiu ko defe. Moo tax it daanaka fioom fiépp ba fiu ko defee
ay coono yu ménoon a fiakk ci seen dund juddoo nafiu ca. Ci loolu nanu jél fiaari misaal rekk ci fioom:
Ibraayma ak Suleymaan.

Ci lu jém ci [Ibraayma], Yalla digoon na ko ne dina may askanam réewum Kanaan te xeeti addina yépp
dinafiu barkeelu ci moom. Ay ati at gannaaw ga, Ibraayma ak jabaram Saarata gis ne fiu ngiy maggat te
amagufiu doom ju tax fiu mén a am aw askan. Noonu Kaddug Yalla ne:

“[Saarata] amul woon doom ci jékkéram [Ibraayma]. Te fekk, amoon na jaam, bu juddoo Misra te tudd Ajara.
[Saarata] ne [Ibraayma]: Déglul ma wax la; Aji Sax ji deful ma am doom. Kon nag, maa ngi lay fiaan, nga
dem ci sama jaam bi, ndax Yalla def, mu jural ma doom. [Ibraayma] nag dégg waxu [Saarata]. Loolu amoon
na, gannaaw ba [Ibraayma] dékkee fukki at ca réewum Kanaan. [Saarata] daldi jél jaamam Ajara, jox ko
[Ibraayma] jékkéram, ngir mu and ak moom. Noonu [Ibraayma] dem ca Ajara, mu daldi émb. Ajara nag, bi
mu yégee émb bi, mu daldi xeeb sangam [Saarata].

Kon [Saarata] daldi wax [Ibraayma] ne ko: Toofi gi ma Ajara toofi, yaa ma ko y6bbe! Jox naa la sama jaam,
ngir nga dem ci moom, waaye bi mu yégee émb bi, daf maa xeeb. Na Aji Sax ji atte sama diggante ak yaw!
[Ibraayma] tontu [Saarata] ne ko: Sa jaam a ngi ci say loxo, def ko lu la neex.[Saarata] nag daldi ko toroxal,
ba Ajara daw ko fu sore.” (Ge 16:1-6)

Dégg ngeen ni yakkamtig [Ibraayma] taxe mu déglu jabaram [Saarata] ba jél ab fiaareel. Waaye kujjeg fiaari
soxna yi jur na wax ci diggante [Ibraayma] ak aawoom Sarayi. Kujje gi jur na it kafiaan ci [Saarata] ndax li
Ajara émb. Noonu Ajara it xeeb na [Saarata] te mere ko. Kon coow ak coxor tabbi na ci kér [Ibraayma] ndax
jabar yu bare.

Naka Suleymaan moom, amoon na alal ak xam-xam lool. Nekkoon na buur bu dégér tey samm ndénkaaney
Yalla Aji Sax ji. Kaddug Yalla ne na, bi Daawuda baayam jegee appam, dénku woon na Suleymaan ne ko:

“Maa ngi jaar ci bunt, bi addina sépp di jaar. Nanga dégérlu te géor-goorlu, ci wottu dénkaaney Aji Sax ji,
sa Yalla, di jaar ci ay yoonam,...ni fiu ko binde ci yoonu Musaa; bu ko defee dinga am ndam ci l1épp looy def
ak fépp foo jublu. ...Gannaaw ga Suleymaan wuutu Daawuda baayam ca jal ba, te nguuram sax ba dégér.
(1Ki 2:2,3,12)

Bi Suleymaan wuutoo buur Daawuda ci nguuru Israyil, Yalla jagleeloon na ko xel ak rafifiee bu jéggi dayo.
Waaye ndeysaan, ci mujug dundam, jabaram ya taxoon nafiu mu séobu ci lu déppoowul ak coobare Yalla.
Suleymaan dem na ba tabaxal jabar ya ay béréb yu fiuy maggale seeni yalla. Moona Suleymaan xamoon na
bu weér ne jeneen yalla ju dul Aji Sax ji amul. Wante bégg a neex ay soxnaam a ko ci dugaloon. Loolu la
Kaddug Yalla wax ne:

“Bi Suleymaan maggatee, ay jabaram jefi xolam ci yeneeni yalla, ba xolam bépp nekkatul ci Aji Sax ji
Yallaam, ... Te Suleymaan tabax ca tund, wa féete penku Yerusalem, maggalukaay bu kawe ngir Kemos, yalla
ju araam ju Mowab, ak maggalukaayu Molog, yalla ju araam ju banni Ammon. Noonu la defal jabari
lakk-katam yépp, fiuy taal cuuraay, di rendil sarax seeni yalla.” (1Ki 11:4-8)

Waaw, ndax soxna yu bare ak banneexu bakkan, jar na njaboot gu xétt? Ndax jar na siis ak kafiaan tabbi ci
biir kér goo xam ne ag dal a fa més a am? Te itam, ndax jar na sore Yalla mbaa di dugg ci mbir yu mu
gérémul te béggul ko? Déedéet! Jaru ko kay!

Xarit yi nuy déglu, ci sunu cosaanu Afrig gii, dégg la, jél soxna yu bare, bokk na ci aaday yenn xeet yi.
Waaye dafiuy gis ne bokk na ci yi ko daan waral, wallu koom-koom ak géddé ak fioom seen. Ndaxte démb
daan nafiu gén a weg nit ku am njaboot gu sakkan. Boo amaan soxna yu bare fiu jural la doom yu bare. Noo
lay liggéeyal te doo fey dara. Nii nekk ci tool yiy bey, bu ko defee nga mén a bey tool yu yaatu te am ngéob
mu sakkan. Na ca des féete ci camm gi di toppatoo jur gi sa alal fioy. Ku mel noonu daan nafiu ko tudde
boroom barke. Nu daan ko gén a jox wegeel ak géddé ndax alalam.

Waaye nag mbokki déglukat yi, la woon démb, du tey. Dundinu démb, wuute na ak bu tey, rawatina ci yenn
gox yi. Moo tax waratunu yem ci seet wallu koom-koom bi rekk ak sunu nafsu. Loolu warul a tax nit ki di
jél soxna yu bare, di aw ci yoon wu Yalla diglewul. Li wér te fiu war ci bayyi xel daal mooy: ca njalbéen ga,
Yalla tannalul woon Aadama lu dul benn soxna, muy Awa. Kon misaal mi fi Yalla tegal banni Aadama mooy
genn goor, jenn jabar. Waaye bakkaar bi dékk ci nit moo koy xiir ci tann lu safaanook coobare Yalla.

Mbokk yi nuy déglu, nanuy fattaliku ne gannaaw ba Yalla sakkee gdor ga te gis wéetaayam, benn soxna
kepp la ko sakkaloon, muy misaal mi fi Yalla tegal banni Aadama yépp. Waaye gis ngeen li sétu Aadama
bi di Lemeg tann. Tann na lu wuuteek misaal mi Yalla joxe ci séyu Aadama. Maanaam géor gu nekk, benn
soxna. Lemeg moom daldi tann takk lu &épp benn soxna. Noonu fieneen aw ciy tankam, bafi a topp misaalu
Yalla.

Waaye gis ngeen noonu ne, li Biibal biy yaatu 1épp, boo ko 1éfbétee, li nga ciy fekk ci boroomi soxna yu bare
weesuwul fukki nit ak fiett, iuy: Lemeg mi sos jooju jéfi, (Ge 4:19) Ibraayma, (Ge 16:3) Esawu magu
Yanqooba, (Ge 26:34 28:9) Yangooba doomu Isaaxa, (Ge 29:28) Sédéyon doon attekat ca Israyil, (Jud
8:30) Elkana, baayu Samwil, (1Sa 1:2) buur ba Daawuda, (2Sa 3:3) buur ba Suleymaan, (1Ki 11:3)
Achhour, (1Ch 4:5) Robowam doomu Suleymaan, (2Ch 11:18) Abiya doomu Robowam di it sétu ci
Suleymaan, (2Ch 13:21) Yowas doon buur ca Israyil, (2Ch 24:3) Belchatsar doon buur ca Babilon. (Da
5:2,3)

Boo déggee tur yooyu yépp xanaa dinga ne: “Waaye nit fioofiu kat, am na ci ay niti Yalla, kon su nu leen
royee kay baax na.” Su fekkee loolu mooy sa xalaat, xamal ne li ci Yalla jublu mooy nga gis ne Yalla rekk
a mat ba tax lu nit am am daraja mén naa moy coobare Yalla. Kon fioom Yalla def na fiu bind seeni mbir ci
Biibal bi ngir nu bafi a topp seen misaal yi jém ci jél soxna yu bare. Moo tax Kaddug Yalla ne:

“Mbir yooyu leen daloon misaal la ci nun, te bind nafiu ko ngir artu nu, nun fiiy dund ci jamono jii I[épp mat.”
(1Ko 10:11)

Wante su fekkee ne bi ngay gém Yeesu dafa fekkoon nga am lu épp benn soxna, Kaddug Yalla dafa ne:

“Na kenn ku nekk japp ci li mu nekkoon, bi ko Yalla woowee. ...Faww ku nekk wey ci kanamu Yalla ci fanna
ga mu nekkoon, bi ko Yalla woowee.” (1Ko 7:20,24)

Mbokki déglukat yi, dinanu dellusi ci mbir mii ci yeneen njang jémmi jamono. Waaye tey bala nuy jeexal
béggoon nanu leen bayyee aaya yii nu jukkee ci Kaddug Yalla. Mbind mi ne na:

“Buleen mandi ...ci sangara, liy ndeyu fiaawteef, waaye feesleen ak Xel mu Sell mi; di waxante ci seen biir
ci ay taalifi Saboor, ci ay woy ak ay cant yu tukkee ci Xelum Yalla, di woy ak a kafi Boroom bi ci seeni xol.
Gérémleen Yalla Baay bi ci turu Yeesu Kirist Boroom bi, fu ngeen mén a tollu, ci lu mu mén a doon; teg ca
nangul sa moroom ci biir wegeelu Kirist. (Ef 5:18-21)

Naka yeen jigéen fii, nangeen nangul seeni jékkér, ni su doon Boroom bi. Ndaxte géor mooy kilifag jabaram,
ni Kirist nekke kilifag mbooloom fii gém, muy jémmam ji muy samm. Ni mbooloo mi nag jiitale Kirist, noonu
lajigéen ji war ajiitale jekkéram ci lépp. ...Na goor bégg jabaram, ni mu bégge boppam. Bégg sa jabar, bégg
sa bopp la. Ndaxte kenn mésul a bafi sa yaram. Waaye danga koy dundal, di ko fonk. Noonu it la Kirist fonke

mbooloo mi; ndaxte noo di céri jemmam. ...Na goor gu nekk bégg jabaram, ni mu bégge boppam, te jigéen
jiweg jékkéram.” (Ef 5:22-24,28-30)

Kon xarit yi nuy déglu, fii lanuy yem ak yeen tey. Su ngeen amee laaj ci li ngeen dégg tey, bindleen nu ci
YOONU NJUB B.P. 370 Saint Louis / YOONU NJUB B.P. 370 Saint Louis.

Na leen Yalla barkeel te ngeen fattaliku aaya bii ci Mbind mi naan: “Yalla Aji Sax ji nelawloo Aadama nelaw
yu x60t, mu rocci genn ciy faaram,...defar [jenn] jigéen [kepp] ca faar ga, ...indil ko ko [muy soxnaam.]”
(Ge 2:21,22)

116 Ger

Mbokki déglukat yi, Asalaamaalikum. Nu ngi leen di nuyu nuyoo yi gén a tedd te di leen fiaanal déglub
jamm. Nu ngiy yeesal sunu cant ci bépp soppey emisyon) YOONU NJUB. Nu ngi leen di bége ndax seen farlu
ci déglu bi umpunu.

Mbokk yi, ndax ku nekk cig gaal war na def luy suuxal gaal gi? Xam naa yaa ngi naan: “Aa! Mukk, xanaa
ku xelam wayul mooy def lu ni mel!” Waaw wax nga dégg, loolu kay ku dese am xel rekk a koy def. Waaye
nag bu nu seetloo li am ci addina ak ci sunuy réew, dinanu gis ne fiu mel noonu bare nafiu fi lool. Ci naka?
Ndaxte bu la sa ndéngte xiiree ci nga jénd nit ba defloo ko lu déppoowul ak sart yi réew mi téral, ndax
niroowuloo ak ku nekk cig gaal te di ko bénn? Axakay! Kon wayadi weesuwul loolu.

Yeen sunuy soppe, loolu nag moo tax sunu emisyon tey bi jém ci mbir mu law te doy waar mi fiuy tudde ger.
Lan mooy ger? Nun fiépp xam nanu ne nit lees di ger. Te ger nit mooy jénd ko ak xaalis walla ak weneen
xeetu alal jJu mu mén a doon ba nit ki, la mu waroon a def mbaa wax, mu gémm cay bétam. Ger mu ngi
bawoo ci goreedi giy jefi nit ci xalaat boppam rekk te du xalaat li mbir mi mén a jural askan wi ciy safaan.
Ger mooy ndoortel njubadi, fen, naxaate ak cacc. Kon nanu xalaataat te ubbi sunuy bét, gis ne ger lu bon la
ci koom-koomu réew mu mu mén a doon. Loraange gi muy teg am réew, kenn ménu ko natt. Ni max di
fénéxale bant ba dootul am benn njarifi, noonu la ger di def nit ba fa du mujje lu dul fu fiaaw rekk.

Mbokki déglukat yi, ndegam bu fiuy wax am réew nit fiaa tax, bu ger lawee ci nit fia ba fénéxal leen, ménees
na wax ne mooma réew wopp na lool sax. Te wopp jooju Kat, su fiu ca jégul, réew ma du jémati kanam mukk.
Li koy waral mooy, ger dafay tax fii fiakk liggéey di gén a yokku te peyooru fiy liggéey di gén a wafifieeku.
Geraate gi nit fii dékke te dufiu ko tudde turam xanaa di ko nés-nésal ak a fexee rafetal, am sax fiu koy woowe
njégu guro, njégu poon ak floom seen, moo tax tali yi, loppitaal yi, lekkool yeek kér yi baaxatufiu. Ger
musiba la muy gén a law bés bu set. Laal na fiu bare ak fu bare. Ana wan wall ci addina la musiba mile laalul?
Geraate bokk na ci yi sabab xare yi, xiif gi ak yeneen metit yu bare ci addina. Ger moo tax ba nguur yi di
fiakk ay junniy junni milyaar ci doomu xaalis weer wu nekk ndax liggéeykat yu déng yi fiuy ger. Ndimbal
yiy joge bitim réew di tabbi ci réew yi ngir néew-doole yi, ger moo tax ba fii ko yeyoo dufiu ko gis walla bu
fiu ko gisee it, dufiu ci jot ni mu ware.

Mbokk yi nuy déglu, ndax laajagum ngeen seen bopp fan la ger jége? Nanu déglu li ci Linjiil wax. Mu ne:
“...Ci biir... xolu nit, la xalaat yu bon di joge ak ndoxaanu yaqute, cacc ak béom, njaaloo ak bégge, coxor,

naaféq, haawteef, fieetaan, saaga, réylu ak jéfi ndof. Lu bon loolu Iépp day génn ci nit, di ko indil sobe.” (Mk
7:21-23) Yonent Yalla Yeremi teg ca ne: “Xolu nit moo gén a déng loo gis te dafa soxor” (Jer 17:9)

Dégg la, xolu nit dafa déng te soxor. Moo tax ger it lu yagg la ci addina. Ci jamonoy Yeesu itam ger lu siiw
la woon. Waaye ni ko fienn fii mén a xalaate, yemul rekk ci fii fiu teg ay niti bakkaar. Déedéet! Amoon na ci
biir boroom daraja yi ak it ci fily wuyoo turu diine. Te ba tey am na ci seen biir. Noonu Yeesu ci boppam won
na nu ne njiiti diiney jamonoom, amoon na ci fiu déng te nekkoon ay gerkat. Ba tax mu ne woon leen:

“Yeen xutbakat yi ak Farisen yi, naaféq yi, dingeen torox! Ndaxte yeen a ngi mel ni bammeel yu fiu weexal.
Ci biti am melo wu rafet, waaye ci biir fees ak yaxi fii dee ak tilim ju nekk. ... ci ngistal dangeen ... mel ni
fiu jub, waaye ci seen biir dangeen fees ak naaféq ak lu bon.” (Mc 23:27,28)

Loolu nag du woon waxi neen yu Yeesu doon sanni noonu rekk. Ci biir Kaddug Yalla, firnde yu baree ngi
ci. Waaye bi ci yées mooy bi Yeesu deewee ba dekki. Booba, njiiti diine ya xam ne bu ndekkite li siiwee, fiu
bare dinafiu gém Yeesu. Nu dajaloo, diisoo, ba noppi sos ay wax, jénd xarekat, ya doon wattu bammeel ba,
jox leen xaalis bu bare.

Mbokk yi, jénd ngoru nit ba la mu waroon a def du ko def, mbaa la mu warul woon a def mu def ko, yagg

na fi. Waaye yagg fi taxul muy lu fiu mén a rafetlu, bu fekkee sax fii koy def ménees na cee rafifiee boroomi
daraja ci bépp fanna. Te ni ngeen ko xame, Yalla du tebbi ay waxam. Su waxee ne dina bugal fii jubadi, dina
ko def. Waaye yérmandeem a tax muy mufi di xaar nga reccu tuub te wélbatiku ci moom léegi ci bi muy teel.
Xéyna yaa ngiy xalaat naan, man ku jub laa. Man duma geraate te kenn ménuma ger. Juum nga sama Xxarit!
Ndax yaakaar nga ne yaa épp xel Yalla mi ne, fiépp a bakkaar? Yonent Yalla Esayi ne na: “Sunu njubte gépp
dafa mel ni sagar wu tilim [ci béti Yalla.]” (Isa 64:5) Kon, su fekkee sax ne, ci béti nit fii, ku jub nga, ba
tey ci béti Yalla, bakkaarkat bu soxla yiwu Yalla nga.

Kon ci dégg-dégg, jafe-jafe bi mooy xolu nit. Mooy sa xol! Ger dafa am ci réew yi ndaxte mu ngi nekk ci
xolu nit. Nit boppam lay épp li muy xalaat, moona Yalla wax na bu leer ne, buleen yem ci xalaat seen bopp
rekk, waaye ngeen boole ci seeni moroom. (Fb 2:4) Xolu nit dafa déng te soxor, te amul kenn ku mén a wax
ne génn na ci. Te sax boo koy seet léegi, dafa mel ni mbir mi dafa gén a takkarnaase. Nit fii dafiu gén a
rakkaaju ci njublar ak ndéngte ba noppi, fiu mel ni sax dafiu koy damoo. Yalla nag waxoon na ko bi mu naan:

“...Jamono dina fiéw, joo xam ne, nit fii ... dinafiu jublu ci seeni bégg-bégg, ...[te]...Bési tiis yu tar fiu ngi nuy
téru ci muju jamono...[nit fii] dinafu siis te fonk xaalis, ...dufiu am koéllére, ... ay workat lafiuy doon, di fiu
éppal te bare tiitar; seen banneex a leen génal Yalla. Dafiuy mbubboo diine waaye nanguwufiu koo dugal
seen xol.” (2Tim 4:3 3:1,2,3,4)

Xarit yi nuy déglu, loolu moo waral nuy waare xabaar bu baax bi émb deewu Yeesu Kirist ak ndekkiteem,
ngir képp ku ko dégg te gém Yeesu ni sa Musalkat, am dund gu dul jeex. Bu ko defee nag, jaare ko ci Xel
mu Sell mi, Yalla may la kattan, nga mén a récc ci fiiri Seytaane yu deme niki ger ak fioom seen. Wante fiu
baree ngiy bafi di sofental Xabaar bii nga xam ne moo leen mén a musal. Waaye Kaddug Yalla ne na:

“...Mi dégér bopp, ba tangamlu dégg gi, di topp lu jubadi, seen pey mooy dooni merum Yalla ak toroxte. Ki
doon def lu bon, peyam mooy tiis ak metit wu tar, muy Yawut ci bu jékk, mbaa ki dul Yawut.” Te it, “Ndaw
tiitaange ci ku saggan ba tabbi ci loxoy Yalla jiy dund!” (Ro 2:8,9 Yt 10:31)

Ciluweér, mbugal gi Yalla dig fiiy tangamlu dégg gi, di topp njubadi, dina ko def. Yaw mi fiuy ger mbaa ngay
geraate, ndax loolu jarul nga réccu tey jii te wélbatiku jébbal sa dund Yalla jiy dund? Xamal ne yaakaar am
na tey jii, ndaxte Yalla sakk na pexe ngir muccug nit. Am na kenn nit kepp ku dundoon ci kaw suuf ku
donnul woon bakkaar ak njubadi gi nekk ci doom Aadama yi. Kooku mooy Yeesu mi ngeen gén a xam ci Isaa
Ibn Maryaama. Moom kepp la Mbind mi wax ci moom ne:

“...dafa sell, du def lu bon, du taq bakkaar, bokkul dara ak bakkaarkat yi, te yéege nafiu ko fa Yalla.” (Yt
7:26) Lu jiitu Yeesu di dellu fa Yalla dundoon ci kaw suuf di wér di jangale lu jém ci nguuru Yalla ak dund
gu sell, ba mén la tegtal yoonu dund gu sell.

Yaw miy déglu, li wér mooy, soo gémee Yeesu dinga nekk nit ku bees, ku mén a dund dund gu sell. Ndaxte
dinga nekk mbindeef. Li jékk weesu, lu bees teew. (2Ko 5:17) Bu ko defee nag, nit ku bees ki ngay nekk
dootul bégg a séq dara ak njublan, dootul laal lenn luy xeetoo ak ger walla geraate. Noonu ci sa bokk ci
Yeesu Kirist mi mésul a def bakkaar te Yalla def ko bakkaar ci sunu wall, dinga mén a doon njubte gu wér,
gu fiépp mén a teg seen bét. Xel mu Sell mee lay may kattan, nga mén a récc ci fiiri Seytaane yu deme niki
ger ak fioom seen. Képp ku lay woowati ci ndéngte ak jéf yu 1éndém, doo ko ca fekki ndax bafiatee teg tiis
sa Musalkat bi dee ngir say bakkaar.

Ci misaal dafa mel ni waxambaane wa ak yaayam ju maggat ja ko musaloon ci kaso. Waaw, dafa amoon senn
soxna su maggat su amul woon lu dul benn doom. Doom ji nag jalgati yoon, fiu téj ko kaso. Yaayam ju
maggat ji mu amoon kepp, yenuji ay xeer ngir am xaalis bu mu ko feyale ngir mu génn. Waaye liggeey bi
metti woon na lool ci soxna. Xeer yi xotti loxo yi ba fiuy nacc. Bi soxna si dajalee ba am xaalis bu doy, mu
fey fiu génnee doomam. Naka noonu, waa ji génn kaso, gis gbom yu metti yi ci loxoy yaayam. Yaayam xamal
ko ne gaafiu-gaafiu yi ciy loxoom fioo tax mu génn kaso. Ab diir gannaaw gi, xariti waa ji woowaat ko ciy

flaawteef. Mu am ngor, am jom tax mu tontu ay xaritam ne leen: “Sama yaay sonn na lool ngir ma génn kaso.
Kon nan laa mén a jakkaarlook loxoom yu xottiku yii ba noppi di defati lu ni mel?”

Noonu lay doon ak yaw itam soo wékkee sa ngém ci Yeesu Kirist. Ci yoon dangay am jom ak ngor te xam
coono bi sa Musalkat daj ngir musal la. Noonu sa dund neex Yalla te nga am kattan gu bawoo ci Xel mu Sell
mi ba tax, dootuloo bégg a jege sax fu fiuy defe luy samandaay njubadi rawatina di geraate ak a bayyi fiu lay
ger. Muy ci lu ni fagny mbaa muy ci lu nébbu. Ci Iépp, Boroomam la ciy seet, moom mi ne, ...Amul dara lu
nébbu, lu fiu warul a biral, mbaa luy kumpa lu fiu warul a siiwal. (Mc 10:26)

Dégg la, njuumte ménul a fiakk, waaye taalibe Kirist bu wér du dékk ci def lenn njuumte rekk. Taalibe Kirist
bu weér dootul mén a sax ci lu neexul Boroom bi. Te loolu dafa déppook li Kaddug Yalla wax bi mu naan:

“Su nu waxee ne, bokk nanu ci moom, tey dox ci Iéndém gi, danuy fen ci sunuy wax ak sunuy jéf. Waaye bu
nuy dox ci leer gi, ni mu nekke moom ci boppam ci leer gi, kon bokk nanu ci sunu biir, te deretu Yeesu
Doomam dina nu sellal ci bépp bakkaar. Su nu waxee ne amunu bakkaar, kon nax nanu sunu bopp, te dégg
nekkul ci nun. Su nu nangoo sunuy bakkaar ci kanamam, fekk kuy samm kollére la te jub, ngir baal nu
sunuy bakkaar, te sellal nu ci l1épp lu jubadi.” (1Yow 1:6-9)

Kon nag xarit yi, fattalikuleen ne, li mén a saafaraal jafe-jafe bi di ger ak geraate, mooy kenn ku nekk wékk
sa ngém ak sa yaakaar jépp ci Yeesu te jébbal ko sa dund gépp. Noonu Xel mu Sell mi moo lay may kattan
ba ger ak geraate sore la te 1épp looy doxati, dina nekk njubte gu kenn dul laam-laamee.

Bu ko defee nag mbokk yi nuy déglu, fii lanuy yem ak yeen tey di leen jox dox-daje emisyor biy fiw ndegam
neex na Yalla. Su ngeen amee laaj ci li nu jang tey, bindleen nu ci YOONU NJUB B.P. 370 Saint Louis /
YOONU NJUB B.P. 370 Saint Louis.

Na leen Yalla barkeel te ngeen xalaat bu baax ci li Kaddug Yalla wax ne: “Bu nit bokkee ci Kirist, mbindeef
mu bees la. Li jékk wéy na, Iu bees a fi teew.” (2Ko 5:17)

117 Alal

Asalaamaalikum mbokki déglukat yi. Nu ngi leen di nuyu ci turu Yalla Boroom jamm, ji bégg fiépp dégg
yoonu njub wi mu téral te di ko topp, ngir am jamm ju wér ak Moom rekk. Am nanu mbégte ci li nu mén a
delluseek yeen ci seen emisyoy YOONU NJUB.

Ab woykat més na wax ne, bu amoon saaku xaalis, du tal a nelaw. Wax na dégg, i barele alalu addina walla
di ko sakkoo barele, dafiuy s6obu ci fitnaak njagare yu bare ba tax seeni nelaw du doy.

Waaw, mbokki déglukat yi, tey jii danu béggoon a waxtaane li di alal. Nu fas yéene gis ni fiu ko war a jappe
mu déppook li ci Kaddug Yalla wax bi mu naan:

“...ragal Yalla, gu and ak doylu, wérség la. Ndaxte indaalewunu fi dara, te dunu yébbaale dara. Kon su nu
amee lekk ak koddaay, nanu ko doyloo. Waaye fiiy sakkoo barele, dinafiu jankoonte ak i nattu, ba dugg ci fiir,
di xuus ci bégg-béggi neen yuy yobbe ayib, tey séob nit cig réer ak sankute. Ndaxte bégge ci xaalis mooy
ndeyu flaawteef yu bare; am na fiu ko wut, ba moy ci yoonu ngém, te seen xol di dagg ndax tiis yu bare.”
(1Tim 6:6-10) “Te [sax], moom addina sépp lu muy jérifi nit, bu Aakkee bakkanam?” (Mc 16:26)

Kon su nu sukkandikoo ci aaya yii nu jang léegi danuy gis ne ngém gu déggu alal la, ci kaw nga doyloo
Yalla. Bu ko defee nag Yalla du la fatte mukk. Dégg la, alal aayul, li nu bégg a wax kon mooy, ni nit kiy gise
alal, ni mu koy wute ak ni mu koy jappe, loolu mooy li ko mén a lor mbaa mu jarifi ko. Nu bare ci fiiy sakkoo
barele alal, seen yitte yépp moo di yokk seen alal, ak nu fiu ko mén yokke nag. Noonu, Yalla dootul am sax
palaas bu jékk bi ci seen dund. Alal, alal, alal rekk, te su nit demee ba tollu foofu, alal jaa koy moom. Kaddug
Yalla nag moom dafay wone ne, alal ji lay jarifi mooy alal ji la moomul. Maanaam alal ji nga fiag mu lew la
domm, te it nga koy jéfandikoo ci lu neex Yalla.

Mbokk yi nuy déglu, loolu la Yeesu béggoon a wax bi mu naan mbooloo ma:

“Buleen dajale alal ci addina, fu ko max ak xomaag di yage, ak fu sacc di dugg, jot ko. Waaye dajaleleen alal
ci laaxira, fu ko max ak xomaag dul yage, ak fu sacc dul dugg, jot ko. Ndaxte fu sa alal nekk, fa la sa xol
nekk itam.” (Mc 6:19-21)

Yaw mi nuy déglu, fan la sa alal nekk? Ci ban bank nga denc sa alal? Ci kaw li nu jang léegi ci Mbind mu
Sell mi, nu war a gis ci bu jékk ne, wutinu alal dafa war a sell. Su dul loolu, ni ko yonent Yalla Suleymaan
waxe, alal ju lewul lay doon te buy dem dafay mel ni luy naaw. Naareel bi, bu fekkee nag Yalla dafa la dénk
alal, mu lew la, ni nga war a def mooy dajale ko ca laaxira, ci bank bu waor bi. Ni nga koy defe mooy, di ci
wodd ak a leel ndool, yi tax fiuy wax ndéol. Waaw yenn saa nga gis nit fiu ne la dafa fiakk te muy jéfandikoo
ci yaramam ay porodiwi yu koy soppi te fiu jafe lool. Fan la nit kooku di jéle la mu koy jénde? Ndax dafa ko
ménul woon a jéfandikoo ngir dund? Loolu benn rekk la ci biir yeneen misaal yu bare yu ni mel. Mbokk yi,
Yalla dafa nu sakk ak am xel nu war ciy xalaat bafi a mel niy bayyima.

Ci loolu kon nanu bayyi xel ci ne, keroog bés ba, Yeesu dina fiéw ci ndamam te dina falu ni buur. Dina toog
ci jalam bu soloo ndam. Bu boobaa dina dajale xeeti addina yépp, xajjale leen ni samm di xajjalee ay xar ak
i béy. Noonu Yeesu dina ne fii féete ndeyjooram, maanaam fii daan wodd fii rafle te daan leel fii xiif a.fi.s.:

“...Agsileen, yeen fii sama Baay barkeel, jélleen nguur gi fiu leen waajal li dale ci njalbéenug addina. Ndaxte
xiifoon naa, ngeen jox ma, ma lekk; te mar, ngeen jox ma, ma naan; nekkoon naa ab doxandéem, ngeen fat
ma; te rafle, ngeen wodd ma; woppoon naa, ngeen seetsi ma; te fiu téj ma, ngeen fiéw fi man. Ci kaw loolu
fii jub dinafiu tontu ne: Boroom bi, kafi lanu la gisoon, nga xiif, nu jox la, nga lekk; mbaa nga mar, nu jox
la, nga naan? Kafi lanu la gisoon, nga nekk ab doxandéem, nu fat la; mbaa nga rafle, nu wodd la? Kafi lanu
la gisoon, nga wopp mbaa fiu téj la, nu fiéw ci yaw? Noonu Buur bi dina leen tontu ne: Ci dégg maa ngi leen
koy wax, saa yu ngeen defalee loolu kenn ki gén a ndaw ci samay mbokk yii, man ngeen ko defal.” (Mc

25:34-40)

Gannaaw loolu, Buur bi dina wax fii féete cammooi maanaam i daawul wodd fii rafle, daawufiu leel i xiif
a.fi.s. te fekk ménoon nanu ko. Buur bi ne leen:

“...Soreleen ma yeen fii alku, te dem ci safara su dul fey, si fiu sakkal Seytaane ak ay malaakaam. Ndaxte
xiifoon naa waaye joxuleen ma, ma lekk, te mar waaye joxuleen ma, ma naan. nekkoon naa ab doxandéem,
waaye fatuleen ma; te rafle, waaye wodduleen ma; woppoon naa te fiu téj ma, waaye seetsiwuleen ma. Ci
kaw loolu dinafiu tontu ne: Boroom bi, kafi lanu la gisoon, nga xiif, mbaa nga mar, nga nekk ab doxandéem
mbaa rafle, nga wopp mbaa fiu téj la, te topptoowunu la? Kon dina leen tontu ne: Ci dégg maa ngi leen koy
wax, saa su ngeen ko defalul kenn ci fii gén a ndaw, man ngeen ko defalul. Noonu fiii dinafiu séobu ci mbugal
gu dul jeex, waaye fii jub dinafiu tabbi ci dund gu dul jeex.” (Mc 25:41-46)

Mbokk yi nuy déglu, nii lanu Yalla dénke ay pexe yu nu mén a aw ba liggéey loo xam ne lu nu mén a denc
lay doon ci saqg ya ca asamaan ngir éllég mu nekk kaalag ndam ci nun. Noonu bu nu demee ba ci sunu mujug
dund dinanu mén a waxandook Pool ne:

“Bére naa ba ub lambi ngém, daw naa ba akk. ...Fi mu ne Yallaa ngi may xaare afiu ku jub, di kaalag ndam
gi ma Boroom, biy attekat bu jub, di jox ca bés ba.” (2Tim 4:7,8)

Kon xarit yi, leer na ne nun béggunu wax ne boo amee alal rekk nekk nga ku war a tabbi Ajjana sooy saraxe
ak a wodd aji rafle. Déedéet! Dafa am lu ko jiitu. Mooy danga war a jékk a gém ki Yalla yonni ngir musal
la ci mbugalu bakkaar di Yeesu. Kenn du jiital ab sareet soog cay takk fas wa. Fas wi mooy jiitu, sareet bi
topp ci mu koy xécc. Noonu la ci Mucc gi ak jéf yu baax yi. Say jéf yu baax ménufiu la musal. Kaddug Yalla
dafa ne:

“...Ci yiwu Yalla ngeen mucce ci kaw ngém, te loolu jégewul ci yeen, mayu Yalla la; du peyu jéf, ngir kenn
du ci kafiu. Ndaxte jéfu Yalla lanu; moo nu bind ci Kirist Yeesu, ngir nu weéy ci jéf yu rafet, yi mu nu
fagguloon ca njalbéen ga.” (Ef 2:8-10)

Waaye nag yaw mi amul alal, amuloo barke ba tax nga bégg a jag. Bul jag! Yaw itam mén nga am alal joo
dajale ca laaxira jaare ko ci sa ngém ci Musalkat bi Yalla yonni mu deewal addina ca bant ba. Kon gémal
Yeesu Kirist te doyloo Yalla, te noonu, am nga lépp. Noonu, bul jaaxleeti ci dara. Ndaxte su boobaa dinga
am li gén a am solo. Muy mucc ci Safara ak mbugalu bakkaar. Li ci des l1épp, Yalla mi nga wéolu moo koy
toppatoo. Moo tax Yeesu ne woon ay taalibeem:

“...buleen seen bakkan jaaxal, ci lu ngeen war a lekk, walla lu ngeen war a naan. Buleen jaaxle it ngir seen
yaram, ci lu ngeen war a sol. Xanaa bakkan génul lekk, te yaram génul koddaay? Seetleen picci asamaan:
dufiu ji, dufiu g6ob, dufiu denc ci saq; teewul seen Baay bi ci kaw moo leen di dundal. Ndax éppuleen maana
piccyi ci lu bare? Buleen jaaxle nag, ...\Waaye jékkleen a wut nguuram ak njubteem, te loolu Iépp dina leen
ko ci dollil.” (Mc 6:25-31,33-33)

Mbokki déglukat yi, ni nu ko gise ci ndoortel njang mii, béggunu jangale ne alal dafa aay. Li nu bégg a wax
mooy fi nit kiy teg alal maanaam ni muy jappe alal ji mooy li am solo. Dafa am bés, benn waxambaane wu
bare alal seeti Yeesu ne ko:

“Kilifa gu baax gi, lu ma war a def, ngir am wall ci dund gu dul jeex gi? Yeesu tontu ko: ... xam nga ndigal
yi: Bul béom, bul njaaloo, bul sacc, bul seede lu dul dégg, bul nangu alalu jaambur, teralal sa ndey ak sa
baay. Waa ji ne ko: Kilifa gi, loolu Iépp samm naa ko li dale ci samag ndaw ba tey. Noonu Yeesu xool ko,
am cofeel ci moom, mu ne ko: Lenn rekk moo la dese. Demal jaay li nga am, may ko miskin yi te dinga
woomle ci asamaan; boo noppee, nga fiéw topp ci man. Waaye ci wax jooju xar-kanamam léndém, mu joge
fa ak tiis, ndaxte ku bare woon alal la.

Noonu Yeesu xool taalibe yi ko wér, ne leen: Boroom alal dugg ci nguuru Yalla, lu jafee ngoogu! Wax jooju
nag daldi jaaxal taalibe yi lool. Waaye Yeesu neeti leen: Samay xarit, dugg ci nguuru Yalla, lu jafee ngoogu!
Giléem jaar ci bén-bénu pus6, moo gén a yomb boroom alal dugg ci nguuru Yalla. ... Waaye fiu bare ci fii

ass s

Aa, xarit yi nuy déglu, li Yeesu wax doy na waar kat. Mu ne, giléem jaar ci bén-bénu puso, moo gén a yomb
boroom alal dugg ci nguuru Yalla. Te it, fiu bare ci fii jiitu tey, fiooy mujji éllég; te i mujj tey fooy jiituji.
Waaw, fioofiu fiooy boroom alal yi nga xam ne seen alal a leen moom. Boroom alal yooyu nag, boo ko seetee,
daanaka fioo jiitu ci lépp fii ci addina. Lu fiu joxof, fiu dagg, bunt bu fiu fégg mu ubbiku. Nooy jénd ndawal
buur, ger liggéeykat bu gore bi ba mu s6obu ci lu yoon tere a.ii.s... Waaye li fiu war a xam mooy, bu fiu teelul
a dakkal li fiu nekke te jog ci seen bopp, jébbalu ci Boroom bi, dinafiu bokk ci fity mujji éllég ni ko Mbind
mi waxe. Te kon dinafiu bokk ci fioofiee Buur bi nar a wax: “Soreleen ma yeen fii alku, te dem ci safara su
dul fey, si fiu sakkal Seytaane ak ay malaakaam.” (Mc 25:41)

Kon xarit yi, tabbi ci safara su dul fey mukk ndax banneexu ab diir ci addina sii di wéy jar na ko? Déedéet!
Kon nag saafara si mooy nga gém Yeesu ni sa Musalkat bi dee ca bant ba ngir musal la ci safara. Gannaaw
gi, nga wékk sa yaakaar jépp ci Moom di def Iépp ci turam te itam ngir moom. Te noonu, yaa ngiy dajale alal
ca laaxira, fa ko max ak xomaag dul yaqge te sacc du ko jot.

Kon sama waay, léegi leer na la ne sa alal mén naa tax nga sanku. Waaye itam sa alal mén naa tax nga am
ay yooli yool ca laaxira. Waaye nag amul kenn ku ag muccam mén a aju ci alalam. Fii ci addina ngay ame
mucc gi, fii nga koy fiakke itam. Ni ko Mbind mi waxe ne:

“Tey jii la jamono ju jekk ji; tey la bésub mucc gi.” (2Ko 6:2)

Kon loolu mooy tekki ne fii ci addina rekk nga mén a géme Yeesu mi la mén a musal, te boo deewee tabbi
Ajjana. Waaw tey jii la, du éllég, du ci sa kaw i jéf walla ci sa kaw alal ju bare. Ci sa kaw ngém ci Musalkat
bi dee ci palaasu bakkaarkat yi rekk la. Fattalikul ne:

“Nit fiax la, ndamam di téor-tdor kese; fiax day wow, téor-téor ruus, waaye kaddug Boroom bi day sax ba
faww.” (1Pi 1:24)

Loo barele, barele dinga ko fi bayyi bés. Noonu soo moomoon addina sépp ba noppi boo deewee fiakk sa
bakkan tabbi Safara, lu mu lay jarifiati? Xamal ne ak loo mén a wecceel sa bakkan rekk, jaru ko. Kon dund
ba faww ci Ajjana, ngém ci Yeesu rekk a koy maye. Kaalag ndam ak alal ju woor ca Ajjana, mooy sa liggéey
bu takku ci sas wi la Boroom bi dénk.

Mbokki déglukat yi, nu ngi leen di gérém ci déglu bi. Su ngeen amee ay laaj ci li ngeen dégg tey, ngeen bind
nu ci: YOONU NJUB B.P. 370. Saint Louis. YOONU NJUB B.P. 370 Saint Louis.

Na leen Yalla barkeel te ngeen xalaat bu baax ci li Kaddug Yalla wax ne: “...Ragal Yalla, gu and ak doylu,

weérség la. Te it moom addina sépp lu muy jérifi nit, bu fiakkee bakkanam? Te nit, lu mu war a weccee
bakkanam?” (1Tim 6:6 Mc 16:26)

118 Ndogalu Yalla

Asalaamaalikum mbokki déglukat yi. Nuyu nanu leen ci turu Yalla mi bégg fiépp nangu yoonu njub wi mu
téral. Nu ngiy dellu di sant Yalla ci li nu leen mén a dégtal seen emisyon YOONU NJUB.

Xarit yi nuy déglu, xam ngeen ne bés bu Yalla sakk ngeen dégg nit def mbir mu Yalla ci boppam aaye te fiu
naan: Yallaa ko dogal. Mbaa nit tabbi ci fiaawteef ba mu jural ko safaan, bu ko defee, kenn du ko wax dégg
xanaa fiu naan ko mufial, Yallaa ko dogal, lu Yalla rédd ci sa jé la. Ndogalu Yalla kenn ménu ci dara. Moona
loola nit ka def nun fiépp xam nanu ne Yalla araamal na ko. Kon nun fii naan Yallaa ko dogal ngir dalal xelu
kooku, ay naaféq lanu te nu ngiy Tuumaal Yalla.

Ciloolu kon, li fiu war a xam, mu leer ci xel yi moo di, waxi Yalla du safaanoo. Yalla du njuuy kenn, jegewul
mbon te du soppiku mbaa muy leer ak di Iéndém. Kaddug Yalla dafa ne:

“Bu la fiir galanee, bul ne: Yallaa ko dogal; ndaxte Yalla jegewul ag mbon fenn, te du fiir kenn. Waaye ku
sa bakkan nax, ba mén la, looloo lay dugal ci fiir. Kon bu bégg-bégg émbee, bakkaar lay wasin, te bu
bakkaar maggee, jur dee.” “Yalla Aji Leer la te genn Iéndém nekkul ci moom.” (Sa 1:13-15 1Yow 1:5)

Mbokki déglukat yi, ni nu ko dégge ci aaya yi nu jang léegi, Yalla du fiir kenn. Seytaane mooy fiir nit, tabbal
ko ci lu neexul Yalla. Kon kay su nit ki defee bakkaar ba mu jural ko fitna ak nagar dafiu waroon a wax ne,
Seytaanee ko dogal te fiu bafi cee tagal Yalla. Ci misaal, su genn gdor ak jenn jigéen toppee seen nafsu, moy
yoonu sey ba émb soqgikoo ca, loolu kay wax dégg, bu fiu nee Yallaa ko dogal, fiu ngi koy toofi. Am déet?
Waawaaw, ndaxte Yalla ménul a dogal lu ni mel.

Nanu xam ne Seytaane mooy ndeyu bépp fiaawteef. Mooy fiirkat, bi fiiroon sunuy maam Aadama ak Awa
ca toolu Ajjana ba fiu daanu ci bakkaar. Aadama ak Awa déglu nafiu Ibliis ba lekk ca garab ga leen Yalla tere
woon. Noonu, ci seen benn jadd yoon googu la bakkaar dugge ci addina indaale fi dee, te dee daldi law ci
nit fiépp. Seytaane dafa xam ne kéram mooy safara moo tax muy def 1épp ngir noot nit fii ba yobbaale fa.

Mbokki déglukat yi, Seytaane du tayyi de. Ba mu jégee ci sunuy maam Aadama ak Awa, fiir na ay niti Yalla
ak yonent yu bare. Nu bare ci fioom, Seytaane moyloo na leen coobare Yalla. Kon xam nga ne yaw itam du
la bayyi ci jamm. Am na kenn nag koo xam ne, moom itam Seytaane fiiroon na ko wante deful benn bakkaar,
mooy Yeesu Kirist. Moom Musalkat bi, Seytaane dafa ko fiiroon ngir fang yéene bi Yalla amoon ci moom.
Yéeneb Yalla ci Musalkat bi moo doon musal doomu Aadama yi ci safara abadan jaare ko ci deewam.

Noonu Seytaane xaar ba jamono ju yell ngir fiir Musalkat bi Yeesu. Xam ngeen ne, ni Seytaane di fiire benn
la. Liy wuute mooy anam yi ak detaay yi. Waaye yi muy laal ci nit bu koy fiir benn la, du soppiku.

Nanu déglu Kaddug Yalla ba gis ni Seytaane fiire woon Yeesu. Mu ne:

“Xelum Yalla yébbu Yeesu ca mandig ma, ngir mu jankoonte ak fiiri Seytaane. Yeesu nekk fa te lekkul
fieent-fukki béccég ak fieent-fukki guddi, door a xiif. Noonu [Seytaane] fiirkat bi fiéw ci moom, ne ko: Boo
dee Doomu Yalla, santal doj vii, fiu nekk mburu. Waaye Yeesu tontu ko ne: Mbind mi nee na: Nit du dunde
mburu rekk, waaye itam gépp kaddu, gu génne ci gémmifiug Yalla.

Bi mu waxee loolu, Seytaane ydbbu ko ca dékk bu sell ba, teg ko ca njombaxtalu kér Yalla ga. Mu ne ko: Boo
dee Doomu Yalla, tébal ci suuf, ndaxte Mbind mi nee na: Dina jox ay malaakaam ndigal ci sa mbir, fiu leewu
la ci seeni loxo, ngir nga bafi a fakkastalu ciw doj. Yeesu tontu ko: Bind nafiu it ne: Bul diigat Yalla, sa
Boroom.

Gannaaw loolu Seytaane yobbu ko ci kaw tund wu kawe lool, won ko réewi addina yépp ak seeni ndam. Mu
ne ko: Lii lépp dinaa la ko may, boo sukkee maggal ma. Waaye Yeesu tontu ko: Sore ma Seytaane, ndaxte

Mbind mi nee na: Nanga maggal Yalla sa Boroom, te jaamu ko moom
rekk.” (Mc 4:1-10)

Xarit yi, ni ngeen ko dégge, fiir ci fietti xeet yii rekk lay laale nit:

- Bégg-béggu yaram (Mc 4:3; Ge 3:1-3; 1Yow 2:16)
- Réyug addina (Mc 4:5,6; Ge 3:4-5; 1Yow 2:16)
- Xemmemu bét (Mc 4:8,9; Ge 3:5-6; 1Yow 2:16)

Gannaaw fieent-fukki béccég ak fieent-fukki guddi yu Yeesu lekkul, mu xiif. Seytaane def ko am siiw, jékk
koo fiir ci wallu bégg-béggu yaram. Mu ne Yeesu: “Boo dee Doomu Yalla, santal doj yii, fiu nekk mburu.”
Ku nekk xam na ne lekk aayul, su éppul. Waaye naka ngay ame lekk ga moo jar a seet. Seytaane dafa
béggoon a jef Yeesu ci jéfandikoo kattanam ci lu déppoowul ak coobare Yalla. Su la Seytaane Xxiiree ci sacc
alalu jaambur ngir faj sab xiif, faj nga aajo bu mat aajo waaye pexe mi awul yoon. Kon bu la ca safaan fekkee
waruloo wax ne Yallaa ko dogal.

Naareelu fiir gi Seytaane fiiroon Yeesu, mu ngi jém ci réyug addina. Seytaane yobbu ko ca njombaxtalu kér
Yallaga, ne ko: “Boo dee Doomu Yalla, tébal ci suuf, ndaxte Mbind mi nee na: dina jox ay malaakaam ndigal
ci sa mbir, fiu leewu la ci seeni loxo, ngir nga baf a fakkastalu ciw doj.” Ni ngeen ko xame réy lu bon la,
Yalla aaye na ko ay yooni yoon ci Mbind mu Sell miy wax ne:

“Yalla daqg na fii réy, waaye yiwal na fii woyof.” (Sa 4:6) “Kuy yékkatiku, dees na la suufeel; kuy suufeelu,
fiu yékkati la.” (Mc 23:12)

Réyug addina dafa di mbir moo xam ne Seytaane da ciy daaneel fiu bare. Li ko waral mooy nit dafa bégg siiw
ak nii laa tollu, bégg gisleen ma. Moo waral yenn saa nit dugganteek Seytaane, mu may ko ndam ak bayre.
Bu ko defee, fii xamul daldi foog ne Yallaa ko barkeel, fekk na Seytaane la. Te moom, lu mu la may, dina
la laaj lu ko épp fuuf. Noonu, bés bu ko Seytaane toroxalee fiu naan Yallaa ko nattu, ndogalu Yalla la. Fekk
na yoonu Yalla nekkul ca loola.

Ci fetteelu fiir gi, Seytaane yobbu Yeesu ba ci kaw tund wu kawe, won ko ndami réewi addina yépp ne ko:
“Lii lépp dinaa la ko may, boo sukkee maggal ma.” Fiir gii mu ngi laal mbirum Xemmemu bét. Kon li
Seytaane di laal ci fiir gii mooy xemmem. Maanaam bégg a am bépp mbir mu say bét tegu, nga bégg leen
yilif, bégg leen a moom. Bakkaaru Daawuda ak Batséba jabaru Uri, looloo ko juroon. Yaw miy dox ci mbedd
mi itam walla sax feneen foo mén a nekk ba say bét tegu ci senn soxna nga xemmem ko. Nga daldi sakk say
pexe ba joteek ndaw si, xamal ne Seytaane tanc na la ci fiiru xemmemu bét. Bu nébboo mbaa mu feefi bu
kenn ne Yallaa ko dogal. Lu ni mel, ménul a joge mukk ci Yalla, Seytaane mi la noot moo koy jéf ci yaw te
bu loolu dakkul Yalla dina la bugal bés

Waaw, li wer mooy, “...bu bégg-bégg émbee, bakkaar lay wasin, te bu bakkaar maggee, jur dee.” (Sa 1:15)
Bi bégg-béggu Aadama émbee, wasin na bakkaar te bakkaar ba jur dee. Jikkoy Yalla ju sell ji, dafa laaj mu
atte bépp bakkaar. Noonu, Yalla dina atte doom Aadama yépp ni mu attee woon Aadama ne ko, gannaaw lekk
nga ci garab gi ma la tere, dinaa rébb suuf si ndax yaw. Coono ak metit ngay dékke ci addina. Ci saw fiaq
ngay jéle sab dund ba keroog ngay dee ndax pénd nga, te dinga dellu nekk pénd. Loolu la bakkaar jur, muy
coono nagar ak dee. Waaw, peyug bakkaar mooy dee! Kon yaw mi xemmem jiital ba tax nga dékk ci bakkaar,
na la woor ne Yalla du waxantu. Benn bés atteb Yalla dina wacc ci sa kaw soo tuubul te déddu bépp bakkaar.

Waaye Yalla nag Aji Yérmande la, moo tax ba Aadama bakkaaree, dafa ko wuti bégg mu tuub bakkaaram.
Nekk Aji Yérmandee tax Yalla ubbi buntu mucc! Kaddoom gu Sell gi ne na:

“Buleen tiit, ndaxte dama leen di xamal xebaar bu baax, buy indi mbég mu réy ci nit fiépp!” (Lu 2:10)
“Ndaxte yiwu Yalla feefi na, te ubbil na iepp buntu mucc!” (Tit 2:11)

Buntu mucc bi Yalla ubbil nit fiépp mooy deewu Musalkat bi Yeesu ngir képp ku ko gém mucc ci mbugalu
bakkaar. Loolu mooy yéeneem ju rafet ji Yalla am ngir musal nit fii Seytaane képptal ba téj leen ci fiiram yi
tudd: bégg-béggu yaram, réyug addina ak xemmemu bét. Ci fietti fanna yooyu rekk la Seytaane di fiir fiépp
te amul kenn ku ci mén a mucc. Kon koo mén a doon, soxla nga mucc, gi bawoo ci Musalkat bi Yeesu te
Yalla waajaloon ko ca njalbéen ga. Ci dégg Yeesu mooy ki la mén a wallu ndax moom, jaar na ci fiiri
Seytaane ni nun ci bépp fanna, waaye deful bakkaar benn yoon sax. Kon li lay mén a rawale ci firi Seytaane,
mooy nga woolu Yeesu. Noonu ci kattanam, moom mi té Seytaaneek i pexeem, dinga mén a raw. Waaye li
wér mooy, ci sa dooley bopp doo mén a récc.

Waaw, léegi leer na ne Yalla du fiir kenn ngir mu daanu ci bakkaar. Wante nag dina nattu ay gaayam. Njarifiu
nattu moom, mooy gén a dégéral ngému gaa Yalla yi ak seen pas-pas ci topp coobare Yalla. Kon, naam Yalla
dina nattu ay gaayam waaye du leen teg mukk nattu ba mu weesu li fiu mén a dékku. Moo tax Kaddug Yalla
ne:

“...Yalla kuy samm kollére la, te du nangu nattu bi wees seen kattan, waaye cib nattu, dina leen ubbil bunt
bu ngeen mén a récce, ba ngeen mén koo dekku.” (1Ko 10:13)

Waaye nag yaw déglukat bi, ngir loolu mén a nekk dégg ci sa dund, faww nga gém saraxu Yeesu ca bant ba.
Nga gém Yeesu ni sa Musalkat bi dee ca bant ba ngir sag mucc te nga jébbal ko sa dund gépp mu koy jiite.
Maanaam ngay def coobareem bés bu nekk. Noonu, bu fiiri Seytaane taxawee, dinga gis ni kattanu Yeesu
di jéfe ci yaw, may la doole ba doo daanu ci fiiri Seytaane yiy yobbe nit mbugal. Fattalikul ne Yeesu mooy
Musalkat bu woor bi. Dafa la bégg a dimbali ndaxte li nga nekke neexul Yalla te yaw sax soo wéetee
xalaataat, dinga gis ne neexu la. Waaye problem bi mooy, amuloo kattanu té Seytaane. Moo tax Yeesoo ngi
taxaw ci sa buntu xol di fégg, mu ngiy xaar nga ubbil ko, mu dimbali la. Waaye wolof Njaay dafa ne:
“Ndimbal, na ca fekk loxol boroom.” Moom Yeesu, sunu njarifi tey ak éllég rekk a ko yékkati. Mooy ki la
mén a wallu ci kanamu fiiri Seytaane ndaxte Moom:

“Gannaaw sonn na ci nattu yi mu daj [ci kanamu Seytaane], mén na dimbali fily jaar ciy nattu.” (Yt 2:18)
Ndaxte Yeesu, “...du ku ménul a bokk ak nun sunuy nagar; [ndax] jaar na ci nattu ni nun ci bépp fanna,
waaye deful bakkaar.” (Yt 4:15) Kon ci yaw la des léegi, gémal Yeesu te dinga mucc ci mbugalu bakkaar
ndaxte, yonent yépp seede nafiu ko ne, ku ko gém, Yalla dina la baal say bakkaar ci turam. (Jéf 10:43)

Kon mbokk yi, jéréjéf ci déglu bi. Nu ngi leen di taggu ba beneen. Bu ngeen amee laaj ci njangum tey mi,
buleen xel-fiaar, bindleen nu ci: YOONU NJUB B.P. 370 Saint Louis / YOONU NJUB B.P. 370 Saint Louis.

Na leen Yalla barkeel te ngeen xalaat bu baax ci li Kaddug Yalla wax ne: “Bu la fiir galanee, bul ne: Yallaa

ko dogal; ndaxte Yalla jegewul ak mbon fenn, te du fiir kenn. Waaye ku sa bakkan nax, ba man la, looloo lay
dugal ci fiir. Kon bu bégg-bégg émbee, bakkaar lay wasin, te bu bakkaar maggee, jur dee.” (Sa 1:13-15)

119 Sibbiru

Mbokki déglukati emisyon YOONU NJUB, nu ngi leen di nuyu di leen gérém ci déglu bi. Am nanu mbégte
ndax seen cofeel ci emisyon) YOONU NJUB yi. Jot nanu seeni bataaxal te di yaakaar ne yeen itam jot ngeen
sunuy yos. Bég nanu it ci yeen fii nuy taseel ngeen nuy xamal seen banneex ci emisyon yi. Nu ngi leen di
bége yeen fiépp.

Bi loolu wéyee xarit yi, xam ngeen ne Wolof Njaay dafa wax ne: “Xoddiku bala ngay lakkle.” Nuy faral
di wax it ne, wér-gi-yaram amul njég. Loolu moo tax tey nu bégg a waxtaan ci mbirum feebar bile nga xam
ne dafiu koy faral a fiakkal solo. Moona feebar la buy def ay musiba. Boobu feebar, moo di sibbiru.

Kon tey danu leen fas yéene baaxe ay géstu yu jém ci feebaru sibbiru. Géstu yaa ngi joge ci mbind yoy,
boroomi xam-xam fioo ko def mu jém ci mbirum sibbiru ci réewi Afrig yi waaye itam ci Senegaal. Bala loolu
nag am na doxantu bu nu defoon ci kér yeek mbedd yi. Kon nu dégtal leen li nit fii xam ci sibbiru ak lan
lafiu ci umple.

[VOX POP #1]

Mbokk yi, dégg ngeen li waa mbedd mi xalaat ci feebar bi di sibbiru. Waaye sunu doxantu yébbu woon nanu
it ci fajkat yi. Kon léegi dunu def lu dul déglu li doktoor bi nu taseel wax ci jangoroy sibbiru ak li muy
digle fu def ko ba mén cee mucc ci sibbiru.

[VOX POP #2]

Aa, mbokki déglukat yi, noo ko déggandoo. Sibbiru tdoxiddona yi muy def ci nit jéggi na dayo. Li sibbiru
di rey ci doomu Aadama bare na lool. Wax nafiu sax ne sibbiru moo épp li muy rey ciy nit at mu nekk beneen
feebar bu bon bi fiuy wax sidaa. Waaw, sibbiru bokk na ci jafe-jafe yi gén a mag yi Afrig am ci wallu
weér-gi-yaram. Sibbiru, feebar la buy bawoo ci doomu jangoro bu fiuy wax porotsoyeer di joge ci yoo wu
jigéen wu fiu tudde anofel. Feebaru sibbiru mooy mbas mi yées ci béréb yu tang yi ci addina sépp. At mu
nekk mu dal daanaka juréomi téemeeri milyor ci doomu Aadama. Te lu tollook benn milyon ci fioom dinafiu
ci faatu ci addina sépp. Naka kureel gi tudd OMS, di toppatoo lu jém ci wallu weér-gi-yaram wax nafiu ne lu
tollook fiaari téeméer ak juroom-fukki milyon ci addina si fiu ngiy wéyaale doomu jangoro ji ci seen deret.

Kon nag mbokki déglukat yi, yeen yaay yi, jaboot yi ak bépp boroom kér, sibbiroo ngi noonu ak i musibaam.
Xéyna xamoon ngeen ko te di ko moytu. Waaye mén na am itam xamu leen ko woon. Lu ci mén a am rekk,
tey moom lay amatul. Dégg ngeen ko, sibbiru baaxul. Jarul a saggane ndax saggane ko, mooy lor sa bopp ak
sa njaboot. Waaye itam saggane ko mooy lor koom-koomu réew mi.

Waaw, saggane sibbiru lor koom-koomu réew ndaxte ku sibbiru du mén a dem tool. Ay tés-tés dafiuy daldi
dakk te ay yéngu-yéngoom taxaw, noonu njarifiam jeex ndax téle.

Waaye sibbiru yemul ci laggal koom-koom. Sibbiru dafay tas mbokk di yaq ab and. Lu tax ma wax loolu?
Ndaxte boroom xam-xam yi dafiu wax ne bu nit sibbiroo te fajuiiu ko mén na tax mu mel ni ku jommi. Muy
gis ak a wax mbir yu doy waar. Loolu lepp ndax tangaayu yaram wi ko sibbiru biy indil. Bu ko defee nag bu
nit kiy waxtu ba tudd fa nit, fiu yag deram naan dees koy joxofi te fekk demewul noonu.

Ci loolu, dafa amoon benn waxambaane wu tudd Maxtaar. Mu feebar ci jamonoy nawet. Feebar bi metti ba
jaaxal ay mbokkam. Bi Maxtaar tambalee am ay metiti bopp yu tar a tar, demul ca saa sa seeti doktoor. Muy
sooxaalee jangoro ji ba mbir miy bégg a yagg te tanewul. Booba lay soog a dem ca néegu wér-gi-yaram ba.
Doktoor ba seet ko, bindal ko ay pikiir. Wante bi Maxtaar pikiiroo fiaari yoon rekk xaw a tane, aggalewul
la ca des.

Ay fan gannaaw gi, feebar bi songaat Maxtaar te gén a metti. Muy waxtu, di tudd ay turi nit. Yalla baax na
nag ba ay waajuram amee xel. Su dul woon loolu kon dinafiu tam fioofia Maxtaar doon tudd. Wante fioom
xamoon nafu ne li waral waxtu yi mooy feebar bi dafa agg ci yuur gi. Maxtaar fiakk doole ba, genn guddi
mu jog di sawi rekk daldi daanu xém. Noonu seen waa kér di yuuxu yaakaar ne dee na. Bi loolu wéyee, fiu
delloowaat ko ca doktoor ba, mu seetaat ko te tambaliwaat meneen paj. Maxtaar di ci dem ba ni mu wére.

Xarit yi nuy déglu, coono boobu yépp, sibbiru moo ko tegoon sunu xarit Maxtaar. Kon sibbiru jangoro ju jar
a moytu la. Ndaxte sibbiru yemul rekk ci metti bopp, xém, ay waccu ak fiakk doole waaye dafay rey! Kon
nag mbokki déglukat yi, ndegam Wolof Njaay dafa ne: “xoddiku bala ngay lakkle.” Yaakaar nanu ne yeen
fiépp dingeen jél seeni matukaay ba, bu jangoroy sibbiru dootu leen jege fenn. Nu fattali leen matukaay yi.
Maanaam gépp njaboot ak képp ku dékk ci béréb yi sibbiru am, dafiu war a fagaru, boole ci seen dundin xeet
ak sibbiru. Ci noonu, fii am jangoro ji, fiu fexe ba faj leen. Ni mu dalul, fiu aar leen ndax mu baii leen a dal.
Nu baaxe leen sart yii nga xam ne ku sammoonteek fioom, bu ci Yalla andee dinga mén a mucc ci jangoroy
sibbiru.

- Darfiu war a aar xale yu ndaw yi ci matt-matti yoo yi. Maanaam fiu fexe ba am ay sanke walla payon, takk
leen di ci fanaan. Sanke yooyu ménees na leen x00j ci ndoxum poson muy rey bépp yoo wu ci tag.

- Dafiu war itam fekk lugi yoo yi fa fiu nekk, fiu rey leen ba dufiu magg. Noonu fiu sékk taa-taa yi, fexe ba
Iépp luy ndab lu yaqu bafi a taaju di duy ndox ci jamonoy nawet. Nax gu bon gi wér kér yi fiu dagg ko lakk.
- Na jigéenu weérul yi di naan niwaakin walla kolorokin ngir aaru ci jangoroy sibbiru. Doomu jangoroy
Sibbiru mén na yaq émb su jigéenu weérul ji dul naan doom yi koy aar ci sibbiru.

- Su yaramu xale tangee, fiu jéem a wafifii tangaayu yaram wi. Waaye su demee ba bégg laa jaaxal, laggal
gaaw a yobbu ko kér doktoor.

- Ku sibbiru, nafiu koy may ndox muy naan te fiu jox ko muy lekk. Amaana du bégg dara ci lekk gi waaye
fiu seet lu mu mén a lekk te bégg ko fiu jox ko.

Kon mbokk mi nuy déglu, Iéegi am nanu yaakaar ne, dinanu am ndam ci sunu xeex ak sibbiru. Ci kaw nag
nu topp tegtali boroom xam-xam yi. Kon fattalikul ne, “Xoddiku bala ngay lakkle.” Waaw, léebu boobu lu
weér la ci sunu wallu wér-gi-yaram, waaye itam ci wallu baatin, lu wér la. Maanaam ci lu jém ci mucc gi, nit
dafa war a xoddiku, waajal ko ba jekk bala bésu atte bay agsi te mbugal ne milim daanu ci kawam. Yalla dafa
wax ci kaddoom ne tey la bésu mucc bi. Maanaam tey nga mén a waajal sa laaxira. Nan nga ko mén a waajale
tey? Ni nga ko mén a waajale tey mooy bafi a japp rekk ci sa xel ne, Yalla baax na.

Dégg la, Yalla ku baax la, amul benn werante! Waaye bul fatte ne Yalla ku jub la itam. Yalla jox na la tey
yoon mucc wi lamén a tax a raw ci mbugalu safara. Kon lu la teree xoddiku bala ngay lakkle? Lu la ko teree
gém? Buntu xoddiku di buntu mucc bi la Yalla ubbil mooy Yeesu Kirist mi la mén a aar ci mbugalu éllég.
Gém saraxu Yeesu mooy ni nga mén a xoddikoo ba doo lakkle. Moo waral Yeesu Kirist iéw ci addina, dee
ca bant ba ngir say bakkaar, fiu suul ko, mu dekki ca fietteelu fan ba, ni ko Mbind mi térale. Noonu, soo
nangoo sag toofi fa kanam Yalla te xam ne ménuloo def lenn lu lay tax a mucc. Gannaaw gi nga gém ne sa
bakkaar a tax Almasi bi Yeesu dee, ngir jubale la ak Yalla, dinga texe ca laaxira. Noonu mooy ni nga mén
a xoddikoo ngir baf a lakkle éllég.

Déglul li ci Mbind mi wax, mu ne: “[Yeesu Kirist] gaddu na moom ci boppam sunuy bakkaar ca bant, ba nu
ko daajoon, ngir nu taggook bakkaar, séobu ci dund gu jub; ndax ay gaafiu-gaafioom may na nu ag wér. Kon
nun fii dégg mucc gu mag gi, bu nu ko sagganee, nan lanuy récce mbugalu Yalla?” (1Pi 2:24 Yt 2:3)

Sama xarit, ni nga ko xame, ay wax yu bawoo ci Yalla du mén a neex fiépp. Rawatina su jémee ci mbirum
dee, mbugalug safara ak fioom seen. Nit dafa bégg fiu koy wax li ko neex rekk. Nun nag loolu taxunoo jog.
Li Yalla wax lépp lanu bégg a wax, moom lanu war a wax. Léegi nag yaw yaa xam. Soo xoddikoo, mucc cig
lakk. Soo xoddikuwul nag, xamal ne lakk gi du la moy.

Kon xarit yi, fii lanuy yem tey te di leen jox dox-daje ci beneen emisyon YOONU NJUB. Waaye su ngeen

amee laaj ci li ngeen dégg tey, bind leen nu ci: YOONU NJUB B.P. 370 Saint Louis / YOONU NJUB B.P.
370 Saint Louis.

Na leen Yalla barkeel te ngeen xalaat bu baax nag ci Iéebu wolof bu tey bi di, “xoddiku bala ngay lakkle.”
te it ngeen xalaat ci li Kaddug Yalla wax ne: “Tey jii la jamano ju jekk ji; tey la bésub mucc gi.” (2Ko 6:2)

120 Jamm

Asalaamaalikum mbokki déglukat yi. Nu ngi leen di nuyu ci turu Yalla Boroom jamm, ji bégg fiépp am jamm.
Am nanu mbégte ci li nu mén a dellusi ngir dégtal leen seen emisyon YOONU NJUB.

“Lu dul jamm, jamm a ko gén.” Mbokki déglukat yi, loolu Wolof Njaay a ko wax. Muy lu wér, te yaakaar
naa ne yeen fiépp and ngeen ci. Réew mii nu nekk de, jamm nekk na fi lu fiuy faral a dégg. Ci nuyoo vi, ci
fiaan yi, ci béréb yi fiu koy duppe niki Jamm-a-gén. Kon waa Senegaal daal bégg nafiu jamm ci seeni wax.
Waaye ndax jamm am na ci biir nit i ak ci biir xol yi?

Ci loolu am na doxantu bu nu def laaj nit fii laaj yii: Lan mooy jamm? Am jamm, lan lay tekki? Te nan la nit
mén a ame jamm ju weér? Loolu lanu leen laaj ngeen tontu ci. Kon léegi nanu déglu seeni xalaat ci mbirum
jamm.

[VOX POP]

Xarit yi nuy déglu, gannaaw ba nu leen dégloo ci mbir mi, léegi nanu déglu li Kaddug Yalla wax ci mbirum
jamm. Xam ngeen ne Yalla rekk mooy boroom jamm. Mooy maye jamm te ku mu jammal nga am jamm.
Bégg-béggu Yalla mooy fiépp am jamm. Nit fii bare na ci fiofi, jamm ci seen lammif rekk la nekk. Moo waral
nga gis ag kér daanaka fiépp nekk ay noon. Nit jog dal ci kaw moroomam, gaafi ko mbaa mu rey ko. Ab dékk
song beneen dékk, am réew di xareek meneen réew. Tafaar bare lool ci addina. Moo waral itam geer monjaal
bu jékk bi ak fiaareelu geer bi, ba sax fiuy ragal ne fietteelu geer ci addina dina am. Ana fan la loolu 1épp
j6ge? Jégewul fenn fu dul ci xolu nit. Li ko waral nag mooy xolu nit dafa déng, soxor te fiakk jamm. Mooy
li Yeesu waxoon ne:

“...Ci xol la xalaat yu bon di joge, ak b6om, njaaloo, ndoxaanul yaqute, cacc, seede lu dul dégg ak saaga.”
(Mc 15:19)

Waaye sama xarit, bul wax mukk ne loolu dafa am fiu ko yeyoo ak fiu ko yeyoowul, déedéet! Xoolal addina
si, fan la jamm am ba muus mén a dékk ak xaj, gaynde mén a wéttandook kéwél? Amul! Du sax ci réew yi
fiuy wax ne “réewi jamm” lafiu. Muy ci réewi nit fiu fiuul fii di ci réewi Nasaraan yi walla yu Araab yi. Xolu
nit dafa déng, soxor te fiakk jamm. Loolu méneesu ko weddi. Weddi ko mooy weddi li Yalla wax ci Mbind
mi ne:

“Ku jub amul, du kenn sax. Amul kenn ku xam yéfi Yalla, mbaa kenn ku koy wut. Népp jeng nafiu, ba kenn
amalatul Yalla njérifi. Kenn du def lu baax, du kenn sax! Seen put a ngi xasaw ni méddum fietti fan, seen
lammif laggi ci njublag, te seeni kaddu aay ni dagaru fiangoor. Dufiu génne ci seen gémmifi lu dul ay méolu
ak i xas. Nu sawar lafiu ci rey nit. Fu fiu jaar, foofa yaqu ak musiba. Xamufiu yoonu jamm, te ragal Yalla sore
na seen xol.” (Ro 3:10-19)

Yaw mi nuy déglu tey, ndax dangay wut jamm ci lu wéor? Ndax xam nga yoonu jamm wi am kepp? Am
jamm ju wéor addinaak laaxira, mu ngiy bawoo ci nga nekk doomu Yalla. Lan mooy nekk doomu Yalla?
Mooy nga gém Yeesu Kirist mi Yalla yonni ngir mu far say bakkaar tabbal la noonu ci yoonu jamm. Moo
tax Kaddug Yalla ne:

“Yeen fAiiy wut jamm, barkeel ngeen, ndax dees na leen tudde doomi Yalla.” (Mc 5:9)
Seytaane mi nga xam ne béggul jamm te béggul it kuy wut jamm, mooy muur béti nit fii ba dufiu gis jamm
ji leen Yalla waajal ci Musalkat bi. Mbaa bu fiu ko gisee it fiu dégg ci seen tank. Waaye Wolof Njaay ne na:

“Deretu bopp du moy mbaggu boroom.” Waa Yerusalem it ci jamonoy Yeesu, noonu lafiu meloon. Keroog
ba fa Yeesu jémee ngir fiu war ko daaj ci bant ba mu dee, Yeesu dafa séen dékk ba daldi ko jooy ne:

“Céy yaw itam, boo xamoon bésub tey yi la mén a indil jamm! Waaye fi mu ne, ménuloo ko gis.” {Lu 19:42)

Sama xarit, ndax bégg nga xam yoonu jamm te am jamm ju wér addina ak laaxira? Gémal Yeesu Musalkat
bi, noonu dina la may jamm ju sax abadan. Yeesu yemul ak fieneen fiiy dige li fiu ménul a def. Moom ne na:

“Sacc bi, ... day saccsi rekk, di rey ak a yaq. [Waaye] man dama fiéw, ngir nit fii am dund, [gu and ak jamm]
ba nekk ci naataange.” (Yow 10:10)

Yeesu dafa fiéw ngir musal la ci mbugalu bakkaar bi nu donne ci maam Aadama. Yeesu dafa bégg a defaraat
sa diggante ak Yalla. Noonu nga am jamm ak Yalla te bafiati ko ragal. Waaye nga am jamm ak Yalla te am
jammu Yalla ci sa xol. Noonu dinga am wegeel ci Yalla di ko jaamu ni mu ko bégge. Am jamm ak Yalla
te am jammu Yalla ci sa xol, mooy li épp solo ci dundu nit. Bu loolu amoon ci xolu nit Aiépp, jamm dina
yokku ci goxi addina yi gén a réb. Amul werante! Bu ko defee kon xare yi ak tafaar yeek fioom seen dinafiu
wafifieeku lool sax.

Wante nag nanu xam lenn, du fiépp fioo am jamm ak Yalla. Moona fiepp ménoon nafiu ko am. Mu ngi aju
ci kenn ku nekk. Képp ku gémul Yeesu Kirist ni sa Musalkat bi dee ci sa palaas, amuloo jamm ak Yalla. Te
sooy wut jamm ak keneen, na la leer ne wut jamm ak Yalla moo ko war a jiitu. Xéyna yaa ngi naan ma, toppal
fale waay! Man am naa jamm ak Yalla. Li koy firndeel mooy duma toofi sama Boroom te damay def 1épp ba
duma tooii it sama moroom. Ma ne la, waaw géore waay! Waaye li nga umple mooy, sellaayu Yalla mayu
ko mu nangu lenn lu jége ci sa jéfi bopp. Ndaxte kenn sellul fa kanam Yalla. Ni nga mén a ame jamm ak
Yalla daal, nenn rekk la. Mooy nga nangu pexe mi mu téral ngir jubale la ak boppam. Pexe moomu moo di
deewu Almasi bi Yeesu. Mbugalu Yalla gi naroon a wacc ci sa kaw, dal na Yeesu Kirist ba fiu ko daajee ca
bant ba. Ndax gém nga saraxu Yeesu? Loolu rekk moo la mén a may jamm ak Yalla. Du leneen, du keneen.
Kon gémal Yeesu te wekk sa yaakaar jépp ci moom kepp. Waaw, bu loolu amee na la bir ne doo jaar ca
atte ba. Yallaa ko wax ci Kaddoom bi mu naan, yoon ménatul a dab ki bokk ci Kirist. Ndaxte Yalla, ci
njubteem, atte na Kirist ci sa palaas.

Kon doomu ndey, yaw miy wut jamm, ak yaw miy dox jamm, ndax jékk ngaa wut jamm ak Yalla? Ndax am
nga jamm ak Yalla? Mooy li nga war a jékk a sakku. Wéor na ma ne bégg nga am jamm ak Yalla. Amul
sikki-sakka. Kon li ngay def mooy, fiéwal ci Yeesu! Bokk nga ci wooteem bi mu naan:

“Néwleen ci man yeen fiépp fii sonn te diis, dinaa leen may noflaay. Jébbaluleen ci man te jang ci man,
ndaxte lewet naa te woyof, te dingeen am noflaay ci seen xol. Ndaxte sama Kilifteef lewet na te sama yen
diisul.” (Mc 11:28-30)

Yeesoo ngi lay woo ci moom. (Pe 3:20) Soo gémee, dina dugg may la dund gu dul jeex gi. Li fiépp di wut
te wooru leen fu mu nekk. Yeesu ne na: “Man maay ndekkite li, maay dund gi. Ku ma gém, boo deewee it,
dinga dund.” (Yow 11:25)

Ci lu wér, bokk ci sunu maam Aadamaa tax nu fiakk jamm ja nu amoon ak Yalla ca ndoorte la. Waaye léegi,
su nit bokkee ci Kirist, day daldi amaat jamm ak Yalla. Te nag yemul foofu. Dafay am jammu Yalla ji
Kirist di def ci xolu ku ko gém. Dégg la, jammu Yalla, Yeesu Kirist moo koy joxe. moo waral Kaddug Yalla
naan:

“Na leen Boroom jamm may jamm ci fépp ak ci l1épp.” (2Tes 3:16)

Kenn ci doomu Aadama yi judduwaalewul jammu Yalla. Wante Boroom bi Yeesu dafa bégg a def ci
way-gém Kirist yépp jammu Yalla di dalug xol. Moo tax mu ne:

“Buleen jag...” (Yow 14:1) “Jamm laa leen bayyeel, sama jamm laa leen jox, jamm ju addina ménul a joxe.
Buleen jaq, buleen tiit.” (Yow 14:27)

Looloo waral xolu taalibe Kirist bu wér, lenn luy lal fiakk jamm du ci toog. Boroom bee koy wattu ni ko
yonent Yalla Esayi waxe ne:

“Képp ku dégér ci ngémam dinga ko may jamm, ...ndaxte woolu na la.” (Isa 26:3)

Ci loolu, mbokk yi nuy déglu, gis ngeen ni ki bégg a dox jamm war a jékk a def. Waaw boo béggee dox jamm
te di ko wax, yaw ci sa bopp danga war a am jamm ba noppi. Ndaxte naka la nit di joxee li mu amul? Ménul
anekk! Waaye gannaaw bi nga amee jamm ak Yalla te Yeesu def jammam ci sa xol, Iéegi booy dox jamm,
dina mén a nekk lu wer te mefifi njarifi. Ndaxte bu boobaa, Yeesu moo lay jiite ci Iépp ndax Yeesu dafa fiéw
ngir jiite nu ci yoonu jamm. Yeesu moo dindi bépp fiag bu doxoon démb ci diggante fii gém Yeesu tey ni seen
Musalkat ba jamm mén a am. Moo tax Mbind mi ne:

“...1éeqi, ci seen bokk ci Kirist Yeesu, yeen fii sore woon jege ngeen ndax deretu Kirist ji fiu tuur. Ndaxte
mooy sunu jamm, moom mi jél Yawut ak ki dul Yawut, def nu benn. Nag bi doxoon sunu diggante te sosoon
sunu déngoo, moo ko mabb ci li mu joxe yaramam. ... Noonu la nu jéle, Yawut ak ki dul Yawut, def nu benn
ci moom, ba nu jammoo.” (Ef 2:13-15)

Mbokki déglukat yi, man mii laata may gém Yeesu Kirist, daan naa faral a laajte, bés bu ma deewee, fan
laa jém, Ajjana walla safara? Ndaxte amuma woon jamm ci sama xol. Moona amoon naa diine ni fiépp.
Bi ma géstoo nag ba gis ne Yeesu Kirist mooy Musalkatu addina te képp ku ko gém dinga texe, ma gém ko.
Léegi am naa jamm ju wér ci sama xol. Xam naa ne su ma deewee tabbi Ajjana. Yeesu du fenn mukk te moo
ne: “...Ku ma gém, boo deewee it, dinga dund.” (Yow 11:25,26)

Yaw miy déglu, ndax gém nga loolu? “Lu dul jamm, jamm a ko gén.” Soo dee wutkatu jamm jappal lii: ngir
Xam yoonu jamm wi te am jamm ju woor addina ak laaxira, faww nga gém Yeesu Kirist mi Yalla yénni ngir
mu far sa boru bakkaar te tabbal la ci yoonu jamm.

Leegi nag, yaw mi gém Musalkat bi te di ko jiital ci Iépp, Yeesu def na jammam ci sa xol. Jamm joojoo tax
lu mén a xew, way-gém Kirist bi dafa naan tekk woolu Boroomam. Muy fiaan te xam ne, jammu Yalla ji
xel ménul a takk, dina aar xolam ak i xalaatam ci darajay Kirist Yeesu.

Xarit yi nuy déglu, sunu jot jeex na. Nu ngi leen di gérém ci déglu bi. Ku am laaj ci li nu jang tey, mén nga
nu bind ci YOONU NJUB B.P. 370 Saint Louis YOONU NJUB B.P. 370 Saint Louis.

Na leen Yalla barkeel te ngeen xalaat bu baax ci li Yeesu wax ne: “Yeen fiiy wut jamm, barkeel ngeen, ndax

dees na leen tudde doomi Yalla; Jamm laa leen bayyeel, sama jamm laa leen jox, jamm ju addina ménul a
joxe” (Mc 5:9 Yow 14:27)

121 Ngistal

Asalaamaalikum xarit yi nuy déglu. Nu ngi leen di nuyu ci turu Yalla mi bégg fiépp nangu yoonu njub wi mu
téral, ngir mucc ci mbugalu safara ba faww. Sunu mbégte réy na ndax li nu mén a dellusi di leen dégtal seen
emisyon YOONU NJUB.

Mbokki déglukat yi, Mbind mi dafa ne: “Nit, liy feefi lay seet, waaye Yalla xol lay seet.” (1Sa 16:7) Loolu
lu Yalla waxoon la jaare ko ci gémmifiu yonent Yalla Samwil. Muy wax ju kenn ku nekk mén a seede ag
wéram. Misaal mi sax mén naa bafi a sore. Bés bu set nu gis lu ni mel fi nu wér. Nit fiaa ngiy wax ak a def
ngir fexee feefial lu wuuteek li nekk ci fioom, ci seeni xol. Lépp, ngir rekk nit fii gis leen, naw leen. Loolu,
ngistal la. Ngistal nag lu yagg ci addina la. Waaye yagg fi taxul mu nekk lu baax. Nit, li muy gis ak a dégg
dafa ko yitteel lool. Wante Yalla moom, xol lay seet.

Kon ni ngeen ko njorte, loolu moo nuy dugal ci sunu njangum tey, mi jém ci mbirum ngistal. Nanu jangandoo
li ci Yeesu wax ci Linjiil. Dafa am bés Boroom bi Yeesu nekk ca biir Kér Yalla ga di waare. Mu ne mbooloo
ma:

“Xutbakat ya ak Farisen ya fiu ngi toog ci jalu Musaa. Lépp lu fiu leen wax nag, defleen ko te samm ko,
waaye buleen roy seeni jéf, ndaxte dafiuy wax waaye dufiu ko jéfe. Dafiuy takk say yu diis, yen leen nit fii,
waaye dufiu ko nangoo laal sax ak seen cati baaraam.” (Mc 23:2-3)

Noonu Yeesu weélbatiku ca xutbakat ya ak Farisen ya ne leen:

“Yeen xutbakat yi ak Farisen yi, naaféq yi,dingeen torox! Ndaxte yeen a ngi sakk asaka ci naana ak anet ak
kumin, te saggane yi gén a magg ci yoonu Musaa, maanaam njub, yérmande ak ngém. Loolu ngeen war a
def, waxuma nag ngeen bayyi la ca des. Yeen njiit yu gumba yi! Yeen a ngi segg wallax-njaan, tey wann
giléem.

Yeen xutbakat yi ak Farisen yi, naaféq yi,dingeen torox! Ndaxte yeen a ngi setal bitib kaas bi ak ndab li,
waaye ci biir dafa fees ak cacc ak éppal. Farisen yu gumba yi! Jékkleen a setal biir kaas bi ak ndab li, ngir
biti bi itam set.

Yeen xutbakat yi ak Farisen yi, naaféq yi,dingeen torox! Ndaxte yeen a ngi mel ni bammeel yu fiu weexal.
Ci biti am nafiu melo wu rafet, waaye ci biir dafioo fees ak yaxi fii dee ak tilim ju nekk. Yeen itam, ci ngistal
dangeen a mel ni fiu jub, waaye ci seen biir dangeen fees ak naaféq ak lu bon.

Yeen xutbakat yi ak Farisenyi, naaféq yi,dingeen torox! Ndaxte yeen a ngi tabax xabruy yonentyi, tey rafetal
bammeeli fiu jub fi. Te yeen a ngi wax ne: Bu nu fekke woon sunu jamonoy maam, dunu and ak fioom ci tuur
deretu yonent yi. Seede ngeen nii ne, yey ngeen seen bopp, te yeenay doomi fii doon rey yonent yi, di aw seen
tanki baay, ba yées leen sax. Yeen fii mel ni ay jaan, te fees ak dazar niy co, naka ngeen di mucce mbugalu
safara?” (Mc 23:13-33)

Xarit yi, noo déggandoo waxi Yeesu yu dégér yii mu jéme woon ci xutbakat ya ak Farisen ya. Maanaam
Boroom diiney jamono jooja. Yeesoo ngi doon daan seen dundinu ngistal ba tax mu waxoon leen keroog
juréom-fietti yoon: ‘dingeen torox!” Tey nag dunu am jotu faramfance Iépp. Waaye tann nanu fieenti
‘dingeen torox!” yu mujj, yi leen Yeesu waxoon ngir gis li Mu ci béggoon a jangale.

1- Kon, ci bu jékk, danuy gis ni Yeesu waxe woon Boroom diine yooya, ne leen:
Dingeen torox! Ndaxte yeen a ngi sakk asaka ci naana ak anet ak kumin, te saggane yi gén a magg ci yoonu
Musaa, maanaam njub, yérmande ak ngém. Loolu ngeen war a def, waxuma nag ngeen bayyi la ca des. Yeen

njiit yu gumba yi! Yeen a ngi segg wallax-njaan, tey wann giléem.

Juréomeelu ‘dingeen torox!” bii, dafay nafif sart yu déng yi xutbakat yi ak Farisen yi téraloon, fonk leen te
saggane li gén aam maanaa fa kanam Yalla. Dafiu daan topp warugari diine yu sew-sewaan yi. Waaye amufiu

yérmande ci kenn te dufiu doxal njub ci lenn ndax seen ngém gu fiakk a xéot. Li amoon solo ci ioom mooy
ni leen nit i di gise. Loolu nag, ba tey am na fi. Am na fiofi, dafiuy jangale te seen dundin déppoowul ak li
fiuy wax. Nekkewufiu fi lu dul seet njuumte yu ndaw yi nekk ci dundu nit fii. Te fioom, dufiu gis bakkaar yu
sax, yi nekk ci seen dund fioom. Moo tax Yeesu doon wax naan:

“Lu tax ngay xool fiax gi ci sa bétu mbokk, te gisuloo ganj gi ci sa bét yaw? Nan ngay waxe sa mbokk: May
ma, ma dindil la fiax gi ci sa bét; fekk ganj a ngi ci sa bét yaw? Naaféq, jékkal a dindi ganj gi ci sa bét, te
noonu dinga mén a gis bu leer, ngir dindi fiax gi ci sa bétu mbokk.” (Mc 7:3-5)

Nu mel noonu, Yeesu ne na dufiu ay royukaay yu baax, ak lu fiu yiw yiw ci béti nit fi.
2- Gannaaw loolu, Yeesu ne woon na leen:

Dingeen torox! Ndaxte yeen a ngi setal bitib kaas bi ak ndab li, waaye ci biir dafa fees ak cacc ak éppal.
Farisen yu gumba yi! Jékkleen a setal biir kaas bi ak ndab li, ngir biti bi itam set.

Mbokki déglukat yi, ni ngeen ko dégge, juréom-benneelu ‘dingeen torox!” bile, dafay daan Farisen yi ak
xutbakat yi ci seenug bégg feefi. Seen yitte yépp mooy fexe ba nit fii jappe leen ay boroomi diine, teg leen
fu kawe. Noonu ci biti, ci li nit fiiy gis, fiu mel ni Au yiw. Fekk ci biir, fa Yalla di xool, mu nga fees dell ak
xeetu bakkaar bu nekk. Noonu Yeesu xamal leen ne, li fiu waroon a jékke, mooy setal ci biir, maanaam xol
bi. Foofee nga xam ne, fa la bakkaar yeek 1épp lu bon di bawoo. Noonu li fiuy fexee wone ci biti dina mén
a jag. Wante ngir loolu ménoon a am dafiu war a réccu te tuub seeni bakkaar te gém Almasi, bi Yalla dige
woon di Yeesu. Waaye fioom, fiu gantu Yeesu mi leen mén a fangal mbugalu safara. Li Yalla bégg mooy
réccu gu wér ak ngém ci Musalkat, bi mu yénnee. Loolu mooy tax sa dund mén a mefifi njub ak dégg giy
bawoo ci biir xol.

3- Waaye Yeesu jeexalagul ci “dingeen torox” yi! Noonu, mu neeti leen:

Dingeen torox! Ndaxte yeen a ngi mel ni bammeel yu fiu weexal. Ci biti am na melo wu rafet, waaye ci biir
fees ak yaxi fii dee ak tilim ju nekk. ...Ci ngistal dangeen a mel ni fiu jub, waaye ci seen biir dangeen fees ak
naaféq ak lu bon.

Ni ngeen ko dégge, xarit yi nuy déglu, juréom-faareelu ‘dingeen torox!” bii, dafay dellu di biral ngistalug
njiiti diine yooya. Muy ngistal gu wér, ba tax Yeesu di leen méngale ak i bammeel. Bitib bammeel mén naa
rafet lool. Waaw, am na bammeel yu yanj lool. Waaye la nekk ca biir, kenn béggu caa teg say bét. Bi Yeesu
waxee loolu, yemalewu ko woon ca Farisen ya. Niti jamonoy tey jii itam bare na ci ay “Farisen ak i xutbakat”.
Maanaam ba tey, am na fiuy wax lu baax cib dégg, di def lees mén a rafetlu. Wante boo ko seetee ba ca biir
rekk, mu nekk mbir yoy, jogewufiu ca xol ya. Dafiuy koy def ak a wax ngir wut aw woy ca nit fia leen di
déglu. Nu mel noonu, Yeesu ne na, jot nafiu seen yool ba noppi. Yalla, xol lay seet.

4- Te gannaaw loolu, Yeesu ne leen:

Dingeen torox! Ndaxte yeen a ngi tabax xabruy yonent yi, tey rafetal bammeeli fiu jub fii. Te yeen a ngi wax
ne: Bu nu fekke woon sunu jamonoy maam, dunu and ak fioom ci tuur deretu yonent yi.

Xarit yi nuy déglu, juréom-fietteelu ‘dingeen torox!” bii mooy bi mujj. Yeesu nag nekk di ci won xutbakat
yi ak Farisen yi ne, fioo yem kepp ak seen maam ya daan rey yonent yi. Soppikuwufiu, ndax: Kéwél du téb,
doom ja bétt. Wone nafiu ko ci seeni jéf. Moo tax Yeesu laaj leen laaj bu am solo bob, tont li ci Moom mi
fiu bafioon a gém rekk la nekk. Da leen a laaj ne:

“Yeen fii... fees ak dagar niy co, naka ngeen di mucce mbugalu safara?”

378



Laaj bii, waxuma Farisen ya sax, waaye war na soxal képp kuy doomu Aadama. Moo tax yaw miy déglu itam,
boo nu mayee nopp, ci kanam tuuti nu indil la tontub laaj bu am solo bile.

Waaye jékkal a xam ne, njiit yooyu fioo daan jangale téereb yoonu Yalla wi Mu dénkoon yonent Yalla
Musaa. Noom xutbakat yeek Farisen yi, li épp ci seenum njangale, ameesul woon dara lees ci ménoon a wax.
Waaye nag li fiu daan jangale, daawufiu ko jéfe floom ci seen bopp. Moo tax Yeesu doon dankaafu nit fia naan
leen: Buleen roy seeni jéf. (Mc 23:3) Yeesu ne itam: “Wottuleen a def seeni jéf yu jub ci kanamu nit fii, muy
ngistal. Lu ko moy, dungeen am yool ci seen Baay bi nekk ci kaw.” (Mc 6:1)

Kon sama waay, boo déggee ni Boroom bi Yeesu artoo woon mbooloo ma ngir fiu moytu ngistal, xanaa dinga
ne, waaw, naka lees mén a moytoo ngistal nag? Yeesu tegtal na ni loolu mén a ame. Waaye ndegam deesul
jiital ab sareet soog cay takk aw fas, moo tax Yeesu ne woon Farisen ya ak xutbakat ya: “Yeen fii... fees ak
dagar niy co, naka ngeen di mucce mbugalu safara?” Muy laaj bu kenn ku nekk mén a laaj boppam tey.
Naka laay mucce ci mbugalu safara?

Mbokk mi nuy déglu, nii la mbir yi war a deme ngay soog a am tontub laaj boobu. Yaw ci sa bopp, dangay
jékk a gis ne, Yalla dafa sell ba dara lu taq bakkaar ménu ko jege. Gannaaw loolu, nga nangu ne, nit
bakkaarkat la. Ndaxte Mbind mi ne na, fiépp a bakkaar ba joteetufiu ndamu Yalla. Te loolu, bayyiwul kenn
kuy doomu Aadama. Ndaxte sunu maam Aadama mi jékk a daanu cig fiir, moo nu bayyee ndono lii di
bakkaar. Boo nangoo loolu ba noppi, nga gis ne kon, nit amul pexem jege Yalla ci kattanu boppam. Waaye
Yalla moom, am na pexe mu Mu waajal. Pexe mi mooy, Yalla yonnee na Almasi bi, Yeesu mi mu fal, mu
dee ca bant ba, tuur deretam ngir far sa boru bakkaar. Noonu, soo gémee Yeesu ni sa Musalkat, dinga mucc
ci mbugalu safara. Rax ci dolli, Yalla dina def ci yaw Xelam mu Sell, mi lay may doole, ba nga mén di moytu
ba say jéf bafi a nekk ngistal ni ko Yeesu waxe.

Ngistal mén na feefi ci fanna yu bare ci dundu nit, mel ni: Ci sakk sarax, ci fiaan, ci koor a.fi.s.... Moo tax
baax na nuy fattaliku li Yeesu wax ci mbir yooyu ak yeneen yi ci des yépp.

Ci misaal, mbirum sakk sarax, Yeesu dafa ci wax ne: “Booy sakk sarax, bu sa loxo cammoofi xam li sa loxol
ndeyjoor di def, ngir sa sarax nekk kumpa. Noonu sa Baay, bi dara umpul, dina la ko delloo.” (Mc 6:3,4)

Yeesu teg ca it ne: “Bu ngeen di fiaan, buleen mel ni naaféq yi, fioom fii bégg di fiaan, taxaw ca jangu ya ak
fa mbedd ya daje, ngir nit fii gis leen. Ci dégg maa ngi leen koy wax, jot nafiu seen pey gépp. Yaw nag booy
flaan, duggal ci sa néeg, téj bunt bi, te nga fiaan sa Baay bi bét ménul a gis. Noonu sa Baay, bi dara umpul,
dina la ko delloo.” (Mc 6:5,6)

Noonu Yeesu wax itam ci mbirum koor ne: “Su ngeen di woor, buleen mel ni naaféq yi, ioom fiiy yoggoorlu,
di fiaawal seeni kanam, ngir seen koor feefiu nit fii. Ci dégg maa ngi leen koy wax, jot nafiu seen pey gépp.
Yaw nag booy woor, xeefialal sa bopp te nga sélmu, ngir sa koor bafi a feefiu nit fii, waaye mu feefiu sa Baay
bi bét ménul a gis. Noonu sa Baay, bi dara umpul, dina la ko delloo.” (Mc 6:16-18)

Kon yaw miy déglu, fattalikul ne yii yépp ménees na ko defe ni ko Yalla bégge. Wante dafa am lu ko war
a jiitu. Mooy nga jékk a gém Almasi bi Yeesu ni sa Musalkat bi dee ca bant ba ngir rawale la ci mbugalu
safara. Noonu Xel mu Sell mi dina la may kattanu moytu ba say jéf dufiu nekk ngistal ci fanna bu mu mén
a doon ci sa dund. Waaye su loolu jékkul a am, dangay sonal sa bopp rekk.

Kon, nu ngi leen di gérém ci déglu bi. Su ngeen amee laaj ci li nu jang tey, bindleen nu ci YOONU NJUB B.P.
370 Saint-Louis YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci li Yeesu wax ne: “Wottuleen a def seeni jéf yu jub ci
kanamu nit Ai, muy naistal.” (Mc 6:1) “Nit, liy feefi lay seet, waaye Yalla xol lay seet.” (1Sa 16:7)

122 Réy

Asalaamaalikum mbokki déglukat yi. Sunu mbégte rey na ci li nu xam ne yeen a ngi nuy déglu ak takkute.
Nu ngiy dellu di bég ci li nu leen mén a dégtal seen emisyoy YOONU NJUB bi ngeen sopp a déglu.

Mbokk yi, Wolof Njaay ne na: “Réy day sewloo nit.” Waaw, nit ku réy dafay yég boppam, foog ne moo gén
a baax, moo gén a mén, moo gén a xam. Du teg fieneen fii fiuy nit, du faale kenn. Moona dafiuy wax naan:
Boo yékkétee ab loxo ne yéguma kenn, yékkétil beneen bi ne kenn yégu ma.

Lii kon moo nuy dugal ci sunu njangum tey, mi jém ci mbirum réy. Muy mbir mu gaaw a solu nit, ba tax nu
war cee bayyi xel fu nu tollu te sax, dog ciw waar. Koo mén a doon, ndegam nit nga rekk, mbir mii mén na
laa dab. Mbind mi dafay nettali ne, dafa am bés,

“Werante am ca biir taalibe [Yeesu] ya, fiuy laajante kan moo gén a magg ci fioom. Yeesu mi xam seen
xalaat, jél ab xale, teg ci wetam, ne leen: ...Ki gén a woyof ci yeen fiépp [ba mel ni xale], kooku moo gén a
magg.” (Lu 9:46-48)

Ana yan mbir kon fioo mén a sabab réy ci nit?

Juddu bu réy mén na sabab ag réy ci nit. Waaye ay laaj a ngi nii yu kenn ku nekk ci nun war a tontu: Yaa
di kan? Ci lan nga sosoo? Ci kan nga soqikoo? Ci lu wér, bu nu goree te jub, li nu war a tontu ci laaj yooyu
mooy: Man nit laa! Ci pénd laa sosoo! Te ci maam Aadama laa sogikoo! Waaw su fekkee ne nun fiépp ci
Aadama mi Yalla sakke pénd lanu sogikoo, ana lan moo waral nu war a réy-réylu? Li ko waral mooy,
Seytaanee koy def ci sunuy xol moom mi nga xam ne réy-réyloo taxoon mu béggoon a teg boppam Yalla.
Ba tax Yalla jéle ko ci malaakam leer, ma mu nekkoon. Aji Sax, ji dul jox ndamam kenn, daaneel ko, mu
nekk Ibliis te tabaxal ko kér, muy safara. Kér goo xam ne fa lay dékk abadan moom ak fiépp fii koy déggal.
Kon mbokk mi nuy déglu, xamal ne, man ak yaw dunu dara lu dul pénd. Ana kon lu fi jar a yékkétiku? Ci
loolu, Kaddug Yalla ne na: “...Pénd nga, te dinga dellu nekk pénd.” (Ge 3:19)

Naka alalu addina itam, ni ngeen ko xame, mén na sabab réy ci nit. Yeesu ne na:

“Dafa amoon waa ju bare alal, te ay toolam nangu lool, muy werante ci xelam naan: Nu ma war a def?
Ndaxte amatuma fu ma dajale sama ngéob mi. Noonu mu ne: Nii laay def: [damay] daaneel sama saq yi,
defaraat yu gén a réy, ba mén cee dajale sama dugub ji ak sama am-am jépp. Te dinaa kaf sama bopp ne:
Yaw mii, am nga alal ju bare, ju mén a dem ay ati at; noppalal sa yaram, di lekk, di naan, tey bég. Waaye
Yalla ne ko: nakk xel! Guddig tey, dees na jél sa bakkan. Kon li nga dajale lépp, ku koy moom?” (Lu
12:16-20)

Nettali bii dafay wone rekk ne, alal nekkul li épp solo ci dundu nit ki. Xoolal boroom tool bii, bi mbeyam
antoo, dugub ji ne gafifi, amul dara lu mu ciy xalaat a def lu dul fas yéene yaq sagam, yi def dugubu daaw ji.
Moona ménoon na xool fa ko wér. Kon du fiakk mu gis fa ku aajoyoo peppum daawam ja. Moo génoon mu
koy xalaat a lakk mbaa di ko suul. Waaye boppam rekk la doon xalaat: Samay sag, sama dugub, sama am-am.
Sama, sama rekk. Xamul ne li mu am sax moomu ko. Yalla dafa ko ko dénk rekk. Waaye moom, bu weesoo
boppam keneen amul solo.

Te nag, waa ji, bu xalaatam joyul woon, li mu naroon mooy bu yaqgee saq ya, lakk dugubu daaw ja ba noppi,
dafay defaraat sag yu gén a yaatu. Noonu, mu fat ca dugubu renam. Bu noppee, mu tambali jéfandikoo jot
gi ko Yalla jox, mu yaakaar ne moo ko moom. Te naru ci woon def dara lu dul tédd, lekk ak naan tey
banneexu rekk. Waaye Yalla joyal pexeem, faat bakkanam ci guddi googu sax. Noonu Yalla laaj ko: “Li nga
dajale 1épp, ku koy moom?” Nun it war nanu bayyi xel ci laaj boobu. Ak koo mén a doon. Loolu moo tax
Pool, ndawu Yeesu Kirist waxoon Timote mi nekkoon njiit ci menn mbooloom fiu gém Yeesu ne ko:

“Ni barele alalu addina nag, dénk leen fiu bafi a réy, te bafi a wékk seen yaakaar ci koom-koom yi saxul fenn,
waaye fiu wékk ko ci Yalla, mi nuy may naataange ju mat, ngir nu mén ciy banneexu.” (1Tim 6:17)

Yalla béggul kenn wékk yaakaaram ci alal ak koom-koom yi saxul fenn ba tax ngay bakku ak a teg sa bopp
foo aggul. Agg fenn fi sax warul tax nga yékkétiku. Li Yalla bégg mooy nga denc sa alal ca saq ya ca
asamaan. Bu ko defee mu nekk sa kaalag ndam éllég.

Kon xarit yi, dégg la, juddu bu réy ak alal dinafiu sabab réy. Waaye itam, xam-xam ak daraja mén nafiu
sabab réy ci nit. Looloo tax Kaddug Yalla ne:

“...Xam-xam day tax ba nit yég boppam, waaye mbéggeel day yékkéti ngém. Ku xalaat ne xam nga dara, sa
xam-xam [des na te], bénnagul.” (1Ko 8:1,2)

Yeesu nettali woon na benn léebu bu jém ci nit iy réy-réylu di xeeb fii ci des ndax seen daraja. Mu ne:

“Dafa amoon fiaari nit fiu dem ca kér Yalla ga, di fiaan. Kenn ki ab Farisen la, ki ci des juutikat. Farisen baa
nga taxaw di fiaan ci xelam, naan: Yaw Yalla, maa ngi lay sant ci li ma melul ni fieneen fiiy sacc, di def lu
jubadi te di njaaloo, rawatina juutikat bii. Ayu-bés gu nekk damay woor fiaari yoon, di joxe asaka ci lépp lu
ma wut. [Waaye] juutikat ba moom, ma nga taxaw fu sore te béggul a siggi sax, xool asamaan. ...Ma ngay
fégg dénnam te naan: Yaw Yalla, yérém ma, man miy bakkaarkat. Yeesu teg ca ne: Maa ngi leen koy wax,
nit kooku, ba muy fiibbi kéram, moom la Yalla atte ni ku jub, waaye du Farisen ba. Ndaxte képp kuy yékkétiku
dees na la suufeel, te kuy suufeelu, fiu yékkéti la.” (Lu 18:10-14)

Loolu la Yeesu waxoon ci nitu diine kooku ak it mel ni moom. Dafiuy réy-réylu, di def seeni jéf ngir nit fii
gis leen, di leen tagg ak a naw. Noonu, bu fiu demee ci xew yi itam toogu yu yiw yi lafiuy taamu, te it bégg
di féete kanam ca jangu ya. Nuy wut kilifteef te bégg fiépp di leen nuyoo fiaari loxo. Waaye fioom ak fii mel
ni ioom nafiu xam ne, kuy yékkétiku, dees na la suufeel bés. (Mc 23:12)

Ci loolu nag, béggunu wax ne wareesul jox wegeel fii ko yelloo. Doom dafa war a woowe pappaam “baay”
te ki feebar it, mén na woowe fajkat bi “doktoor” Yalla sax dafa wax, ci lu jém ci sunu jokkalante ak nit fi
ne: “Joxleen ku nekk [cér ba] mu yelloo” (Ro 13:7)

Waaye am daraja, xam-xam walla lu mén a doon, warul a tax kenn di teg boppam fu ko Yalla tegul. Ndaxte
Mbind mi ne na: “Ku la def, ba nga gén a magg fii ci des? Loo am lu fiu la mayul? Te bu fiu la ko mayee,
lu tax nga di ci tiitaru, mel ni mayufiu la ko?” (1Ko 4:7)

Kon goor gi, jigéen ji, yaw mi nuy déglu tey, suufeelu moo la war, moo nu war nun fiépp. Su dul loolu, bés
Yalla dina la suufeel te loolu moom, lu jar a moytu la. Fattalikul li Kaddug Yalla wax ne: “Nit fiax la,
ndamam di téor-toor kese; fiax day wow, toor-tdor ruus, waaye kaddug Boroom bi day sax ba faww.” (1Pi
1:24)

Xanaa yaa ngi naan: Waaw waaye, ndax réy am na saafara? Waawaaw! Yalla am na saafaraam! Ndaxte dara
téwul Yalla. Saafaras réy mooy woyof. Kaddug Yalla dafa ne:

“Yeen fiepp, solooleen woyof ci seen biir, ndaxte: Yalla day ...yiwal fii woyof.” “Suufeelleen seen bopp fa
kanam Boroom bi, kon dina leen yékkéti.” (1Pi 5:5 Sa 4:10)

Loolu mooy saafara si Yeesu joxe ngir doom Aadama bu ci sax, récc ci réy. Yeesu moom, du wax di wacc,
Iépp lu mu més a jangale moo ca daan jiitu. Ci mbirum woyof ak suufeelu itam, joxe woon na ci misaal. Muy
royukaay buy dimbali képp ku bégg a aw ciy tankam, bégg a soloo woyof te récc cig réy. Mbind mi ne na:

“Yeesu ak taalibe yaa ngi doon reer [bés], mu daldi joge ca reer ba, summi mbubbam, daldi jél ab sarbet,

laxas ko ci ndiggam. Noonu mu sotti ndox cib kéll, daldi tambali raxas tanki taalibe ya, di leen fomp ak
sarbet, ba mu laxasaayoo. ... Bi mu leen raxasalee seeni tank ba noppi, Yeesu solaat mbubbam, dellu toogaat
ne leen: Ndax xam ngeen li ma leen defal? Yeen a ngi may wooye: Kilifa gi, ak: Boroom bi; te wax ngeen
dégg, moom laa. Kon bu fekkee ne, man miy Boroom bi te di Kilifa gi, maa leen raxasal seeni tank, yeen itam
war ngeen di raxasalante seeni tank. Bayyil naa leen fi royukaay, ngir ngeen di jéf, nii ma jéfeek yeen. Ci
dégg-dégg maa ngi leen koy wax, jaam génul a magg sangam, mbaa ndaw, ki ko yonni. Gannaaw xam ngeen
loolu, bu ngeen doxalee noonu, dingeen bég.” (Yow 13:2,4,5,12-17)

Noonu, Yeesu Kirist Boroom ndam li bayyi na fi royukaay di pexe mu fiu mén a aw ba récc ci réy. Waaye
nag, jéfe noonii Yeesu jéfee woon keroog, yombul. Mén ngaa jéem waaye doo ci sore. Dangay sonn, xaddi.
Kon mbir mi dafa am lu koy jiitu. Li koy lalu moo di, faww nga jékk a judduwaat. Su fekkee ne xamuloo lan
mooy judduwaat, jarul nga ciy am kersa mbaa nga koy rus a laajte. Loolu daloon na benn boroom xam-xam
bu mag bu fiuy woowe Nikodem. Kaddug Yallaa ngi nu koy nettali naan:

“*Amoon na ca Farisen ya nit ku fiu naan Nikodem te mu bokk ca kilifay Yawut ya. Genn guddi mu fiéw ca
Yeesu, ne ko: Kilifa gi, xam nanu ne, Yallaa la yonni ngir nga jangal nu, ndaxte kenn ménul a def firnde yii
ngay wone te Yalla andul ak moom. Yeesu tontu ko ne: Ci dégg-dégg maa ngi la koy wax, képp ku
judduwaatul doo mén a seede nguuru Yalla.

Nikodem ne ko: Nit ku xas ba magget, nan lay mén a judduwaate? Ndax day dellu ci biiru yaayam ngir
judduwaat? Yeesu tontu ko ne: Ci dégg-dégg maa ngi la koy wax, ku judduwul ci ndox ak ci Xelum Yalla, doo
mén a bokk ci nguuru Yalla. Lu juddoo ci nit, nit la; waaye lu juddoo ci Xelum Yalla, xel la. Li ma ne: Faww
ngeen judduwaat; bumu la jaaxal. Ngelaw, fu ko neex lay jublu. Yaa ngi koy dégg waaye xamuloo fu mu joge,
xamuloo fu mu jém. Noonu la mel it ci képp ku juddoo ci Xelum Yalla. Ci baat yooyu Nikodem ne ko: Nu
loolu mén a ame? Yeesu tontu ko ne: Yaw yaay jangal banni Israyil te xamuloo mbir yii? Ci dégg-dégg maa
ngi la koy wax,... na Musaa sampe woon ab bant ca diggu mandig ma, takk ca jaan, ja mu defare woon
xanjar, faww fiu yékkatee noonu Doomu nit ki, ngir képp ku ko gém am ci moom dund gu dul jeex.” (Yow
3:1-11,14,15)

Kon yaw miy déglu, aaya yi nuy soog a jang may nafiu la, nga dégg léegi ne, ngir mén a récc ci fiirug
Seytaane gii di réy, faww nga woyof. Wante ngir nga mén a dunde woyof, danga war a jékk a judduwaat.
Faww nga gém Almasi bi Yeesu. Moom mi fiu weékkoon ca bant ba ngir képp ku wékk sa yaakaar ci moom
mucc ci mbugalu safara. Ba banni Israyil toofiee Yalla ca mandiy ma, Yalla Aji Sax ji dafa waxoon Musaa
mu tégglu jaanu xanjar wékk ko cib bant. Noonu képp ku jaan mattaan, nga réccu te xool ca jaan, ja fiu wékk,
daldi wér. Noonee Musaa wékke woon jaanu xanjar ja cib bant, ngir ku jaan matt, bu ko xoolee mucc. Noonu
itam, képp ku xool, maanaam képp ku gém Yeesu mi tuur deretam ca bant, ba fiu ko wékkoon, dinga am ci
Moom dund gu dul jeex. Bu loolu amee, Xel mu Sell mi dina la taxawu bés bu set, ngir may la kattan ba nga
mén a woyof te récc ci réy ak bépp bakkaar.

Kon nag mbokki déglukat yi, fii lanuy yem ak yeen tey ba beneen yoon. Jéréjéf ci déglu bi, su ngeen amee
laaj ci li nu jang tey, bindleen nu ci: YOONU NJUB B.P. 370 Saint-Louis / YOONU NJUB B.P. 370
Saint-Louis.

Na leen Yalla barkeel te ngeen xalaat bu baax ci li Mbind mi wax ne: “Yalla day dag fi réy, di yiwal i
woyof.” (1Pi 5:5)

123 Njaboot gi

Asalaamaalikum mbokki déglukat yi. Nu ngi leen di nuyu ci turu Yalla Boroom jamm, ji bégg fiépp dégg tey
topp yoonu njub wi mu téral, ngir am jamm ju wér jiy bawoo ci Moom rekk. Am nanu mbégte ci li nu mén
a dellusi di leen dégtal seen emisyon YOONU NJUB.

Xarit yi, Mbind mi ne na: “[Na ku nekk di] wax dégg ...moroomam, ndax ku nekk sa genn-wallu moroom
nga.” (Ef 4:25) Loolu wax ju wér la ju mén a defar bépp and, rawatina ag njaboot. Noonu kon lanuy dugge
ci sunu njangum tey mi jém ci mbirum njaboot. Bu ko defee, dinanu gis lan mooy njaboot, fian fioo ko séq
ak lan la Yalla di xaar cig njaboot.

Noonu xarit yi, ni ngeen ko xame, gannaaw ba Yalla sakkee Aadama, Aadama dafa xool li ko weér, gisul kenn
ku mel ni moom ku koy wéttali. Ci kaw loolu, Yalla ne: “Dinaa... sakkal [Aadama] ku mel ni moom [mu] di
ko dimbali. ... Bi loolu amee, Yalla Aji Sax ji nelawloo Aadama nelaw yu xo6ot; ... rocci genn ciy faaram,
...defar jigéen ca faar, ga mu jéle ci Aadama, indil ko ko.” (Ge 2:21,22)

Gannaaw loolu, Yallawax na it ne: “Géor dina beru ndeyam ak baayam, and ak jabaram, fiu nekk kenn.” (Ge
2:24) Loolu tekkiwul ne boo séyee rekk, dangay wacc say waajur. Déedéet! Loolu déppoowul sax ak li
Mbind mi wax ci diggante doom ak waajuram bi mu naan: “Teralal sa ndey ak sa baay... Ndaxte ki defalul
... dara ... ay waajuram, weddi na yoonu ngém wi, ba yées ku gémadi.” (Ef 6:2,3 1Tim 5:8)

Kon, li Yallabégg, su ménees nekk, mooy taalibe Kirist bi séy, sos njabootu boppam. Noonu dufiu may kenn
muy jél seen palaas. Ku nekk dafa war a toppatoo njabootu boppam. Kér ménul a am fAaari kilifa: Naari kuuy
bu fiu naanandoo ci mbalka, béjjén dalante.

Kon nu gis ne ag njaboot a ngi tambalee ci séyub genn gdor ak jenn jigéen. Te gannaaw ba Yalla sakkee
Aadamaak Awa, dafa leen ne woon: “Nangeen giir te bare, ba fees addina.” (Ge 1:28) Naka noonu, faari
way-dencante yu nekk it, su leen ko seenug wér mayee, mén nafioo am ay doom, mu di barke bu bawoo ci
Aji Sax ji. Ci kaw loolu kon nu gis ne njaboot fiett fiii la émb: Jékkér ji, soxna si ak doom yi. Waaye itam
fioom fett fioofiu, ku ci nekk, Yalla jox na ko ay wareef yu mu war a samm ngir tawféexu njaboot gi doon
lu bir. Ngir loolu mén a am nag, ku nekk ci fioom dafa war a am Xelum Yalla ci biir xolam, di ko déggal.
Moom la Mbind mi wax mi mu naan:

“Gémal Yeesu Boroom bi, kon dinga mucc, yaw ak sa njaboot. ... Kuy topp sa nafsu nag, doo mén a neex
Yalla. ... Ku amul Xelum Kirist ... bokkuloo ci [Yalla]...Feesleen ak Xel mu Sell mi,... teg ca nangul sa
moroom ci biir wegeelu Kirist.” (Jéf 16:32 Ro 8:8,9 Ef 5:18,21)

Léegi nanu géstoondoo ci wareefi kenn ku nekk ci fiett fioofiu.
Ci bu jékk, Yalla dafa jox sas wu réy géor fii bi mu waxee ci Kaddoom ne:

“Géor mooy kilifag soxnaam, ni Kirist nekke kilifag mbooloom fii gém, muy jémmam ji muy samm.” (Ef 5:23)
Loolu nag tekkiwul ne goor fii dafiu war a noot seeni soxna. Wante li leen Yalla sant mooy li Mu wax ne:
“Yeen nag goor fii, na ku nekk bégg jabaram, ni Kirist bégge mbooloo mi, ba joxe bakkanam ndax moom, ...
Na go6or bégg jabaram, ni mu bégge boppam. Bégg sa jabar, bégg sa bopp la. Ndaxte kenn mésul a bafi sa
yaram. Waaye danga koy dundal, di ko fonk. Noonu it la Kirist fonke mbooloo mi; ndaxte noo di céri
jémmam. Mbind mi nee na: Moo tax goor dina beru ndeyam ak baayam, di tag ci jabaram, ioom fiaar doon
kenn.” (Ef 5:25,28-31)

Ci lu wer, goor warul a noot soxnaam ndax li muy kilifaam. Waaye wareefu géor kay, moo di mu bégg
jabaram ni mu bégge boppam. Te sax ni Yalla sakkale woon Aadama soxna, kéemaan gu mat a bayyi xel la.
Rawatina ci sunu jamono jii nga xam ne fiu bare joxufiu jigéen géddaam. Ni Yalla sakke jigéen mooy wone

ne ku fiu war a fonk la. Ndaxte ci faaru goor la ko Yalla sakke. Muy firndeel ne Yalla sakku ko ngir fiu koy
toroxal. Su Yalla nammoon loolu ci jigéen kon ci tésténu Aadama la koy sakke. Noonu jigéen nekk ku fiuy
déggaate. Waaye defu ko, kon jigéen dees koy teral.

Mbind mi won na nu it ne, mbéggeelu goor ci soxnaam lu am solo la. Maanaam daal, ni mu bégge boppam
la ko war a bégge. Kon mu war ko jaral sax bakkanam. Mel ni Kirist mi bégg mbooloom way-gém Kirist mi
ba mu jaraloon ko jébbal boppam dee. Te it goor dafa war a bégg soxnaam di ko toppatoo ni mu bégge
boppam. Nun fiépp xam nanu ne amul kenn ku and ak sagoom ku bafi boppam. Ku nekk dafa fonk tey
toppatoo boppam. Noonii la gbor gu nekk war a fonke soxnaam, di ko dundal, dékkal ko te di ko dékkoo.
Bu mbéggeelu jékkér wéree ci soxnaam, dina jur lii di mufi, njéggal, laabiir, takkute ak yérmande. Noonu
goor gi dinajiite jabaram bu jekk di ko aar ak a samm. Bu boobaa, du nekk jékkér ju wex mbaa mu tang bopp
ba bu génnee, kenn du yakkamti mu dellusi ci kér gi.

Waaye, naka jabar yi fioom it, am nafiu ay wareef ci njaboot gi, ci seen digganteek seen jékkér. Moom la
Yalla wax bi mu naan:

“Naka yeen jigéen fii, nangeen nangul seeni jékkér, ni sudoon Boroom bi. Ndaxte géor mooy kilifag jabaram,
ni Kirist nekke kilifag mbooloom fii gém, muy jémmam ji muy samm. Ni mbooloo mi jiitale nag Kirist, noonu
la jigéen ji war a jiitale jékkéram ci Iépp.” (Ef 5:22-24)

Kon li Yalla wax ci aaya yii wone na bu leer ne, li Mu sant jabar ci boroom kéram, mooy mu déggal ko. Dégg
ndigal lu am solo la. Bépp réew mu bégg a aw yoon, dina sukkandiku ci kilifteef ak ndigal. Maanaam faww
am reew am ay kilifa ak fiuy déggal sarti réew ma. Su nguur guy doxal loolu amul, réew ma dina jaxasoo.
Ku nekk di def lu ko neex ba réew ma jaare ca tas. Noonu it la ag njaboot mel. Njaboot goo gis war na am
kilifa te njaboot ga di ko déggal ci l1épp lu baax, déppook coobare Yalla. Yalla ci boppam moo jiital géor jox
ko kilifteef ci biir njaboot gi. Yalla firndeel na ko ci li mu jékk a sakk géor soog cay teg jigéen. Goor la Yalla
jox Kilifteef, jigéen mu sant ko nangul boroom kéram.

Waaye jigéen fii dafiu war a xam ne, nangul sa jékkér taxul jigéen yées mbaa mu gén a suufe goor. Déedéet!
Bare na sax jigéen fiu sut goor ci fanna yu bare, ci saayir ak ci baatin. Waaye jigéen la Yalla ne mu nangul
jékkér ni su doon Boroom bi. Kon bu jigéen déggalee jékkéram, Yalla ci boppam lay déggal. Te loolu rekk
waroon na tax mu nangul boroom kéram te bafi a fippu. Fippu ay musiba rekk lay jur. Bu nu delloo sunu xel
ca toolu Ajjana, dinanu gis ne fippu ak bafi a dégg ndigal, bokkoon na ci li tax sunu maam Awa lekk ca
doomu garab ga. Noonu Awa nangulul woon jékkéram ndax jéloon na palaasu jékkéram, jiite ko ci yoonu
bakkaar. Te, Aadama, moom, tann déggadil Yalla, noonu, bakkaar daldi dugg ci addina. {Ro 5:12) Li loolu
jur Iépp ciy safaan nag, gisees na ko.

Wante mbokki déglukat yi, fiaare, dégg ndigalu jigéen fii dafay dellu ci mbéggeelu goor fii. Maanaam su goor
gu nekk béggoon jabaram ni Yeesu Kirist bégge mbooloom fii gém Kirist. Kon jigéen fii dufiu am jafe-jafe
yu bare ci nangul seeni jékkér. Waaye nag loolu warul a tere soxna si xam ne fitnaal boroom kéram waru ko.
Ndaxte Yalla rocciwul woon yaxu kaan walla kawar ci boppu goor sakke ko jigéen. Ba tax na kon, jigéen
warul a fexee toog ci kaw boppu jékkéram. Ci ténk daal, wareefu jigéen mooy déeggal jékkéram ci 1épp luy
coobare Boroom bi. Jigéen dafa war a jiital jékkéram ci 1épp ni jangu bi jiitale Kirist. Warul a def mbaa muy
dugg ci lenn te déggoowufiu ca. Mooy tax yaw jabar ji, nga jekk ngir dimbali sa jékkér ci sas wi ko Yalla
dénk, di sasu njiit ci njaboot gi. Te loolu dina biral sa wegeel ci sa jékkér ni ko Mbind mi santaanee. (Ef 5:33)
Ci lu wer, jigéen mbindeef mu Yalla fonk la. Ba tax na, amul keneen ku ko mén a wuutu ci palaasam bi ko
Yalla teg.

Xarit yi nuy déglu, su ku nekk ci fiaari way-dencante xamee sas wi ko Yalla dénk te di ko doxal. Su ku nekk
di wut njarifiu moroomam, dinafiu dund ci banneex. Noonu, su leen Yalla mayee ay bant, doom yi dinafiu
nekk ci anam yi gén ci seenub yar. Waaye lii Iépp laata muy mén a am te jur banneex buy sax, faww mu am
lu ko jiitu. Maanaam sa dundu ngém déppoo ak ni ko Yalla bégge. Te li Yalla bégg ci képp kuy nit mooy nga

gém Musalkat bi Mu yonni mu dee ca kaw bant ba ngir far boru bakkaaru doomu Aadama yi. Bu ko defee,
dinga am kattanu def wareef yii yépp, am dundu njaboot gu dal te barkeel. Ndax bu boobaa, Iépp ci loxoy
Yalla nga koy wekk. Wante soo wékkee Iépp ci sa mén-méni bopp, li wér mooy mén nga jéem wante dara.
Ndaxte Mbind mi ne na: “Su Yalla tabaxul kér gi, fii koy tabax dafiuy liggéey cig neen.” (Ps 127:1)

Bu loolu wéyee, doom yi fioom it, Yalla sant na leen ne:

“Naka yeen xale yi, nangeen déggal seeni waajur, ci li ngeen bokk ci Boroom bi, ndaxte looloo rafet. Teralal
sa ndey ak sa baay; mooy ndigal li jékk a émb dig, maanaam: Ngir nga am gudd fan, gu and ak jamm. [Te
yeen waajur] yi, ...buleen bundaxataal xale yi, waaye ngeen yar leen, di leen yemale ak a yee ci Boroom bi.”
(Ef 6:1-4)

Li nuy gis mooy ne, Mbind mi day fiaax waajur yi, fiu farlu ci yaru xale yi. Mu war a nekk yar bu dal. Waaye
itam fiu bafi leen a bayyeek seen sago fiuy asaru. Dafiu leen war a yar, di leen jangal ak a jubbanti ci mbéggeel
ak cofeel te di leen tette ci ngém gu wér ci Yalla jiy dund. Boroom kér gu nekk samm la ci njabootam te éllég
dees na ko laaj ni mu doon toppatoo gétt, gi ko Yalla dénk. Waaye nag xarit yi, deesul joxe loo amul! Te it
dégg-dégg, “Garab du mefifi lu dul la fiu ca gajje.”” Moo tax, faww waajur wi jékk a xam Yalla, bégg ko te
woolu ko ci Iépp. Su loolu amul, fan la doom yi di jéle céslaay? Waaye su waajur wi amee ngém gu Wer ci
Boroom bi Yeesu, bégg ko te wbolu ko ci 1épp, doom yi dinafiu mén a am céslaay gu wér. Noonu xale yi
dinafiu sawar ci déggal waajur yi. Waaye xale fioom, su waajur yi melul na fiu waroon a mel sax, li war xale
yi mooy fiu weg leen te bégg leen. Bu ko defee, njarifi rekk lafiu ciy jéle.

Léegi nag, xanaa nu fattali leen rekk ne, li nu dégg lépp ci mbirum njaboot ak sas yi Yalla dénk fii ko séq,
am nafiu solo. Waaye ni nu ko tambalee woon wax sanq; wareef yooyu yépp, ak koo mén a doon, doo leen
mén a matal mukk soo feesul ak Xel mu Sell mi; maanaam soo sukkandikuwul ci Boroom bi Yeesu gannaaw
ba nga ko gémee ni benn Musalkat bi am kepp. Ni ko Mbind mi térale, Yeesu moo di Musalkat bi dee ca bant
ba te dekki ca fietteelu fan ba. Looloo tax Mbind mi nee:

“Récculeen nag, te wofifiiku ci Yalla... ndaxte yonent yépp seedeel nafiu ko ne, iii gém turu Almasi bi
Yeesu, Yalla dina leen baal seeni bakkaar, te may leen Xel mu Sell mi!” (J&f 2:38 10:43 2:38)

Wante soo wékkul sa yaakaar ci Musalkat bi Yalla yénni, jéem rekk téle bayyi ngay def. Ndaxte kattan gi
war a nekk ci yaw nga soog a mén a sammoonteek wareefi njaboot gi, ci Boroom bi Yeesu rekk nga ko mén
a ame. Noonu, soo gémee saraxu yaramu Yeesu miy Musalkat bi, dinga mucc ci mbugalu safara su dul fey
mukk. Te du loolu rekk ndaxte, jaare ko ci kattanu Xel mu Sell mi, Yalla dina la may bés bu nekk xel, ak
mén-mén nga nekk boroom kér walla soxna mbaa doom juy jéfe ay wareefam ci biir njaboot gi, mu déppook
ni ko Yalla bégge.

Nu ngi leen di gérém ci déglu bi. Su ngeen amee ay laaj ci li ngeen dégg tey, bindleen nu ci: YOONU NJUB
B.P. 370 Saint-Louis / YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci li Mbind mi wax ne: “Gémal Yeesu Boroom bi, kon dinga

mucc, yaw ak sa njaboot.” (Jéf 16:32) “[Feesal] ak Xel mu Sell mi, ... teg ca nangul sa moroom ci biir
wegeelu Kirist.” (Ef 5:18,21)

124 Koor

Mbokki déglukati emisyo) YOONU NJUB, nu ngi leen di nuyu di leen gérém ci déeglu bi. Sunu mbég réy na
ndax ni ngeen fullaale emisyor bii di seen bos. Bataaxal yi ngeen nu bind yépp jot nanu leen, te di am yaakaar
ne, ku nekk jot na tontam.

Xarit yi nuy déglu, am na jéf ju am solo ci niti diine yu bare ci addina. J&f jooju moo di li fiuy tudde koor.
Moo tax tey, nu béggoon a géstoondook yéen ci mbirum koor ba xam ni ko Kaddug Yalla gise. Noonu dinanu
gén a xam lan mooy njarifiu koor.

Ci gattal, ménees na wax ne koor moo di bayyi ab diir lekk, naan, séy a.fi.s... Ci wallu saayir, fii seen
Xam-xam macc jém ci wér-gi-yaramu doom Aadama, wax nafiu ne koor lu baax la ci nit. Pexe la muy may
mbag giy mulufi iam yi, muy noppalu léeg-léeg. Loolu am na solo ci mbag gi, ndaxte njang mu nekk war na
am allarba.

Waaye solo koor weesu na foofu. Li woor mooy, su njarifiam yemoon ci wallu saayir rekk, kon fiu bare dufiu
ko fullaal. Wante fekk na ci wallu baatin itam, koor dafa am solo. Koor nag, fiaari xeet la: Koor gu
coobarewuwul ak koor gu coobarewu. Koor gu coobarewuwul, moo di lu mel ni koorug fieent-fukki fan ga
yonent Yalla Musaa defoon ca kaw tund wa mu tase woon ak Yalla. (Ex 34:28 De 9:9) Mooy itam koorug
yonent Yalla Eliyas ca tukkeem ba mu jémoon ca ... dékku Oreb. (1Ki 19:8) Moo di it, koorug fieent-fukki
fan ya Yeesu nekke woon ca mandin ma, laata muy tambali liggéeyam ci kaw suuf. (Mc 4:1,2) Daanaka kenn
ku nekk ci fiett fioofiu, fekk na ko ci anam yu ko mayul woon mu mén a sakku aw fiam wu mu xéewloo.
Waaye su fekkee ne koor yooyu coobarewuwufiu woon, am na yeneen misaali koor yu coobarewu. Mooy
xeetu koor gi nga xam ne danga koy def te lenn gawu la ci. Ménees na cee gis misaal, ci dundu niti Yalla yu
bare ci Mbind mu sell mi. Noom la doon soob, fiu def ko ci seen coobare bopp.

Noonu dafiuy gis ci Kaddug Yalla ne, amoon na koor yoy, mbas a daan am, walla njekkar. Bu ko defee, nit
fii, ci seen coobare bopp daldi woor boole ko ak fiaan ci Yalla. Ngir Yalla wéral leen, soreel leen mbas mi
walla fitna ji. (Jer 36:9 Joe 1:14) Te itam gis nanu ci Kaddug Yalla ne, bu taalibe Yeesu ya daan am mbir
mu jafee linjanti, daan nafiu woor ci seen coobare bopp boole ko ak fiaan ci Yalla. Ci misaal, bu fiu waraan
s6obu ci mbir mu am solo ci liggéeyu Boroom bi. Dafa am bés,

“...[taalibe Yeesu ya] di jaamu Boroom bi ak di woor, Xel mu Sell mi ne [leen]: Beralleen ma Barnabas ak
Sool ngir liggéey, bi ma leen woowe. Bi fiu ko déggee, fiu daldi woor ak a fiaan, teg leen ay loxo, ba noppi
bayyi leen fiu dem.” (Jéf 13:2,3)

Te itam gis nanu ne bu fiu daan am lu leen jaaxal, dafiu daan woor, boole ko ak i fiaan ci Yalla, ngir mu
dimbali leen, faj seen aajo. Benn bés, taalibe ya amoon nafiu jafe-jafe ak rab wu dégér bopp. Mbind maa ngi
koy nettali naan:

“...Genn goor [dafa] fiéw ci [Yeesu bés], sukk naan: Sang bi, yérémal sama doom, ndaxte [dafay] say, di am
coono bu metti; lIéeg-1éeg mu daanu ci safara, léeg-léeg mu daanu ci ndox. Indi naa ko ci say taalibe, waaye
ménufiu koo faj. ...Noonu Yeesu tékku rab wa, rab wa génn ca xale ba, mu daldi wér ca saa sa. Bi loolu amee,
taalibe ya fiéw ci Yeesu, laaj ko ci pegg: Lu tax nun ménunu woon a dag rab wi? Yeesu tontu leen ne: ...xeetu
rab wii du genn lu dul ciy fAaan ak koor.” (Mc 17:14-16,18-21)

Kon xarit yi, bokk na ci jémuy koor gu déggu, toroxal bakkan. Noonu ruu gi gén a am doole, nga gén a mén
a weet ak Yalla ci ay fiaan. (Ps 35:13 Isa 58:3,4) Wéet ak Yalla googu nag moom am na lu mu war a jur.
Moo di li yonent Yalla Esayi wax ne koor gu déggu mooy:

“...Yewwi jéngi coxorte yi, dagg buumi njaam yi, goreel fii fiu noot. Ku xiif nga leel ko, ku rafle nga wodd ko
te fat doxandéem bu ndool.” (Isa 58:6,7)

Noonu, ca jamonoy Kollére gu jékk gi, koor nekkoon na lees daan faral a def. Yoonu Yawut dafa santoon
fia koy topp fiuy woor benn bés ci at mi. (Le 23:27-29) Terewul nag Farisen ya sakkoon yeneen fan yu fiu
daan woor ci at mi. Wante dara sababu ko woon lu dul ngistal. Ci jamonoy Yeesu it, nit fii daan nafiu woor.
Benn bés taalibey Yaxya dafiu dem ci Yeesu, ne ko:

“Lu tax nuy woor, nun ak Farisen yi, te say taalibe dufiu woor? Yeesu tontu leen: Ndax gan yi fiéw cig céet
dinafiu nagarlu dara, li feek boroom céet gaa ngi and ak ioom? Waaye bés yaa ngi fiéw, yu fiuy jéle boroom
céet gi ci seen biir; booba nag dinafiu woor. Xam ngeen ne, kenn du daax mbubb mu maggat ak sekkit wu
bees; ndaxte sekkit wi day fioddi mbubb mi, te xottiku bi gén a yaatu.” (Mc 9:14-16)

Li loolu di misaal mooy, Yaxya dafa doon jagal la mu fekkoon nit fia nekk ca te noonu mu doon leen waajal
ba fiu mén a teeru te nangu Yeesu Musalkat, bi mu leen jémale woon. Moo tax ba waxtu wa jotee, mu séen
Yeesu ne leen: “Kii mooy Mbotem Yalla mi fiu nar a rey ngir dindi bakkaaru addina si.” (Yow 1:29) Kon
Yaxya dafa doon jagal la mu fa fekkoon. Yeesu nag moom, dafa fiéw indi lu bees. Yiwu Yalla la Yeesu
indaale. Mu méngale ko ak ndimo lu bees. Koor, ya Yawut ya daan amal te bokkul ak koor ga leen seen yoon
santoon. Koor yooyu aaday nit kese lafiu woon, kon kenn warul woon “forse”... taalibe Yeesu ya ci topp aada
yooyu ndaxte du lu xelu. Ku nekk xam na ne, ndimo lu bees kay soo ko dabb-daaxee sagar wu maggat.
Saafara suy jur jangoro rekk lay doon. Noonu it, dundu baatin wu bees wi Yeesu indi, ménul a and ak dund
goo xam ne mu ngi sés ci aada yu nit téral.

Loolu Iépp nag tekkiwul ne taalibe Yeesu yi warufiu woor. Waaye bu fiu demee bay woor itam, war nafioo
moytu def ko ngir sakku ca njub. Warufiu woore ni lenn ca niti jamonoy Yeesu ya Mu doon nafifi. Waaw,
dafa am bés, Yeesu nettali ab Iéebu jéme ko ci fii foog ne seen jéfi diinee leen di tax a jub. Mu ne:

“Dafa amoon fiaari nit fiu dem ca kér Yalla ga, di fiaan. Kenn ki dib Farisen [maanaam ab Boroom diine],
ki ci des juutikat. Farisen baa nga taxaw di fiaan ci xelam, naan: Yaw Yalla, maa ngi lay sant ci li ma melul
ni fieneen fAiy sacc, di def lu jubadi te di njaaloo, rawatina juutikat bii. Ayu-bés gu nekk damay woor fiaari
yoon, di joxe asaka ci lIépp lu ma wut. Juutikat ba moom, ma nga taxaw fu sore te béggul a siggi sax, xool
asamaan. Waaye ma ngay fégg dénnam te naan: Yaw Yalla, yérém ma, man miy bakkaarkat. Yeesu teg ca
ne: Maa ngi leen koy wax, nit kooku, ba muy fibbi kéram, moom la Yalla atte ni ku jub, waaye du Farisen
ba.” (Lu 18:10-14)

Cinettali bi, Yeesu doon na jangale ne, Yalla du atte kenn ni ku jub, ci kaw li nit teg jéf yu baax, mel ni woor,
sakk asaka, ak ioom seen. Xolu Yalla du sedd mukk ci pexey nit, ndaxte sunuy pexe matufiu ca kanamam.
Li Yalla bégg mooy nu rafifie sunu melow bakkaar, mel ni juutikat, bi fégg dénnam te naan: ‘Yaw Yalla,
yérém ma, man miy bakkaarkat!” Li Yalla bégg mooy nu gém yoonu mucc wi Mu téral. Koor, mén na am
njérifi, waaye ci lu jém ci jubale bakkaarkat yi ak Yalla Aji Sell ji, amul benn njeérif.

Ci Linjiil, Yeesu tegtal na melokaanu kuy woor ne:

“Su ngeen di woor, buleen mel ni naafeq yi, ioom fii yoggoorlu, di iaawal seeni kanam, ngir seen koor feefiu
nit fii. Ci dégg maa ngi leen koy wax, jot nafiu seen pey gépp. Yaw nag booy woor, xeefialal sa bopp te nga
sélmu, ngir sa koor bafi a feefiu nit iii, waaye mu feefiu sa Baay bi bét ménta gis. Noonu sa Baay, bi dara
umpul, dina la ko delloo.” (Mc 6:16-18)

Kon mbokki déglukat yi, koor warul and ak ngistal ak bakku. Xoolal Farisen ya, njiiti diine yu naaféq yooyu.
Ni nu ko gise ba noppi, at mi daan nafiu ci woor lu mat fietti weer ak genn-wall. (Lu 18:12) Moona terewul
keroog ba Yeesu di jangal mbooloo ma ca kaw tund wa mu ne leen: “...Bu seen njubte éppul njubteg xutbakat
ya ak Farisen ya, dungeen tabbi [Ajjana] mukk.” (Mc 5:20) Kon fioom, seen koor yooya, ana lu mu leen
jariii? Tus! Kon yaw miy def ni fioom it, sa koor dara la la dul jarifi!

Waaye, Yeesu béggul woon wax ne faww nga weesu fietti weer ak genn wall yi Farisen ya daan woor ci at

mi ngir sa koor mén la jarifi dara. Déedéet! Li Yeesu béggoon a wax mooy, waaw, mén nga woor waxtu wu
mu la soobee. Ndaxte amul fenn ci Mbind mi fu fiu wax ne, waxtu sangam ci at mi, nanga woor nangami fan.
Amul! Waaye itam leneen li Yeesu béggoon a wax mooy, li lay tax a mucc, du say jéf yu baax. Li ko waral
mooy ni ko yonent Yalla Esayi waxe woon bi mu naan: “Nun fiépp a taq bakkaar te sunuy jéfi njub yépp mel
ni sagar wu tilim...” (Isa 64:5)

Kon daal mbokki déglukat yi, leer na ne njub fa kanam Yalla, ménul a joge ci jéfi nit. Koor, benn xeetu jéf
ju baax la. Njarifiam mooy noot sa bakkan, ba nga gén a mén a wéet ak Yalla, ci fiaan ak di géstu ci Mbind
mu Sell mi. Ndegam nag koor jéf la, te mu leer nafifi ci Kaddug Yalla ne, kenn du mucc ci kaw i jéfam, nanu
wut mucc gi fi mu nekk. Kaddug Yallaa ne na:

“...Ci yiwu Yalla ngeen mucce ci kaw ngém, te loolu jogewul ci yeen, mayu Yalla la; du peyu jéf, ngir kenn
du ci kafu.” (Ef 2:8,9) Yeesu ne na: “Man maay bunt bi. Ku jaar ci man, dinga mucc.” (Yow 10:9)

Kon yaw miy déglu, li nga war a xam mooy, ménuloo def dara ngir jubale sa bopp ak Yalla. Dara! Li war
a am ngir nga mén a tabbi Ajjana éllég, Yalla defal na la ko ba noppi. Defal na la 1épp! Dara desatul! Jenn
jéf ji la mén a musal ci safara, Yeesu def na ko ba noppi bi mu tuuree deretam ci kaw bant ba ngir feyal la
sa boru bakkaar, benn yoon ba faww. Deewug Almasi bu sell bi, pexem Yalla la. Mooy pexe mi Mu rabat
ngir baal la say bakkaar te ba tey dékk ci sellaayam. Noonu, Mbind mi ne na boo wékkee sa yaakaar ci jéfu
Musalkat bi la gaddul sa mbugalu bakkaar, Yalla dina la baal. Mooy li yonent yépp seedeel Yeesu ne ku ko
gém, “Yalla dina la baal say bakkaar ci turam.” (J&f 10:43)

Loolu moo tax fiepp fii gém Mbindi yonent yi, xam nafiu ne mucc gi ménul a joge ci doom Aadama, mayu
Yalla la. Bu Mucc gi nekkoon luy joge ci nit, kon xoggaliku dina gén a bare. Waaye Kaddug Yalla dafa wax
ne: “...du peyu jéf, ngir kenn du ci kafiu. Ndaxte jéfu Yalla lanu; moo nu bind ci Kirist Yeesu, ngir nu wéy
ci jé&f yu rafet, yi mu nu fagguloon ca njalbéen ga.” (Ef 2:9,10) Kon, taalibe Yeesu yi, jéfi Yalla lafiu. Yalla
mooy ki nu may Xelam ak dooleem ngir nu wéy ci jéf yu rafet. Su dul woon loolu dufiu mén a def jenn jéf
ju baax ci béti Yalla.

Léegi nag yaw miy deglu, ndax jekk nga ngir am dund gu fees ak jéf yu baax? Waéor na ma ne bégg nga ko.
Te loolu it la Yalla di xaar ci yaw. Waaye nag ngir mu mén a nekk, ci anam yi génal Yalla, faww mu am lu
ko jiitu: Danga war a nangu ne bakkaarkat nga ba joteetuloo ci sellaayu Yalla. Te soo gémee ne Yeesu mi
la tuural deretam ca bant ba ngir farsay bakkaar, Yalla dina la baal, di la atte ni ku jub... te it, Yalla dina la
may Xelam mu sell, di kattanu def ay jéf yu Mu rafetlu, yu andul ak benn ngistal.

Kon nag fii lanuy yem ak yeen tey. Su ngeen amee laaj, bind leen nu ci YOONU NJUB B.P. 370 Saint-Louis
/ YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci li Yeesu wax bi mu naan: “...Ci yiwu Yalla ngeen mucce
ci kaw ngém, te loolu joégewul ci yeen, mayu Yalla la; du peyu jéf, ngir kenn du ci kafiu.” (Ef 2:8,9)

125 Liggeey

Mbokki déglukat yi, nu ngi leen di nuyu ci turu Yalla Aji yérmande ji bégg fiépp xam yoonu mucc wi te di
ko topp. Am nanu mbégte ci li nu mén a dellusi tey ngir dégtal leen seen emisyon YOONU NJUB.

Wolof Njaay dafa wax ne: Nag, jarifiu. Liy wone ne, bu nit béggee tedd dafa war a liggéey. Waaye xanaa
laaj bi fiu mén a laajte mooy, ak ni Yalla bégge doom Aadama, lu tax Mu teg nit coonob liggéey? Waaye bu
ngeen nu toppee dinanu ci géstoondook yeen ci sunu njangum tey mi jém ci mbirum liggéey, di mbir mu am
solo.

Xarit yi, ni ngeen ko xame, Yalla ci boppam moo jékk a liggéey. Mbind mi ne na:
“Noonu la Yalla sottale asamaan yeek suuf, ak lépp li fiu émb. Ca juréom-fiaareelu fan ba, Yalla sottal
liggéeyam, bi mu defoon; te Mu noppalu ca juroom-fiaareelu fan ba ci liggéeyam bi mu defoon bépp.” (Ge

2:1-2)

Gannaaw loolu, Muy soog di liggéeyloo nit. Ndaxte ba Yalla sakkee addinaak li ci biiram lepp, sakkaale
woon na toolu Ajjana itam. Mu dugal nit ca tool ba nag, dénk ko aw sas. Ni ko Mbind mi waxe ne:

“Boroom bi Yalla jél nit ki, tabbal ko ci toolu Ajjana ngir mu koy bey te di ko wattu.” (Ge 2:15)

Kon liggéey, moo di sas wi Yalla sasoon nit ca toolu Ajjana ci kaw suuf. Muy bey te di wattu tool ba. Loolu
wone na ci lu wér ne nit moom, Yalla sakku ko woon ngir muy yaccaaral. Waaye Yalla barkeeloon na liggéey
bi mu dénkoon nit. Noonu, ay xéewal rekk la ca nit doon jéle. Bu nu sukkandikoo ci loolu 1épp, xanaa kon
dinanu mén a laaj sunu bopp: Waaw, naka ak kafi la liggéey nekk coonook fitna ci nit? Kaddug Yalla indi
natont ci loolu di nu xamal ne Iépp a ngi tambali bés ba nit daanoo ci fiiru Seytaane. Booba la liggéey noppee
nekk mbég ak banneex ci nit; daldi nekk warugar wu diis, wu ko dul waccati ba keroog muy sangoo suuf.
Ndaxte gannaaw ba Aadama ak Awa bakkaaree, Yalla dafa ne Awa:

“Dinaa yokk sa coonob émb, ngay wasin ci metit, te say bégg-bégg di jém ci sa jékkér waaye moo lay yilif.
Mu ne Aadama: Ndegam sa waxu jabar nga dégg ba lekk ci garab gi ma la tere woon. Dinaa alag suuf si
ndax yaw. Ci coono nga ciy ame sa dund ba ba ngay dee. [Suuf] dina la mefifial ay deg ak i dagg te ci iaxum
tool yi ngay lekk. Ci saw fiaq ngay dunde ba kera ngay dellu ci suuf si ma la jéle; ndaxte pénd nga, te dinga
dellu nekk pénd.” (Ge 3:16-19)

Mbokki déglukat yi, ni ngeen ko dégge, bépp coonoo ak metit bu doom Aadama di daj ci liggéey, bakkaar
a ko waral. Moona li Yalla jublu woon ci liggéey, moo doon xéewalu nit. Waaye bakkaar a tax ba solo
liggéey réer te mu mujj a nekk coono ci nit. Moo tax léegi nit di dan-dani bay bégg a dee te du tax mu am
ca banneex ba mu ca waroon a am bépp. Waaye metti warul a tax nit bafiatee liggéey. Ndaxte liggéey a lay
tax a am looy suturloo, lu mu néew néew. Kon liggéey am na solo ci jém-kanamu nit, ci jém-kanamu gox
mbaa ab dékk. Te itam liggéey dafa am solo ci sugali koom-koomu réew. Am réew, bu nit fia takkoo, kenn
ku nekk japp ci lenn di ca yéngu and ak fulla, 1éegi réew ma jém kanam. Wante bu fiépp nee yacc rekk, dara
du jém kanam.

Kon xarit yi nuy déglu, bu kenn may bakkaar ak xat-xati jamono fiu tanc pas-pas bi nekk ci nun ba sunu
yasara di yacciku. Ku nekk xam na ne jamono jii, am loo dundale sa njaboot émb na coono bu réy ci fii épp
ci nit ii. Moo tax coono ak nagar tabbi ci njaboot yu bare. Te nag, mbir yi agg na foo xam ne, liggéey tax na
nit di def moroomam yu jekkadi, yu kenn rafetluwul. Waxuma sax ci ku ne gém na Yalla, wante ruslu na sax
ci ay bayyima. Nu ngiy jéfandikoo liggéey di ci jarifioo seeni moroom. Walla fiu def liggéey muy jumtukaayu
nooteel. Waaye, ndax loolu day tekki ne nit dafa war a toog rekk, bafi a def dara, bafi a yéngatu ci lenn?
Déedéet! Mbind mu sell mi sax ne na:

“Lépp loo mén a teg sa loxo rekk, japp ci te def ko. ...[su dul lu Yalla aaye]” (Ec 9:10)

Kon loolu di woneeti ne, kenn warul a xeeb liggéey. Amul benn liggéey bu bon su dul sacc, a.fi.s.... Yalla
ne na: “Fullawooleen dund ci jamm, ...tey lekk seen fiaq. Noonu ... dungeen soxlaal kenn dara.” (1Tes
4:11,12)

Moo tax mbokk yi, lu leer la Kaddug Yalla wax ci yaafus yi béggul a faste xanc ak moroom ma. Mu ne:
“...Ku liggéeyul, du lekk.” (2Tes 3:10) Liggéey moo war nit, su ko ko wér-gi-yaramam mayee. Su ko ménee
nag te béggu koo def, wareesu koo dundal. Yeesu miy royukaay ci bépp fanna ci dundu doom Aadama, daan
na liggéey ak i loxoom. Minise la woon ca dékku Nasaret. (Mk 6:3) Barkeelaatoon na liggéey jaare ko ci li
mu daan liggéey. Joxaatoon na liggéey maanaa ma mu amoon fa kanam Yalla te fiakkoon ko ndax bakkaar.

Kon gis ngeen ne, Yalla santul kenn toog baf a jéem dara. Bu fekkee sax ne nitu diine nga, ménuloo ko
mbubboo ngir bafi a liggéey. Yonent yi Yalla yénni woon, ku ci nekk amoon na mécce. Népp la liggéey war.
Pool mi nekkoon kenn ci ndawi Yeesu ya, moom it, daan na liggéey. (Jéf 18:3) Te fietti mbir yii fico ko
waraloon:

- Ci bu jékk, Pool dafa nekkoon kuy daan dooleem ngir faj soxlay boppam ba fajaale ci soxlay fieneen. Kon
nekk boroom xam-xam taxu ko woon ne yacc. Moo tax mu wax ci Linjiil ne:

“Nammuma xaalisu kenn mbaa wurusam mbaa koddaayam. Xam ngeen ne, faj naa samay soxla ak soxlay
fii and ak man ci sama loxo yii.” (Jéf 20:33-34)

- Naareel bi, Pool béggul woon a wéeru ci kenn. Ba tax mu daan fiaq di ca jarifiu. Nii la ko waxe taalibe
Yeesu ya dékkoon Asi ne leen:

“Mbokk yi, yeen a ngi fattaliku sunu coono ak sunu fiag; xam ngeen ni nu liggéeye guddi ak béccég, ngir baf
a diis ci seen kaw ...” (1 Tes 2:9) “Kuy bey war na am yaakaar, te kuy bojj di yaakaar a jot wallam. Nu ji ci
yeen yéfi Xelum Yalla, ba noppi goobe ci yeen yéfi addina, ndax loolu dafa épp li nu war a séentu? Ndegam
fieneen a am safi-safi boobu ci yeen, nun kon waxi-noppi. Waaye nag jarifioowunu safi-safi boobu. Danuy
far mufi 1épp, ngir baf a indi ndog ci yoonu xabaar bu baax bu Kirist bi. Xanaa xamuleen ne, fiiy liggéeyal
yéfyu sell yi, dafiuy lekk fiam, wi ci kér Yalla gi, te fiiy liggéey ci béréb, bi fiuy rendee sarax yi, dafiuy jot seen
wall ci sarax yi? Naka noonu it Boroom bi digle na ne, fiiy yégle xabaar bu baax bi, nafiu ci dund. Waaye
man jarifioowuma benn ci safi-saf yooyu.” (1Ko 9:10-15)

- Netteelu mbir mi tax Pool daan daan dooleem mooy dafa béggoon a nekk royukaay ci yaafus yi. Moo tax
mu ne:

“Ci lépp won naa leen royukaay... [te] ba nu nekkee ca yeen, lii lanu téraloon: Ku liggéeyul, du lekk. Léegi
nag, dégg nanu ne, am na ci yeen fiuy wéy ci tayel; liggéeyufiu dara, lu dul di dugg ci lu seen yoon nekkul.
Nu deme noonu nag, nu ngi leen di sant, te di leen dénk ci turu Boroom bi Yeesu Kirist, fiuy liggéey ci jamm,
tey dunde seen fiag.” (Jéf 20:35 2Tes 3:10-12)

Kon ni ngeen ko dégge, liggéey la Yalla santaane ndax mooy jéme am réew kanam. Yalla dafa més a bégg
nit di daan dooleem bafi a tayel.

Ci loolu nag, bu liggéey amee, faww mu am kuy liggéeylu, di njaatige bi. Mu am it Kiy liggéey, di
liggéeykat bi. Naka jekk, fiaar fioofioo séq liggéey. Bu liggéey doxee, njaatige ak liggéeykat fioo def seeni
wareef. Waaw, ndaxte ku nekk ci ioom fiaar dafa am wareef wu ko Yalla teg.

Njaatige bi, dafa war a xam ne liggéeykat dees koy jox agam ba mu mat sékk. Mu jox ko pey ga mu yelloo
ca waxtu wa. Noonu la ko Kaddug Yalla waxe bi mu naan: “...Joxal teraanga ju mat sékk fii ciy rafetal seen

liggéey,...Ndaxte: Ku fiaq, jarifiu. ...te liggéeykat yelloo na jot peyam.” (1Tim 5:17,18 Lu 10:7) Noonu, bokk
na ci jox liggéeykat agam, nga fey ko ni mu gén a gaawe. Loolu la Mbind mi bégg a wax bi mu naan: “Feyal
liggéeykat bi bala jant a so; ...ndax am na ci soxla.” (De 24:15) Bu njaatige téyee peyooru liggéeykat bi, soo
moytuwul soxla yi dinafiu ko xattarbi, daaneel ko. Bu waxtu wa jotee te feyufiu liggéeykat bi, dina metti. Kon
na njaatige yi bayyi xel ci loolu ak ci lii leen Kaddug Yalla wax naan: “Yorleen seeni [liggéeykat] ci nu jub
te aw yoon, xam ne, yeen itam am ngeen ab Sang ca asamaan.” (Kol 4:1)

Waaye mbokk yi, du njaatige yi rekk la Yalla sant fiu rafetal. Naka liggéeykat bi itam, na xam li ko war te
di ko def. Mbind maa ngi wax ak fioom naan:

“[Liggéeykat] yi, nangulleen ci 1épp seen [njaatige], yi ci addina. Buleen ko def rekk ci seen kanam, di sakku
ngérém, waaye na nekk lu déggu ci yeen, ndax seen ragal Boroom bi. Lu ngeen mén a def, na ci seen xol talli;
ngeen def ko ngir Boroom bi, te du ngir nit.” (Kol 3:22,23) Mu rax-ci-dolli ne: “...Déggalleen seeni [njaatige]
ak wegeel gu mat sékk, waxuma fii baax te lewet rekk, waaye sax fiu wex fii.” (1Pi 2:18)

Kon xarit yi, muy liggéeykat bi di njaatige bi, li leen Yalla sant mooy lii:

“Fonkleen yéf ya ca kaw, te ngeen baf a faale yi ci suuf, ...Bayyileen di fen seeni moroom, ...sellal leen, sopp
leen, solooleen ...yérmande, laabiir, woyof, lewet, ak mufi. Mufialanteleen, di baalante, su amee kuy tawat
moroomam. ...Waaye ku def lu bon, Boroom bi dina la delloo sa jéf, te du génale.” (Kol 3:1,2,9,12-13,25)

Ci lu wer, noonu rekk la mbir yi mén a deme ngir ab liggéey mén a barkeel. Bu liggéeykat bi fonkee
liggéeyam, defe ko ni fiu ko sentoo ci moom. Njaatige bi def li ko yoon sant, bu boobaa sacc ay waxtu, yaq,
geraate, ak lépp luy indi toskare dina fi toxoo. Kenn dootul soxla fiu lay taxawu ngay soog a liggéey na mu
ware. Bu loolu amee rekk, ci la réew mi di tabbi ci naataange ji fiépp di seentu te mu téwa agsi.

Waaye nag ndeysaan, loolu du mén a nekk feek sa dund déppoowul ak ni ko Yalla bégge. Liy tax loolu mén
a nekk mooy nga gém Musalkat, bi mén a soppi sa dund. Njuumte mén na dab ku nekk naam. Waaye soo
gémee Yeesu, nekk taalibe bu wér, doo mén a dékk ci njuumte. Taalibe Kirist bu wér dootul mén a sax ci lu
neexul Yalla. Mbind mee ko wax bi mu naan:

“Su nu waxee ne bokk nanu ci [Yalla], tey dox ci Iéndém gi, danuy fen ci sunuy wax ak sunuy jéf. Waaye bu
nuy dox ci leer gi, ni mu nekke moom ci boppam ci leer gi, kon bokk nanu ci sunu biir, te deretu Yeesu
Doomam dina nu sellal ci bépp bakkaar.” (1Yow 1:6,7)

Kon gis nga ne faww nga weékk sa yaakaar ci li nu Yalla defal jaarale ko ci Yeesu Kirist. Foofu nga war a
tambalee. Ni nga mén a wékke sa yaakaar ci Yeesu ba jekk ci bépp jéf ju rafet, nii la:

Jékkal a nangu ne Yalla ku sell la te dara lu taq bakkaar du ko jege fenn. Itam, nga nangu ne fiépp a bakkaar
te man ak yaw it ci lanu bokk. Noonu nga gis kon ne, kenn amul menn pexem jege Yalla Aji Sell ji. Wante
Yalla moom, am na pexe, waajal na pexe ngir nga mén ko jege. Pexe mi mooy Musalkat bu sell, mi Yalla
joxe mu dee ca bant ba ngir far boru bakkaaru doom Aadama yépp. Loolu mooy li yonent yi yéglee woon,
ngir képp ku gém saraxu deretu Musalkat bi Yeesu, doo sanku mukk. Boo gisee loolu Iépp te nga gém Yeesu
nisa Musalkat, bi la Yalla yénnee, na la woor ne mucc nga ci mbugalu safara. Te Yalla dina la may Xelam
mu Sell miy tax nga mén a am dund gu déppoo ak ni Mu ko bégge. Noonu, sooy liggéeykat mbaa njaatige,
walla koo mén a doon, dinga am kattanu rafetal bés bu nekk ni ko Yalla bégge.

Ci loolu nag, Mbind mi daf wax ay taalibe Kirist yi, naan leen: Yeen liggéeykat yi, na ngeen
“déggal seeni sang ci lépp, te liggéeyal leen ba seral seen xol, bafi cee boole werante mbaa sacc. Waaye nafiu
wone takkute gu mat, ba rafetal ci Iépp njangalem Yalla sunu Musalkat. Ndaxte yiwu Yalla feefi na, te ubbil

na fiépp buntu mucc. Moo nu digal, nu déddu weddi ak bégg-béggi jamano, tey dund ci addina cig maandu,

njub ak ragal Yalla, di séentu bés bu tedd bi nu yaakaar, maanaam Yalla ju magg ji, di sunu Musalkat Yeesu
Kirist, feefi ci biir ndamam. Joxe na bakkanam ngir nun, ba jot nu ci Iépp lu bon, te beral nu boppam, nu
di xeet wu sell te rafifieeku ci jéf yu baax” (Tit 2:9-14)

Kon jéréjéf ci déglu bi. Sungeen amee ay laaj, bindleen nu ci: YOONU NJUB B.P. 370 Saint-Louis/ YOONU
NJUB B.P. 370 Saint-Louis.

Na leen Yalla barkeel. Tey danu leen di taggoo li Mbind wax ne: “Lu ngeen mén a def, na ci seen xol talli;
ngeen def ko ngir Boroom bi, te du ngir nit.” (Kol 3:22,23)

126 Seytaane

Mbokki déglukat yi, nu ngi leen di nuyu ci turu Yalla Aji yérmande ji bégg fiépp xam yoonu mucc wi te di
ko topp. Am nanu mbégte ci li nu mén a dellusi tey ngir dégtal leen seen emisyon YOONU NJUB.

Xarit yi, Wolof Njaay dafa wax ne: “Seytaane waxul dégg waaye yaq nay xalaat.” Tey kon danu fas yéene
jang ci mbirum fippukat bu jékk ba, di Seytaane. Bu ko defee dinanu ko gén a nand ba xam nees koy moytoo
ngir ban di daanu ciy fiiram.

Bu nu xoolee addina si, dinanu gis ne dafa fees dell ak bakkaar. Foo xool say bét yem ci jéf yu bon. Nopp
it du jog ci dégg mbir yu jekkadi. Te laaj yi kenn ku nekk di laaj fiooy, waaw, ana lu tax nit yéese nii? Fan
la yu bon yii yépp joge? Fu nekk nit fii di fa jeem a jéle tont. Waaye Yeesu moom xamle ne tont li sorewul.
Mu ne, dégluleen te xam:

“Du li dugg ci gémmifi mooy indil nit sobe, waaye li ciy génne mooy indil nit sobe. ...Lépp lu dugg ci gémmif,
ci biir lay jém tey génn ca béréb bu laqu. Waaye li génn ci gémmifi mu ngi jége ci xol [te] loolu mooy indil
nit sobe. Ndaxte ci xol la xalaat yu bon di j6ge, ak bdom, njaaloo, ndoxaanul yaqute, cacc, seede lu dul dégg
ak saaga.” (Mc 15:11,17-19)

Xarityi nuy déglu, yu bon yooyuy balle tey, ci xolu nit, ba tax mu dékke gilaawaali ak i jéyyé, nekkufiu woon
ci xolu Aadama ba ko Yalla sakkee. Kon lu bon jogewul ci Yalla. Te Yalla sakkul lu bon, ni ko fienn fiiy
waxe. Mbind mi ne na, Yalla jegewul ag mbon fenn. (Sa 1:13) Wante bakkaar yi nekk ci xolu nit, kon kan
moo ko ci def? Ki ko ci sol, du keneen ku dul Seytaane! Mooy noon bi fippu woon ba tax Yalla alag ko.
Seytaane moomu nag moo jiwoon doomu bakkaar ci xolu Aadama te nun fiépp nu donn ko. Looloo tax nu
war ko xam bu baax. Bu ko defee, nu mén a moytu di daanu ciy fiiram. Ndegam nag danu bégg a gén a xam
Seytaane ngir gén koo mén a moytu, lu war la nu xam fan la joge. Ci loolu, danuy géstu ci Mbind mu sell
mi ngir xam li mu ci wax.

Ca jamono yu yagg ya, Yalla dafa sakkoon ay xel yu bare ba méneesu leen lim. Xel yooyu, fiu leen di tudde
malaaka ni ko Kaddug Yalla waxe naan: “[Yalla] def na malaakaam yi, fiu mel ni ay ngelaw, ... mu def leen
niki safara. [Te] malaaka yepp ay xel lafiu ...yuy liggéeyal Yalla.” (Yt 1:7,14) Kon, malaaka yi, ay xel lafiu
ni Yalla nekke xel. Te it, dafiu mel ni ngelaw ak safara. Xam ngeen ne ngelaw méneesu ko gis te safara it
deesu ko laal. Yalla dafa sakk malaaka yi fiu rafet, am doole ak xam-xam. Malaaka yépp ay mbindeef yu sell
lafiu woon. Benn ci fioom bonul woon. Waaye it, iloom fiépp yemufiu woon. Am na ci yu gén a rafet te épp
xel, te amoon na ci seen biir malaaka mu ci épp xel te gén cee rafet. Moo doon Lusifer. Ngir xam fan la
Seytaane ak lu bon jége, faww nga xam nettalib Lusifer moomu.

Kon Mbind maa ngi nuy xamal ne, bi Yalla sakkee malaaka yi, Lusifer mi turam di tekki: Kiy melax, moo
doon malaaka mi ci gén a rafet, épp ci xel ak doole. Lusifer, malaaka mu jub la woon, doon malaakam
wottukat. Ku feesoon ak xam-xam te and taar bu jéggi dayo. Te it amoon na ca biir Ajjana alal ju xel ménul
a takk. (Eze 28:12-17) Moom nag Lusifer, mu daldi teg ay bétam ci xéewal yooyu mu amoon. Mu fatte ne
Yallaa ko defal loolu Iépp. Xolam jey ko ndax taaram ak xam-xamam. Mu tambali wax ci xolam naan:
“...Dinaa yéeg asamaan, Dinaa yéege sama gangune ba mu tiim biddéewi Yalla; Dinaa toog ca tundu pénc
ma ca catul béj-gannaar; Dinaa yéeg ba agg fa niir ya yem, ma nirook Aji Kawe ji.” (Isa 14:13,14)

Mbokki déglukat yi, ni ngeen ko dégge, jél palaasu Yalla, toog ci ganguneem la Lusifer nammoon. Moo fiakk
ngor! Li ko Yalla defal 1épp amul lu mu koy feye lu dul fexee jél palaasam! Wante Yalla xamoon na Iépp li
Lusifer ak malaaka yi andoon ak moom naroon. Dara umpul Yalla! Du gémmeentu, du nelaw. Xam na lépp,
laata muy am sax. Kon, lan la Yalla defoon? Ndax bayyi na Lusifer mu jél palaasam? Déedéet! Yalla du
seetaan kenn muy jél ndamam mbaa mu di ko jéem a wuutu. Kon bi Lusifer tambalee mébétam yooyu, Yalla
dafa ko dag moom ak i malaakaam, sakkal leen safara. Safara su dul fey la leen Yalla sakkal muy seen
dékkuwaay abadan. Noom ak fii leen di topp fiépp. Noonu Yalla ne Seytaane: “Yaa ngi nii, biddéewu njél bu

yanj bi! Xawwikoo nga asamaan, daanu nga ci suuf.” (Isa 14:12)

Ci kaw loolu la Yalla soppi turu Lusifer, wi doon tekki kiy melax. Mu tudde ko Seytaane, liy tekki bafiaale.
Foofu la Seytaane joge te noonu la ame, moom ak malaaka yi ko toppoon te fiu leen tudde ay rab walla ay
xel yu bon. (Pe 12:4) Yaqoon na xelu malaaka yooyu ba ydbbaale leen. Ndaxte “Seytaane waxul dégg
waaye yaq nay xalaat.” Te ba léegi nag Seytaane noppiwul di xeex ak Yalla te di jéem a fanqg ay jéfam.
Wante lu tooy ci moom lay joge de. Ndaxte Yallaa ko épp xel ak xam-xam fuuf.

Waaye, xarit yi nuy déglu, war ngeen xam ne, bi loolu Iépp di am, fekk na Yalla sakkagul woon nit. Gannaaw
gi la Yalla sakk nit, tabbal ko ci toolu Ajjana. Seytaane nag bégg a ydbbaale nit ca safara sa fiu ko sakkal. Tax
mu fiéw fiir nit ngir moom it mu déggadil Yalla. Saar fiett ci téereb Ge, fa la nuy gise ni bakkaar dugge ci
addina. Te it, ci wenn saar wi lafiuy gise lu tax xolu nit déng te soxor ba tax addina feese nii ak metit ak
coono. Ca ndoorte la, Aadama ak Awa fiu nga woon ca toolu Ajjana. Nu nekk ci naataange te am diggante
bu rattax ak Yalla. Wante keneen a nga woon ak fioom ca tool ba di yoloos yoloosi. Kooku mooy Seytaane.
Noonu, am bés Aadama ak Awa taxaw ca wetu garab, ga leen Yalla tere woon, Seytaane fiéw nag ci melow
jaan. Mu tambali wax ak fioom. Mbind mi ne na: "Jaan nag moo génoon a muus ci rabi all yépp, yi Aji Sax
ji sakk. Noonu mu ne jigeen ja: Ndax Yalla wax na bu woor ne: Buleen lekk ci genn garab ci tool bi?”” (Ge
3:1) Seytaane dafa fiéwoon ci melow jaan ndaxte booba, ni ko Mbind mi waxe, jaan moo génoon a muus Ci
rabi all yepp.

Seytaane fiirkat la, fenkat la te ba tey soppikuwul. “Du taxaw mukk ci dégg, ndaxte dégg nekkul ci moom. Buy
fen, déppoo na ak jikkoom, ndaxte fenkat la, te ci moom la fen soqikoo.” (Yow 8:44) Seytaane dafa muus te
di faral a mbubboo lu baax. Moo tax Kaddug Yalla di nu artu naan: “Seytaane moom ci boppam day mbubboo
malaakam leer. [Noonu], moytuleen fii mbubboo turu yonent. Dafiuy fiéw ci yeen, yor melow xar, waaye Ci
biir ay bukki yu soxor lafiu.” (2Ko 11:14 Mc 7:15)

Seytaane naxkat la, moo tax mu fiéw ci Awa wax ak moom ne: “Ndax Yalla wax na bu wéor ne: Buleen lekk
ci genn garab ci tool bi?” Déggal li mu wax Awa! Mu ne ko: Ndax Yalla wax na bu woor ne: Buleen lekk
ci genn garab ci tool bi?” “Seytaane waxul dégg waaye yaq nay xalaat.” Noonu la yage xelu Awa daldi ko
xel-fiaarloo. Xarit yi, noonu rekk la Seytaane di jéfe ba tey. Soppikuwul, béréb yeek anam yi rekk fiooy
wuute.

Ba tey ci saar fiett ci téereb Ge, Mbind mi ne na:

“Jigéen ja tontu jaan ja: Mén nanoo lekk ci doomi garabi tool bi. Waaye garab gi ci digg tool bi, Yalla nee
na: Buleen ci lekk, buleen ko laal sax, ngir ragal a dee.” Jaan ja ne jigéen ja: Mukk! Dungeen dee! Waaye
Yalla xam na ne, bés bu ngeen ci lekkee, seeni bét dinafiu ubbeeku, te dingeen mel ni Yalla, xam lu baax ak
lu bon.” Noonu jigéen ja gis ne, garab gi neex na lekk, rafet na gis, te jar na bégg ngir mén a rafifiee; kon
mu daldi witt ciy doomam, lekk ko; mu jox ci it jékkéram, ji nekk ak moom, mu lekk.” (Ge 3:2-5,6)

Mbokk yi nuy déglu, noonu la Seytaane def ba tabbal bakkaar ci xolu nit. Kon noonu la lu bon tambalee am
ci addina. Booba ba léegi lu bon jogul ci addina ndaxte nit tann na ay waxi fen bayyi dégg gi. Keroog la nit
tambalee topp 1éndém gi, bayyi leer gi ndax li mu gém waxi Seytaane, bafiaaleb Yalla bi te bafi a gém waxi
Yalla Aji Mbéggeel ji. Moo tax it, am na lu leen ca fekk. Déggadig Aadama ak Awa googu, am na lu mu leen
jural. Waaw, gannaaw ba fiu déggadilee Yalla, topp Seytaane, Yalla daan na leen, ni mu ko waxe woon. Na
mu daane woon Seytaane ba mu fippoo. Mbind mi ne na:

“Yalla Aji Sax ji ne jigéen ja: Dinaa def coono ci sa matu, te ci metit ngay wasin; dinga xér ci sa mbéggeel
jéme ci sa jékkeér, te moo lay yilif. Mu ne Aadama: Gannaaw dégg nga sa waxu jabar, ba lekk ca garab ga
ma la tere, dinaa rébb suuf si ndax yaw. Ci kaw metit ngay jéle sa dund bés bu nekk sa giiru dund gépp. Suuf
si dina la saxal ay dég ak i dagg, te ci mefifieefu tool yi ngay lekk. Ci saw fiaq ngay jéle li ngay dunde, ba
kera ngay dellu ci suuf, fa ma la jéle; ndaxte pénd nga, te dinga dellu nekk pénd.” (Ge 3:14-19)

Xarityi, loolu la bakkaaru Aadama ak Awa jur: Metit ak coono, nagar ak tiis, wopp ak dee: di teqalikook
Yalla Aji Sell ji ba faww. Loolu mooy yéeneb Seytaane ci nit. Kon nanu xam bu baax kan mooy Seytaane
ak lan lanuy fexeel. Dara du pexeem lu dul wut fiu mu andal abadan ca safara su dul fey sa ko Yalla sakkal.
Moo taxoon mu daaneel Aadama ak Awa ci fiir. Tey jii it, looloo tax muy wut a noot képp kuy nit. Wante
Yalla Aji yérmande ji sakkaloon na nit pexe ngir mu mén a récc ci dooley Ibliis ak ci peyug bakkaar. Ni nu
ko gise woon, ca jamono yu jékk ya, yoonu Yalla santoon na nit mu tuur deretu mala ngir Yalla mén koo baal,
ndaxte mbugal, gi bakkaar laaj mooy dee. Saraxi mala yooya nag, dafiu daan misaal rekk Sarax bu mat bi
Yalla doon waajal. Mu di Musalkat bi Yeesu, mi mésul a def bakkaar, Moom mi fiéw ngir dee ci palaasu
bakkaarkat yi, benn yoon ba faww. Yeesu jankoonte na ak fiiri Seytaane ni sunu maam Aadama, wante Yeesu
Moom daanuwu ca.

Tey, amunu jotu jang ni Seytaane doon fexee fiir Yeesu ngir mu def bakkaar. Waaye li ngeen war a xam
mooy, ni Seytaane fiire woon Aadama ak Awa ci toolu Ajjana, ngir fiu def bakkaar, noonu it la Seytaane doon
fexee fiire Yeesu ca mandin ma, ngir Mu def bakkaar. Seytaane xamoon na bu baax ne, Yeesu mooy
Rammukat bu sell, bi ganesi addina ngir musal doom Aadama yi ci nooteelam. Te Seytaane xamoon na it ne,
su Yeesu defee benn bakkaar rekk, du mén a musal doom Aadama ci nooteelu bakkaar. Looloo tax Seytaane
songoon Yeesu ay yooni-yoon, di ko jeem a nax, wante Yeesu tabbiwul ci fiiram. Ci lu wér, Seytaane
daanoon na sunuy maam Aadama ak Awa ak seen askan wépp, waaye ménul woon a daan Boroom bi
Yeesu. Ndaxte Yeesu mooy Aji Sell, ji wacce asamaan ngir musal doom Aadama yi ci dooley Ibliis. Looloo
tax Mbind mi ne:

“Gis nanu Yeesu. Wacce nafiu ko, def ko mu gén a suufe tuuti malaaka yi, ngir mu dee ci wallu fiépp, ndaxte
loolu la Yalla dogal ci yiwam. Waaye leegi Yalla kaalaa na ko teraanga ak ndam ndax coono bi mu daj ba
dee. ...Yeesu... moom ci boppam, wacc na, jEmmoo ni [doom Aadama yi], ngir dee, ba mén caa daaneel
Ibliis, mi yore dooley dee gi. Noonu mu yiwi nit, fii meloon ni ay jaam seen giiru dund gépp ndax ragal
adee.” (Yt 2:9,14,15)

Yaw miy deglu, fattalikul ne pexem Seytaane moo di yobbu la safara, wante pexem Yalla moo di yobbu la
Ajjana. Kon, jélal say matukaay. Mooy nga xam ne:

- Yalla dafa sell te ménul a dékk ak kenn ku taq bakkaar.

- Yalla dafa bégg nga nangu ne, yaw itam, bakkaarkat nga fa kanamam, te amuloo menn pexe ngir musal sa
bopp ci doole Seytaane, bakkaar, dee ak safara. Waaye Yalla sakk na pexe mu nit mén a rawe. Yeesu Ci
boppam, mi mésul a def bakkaarmooy pexem Yalla. Mbind mi ne na: Yalla yonni na Yeesu Kirist “ngir
nasaxal jéfi Seytaane”, (1Yow 3:8) ba suul musiba, yi bakkaaru Aadama indi. Noonu, képp ku gém li la
Yalla defal jaarale ko ci Boroom bi Yeesu Kirist, dinga mucc ci mbugalu safara su dul fey siy xaar Seytaane
ak i gaayam, te dinga am diggante bu neex te jege ak Yalla sa Boroom.

Jéréjéf ci déglu bi. Su ngeen amee laaj ci li ngeen degg tey, bindleen nu ci: YOONU NJUB B.P. 370
Saint-Louis / YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci li Mbind mu sell mi wax, naan: “Yeesu... wacc na, jEmmoo

ni [doom Aadama yi], ngir dee, ba mén caa daaneel Ibliis, mi yore dooley dee gi. Noonu mu yiwi nit, fi
meloon ni ay jaam seen giiru dund gépp ndax ragal a dee.” (Yt 2:14,15)

127 Kéru naxekaay

Asalaamaalikum mbokk yi nuy deglu. Nu ngi leen di nuyu ci turu Yalla mi bégg fiépp nangu yoonu njub wi
mu téral. Dellusi nanu di leen sant ci seen teewlu ak seeni bataaxal yiy biral seen takkute ci déglu emisyorn
YOONU NJUB.

Xarit yi, dégg ngeen fiuy wax naan: “Addina kéru naxekaay la.” Muy lu wér! Ndaxte am na fiu addina ak
li ci biiram tax fiu foog ne, bu asamaan si doon wadd fiu mén ko aw. Dafiu xamul ne addina kéru naxekaay
la. Moo waral tey, nu béggoon a géstu ci moomu mbir ba gis li ci Mbind mi wax.

Li kenn ku nekk war a jékk a japp, moo di addina ak li ci biiram, dara du fi des. Ba tax na dara jaru fi flaaw.
Danu fi romb rekk jém ca kéru dégg ga. Kenn ak lenn du fi des! Asamaan sii ak suuf sii, dafiuy wéy. (Mc
24:35) Ay buur ak boroomi magaama yu woomlee ngi fi woon; lu fiu yootuwaan jot ko. Lu fiu daan joxof
fiu dagg. Nenn ci fioom, Seytaane jaare ca noot leen, addina jey leen, nax leen ba amufiu sax jotu xalaat Yalla.
Waaye sax dakk ci fiakk jotu xalaat ci Yalla ak coobareem, ci sanku ba faww rekk lay jéme nit. Loo jénde
coobare Yalla nag, loola jaru ko. Ndaxte ci lu wér, addina kéru naxekaay rekk la. Naxkat bu mag bi di
Seytaane, baayu fenkat yi, (Yow 8:44) moo nekk ci dunyaa bi di ko néxal. Ndaxte, ni ko Mbind mi waxe,
“...addina sépp a ngi tédd ci loxoy Ibliis.” (1Yow 5:19) Ni mu fene woon Aadamaak Awa ba bakkaarloo leen,
noonu lay def ba tey, di fen nit fii, bégg leen a japploo ci lu dul wéy.

Dégg la, pexem Ibliis du lenn lu dul nekk di fen nit fii ba fiu baf a gis ne addina sii day wey te dara du fi des.
Mbaa bu fiu ko gisee it, fiu lank bafi ko faale. Noonu fiu nekk ci li seen bakkan bégg, jappe addina ni kér guy
wéy abadan. Moona Kaddug Yalla ne na:

“Buleen sopp addina si ak li ci biiram. Ku sopp addina, mbéggeelu [Yalla] nekkul ci moom. Ndaxte 1épp lu
nekk ci addina, maanaam bégg-béggu yaram, xemmemu bét ak réyug addina, loolu du joge ci [Yalla] waaye
ci addina. Te addina si day wéy, waaye kuy def coobareg Yalla dinga sax ba faww.” (1Yow 2:15-17)

Ni ngeen ko dégge, Seytaane naxkat bi, soppikuwul. Te itam, ay pexeem soppikuwufiu ndaxte ci fietti anam
yooyu rekk lay fiire. Ci la fiire woon Aadama ak Awa. Ci la fiire woon it Yeesu te ba tey, ci pexe yooyu lay
naxe nit, i ménagul a gis ne addina, kéru naxekaay la. Kon fietti pexey Seytaane yooyu fiooy: bégg-béggu
yaram, (Ge 3:1-3 Mc 4:3 1Yow 2:16) reyug addina (Ge 3:4-5 Mc 4:5,6 1Yow 2:16) ak xemmemu bét. (Ge
3:5-6 Mc 4:8,9 1Yow 2:16) Moona Yalla jogul ci di nu artu ngir nu bafi a sopp addina ak li ci biiram; ndax
nu bafi a may Seytaane fu mu nu noote.

Ci lu jém ci bégg-béggu yaram, mooy bépp bégg-bégg bu jém ci yu mel ni ndoxaanul yaqute walla topp
banneexu addina bu amul kem. Bu ko defee Seytaane dina la ci dimbali lool sax. Naka fiaareelu xeetu fiir gi
Seytaane di naxaatee, mooy xemmemu bét. Seytaane dafay xiir nit ki ci, muy sakkoo am lépp lu ay gétam
ne toq. Buy yéfi jaambur itam, mu bégg koo moom. Te lu mu xas ba teg ci loxoom, dafa koy xéllémtoo ak
a soxare fieneen fii. Ci lu jém ci fietteelu fiir gi, di réyug addina, dafa nekk mbir mom, bare na fiu ci Seytaane
di daaneel. Li ko waral mooy nit dafa bégg siiw, ak nii laa tollu. Moo waral yenn saa nit dugganteek
Seytaane, mu may ko ndam ak bayre. Bu ko defee fii desee xam, foog ne Yallaa barkeel nit kooku. Fekk Yalla
laalul ci loola dara, jinne yiy liggéeyandook Seytaane la. Waaye Seytaane moom, du maye dara cig neen. Lu
mu la may, dina jéle ci yaw lu ko épp fuuf! Kon moytu war na, te gis ne pexe yi Seytaane di jéfandikoo yépp,
ay bégg-bégg la leen di def ci xolu nit. Wante Kaddug Yalla ne na: “...bu bégg-bégg émbee, bakkaar lay
wasin, te bu bakkaar maggee, jur dee.” (Sa 1:15) Kon nanu teey ci bégg-bégg yi.

Yeesu xamoon na ne, addina kéru naxekaay gu jarul a japp la. Moo tax moom jappul woon addina te
diglewu ko. Yaw nag, boo dégéree bopp ba japp addina itam, bés dina fiéw addina bayyi la. Addina dafa mel
ni fetti fan. Naar fia wéy nafiu, fietteel baa ngi tollu ci takkusaan. Kon ana lu ci desati? Dara! Mooy li
Mbind mi naan: “...Waxtu wu mujj wi jot na! ...Moytuleen, bu leen kenn nax.” (1Yow 2:18 Mc 24:4) Kon

xarit yi, li wér mooy Yalla dina atte addina sii ni mu attee woon addina ca jamonoy yonent Yalla Néoyin.
Dégg la, Yalla dige na ne dootul tukkal addina jaare ko cim ndox bi mu naan:

“Fi ak suuf si di teew, ji ak goob, sedd ak tangaay, nawet ak noor, guddi ak béccég, dufiu wey ba faww.
...Dootuma tas [mukk] bépp mbindeef ak mbénn! Ndoxum tuufaan dootul faagaagal addina si.” (Ge 8:22
9:11)

Waaye loolu terewul ne atteb addina moom du jaas. Li ci kéemaane nag moo di bii yoon, safara la ko Yalla
di faagaagale. Loolu la Mbind miy wax bi mu naan:

“Ndox ...moo labal addina [su jékk] sa, raafal ko. Te kaddug Yalla ... moo denc asamaan yii fi nekk ak suuf
si, ngir lakk leen. Su boobaa, asamaan yi dinafiu ne rajax toj, lu ne ci addina lakk ba seey, te suuf ak lu mu
émb dina ne fagy fa kanam Yalla. ...Asamaan yi dinafiu lakk, ba naaw ni pénd, te lu nekk ci addina dina
lakk, ba seey nib déom.” (1Pi 3:6,7,10,12)

Kon ndax loolu dafa wonewul bu leer ne fii dara du fi des? Axakay! Waaw, ana kon lan moo fi jar yenn yi?
Dara jaru ko fi! Te it, mbir mi dafa jamp a jamp ba nar a bett fiu bare sax. Mandarga yi Yalla joxe woon fiu
ngi ni ne jonn. Ci misaal Yalla ne woon na yonent Yalla Dafieel:

“Yaw nag Dafieel, nanga denc wax yii fiu nekk kumpa te nga téj bu baax téere bi ba mujug jamono. Bu
boobaa fiu bare dinafiu ko jang, te xam-xam dina yokku.” (Da 12:4)

Fi nu tollu ci addina sii, kenn ménul a weddi ne loolu Yalla waxoon Dafieel amul. Xam-xam gén naa yokku.
Seet ko ci wallu “technologie”. Ku ko xamul it dégg nga 1épp li nit di sos ak a amal ci mbirum xarala ak xerefi
ci bépp fanna. Misaal mi ci gén a bir mooy ci wallu “informatique” di xam-xam yi émbu ci mbirum
“ordinatér” yi. Leegi daanaka lu nekk lees mén a def ak xeetu masin yooyu.

Naka xeetu masin yu xarala yooyu sax, tey jii, am na ci yoy, tax nafiu ba fiu bare and ak tiitaange ba mel ni
fiu toog cib nen. Li ko waral, yenn réew yi yor yenn xeetu ‘bomb’ yu mén a raafal askanu 1émm, ci diir bu
gatt. Te ku nekk xam na ne, ni ko Yeesu yéglee woon, ame na ni tey. Ndaxte ci gox yu bare ci addina, fiu ngiy
dégg ay xare ak coowi xare. Xeet a ngi jog di dal ci weneen xeex. Réew a ngi dal ci meneen réew. (Mc
24:4-8) Ndax loolu dafa bokkul ci mandarga yi Yeesu tegtale mujug jamono? Kon loolu deful lu dul déggal
li Mbind wax ne:

“Bési tiis yu tar fiu ngi nuy téru ci mujug jamono. Ndaxte [Bu boobaa] nit fii dinafiu ...fonk xaalis, di fiu réy
tey yéq seen bopp, fiuy xaste tey xétt ndigalu waajur; dufiu am kollére, sell mbaa cofeel; dafiuy japp mer ak
a sos; fiu xér lafiuy doon, fiu soxor te bafi lu baax; ay workat lafiuy doon, di fiu éppal te bare tiitar; seen
banneex a leen génal Yalla. Dafiuy mbubboo diine waaye nanguwurfiu koo dugal seen xol.” (2Tim 3:1-5)

Mbokki déglukat yi, ci lu wér, loolu lanuy gis ci jamono jii. Nit fiaa ngi jappe addina ak li ci biiram ni lu dul
jeex. Nu foog ne daal xanaa Iépp fii la yem ba tax faalewufiu Yalla ak i waxam. Seen bopp lafiu gén a fonk
Yalla. Lu leen neex def, nu leen neex dunde. Waaye li mbir miy jur mooy bési tiis yu metti yi Yalla nar a
xépp ci addina ak ci kaw képp ku bafi a wélbatiku ci benn Musalkat bi am kepp. Li gén a doy waar ci jukKi
bi moo di, Kaddug Yalla dafa nu ciy won ne fii épp ci nit fii, ay boroomi diine lafiuy doon waaye seen diine
jarifiu leen tus. Ndax lan? Ndaxte ci biti la seen diine yem. Dafiu ko mbubboo rekk! Te ku naaféqul xam ne
lii Iépp am na te jege la lool sax. Kon li muy firndeel, moo di addina dootul yagg. Moo tax Yeesu ne:

*Jangleen misaalu garabu figg ga. Boo xamee ne ay bangaasam duy nafiu, ay xobam séq, xam ngeen ne
nawet jege na. Noonu yeen itam, bu ngeen gisee loolu Iépp, xamleen ne [njeextel addina] jege na.” (Mc
24:32,33)

Kon xarit, yaw miy déglu, xippil! Xippi jot na! Bul bayyi addina ak li ci biiram nax la. Ndaxte bul fatte ne

397



addina kéru naxekaay la! Ku ko japp it, bés dina iew moom mu bayyi la nga detteelu. Kon yaw moomii
jappe addina ni kér guy sax, tee nga koo teel a déddu. Déddu ko te wélbatiku ci Yeesu. Moom dina la may
texe addina ak laaxira. Fattalikul li Mbind mi wax ne: “...Kuy def coobareg Yalla dinga sax ba faww.” (1Y ow
2:17) Xam naa nag dinga ma ne, lan moo di def coobare Yalla? Coobare Yalla, ni ko Mbind mi waxe, mooy
nga mucc, am dund gu dul jeex gi. Bafi a bokk ci fii atteb Yalla nar ne milib ci seen kaw. Dund gu dul jeex
gi moom, mooy nga xam Yalla, xam it Yeesu benn Musalkat bi mu yénni mu dee ci sa palaas ngir far boru
bakkaaru képp ku ko gém. (Yow 17:3)

Waaye nag, xamal ne fii ci addina rekk nga mén a ame mucc gi ndaxte Mbind mi ne na:

“Tey jii la jamono ju jekk ji; tey la bésub mucc gi. [Kon] boo déggee waareb xabaar bu baax bii, bul dégér
bopp.” (2Ko 6:2 Yt 4:7)

Fii ci addina rekk nga mén a géme Boroom bi Yeesu mi la mén a musal, ngir boo deewee tabbi Ajjana. Tey
la, du éllég, du ci sa kaw i jéf mbaa ci jéfi keneen ku mén a doon. Ci kaw ngém, ci deretu Musalkat bi tuuru
ca bant ba rekk la. Deretu Yeesu rekk a la mén a ubbil buntu Ajjana ndaxte yoonu Yalla wu sell dafa wax ne:
“Peyug bakkaar moo di dee, teqalikoo ak Yalla ba faww!” Wante Yalla, ci yiwam, sakk na pexem musal
bakkaarkat yi nu doon. Pexe mi mooy Sarax bu mat sékk, bu Almasi bi Yeesu. Ni xar ma deewoon ci palaasu
doomu Ibraayma ngir musal ko ci atteb Yalla. Noonu la Almasi bi Yeesu deewe ca bant ba ci sa palaas.
Sunuy bakkaar la gaddu ca bant ba ngir Yalla mén nu baal. Noonu, Yalla daan na bakkaar te daanul
bakkaarkat bi te terewu ko dékk ci njubteem.

Kon fattalikul ne nit fiax la. Ak koo mén doon, ak loo mén am. Sa ndam a ngi mel ni tdor-téor kese. Te fiax
day wow, téor-téor di ruus. Waaye li Yalla wax, du defi mukk! Noo def mu am, ak lu mu yéex yéex ci xalaatu
nit. (1Pi 1:24) Waaw, tee ngaa jog ba jog jotee? Daw ca ba ngay am i tank! Ni nga mén a jége nenn kepp la.
Nga weékk sa yaakaar ci benn Musalkat bu woor bi am kepp, Almasi bi Yeesu. Fattalikul ne addina kéru
naxekaay la! Pexem Seytaane ak jEmoom mooy nax la ba tabbal la safara su dul fey mukk. Bul ko nangu!
Jému Yalla moo gén ci yaw, mooy nga nekk ak Moom ba faww ca Ajjana. Fippul te jél say matukaay:

- Nga jékk a nangu ne Yalla dafa mat te sell ba ménul a dékk ak kenn ku taq bakkaar.

- Nga nangu itam ne bakkaarkat bu matadi nga fa kanam Yalla te télee musal sa bopp. Ndaxte, ni ko Mbind
mi waxe, iépp a bakkaar ba joteetufiu ndamu Yalla.

- Noonu, nga nangu ne, amuloo pexem musal sa bopp te keneen ku mu mén a doon, amul pexe ci musal
boppam sax waxumaak keneen.

- Gannaaw loolu, nga nangu ne Yalla sakk na pexe mu nit mén a mucce. Maanaam deretu Yeesu ja tuuru ca
bant ba te raxas bakkaaru képp ku ko gém. Noonu, soo gémee ne Yeesu deewal na la, te muy ngém gu weér,
dinga mucc ci mbugalu safara ba faww. Rax ci dolli Yalla dina la may kattanu récc ci naxi addina!

Kon fii lanuy yem ak yéen tey. Su ngeen amee laaj ci li ngeen dégg, bindleen nu ci YOONU NJUB B.P. 370
Saint-Louis / YOONU NJUB B.P. 370 Saint-Louis.

Na leen Yalla barkeel te ngeen fattaliku li Mbind mi wax naan: “*Addina si day wéy, waaye kuy def coobareg
Yalla dinga sax ba faww.” (1Yow 2:17)

128 Ndaw fii (ak seen céri séy)

Asalaamaalikum mbokki déglukat yi, nu ngi leen di nuyu ci turu Yalla Aji Jub ji bégg fiépp nangu yoonu njub
wi mu téral. Nu ngiy sant Yalla ci li nu leen mén di bége yeen fiépp fity déglu emisyon YOONU NJUB.

Xarit yi, dégg ngeen fiuy faral a wax naan: "Dox sag ndaw aayul, waaye dékk cee bon.” Waaye itam ni
ngeen ko xame, loolu moo waral fiuy gis ndaw fiu bare di def naka su dul noonu. Ba tax kon nu béggoon a
jémale sunu waxtaanu tey ci mbirum ndaw fii. Li wér mooy ndaw fii moom, ménees na cee def ay emisyoni
emisyon. Waaye tey, li nu fas yéene mooy waxtaan ci mbirum ndaw fii ak seen “céri sey”.

Bir na leen ne, xalaatu fiu bare ci ndaw fii mooy: Damay fo léegi, noonu su ma demee ba nekk mag soog a
tuub, jublu ci jaamu Yalla gu gén a yell. Waaye ndax xalaat boobu déppoo naak li Yalla xalaat ci ndaw fii?
Ndax Yalla dafa soxlawul jaamug ndaw fii? Walla boog, ndax ndaw fii dafiu dul dee bés, teew fa kanam Yalla
Attekat bu jub bi? Bala nuy dikk ci laaj yooyu, nanu géstoondoo tuuti ba gis lu tax ndaw Ai mén a am ay
bégg-bégg yu leen di jefi cig moy.

Su nu nee ndaw fii, xaleelu goor yeek yu jigéen yi, iiépp ci lafiu. Doonte sax fiu nekk fiu wuute ci ni leen Yalla
binde. Seen wuute googu sax moo tax kenn ku nekk mel ni day xécc moroom mi. Loolu nag mén naa jur
safaan rawatina bu fiu tollee ci yenn at yi. Waaye wuute goor ak jigéen Yallaa ko def. Te it, njaboot gi ak
‘société’ bi, dafiuy sakku ci xale bu gdor ak bu jigéen ay mén-mén yu wuute. Moo tax, ni fiu wuutee ci seeni
céri yaram, fiu wuutee ni ci seeni jikko. Gén gaa bare, gune gu gbor mooy gén a saf, épp doole, te gén a
luubu. Bu gune yi amee 4 at jém 5, dafiuy tambali di jéem a niru seeni waajur ci fanna yu bare.

Wante jamono ji gén a metti ci waajur yi moo di jamono yi gune yiy yég ak a gis ay coppite ci seeni yaram.
Gune gu jigéen gi tambali di gis baaxu jigéen. Ku goor ki tambali di gis baaxu goor. Bu gune yi agsee fii,
coppite yu gaaw-a-gaaw fiooy am ci seen dund. Loolu mooy firndeel ne fiu ngiy joge cig ngune, jém ci
waxambaane ak njegemaar. Yalla di waajal seeni yaram ba fiu jekk cim njur. Ci yoon, su fiu jotee rekk doom
mén na ci s0soo0. Waaye fi mu nekk, seeni xalaat war na nekk ci seenum njang ak ci seen éllég te bafi a fowe
seenug ndaw. Kon ni ngeen ko dégge, benn ci mbir yi tax ndaw iii mén a am ay bégg-bégg yu leen di jefi cig
moy, moo di ay nit lafiu ni fieneen nit fii. Te day fekk seen yaram tollu foo xam ne dafiuy yég li yaramu bépp
nit ku tollu ci séy di yég.

Bu loolu weyee, mén nafiu gis itam ne, meneen mbir mu tax ndaw fii mén a tabbi cig moy, moo di toppandoo.
Waaw, bu ngoor si ak njang si demee ba gis baax, gén gaa bare dafiuy foog ne léegi ay mag fiu sotti, fiu dara
téwatul lafiu. Dégg la, seen yaram ci jamono jooju wone na ne agsi nafiu ci diir bu am solo ci seen dund. Seen
xalaatin tambali wuute ak bu jékk waaye tekkiwul ne seen xel ak seen xam-xam agsi nafiu cig fior. Foofu la
jamonoy bégg a moom seen bopp di taxawe. Bu fiu daan dégg ndigali kilifa yi, Iéegi dafiuy tambali di baf,
di fippu, di jéngu. Nuy bégg di def ni mag fii te fiaare sax dufiu laaj xalaatu mag fi. Dufiu def lu dul
toppandoo seen yeneen moroom yi ndax bégg a mel ni fioom. Noom lafiuy roy te di ténku ci seeni xalaat gén
gaa bare. Moona loolu ci ay jéyyé rekk la leen di tabbal, di jur ci seen dund ay safaan yu leen mén a topp seen
giiru dund.

Loolu moo tax, am na solo lool kéolute dox diggante xale yi ak waajur yi. Bu xale tolloo ci jamono jooju,
na kilifa yi di fattaliku ne, xale bi tollu na foo xam ne, mu ngiy fexee biral meloom ak jikkoy boppam. Noonu
kilifa yi, moo xam jangalekat bi la walla waajur wi, dafiu war a xam ne réy-réylug xale bi, dégér fitam, dégér
bétam, yakkamteem a.fi.s.... tekkiwul mbarfieel walla fiakk mbéggeel ci ioom. Li fiu ci war a gis mooy, xare
ngir moom seen bopp: di xalaatal seen bopp, di defal seen bopp li leen soob, tannal seen bopp seeni xarit ak
seen jubluwaayi bopp. Bu ko defee nag kilifay xale yi dafiu leen war a taxawu ci coppite yooyu. Nu bafi leen
a tonal waaye fiuy waxtaan ak fioom ni ay xarit. Sas wu réy la ci waajur yi. Moo tax Mbind mi naan: “Yéen
[waajur yi], buleen bundaxataal xale yi, waaye ngeen ...di leen yemale ak a yee...” (Ef 6:4) Lu jiitu lii di agsi,
waajur yi war nafiu fexe ba wooloonte am ci seen digganteek xale yi.

Waaye xale yi it, nafiu xam ne Wolof Njaay ne na: “Nag wéq na doom ja waaye bafiu ko.” Maanaam, ci
yoon, waajur yi lu baax rekk lafiu leen béggal. Ci loolu, na ndaw fii déglu bu baax li leen Yalla wax bi mu
naan: “Naka yeen xale yi, nangeen déggal seeni waajur.” (Ef 6:1) ndaxte waajur yi dafiuy bafi rekk andandoo
dugal leen ci gilaawaali. Dégg la, yenn waajur yi dafiu wex, waaye xér ci seen doom rekk a ko waral, du bafi
leen. Boo gisee fiu baf toppandoo dugal leen ci moy, jafe-jafe yu bare dafiu ci mén a sogikoo. Ci misaal, am
na réew mom, ci atum 1960 boo jéloon 100 xaleelu goor yu am 17 at, 25 ya xam nafiu jigéen. Nga jél 100
xale yu jigéen, 10 ya xam nafiu goor. Tey jii lim yooyu yokku nafiu ba tollu ci 55% ci goor fii ak 40% ci
jigéen fi. Lim yu yokku yooyu nag, taxul jéf jooju nekk lu baax walla lu fiu war a sofental. Ndaxte mén naa
jur gén gaa néew mbir yii: émb bu and ak i jafe-jafe ak ay feebari séy. Te it, mén na am xale bu géor bi, fowe
ku jigéen ki rekk a ko tax a jog. Bu amee li mu bégg, fatte ko mbaa sax mu weeje ko. Loolu nag mén na indi
yaakaar ju tas ak nagar wu réy ci jigéen fii. Ba tax ku jigéen Ki, li des ci dundam, dootul woolu genn goor,
dafay xalaat fiépp a yem.

Kon ci dégg-dégg, li war ndaw fii, mooy li war bépp doom Aadama. Mooy fiu bafi a fowe mbéggeel. Ndaxte
Yalla ci boppam moo jékk a bafi ag moy. Naar fiu buumu séy doxagul ci seen diggante jote araam na ci fioom.
Moo tax yaw miy wax naan: “Dox sag ndaw aayul...” Xanaa xamuloo ne Yalla dafa ne: “...Sell-leen, ndaxte
ku sell laa.” (1Pi 1:16) Wax jii di “Dox sag ndaw aayul...” déppoowul ak li Yalla xalaat ci ndaw fii! Ndaxte
li Yalla digle te namm ko ci ndaw fii mooy sellaay. Moo tax Mbind miy wax képp kuy ndaw naan: “Dawal
bépp bégg-béggu [ndaw], te séobu ci njub. ...” (2Tim 2:22) Waaw, yenn bégg-bégg yu mel ni moy, ku nekk
xam na ne du jur lu dul safaan. Ni tollu ci séy te mén ko, Kaddug Yalla dafa leen sant fiu séy su fiu ménul a
téye seen bopp. (1Ko 7:9) Ni tolloogul ci séy, am nafiu lu leen doy mbubb ak tubéy. Nafiu toppatoo seenum
njang walla seen njangum mécce ba mu bénn.

Kon ma laajaat fiily wax naan, “Dox sag ndaw aayul...” Ndax Yalla dafa soxlawul jaamug ndaw fii? Axakay!
Li Kaddug Yalla wax ndaw fii wone na ne Yalla dafa bégg fiu def seen xel ak xol ci Moom. Mu ne:

“Fattalikul Yalla mi la sakk, ci bi ngay ndaw, bala bés yu naqari yi di agsi te at yi iéw nga naan: dund gi
safatuma neex.” (Ec 12:3)

Ci lu weér kon, Yalla dafa bégg nga tambali ko jaamu léegi ci sag ndaw. Mu génal la banneexu addina buy
wéy. Ndax sa banneexu bakkan a la génal dégg ndigalu Yalla? Xam nga bu baax ne, mag dina dee waaye
ndaw itam day dee, teew fa kanam Yalla Attekat bu jub bi. Te képp ku lank bafi a sakku sellaay, bi Yalla
namm ci yaw xanaa di wéy cig moy, li wér mooy soo tasewul ak mbugalu Yalla fii ci addina it, dinga taseek
moom laaxira. Mbind mi ne na:

“Toxal nafiu déggu Yalla ... ba faaleetufiu sax Aji Bind, ji yelloo cant ba faww. Loolu moo tax nag Yalla
bérgél na leen ci seeni bégg-bégg yu ruslu. ... fiu di jot seen peyu réer ci seeni yaram (Ro 1:25-27) [te it,]
...Aly def lu Aaaw, [ak] fily njaaloo, ...seen aft moo di déegu safara ak tamarax bi [dul fey mukk.] Loolu mooy
fiaareelu dee gi.” (Pe 21:8)

Kon mbokk mi nuy déglu, tee nga wélbatiku ci Yeesu bala muy yéex? Leer na nafifi ci Kaddug Yalla ne,
Yeesu Almasi bi fiéw na ci addina ngir musal nu ci peyug bakkaarak dooleem. Yeesu mén na loolu ndaxte
mooy Ki joge asamaan, di Kaddu, gi nekkoon ak Yalla ca njalbéen ga, di Ki duppeekoo ci Yalla, te feefial
jikkoom ci kaw suuf. Yeesu fiéw na ngir musal nu ci sunu jafe-jafe bu am doole, bi di bakkaar ndaxte ku sell
te mat sékk la. Moo tax soo wékkee sa yaakaar ci Yeesu te muy lu wér, dinga bég fiaari yoon.

Bu jékk, dinga am dund gu dul jeex gi ni ko Mbind mu sell mi waxe ne: “Képp ku gém ne Yeesu mooy
Almasi bi, juddu nga ci Yalla ... Maa ngi leen di bind yéf yii... ngir ngeen xam ne, am ngeen dund gu dul
jeex.” (1Yow 5:1,13)

Naareel bi, soo wékkee sa yaakaar ci Boroom bi Yeesu, Xel mu Sell miy dékk ci yaw, dina la may bés bu
nekk kattanu déggal ci say jéf li neex Yalla, te di daw 1épp luy jéfi IéEndém yu amul benn njarifi bay weer

sax képp ku koy def. Ndaxte ci dégg-dégg, waxtaane li fienn fiiy nébbu di def, lu ruslu la. (Ef 5:10-12) Ci
loolu kon, Yalla dafa bégg nga wakkirlu ci Moom doore ko ci bi ngay ndaw. Waaye yemul foofu ndaxte
Yallaa ngiy artu képp kuy ndaw naan:

“...[Su la neexe,] banneexul [te] def sa xol ci mbégte diirub sag ndaw, toppal yoon yi la sa xol ak say bét
jéme; waaye xamal ne loolu lépp dina tax Yalla atte la bés.” (Ec 12:1)

Loolu di wone rekk ne Yalla du gétén kenn. Kenn ku nekk a yor sa céggal guy. Soo béggee, nekkal ci lu la
neex, wéyal ci li nga nekk di jéem a nax Yalla naan, danga ci tollu, dangay dox sag ndaw ba nekk mag sooga
tuub. Sa bopp rekk ngay nax! Deretu bopp du moy mbaggu boroom. Benn bés atteb Yalla dina taxaw fekk
pexem réccu amatul.

Wante yaw mi nga xam ne danga bégg a neex Yalla te récc ci fiiri Seytaane mi lay fexee tabbal cig moy ak
mbugalu éllég, pexe am na. Yonent Yalla Suleymaan ne na:

“Déddaleel nagar sa xol, te nga soreel saw yaram lépp lu bon.” (Ec 12:2)

Loolu nag ni mu mén a ame nenn rekk la. Mooy nga wélbatiku ci Yeesu, jébbalu ci Moom. Su fekkee ne
loolu soxal na la, kon lii war na leer ci sa bopp:

- Nga gis ne Yalla ku sell la te mat. Te dara ak kenn ku sellul ménu ko jege fenn.

- Nga gis te nangu ne bakkaarkat bu matadi nga fa kanam Yalla, te ménuloo ko jege ci sa pexey bopp, walla
ci pexem keneen ku mu mén a doon. Népp a bakkaar ba joteetufiu ndamu Yalla.

- Nga japp itam ne Yalla béggul kenn sanku, ba tax mu sakk pexe mu Mu waajaloon ca njalbéen ga ngir daan
bakkaar te baf a daan bakkaarkat bi te ba tey dékk ci njubteem. Pexe mi mooy deewu Yeesu Almasi bi ni
Sarax bu mat sékk ngir képp ku wékk sa ngém ci Moom mucc ci atte biy fiéw.

- Noonu, soo gémee ne Boroom bi Yeesu deewal na la, dingaam dund gu dul jeex gi. Te it, Xelum Yalla dina
la may bés bu nekk, kattanu récc ci moy gi wér addina. Noonu, dootoo bégg a jege fu fiuy defe jéf yu ni mel,
ngir baf a yobbe tiis Xelum Yalla mi dékk ci yaw.

Nu ngi leen di taggoo li ndawu Kirist, di Pool bindoon jémewoon ko ci Linjiil ci benn waxambaane, di taalibe
Kirist, bu tudd Timote. Mu ne ko:

“Bu la kenn xeeb ndax say at, waaye defal sa bopp royukaayu fii gém ci say wax ak say jéf, ci sa mbéggeel,
sa ngém ak sa sellaay. Li feek may dikk, saxal ci jang, di biral Mbind mi ci mbooloo mi, di leen dénk ak a
jangal. ...[Ndaxte] Mbind mu sell mépp, ci gémmifiu Yalla la joge, te am na njarifi ngir jangal nit fii, yedd
leen, jubbanti leen te yee leen ci njub. Noonu waayu Yalla ji dina mat, ba jekk ci bépp jéf ju rafet.” (1Tim
4:9-13 2Tim 3:16,17)

Kon xarit yi nuy déglu, fii lanuy yem ak yeen tey. Su ngeen amee laaj ci li ngeen dégg tey, bindleen nu ci
YOONU NJUB B.P. 370 St-Louis / YOONU NJUB B.P. 370 St-Louis.

Na leen Yalla barkeel te ngeen bayyi xel ci li Mbind mi digal képp kuy ndaw bi mu naan: “Dawal bépp

bégg-béggu [ndaw], te sGobu ci njub, ngém, mbéggeel, jamm, and ak fiépp fiiy tudd turu Boroom bi ak xol
bu sell.” (2Tim 2:22)

129 Bul am yeneen yalla ndare man

Mbokki déglukat yi, asalaamaalikum. Nu ngiy nuyu fiépp ci turu Yalla Aji yérmande ji bégg fiépp xam yoonu
mucc, wi te jaar ci. Sunu mbégte réy na ci li nu Yalla may nu mén a dellusi and ak yéen ci seen emisyor
YOONU NJUB.

Tey jii nag xarit yi nuy déglu, danu fas yéene tambali ay njang yu toftalante, jém ci fukki ndigali Yalla yi.
Noonu dinanu gis ni ko Yalla waccee, fia Mu ko wacce woon ca fioom, lu tax Yalla wacce woon fukki ndigal
yi ak lan mooy njarifiu fukki ndigal yi ci bépp doom Aadama.

Ni ngeen ko xame, bi Yalla sakkee nit, dafa béggoon dundinam déppook coobare Boroomam. Yalla mi nu
sakk, amul keneen ku ko gén a xam, ni nu war a dunde. Ba tax na, gannaaw ba nit bakkaaree sax, teewul
Yalla wéy ci bégg ko. Noonu Yalla di fexee delloosi nit ci Moom. Mu jéfandikoo ay pexe yu wuute ngir
waajal nit i, te di ca misaal pexe mu wér, mi Mu nar a jéfandikoo ci mujug jamono. Fukki Ndigal yi, bokk
nafiu ci pexe ak misaal yi Yalla jéfandikoo ngir waajal doom Aadama yi. Yalla wacce woon na fukki ndigal
yi, ngir fiu nekk gindikukaay ci banni Aadama. Fukki ndigal yi, dees na ko tudde itam yoonu Musaa wi
ndaxte ci yonent Yalla Musaa la ko Yalla jaarale bi Mu koy jottali doom Aadama yi.

Yéena ngiy fattaliku ba yonent Yalla Yangooba ak fukki doomam yu goor yaak fiaar toxoo reewum Misra
ngir récc ci xiif bu metti ba. Ca ndoorte la, dékkoon nafiu ci jamm foofa ca Misra. Wante diir bu yagg
gannaaw ga, beneen buur falu ca réew ma te fiu tambali di fitnaal séti Yangdoba ya, di banni Israyil. Nu def
leen ay jaam diirub fieenti téeméeri at ca réewum Misra moomu nga xam ne, ay doxandéem lafiu fa woon.
Waaye loolu du woon li fiuy tudde “hasard” ci ioom. Dafa déppoo tembe ak ni ko Yalla xamale woon maam
Ibraayma ba mu ko naan:

“Déglul bu baax li ma lay wax: sa askan dina nekk ay doxandéem ci réew mi iu moomul, fiu di leen def ay
jaam, lakkal leen diirub fieenti téeméeri at. Waaye waa réew, moomu leen di def i jaam, dinaa leen atte. Bu
loolu amee nag, sa askan dina ca génn ak alal ju bare.” (Ge 15:13,14 Jéf 7:6)

Ba loolu xewee nag, njaam ga metti lool. Yuuxi banni Israyil agg fa Yalla. Yalla daldi dogu ci dagg seen
buumi njaam. Yalla feefial ci seen biir yonent bu tudd Musaa, jéfandikoo ko ngir xettali banni Israyil. Mu
génne leen ca njaam ga fiu nekkoon. Xeetu Israyil jém Kanaan di réew ma Yalla digoon seen maam Ibraayma.
Waaye yoon wa bare ay tolof-tolof te metti ba tax fiuy fiurumtu. Nu dem sax ba namm réewum njaam ga, te
bégg caa dellu. Waaye seen njiit Musaa di leen défél ak a yedd rekk bafi a tayyi.

Ba fiu demee ba tollook wenn tund wu fiuy woowe tundu Sinayi, fiu dal fa. Yalla wax ak xeet wa jaare Ko i
yonent Yalla Musaa. Yalla dafa woo Musaa mu yéeg ca kaw tund wa. Foofa, Mu jox ko fukki ndigal yi ngir
yee leen ci njub, jubbanti leen te joxofi leen yoonu mucc ak sellaay. Ndaxte xeet wa dékkoon na fieenti
téeméeri at ca Misra. Te Yalla béggul woon fiu mel ni waa réew ma, ci xérém, ci jaamu ay yalla yu dul dégg
ak ci def i fiaawteef ci seen diggante. Wante leneen li jar a bayyi xel moo di,

“Yoonu Musaa wi dafa mel ni ab jangalekat buy jémale nit fii ci Kirist Yeesu, ngir Yalla atte nu jub ci kaw
ngém”. (Gal 3:24)

Kon war na leer ci boppu fiépp ne Yalla joxewul fukki ndigal yi ngir ku leen samm tabbi Ajjana. Su doon
loolu kenn du dugg Ajjana. Waaw, ndaxte amul nit ku mén a wax ne mésul a xétt benn ci fukki ndigal yi. Te
Kaddug Yalla ne na:

“...Ku samm yoon wépp, waaye [nga] xétt ci lenn ndigal rekk, [mu ngi mel ni] jadd nga yoon wépp.” (Sa
2:10) Mu rax ci dolli ne: “Samm yoon wi taxul kenn jub ci kanamu Yalla; solob ndigal yi ...mooy wone
bakkaar.” (Ro 3:20)

Loolu Iépp kon, xarit yi nuy déglu, su ngeen nu toppee fii ci emisyon) YOONU NJUB, ndegam neex na Yalla
dinanu ci dellusi, géstoondoo ci.

Noonu, ba Musaa nekkee ca kaw tundu Sinayi, Mbind mi xamal na nu ne kaddu yii la ko fa Yalla bindal ci
fiaari alluway xeer ngir mu jottali ko xeet wa. Xanaa dinga ne waaw, lu waral fiaari alluway xeer? Ndax benn
rekk dafa doyul woon? Xam nga, dafa mel ni ab “contrat” la woon, diggante xeet wa ak Yalla. Noom dafiu
dige woon ne: “Lépp lu nu Yalla Aji Sax ji sant, dinanu ko def!” (Ex 19:8) Noonu Yalla bind santaane yi ci
fiaari alluwa. Ndaxte boo amee ab “contrat” ak kenn, faww mu nekk gén gaa néew fiaari “exemplaires”, ku
nekk denc benn. Noonu la deme woon. Bosu Yalla it a nga woon fiu denc ca kér-Yalla ga. Lii lafiu bindoon
ca alluwa ya:

1. Bul am yeneen yalla ndare man.
2. Bul sakkal sa bopp xérém.
3. Bul tudd turu Aji Sax ji, di Yalla seen Boroom, cig neen.
4. Deel fattaliku bésu noflaay bi.
5. Teralal sa ndey ak sa baay.
6. Bul b6om.

7. Bul njaaloo.

8. Bul sacc.

9. Bul seede Iu dul dégg ci sa moroom.

10. Bul xemmem. (Ex 20:3-17)

Xarit yi, ménees na seetlu ci fukki ndigal yi ne, fiaari pacc la: fieent yu jékk yi, di pacc bu jékk bi, mu ngi jém
ci diggante nit ak Yalla. Naareelu pacc bi moom, di juréom-benni ndigal yu mujj yi, mu ngi jém ci diggante
nit, ak moroomu nitam. Seetlu boobu déppoo naak ni Yeesu ténke fukki ndigal yi bés, ba ko ab xutbakat doon
fiir naan ko: “Kilifa gi, ban ndigal moo gén a magg ci yoonu Musaa?” Yeesu tontu ko ne:

“Nanga bégg Yalla sa Boroom ak sa xol bépp, ak sa bakkan bépp, ak sa xel mépp. Te ... Nanga bégg sa
moroom, ni nga bégge sa bopp.” (Mc 22:37,39)

Nun nag dale ko tey ak ci njang yiy fiéw, ndegam neex na Yalla, fukki ndigal yooyu lanuy benn-bennal. Kon
leegi nu fiéw ci ndigal lu jékk, li nu soxal tey. Li ci Yalla santaane mooy: “Bul am yeneen yalla ndare man.”
Lu tax Yalla bafi nit am jeneen yalla walla yeneen yalla yu dul Moom? Ci bu jékk, nun fiépp xam nanu ne
Yallaa nu sakk. Kon su amee ku yeyoo maggal, jaamu ak fiu di ko sargal, Yalla Aji bind ji rekk la war a nekk.
Te it, Yalla dafa baf, fiuy jél ndamam, li mu yelloo moom kepp, di ko jagleel keneen. Yalla ci boppam moo
ne:

“Bu leen [leen] sujjootal te bu leen [leen] jaamu, ndaxte man maay Aji Sax ji, di Yalla [seen] Boroom. Yalla
ju fiir laa, di topp toofiu maam yi ciy sét ba ci sétaat, su fiu ma bafiee.” (Ex 20:5)

Yaw miy déglu nag, boo déggee lii, mén na am dinga ne: “Aa, loolu de banni Israyil rekk a ko taxoon a jog.
Moomuma ko man mi gém jenn Yalla rekk. Noom ay yéeféer yu fiakk xel lafiu. Ndaxte li leen Yalla defal
Iépp, ku fiu ko defal nga war a wakkirlu.” Dégg la, ay yooni yoon, banni Israyil dafiu daan déddu santaaney
Yalla. Moo tax ba tey, fienn fii jeppi leen te di leen nafif. Waaye déglul li Kaddug Yalla wax. Mu ne:

“Mbir yooyu ...bind nafiu ko ngir artu nu, nun fiiy dund ci jamono jii Iépp mat. Kon nag kiy naw [boppam]
ba yaakaar ne taxaw nga, moytul ...!” (1Ko 10:6,11-12) Kon yaw mi am ay nopp, déglul bu baax bafi a
xarab. (Mc 11:15)

Jamono jooja banni Israyil nekkee jaam ca Misra, waa réew ma dafiu daa jaamu ay yalla yu bare. Firawna
seen buur sax, ci yalla yi fiu daan jaamu ak a maggal la bokkoon. Ba tax Kaddug Yalla wax ci fioom ne:

“Tegoon [nafiu] seen bopp boroomi xel, fekk fiu fiakk xel lafiu. Toxal nafiu ndamu Yalla Aji Sax ji, wuutal
fa...nit ku dul sax. ...Moo tax Yalla bérgél leen ci seeni bégg-bégg, fiu sdobu ciy Aiaawteef... Toxal nafiu déggu
Yalla, téral fen, di maggal ak a jaamu mbindeef, ba faaleetufiu sax Aji Bind, ji yelloo cant ba faww.” (Ro
1:22-25)

Noona la Yalla bafioon banni Israyil ak doom Aadama yépp mel ko. Waaye ndeysaan, ba tey, noona la nit
fily jéfe. Kon nanu fattaliku ne nun fiépp, fa kanam Yalla, ay njaddari yu fiakk xel lanu. Tanewunu banni
Israyil, ku naaféqul rekk mén a seede ne tey jii it, bare na fiu mel ni ioom. Ndaxte ba tey, nit a ngi teg
moroomu nitam palaas ba Yalla kepp yeyoo. Ag réer la, te fiu bare gisewufiu ko ni. Waaye képp ku saggane
santaaneb Yalla bile, sax ci di ko moy, li wér mooy laax dina la lakk. Te loolu la la Yalla di bafal, ba tax mu
lay artu ci ndigal lii.

Neexul ba neexul waaye fii nga teg fa Yalla ci boppam waroon a toog, xamal ne fioo di sa yalla. Nanu koy
fattaliku, ndaxte Yalla kat, béggul ku toog ci palaasam. Wax na ko bi Mu naan: “Man maay [Yalla] Aji Sax
ji, loolu mooy sama tur; duma jox keneen sama ndam.” (Isa 42:8) Bu nit demee bay def loolu te fekk Yalla
wax li mu wax ci ndigal lu jékk li ne, bul am yeneen yalla ndare man, ndax loolu dafa wonewul fiakk xelu
nit ak réeram? Moo tax Mbind mu sell mi wax ne:

“Nag sax xam na boroomam te mbaam-séf raffiee wuddu kilifaam [waaye nit moom, xamul dara, amul xel.]”
(Isa 1:3)

Loolu deful lu dul wone ne Yallaa nu gén a xam sunu bopp. Nanu japp ne Yalla du waxantu. Li Mu jublu ci
ndigal lu jékk li, mooy fiépp xam ne jenn Yalla rekk a am, di Yalla mi sakk asamaan, suuf, jaww ji ak li fiu
émb lépp. Gannaaw ba nga xamee loolu, nga bafi fa yem, wante nga nangu ko te mu bir ci sa dundin.
Maanaam mu bir ci say wax ak ci say jéf, ci sa digganteek Yalla ak doom Aadama yi. Waaye soo yaakaarul
lu dul sa kattanu bopp, loolu du nekk mukk ci yaw. Ndaxte nit bakkaarkat la te li gén a yomb ci nafsoom
mooy gém tey topp li muy gis. Moo tax Yeesu ne: “Ki bég mooy ki gém te gisu ma!” (Yow 20:29)

Xam te nangu ne jenn Yalla rekk a am, ndoorte lu am solo la ci nit ki bégg a aw ci yoonu mucc wi. Moo tax
yaw mi bégg a tabbi ci dund gu dul jeex gi, war na nga jékk a xam ne:

-Yalla kenn rekk la te dafa sell ba ay gétam ménufiu tegu ci dara lu sellul.

-Teg ca, nga xam te nangu ne bakkaarkat nga fa kanamu Yalla. Ndegam nag Yalla ku sell la te benn
bakkaarkat ménu ko jege fenn, kon yaw it, doo ko mén a jege sax bay mucc. Te it, nga gis ne amul keneen
ku mén a jege Yalla ci pexey boppam mbaa meneen pexe mu mu mén a doon. Ndaxte Mbind mi ne na, iépp
a bakkaar ba joteetufiu ndamu Yalla.

-Bu loolu leeree ci sa bopp, nga xam nag ne, mbéggeelu Yalla ci nit i, tax na Mu waajaloon pexe mu fiu mén
amucce ci bakkaar bi noot doom Aadama yépp. Ndax xam nga lan mooy pexe moomu? Danuy gis ci Tawreet
ne, bés bi Yalla joxee Musaa fukki Ndigal yi, bés boobu it la waxoon Musaa ak banni Israyil fiu rendi ay mala
ni sarax suy muur bakkaar! Yalla dafa béggoon jangal banni Israyil la Mu jangaloon seeni maam Aadama
ak Abel ak Nooyin ak Ibraaymaak i sétam, ne: ‘Bu deret tuuruwul, njéggalug bakkaar du am!” (Le 16:14,15
17:11) Ndegam njarifiu saraxi mala yooyu, moo doon muur bakkaari nit, ba kera Yallay yénni Rammukat
bu sell bi. Tey jii kon, gannaaw ba Yeesu Kirist Musalkat bi fiéwee, joxe na bakkanam ni sarax buy dindi
bakkaar. Moom ménoon na loolu ndaxte Moom rekk mooy Ki déggaloon ndigali Yalla yépp te mottali 1épp
lu jub.

-Moo tax, ci kaw saraxu Yeesu Almasi bi, Yalla mén na laa atte ni ku jub. Moom mi amul woon bakkaar,
gaddul na la sa boru bakkaar. Yeesu ci boppam mooy pexem Yalla mi Mu nasoon ngir baal nu sunuy bakkaar.
Lenn rekk nga war a def, mooy nga gém ko. Soo gémee saraxu deretam, Yalla dina la baal say bakkaar, may
la safi-safiu dékk ci jetaayam bu sell ba faww! Noonu, dootoo bokk ci fiiy sakkal seen bopp ay yalla, ci fanna

404



bu mu mén a doon.

Fii lanu leen di taggoo ba njang miy fiéw nu géstoondook yéen ci fiaareelu ndigal li. Su ngeen béggee ay
leeral ci li nu jang, bindleen nu ci YOONU NJUB B.P. 370 Saint-Louis/ YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci li jenn Yalla ji am kepp wax ne: “Man maay [Yalla] Aji Sax
ji, loolu mooy sama tur [te] duma jox keneen sama ndam.” (Isa 42:8)

130 Xérémyi

Asalaamaalikum mbokk yi nuy déglu. Nu ngi nuyu kenn ku nekk ci turu Yalla Boroom bi bégg fiépp nangu
yoonu njub wi mu téral. Am nanu mbég ci li nu mén a teewaat fii di addu ngeen di déglu seen emisyon
YOONU NJUB.

Danuy daldi wey rekk ci sunu njang yi jém ci fukki ndigali Yalla yi. Emisyon bi weesu, gisoon nanu li Yalla
wax ci ndigal lu jékk li ne: “Bul am yeneen yalla ndare man.” (Ex 20:3) Mu nekk santaane bu mat a bayyi
xel. Ndaxte ay sang moom soo leen amee, li weér mooy dinga jeng. Ndaxte kenn ménul jaamoondoo faari
sang. Faww nga bafi Kii, bégg ki ci des, walla boog nga japp kenn ki, xeeb keneen ki. Muy lu wér. (Mc 6:24)
Cidégg, Yalla béggul kenn jél ndamam li mu yelloo moom kepp, di ko jagleel keneen. Kenn kepp, ki fiu war
a jaamu, moo di Yalla. Ndaxte keneen sakku nu ku dul Moom. Te li wér mooy Yalla dina atte képp kuy
jaamu walla maggal ku dul Moom. Moona teewul mu am fiuy weéy ci jaamu seen moroomu nit. Am it iuy
defar ay xérém, di ca nax seen bopp.

Tey nag, danuy sukkandiku ci fiaareelu ndigal li naan: “Bul sakkal sa bopp xérém.” Am na it ci Mbind mi,
fu Yallanee: “Man maay [Yalla] Aji Sax ji, loolu mooy sama tur; duma jox...sama ndam [ak]...sama teraanga
Xérém yi.” (Isa 42:8)

Laaj bi fiu mén a laajte moo di: Lan mooy xérém? Kaddug Yalla dafa ne:

“Bul sakkal sa bopp xérém, di ko [niroole] dara lu nekk ci kaw asamaan, mbaa ci suuf, mbaa ci ndox, yi suuf
tiim. Bu leen sujjootal te bu leen jaamu.” (Ex 20:4-5)

Kon nu dégge ci loolu ne, xérém mooylépp lu fiu yett walla fiu tabax ko, mbaa fiu taar ko ba mu am jémmu
lenn lu nekk asamaan, ci kaw suuf, mbaa ci biir suuf, ba noppi di ko sujjootal ak a jaamu; di ca yaakaar
ndimbal ak wall.

Waaye xérém yemul ci nataal, yi fiuy yett ak xamb, yi fiuy def ci yenn béréb yi, di fa tuuruji. Lépp luy dox
sa digganteek Yalla rekk, ménees na koo woowe xérém. Gisees na nit fiofi, futbal mooy seen yalla. Ndaxte
futbal a leen génal Iépp, génal leen Yalla sax! Su dul futbal, mén naa nekk leneen loo xam ne, dafay dox seen
digganteek Yalla. Nga xam ne dufiu sax am jotu Kaddug Yalla ba di ko toppatoo. Nga gis nag fieneen fiof,
gallaaj yee di seen yalla. Loolu di wone rekk ne, Yalla doyu leen. Ndaxte soo takkee gallaaj sangam, bés bu
musiba teewee, ba Yalla def nga récc ca, li wér mooy sama gallaaj gi ngay wax! Di ko damoo. Kon leer na
ne foofu moom Yalla bokku fa! Nenn fii, alal mooy x&rém bi dox seen digganteek Yalla, wuutu ko ci palaas
bi gén a kawe ci seen dund. Bu ko defee, fiu attan a dugg ci lu neexul Yalla ngir am alal walla yokk seen
am-am. Ndax alal ju ni mel du xérém? Axakay, ndax moo fees xol bi, ba tax laa mén a lIékkalook i xérém ngir
am, mbaa yokkule. Moona Yalla kepp moo di Ki waroon a fees xol yi, fiu di ko jaamu ak a maggal Moom
kepp, te yaakaar lépp ci Moom kenn. Xérém day soreel nit Yalla ba tax na, lees war a moytu la. Yalla artu
na ci doom Aadama ni mu koy defe naka-jekk, ci Iépp lu ko mén a lor. (1Yow 5:21 1Ko 10:14) Lan moo tax
Yalla artu mbindeefam vyi ciy xérém? Ndaxte xérém boo gis, ay rab a nga lagu ca gannaaw. Te rab yooya
Seytaane lafiuy liggéeyal. Kon ci fiiy jéfandikoo mbir yooyu, Seytaane mooy Kiy fas ak a fecci; di joxe, di
xafie. Bu teyee mu def ci ioom luy samandaay yiw. Bu éllégee mu indil leen safaan.

Xarit yi nuy déglu, su fekkee ne Yalla mén na te genn lIéndém nekkul ci moom, kon lan la nit fiiy wuti ci
xérém yeek yu ni mel? Li ko waral mooy, nit dafa gumba ci wallu baatin. Waaye Kaddug Yalla moom leer
na naffi. Mu ne:

“Bu fiu fekk ci seen biir kenn kuy jéfandikoo méccem gisaane, kuy xool ci biddéew yi di wax li nar a xew, kuy

luxus mbaa fieengo, mbaa kenn kuy seetlu ci fily wax ak jinne yi 11 walla di gisaane, bu kenn wax ak néew
yi. Ndaxte képp kuy def lu ni mel, Boroom bi sib na ko.” (De 18:10-12)

Niy jéfandikoo xérém yi, mén na am dafiu fekk seeni maam daan ko def. Walla boog fiu nekk rekk nit fiu cay
wuti kaaraange ak jamm, joo xam ne saxul. Ci loolu, bare na li fiuy gis nit di jeem a dalal xelam, di tuuruji
ci xamb yi mbaa mu jublu ci yeneen xeeti xérém. Noonu mu ngiy dugganteek Seytaane. Ménees na koo xam
walla fiu fiakk koo xam. Seytaane nag may leen luy samandaay tawféex, doole mbaa bayre. Ni amul ag rafifiee
foog ne Yallaa barkeel nit fioofiu. Déedéet! Mbiri xérém rekk la. Waaye fii €pp ci nit i dafiu rafifieewul lu
jége ci Yalla ak lu bawoo ci Seytaane miy nébboo xérém yeek yu ni mel. Kon nanu bayyi xel ci ne yenn saa,
Seytaane du neex a rafifiee. Ndaxte day mbubboo malaakam leer. (2Ko 11:14) Yalla nag moom, Aji leer la,
te genn 1éndém nekkul ci moom. Du leer ak di Iéndém mukk! (Sa 1:17 1Yow 1:5)

Mbokki déglukat yi, lees war a xam mooy, Seytaane lu mu la may, bés dina fiéw, mu wex la xatt. Waaw, dees
war a bayyi népp-néppal bi! Dafa jot, iepp xam ne, Seytaane sang bu soxor la. Lu mu la may, na la wdor ne,
dina jéle ci yaw lu ko épp fuuf! Te li ci doy waar moo di, Yallaa ngi xaare xérémkat yi, kér goo xam ne ma
nga ca deegu safara ak tamarax bu dul fey mukk! (Pe 21:8) Yalla Aji Sax ji, Yalla ju fiir la, te it sellaayam
ak njubteem fioo tax du fiakk a daan fiiy fexee jagleel ndamam xérém yi. Noonu, Yalla ne na dina leen
dummooyu. (Le 20:6) Kon gis ngeen ne, li Seytaane béggal doom Aadama yi, mooy yaqgal leen tey ak éllég.
Kaaraange ak jamm ji mu lay may ci xérém yi, jaru ko, ndaxte saxul. Bu saxoon kon bu ca gaa fii demee benn
yoon bayyi ko. Waaye dafiu koy def ak a defaat. Te na fiu cay gén a yagg, xérémyi di leen gén a njatt. Mbind
mi ne na:

“Sarax yi fiuy def, bu fiu ménoon a sellal Ay jaamu benn yoon ba faww, kon dinafiu leen bayyi, ndaxte
dootufiu am yaraange ci seeni bakkaar. Moo tax [Yeesu Kirist] ne: Damaa wacc ngir def sa coobare, yaw
Yalla, mu déppoo ak li fiu bind ci sama mbir ci téereb yoon wi. ...Te ci li Kirist def coobareg Yalla, bi mu
joxee yaramam sarax benn yoon ba faww, moo tax nu sell ci bakkaar...Noonu fii fiuy sellal, ci benn sarax rekk
la leen yeggalee cig mat ba faww.” (Yt 10:2,7,10,14)

Kon yaw, mi ragal ak wut jamm taxoon di topp xérém yi. Xamal ne yaa ngi leen doon jaamu bayyi Yalla.
Waaw, ana kon lan mooy saafara si? Mooy pexe mi Yalla joxe. Pexe moomoo di deretu Yeesu ji tuuru benn
yoon ba faww. Wolof Njaay ne na: “Safara, ndox a koy fey.” Bi Yeesu di dund ci kaw suuf wone na ay
yooni yoon ne moo épp doole rab yeek jinne, yi nuy ragal bay giifal seen mer, di leen jaamu. Benn firnde rekk
ci biir firnde yu bare, yi nekk ci Mbind mu sell mooy, dafa am bés, Yeesu dem diiwaanu waa Serasa, mi fiuy
wax tey Yurdan. Bi mu aggee, nit ku rab japp kar ko. Waa ji nag, ca ség ya la daan fanaan. Kenn amul woon
kattanu téye ko. Ay yooni yoon dafa daan dagg buum ya fiu ko daa yeewe. Mu ngi andoon ak doole joo xam
ne, jéng yu fiu jatane mu damm ko. Yaramam wepp, mu xotti ko ak ay xeer. Keroog nag mu séen Yeesu, daldi
dawsi, sukk ci kanamam ne ko: Lan nga may fexeel? Bul ma mbugal! Ndaxte Yeesu dafa ne ko woon: “Yaw
rab wi, génnal ci nit kii. ...Noonu rab ya génn nit ka, dugg mbaam-xuux [yu fa nekkoon] fiu daldi bartalu,
daanu ca dex ga, lab fa. Mbaam-xuux ya nag matoon nafiu fiaari junni. Noonu samm ya daw ca dékk ba ak
ca all ba, nettaliji mbir mi, ba nit fi Aéw [di] seet li xew. Nu fiéw nag ci Yeesu, gis ka rab ya jappoon toog,
sol ay yére te and ak sagoom, fiu daldi [waaru].” (Mk 5:2-15)

Ci dégg-dégg, loolu jar na waaru! Yeesu moo épp doole rab yeek jinne yi ngay ragal. Saafara si mooy pexe
mi la Yalla jox ngir nga mén cee génn. Pexe mi mooy Boroom bi Yeesu, mi épp doole Seytaane ak rab yépp.
Moo tax Yeesu ménoon a wax:

“Jamm laa leen bayyeel, sama jamm laa leen jox, jamm ju addina [walla xérém yi] ménul a joxe. Buleen jaqg,
buleen tiit.” (Yow 14:27)

Su fekkee ne danga nekkoon ci mbiri xérém ba sore ci lool sax, bul fiakk yaakaar. Almasi bi Yeesu bégg na
la teeru, taggale la ak rab yi laxasu ci xérém yi. Gannaaw ga, dina la feg, barkeel la teg ci. Soo nangoo
wélbatiku te wékku ci Moom kese. Bul mel nag ni mbokki waa ji Yeesu wéraloon ci nettali bi. Noom, ba fiu
agsee ba gis waa ji wér peleg, santufiu Yalla ci seen mbokk mi dofoon te Iéegi mu wér. Waaye dafiu ne Yeesu
mi ko xettali, tagale ko ak i rabam: soreel sunum réew: Nu daq Yeesu. Aka fioo goreedi! Waaye ba tey noonu
la nit mel. Ba tey Yeesu dafa leen bégg a tagaleek seeni xérém ak rab, yi ci laxasu, noot leen. Waaye dafiuy

bafi. Kon fioom it dafiu daq Yeesu. Fat ab sacc ak ub sambaa-bdoy a leen génal fiuy fat Almasi bi ak fii koy
topp. Wante yaw mi bégg a récc ci xérémyi, ak mbugal ga fiuy jur éllég, su fekkee ne soxal na la dégg, xoolal
jakk ci Yeesu, nga nangu ne:

- Jenn Yalla rekk a am te dafa sell ba ménul a dend ak lenn walla kenn ku sellul.

- Noonu nga gis itam ne, amul nit ku sell ci béti Yalla. Ndaxte ni ko Mbind mi waxe, ku jub amul, du kenn
sax ndaxte fiépp a bakkaar. Looloo tax pexem mucc mu bawoo ci nit, amul. Ndegam Yalla ku sell la nag,
faww mu atte bépp bakkaar! Nun, amunu menn pexem musal sunu bopp ci atteb Yalla, bi war a dal ci sunu
kaw ndax sunuy bakkaar.

- Waaye, sant Yalla! Ndaxte Yalla ci boppam ubbi na bunt bu ko nit mén a jegee, ci kaw ngém rekk. Pexe
mi, yonent yépp seede nafiu ne, mooy deretu Yeesu Kirist, ji tuuru ngir musal képp ku ko gém. Waaw, Yeesu
mi mésul a def bakkaar, tuur na deretam ju sell ngir feyal nu sunu mbugalug bakkaar! Yeesu Almasi bi dee
na ci kaw bant ba ci sunu palaas ngir musal nu ci atteb Yalla bu jub bi. Mel ni xar ma deewoon ca kaw
rendikaay ba ca palaasu doomu yonent Yalla Ibraayma. Wante xabaar bu baax, bi nu Yalla jagleel yemu fa,
ndaxte Mbind mi ne na:

“['Yeesu] Kirist dee na ngir dindi sunuy bakkaar, ni ko Mbind mi térale, suul nafiu ko, Mu dekki ca fietteelu
fan ba, ni ko Mbind mi térale!”. (1Ko 15:3,4)

Waaw, feyal nu sunu boru bakkaar a tax Almasi bi Yeesu tuur deretam ca kaw bant ba. Ndekkitel Yeesu
firndeel na bu leer, ne Yalla nangu na deretu Yeesu ni sarax, bi nu mén a sellal ci bépp bakkaar. Yeesu noot
na dee, bakkaar, ak Seytaane miy laqu ci rab yi. Kuy wékk sa yaakaar ci keneen walla leneen, yaa ngiy sakkal
sa bopp ab xérém, ndaxte Mbind mi ne na:

“Jenn Yalla képp moo am, ak benn Rammukat kepp diggante Yalla ak nit fii, di nit ki Kirist Yeesu, mi joxe
bakkanam ngir jot fiépp. Loolu mooy seede si Yalla joxe, bi waxtu wi jotee.” (1Tim 2:5,6)

Yaw miy déglu, ndax gém nga seedes Yalla? Soo gémee Yeesu ak saraxam, Yalla dina la jot ci mbugalu
safara su dul fey mukk. Rax-ci-dolli, jaare ko ci kattanu Xel mu Sell mi, Yalla dina la may bés bu nekk,
kaaraange ak jammu xol. Ndaxte gannaaw ba Yeesu tuuree deretam ngir feyal nu sunu boru bakkaar, te Mu
noot dee ba dekki — Iéegi, soo ko gémee rekk, bokk nga ci Moom te dangay daldi am jamm ak Yalla. Te it,
am jammu Yalla ji Kirist di def ci xolu fii ko gém rekk.

Kon mbokki déglukat yi, fii lanuy yem ak yeen tey. Njang miy fiéw, ci fietteelu ndigal li lanu fas yéene soobu.
Fileek booba, su ngeen amee ay laaj, ngeen bind nu ci YOONU NJUB B.P. 370 Saint-Louis / YOONU NJUB
B.P. 370 Saint-Louis.

Na leen Yalla barkeel te ngeen xalaat bu baax ci li Mu wax ne: “Wottuleen seen bopp ciy xérém.” (1Yow
5:21)

131 Bul tudd turu Yalla Aji Sax ji cig neen

Asalaamaalikum mbokki déglukat yi. Nu ngi leen di nuyu ci turu Yalla mi bégg fiépp nangu yoonu njub wi
mu téral. Nuy dellu di sant Yalla ci li nu leen mén a dégtal seen emisyor bi ngeen sopp di YOONU NJUB.

Xarityi, ci sunu njang mi weesu, nu ngi tollu woon ci fiaareelu ndigal li. Gisoon nanu ci li Yalla wax ne: “Bul
sakkal sa bopp ay xérém.” Te gisoon nanu ne xérém yemul rekk ci nataal, yi fiuy yett ak xamb yi fiuy def,
ci yenn béréb yi, di fa tuuruji. Wante xérém dem na ba ci Iépp, loo xam ne dafay dox sa digganteek Yalla.
Mén naa nekk ay yéf walla nit. Nu leen di sujjootal ak a jaamu ngir yaakaar ca fioom ndimbal ak wall. Waaye
gisoon nanu ne, noonu la xérém di soreele nit Yalla. Ba tax xérém nekk lees war a moytu. Ndaxte xérém yoo
gis, ay rab a nga ca gannaaw. Te rab yooyu Seytaane lafiuy liggéeyal. Te Seytaane moom, toroxal nit rekk
a ko tax a jog, du leneen! Moo tax Yalla di nu artu ciy xérém. Ni dégér bopp nag, Yalla wax na ne, dina leen
dummaooyu.

Léegi nag, Yallaa ngi naan ci fietteelu ndigal li: “Bul tudd turu Aji Sax ji, di Yalla seen Boroom, cig neen,
ndaxte Aji Sax ji du seetaan mukk kiy sofental turam.” (Ex 20:7) Kon loolu lanu fas yéene géstoondoo ba
gis li Yalla bégg nu jang ko ci. Xanaa boo déggee walla nga jang ndigal lii, dinga laaj sa bopp: “Naka lafiu
mén a sofentale turu Yalla?”

Mbokk yi, laaj bu am soloo ngi noonu. Ku am seetlu, dinga gis ne, ni nit fiiy sofentale turu Yalla, mooy dafiuy
yendoo fakkal faayda aw turam. Ndaxte dangay degg fiuy jéfandikoo turu Yalla ci mbir yu andul ak benn
fulla. Su leen njagare dabee walla mbir bett leen, nga dégg fiuy tudd turu Yalla. Nenn i dufiu ci sax xalaat.
Waaye fiu bare teyeef la ci ioom. Moo tax bés bu nekk nga gis ku digaaleek moroomam naan ko: “Bu soobe
Yalla, dinaa def nangam!” Fekk na li muy wax, fasu ko yéene def sax. Turu Yalla wi muy jéfandikoo, ay fen
kepp la ci bégg a gémloo ka muy waxal. Tuur ko léndém ba dem rekk la bégg. Nenn fii ioom, dangeen di séq
mbir fiu naan la: “Waat naa ko ci Yalla, lii ak lee ...!” Fekk na waxul dégg. Waaye da lay fexee gémloo
safaanu dégg gi.

Waaw, ndax fioofiu dafiu nekkul di sofental turu Yalla, bu fiuy def yooyu? Axakay! Nu ngiy sofental turu
Yalla. Noonii la fiu bare di yendoo. Mu nekk mbir mu law te siiw, ba tax fiu bare bayyeetufiu xel ci ne, Yalla
béggu ko. Bu fiu koy def dufiu sax faale Yalla. Kon jaadu na nu xam itam ne, Yalla du seetaan mukk kuy
sofental turam. Boo nekkee nitu dégg, du jar ngay waat ak a gifi ngir fiu gém la. Waaye loolu dees na ci
dellusi ci yeneen emisyor. Nanu jappagum rekk ne, Almasi bi Yeesu ne na:

“Buleen gifi dara; bumu doon ci asamaan, ...bumu doon ci addina, ...bumu doon it ci benn [béréb]. ...Bul gif
it ci sa bopp, ndaxte ménuloo weexal mbaa fiuulal benn ci say kawar. Sa waaw, na nekk waaw; sa déedéet,
na nekk déedéet. Loo ci teq, ci Ibliis la joge.” (Mc 5:34-37) Te it Mbind mi rax na ci dolli ne: “Nangeen yem
ci waaw ak déedeéet ngir baf cee layoo fa kanam Yalla.” “Na seen dund gépp sell, ni Yalla...selle!” (1Pi
1:14,15; Sa 5:12)

Naka la Yalla selle? Mbokki déglukat yi, sellaayu Yalla deesu ko laam-laamee. Yalla dafa sell ba nga xam
ne, du nekk sax fu sellul. Kenn ku sellul it, du ko mén a jege fenn! Am na ci Mbind mi ay misaal yu baree
bare, yu mén a wone sellaayu Yalla. Waaye danu leen ciy tannal benn rekk. Muy bés ba Yalla Aji Sax ji
feefioo yonent Yalla Musaa ci takk-takku safara cis ngarab ca kaw tundu Sinayi. Keroog, Musaa dafa jadd
ne day seet loolu lu mu. Noonu Yalla woo ko ne ko: “Musaa, Musaa! bul jegesi. Summil say dall, ndaxte
béréb bii nga taxaw, suuf su sell 1a!” (Ex 3:5) Ci lu wér, béréb boobu, dafa selloon ndax teewaayu Yalla ca
béréb ba! Kon Kaddu gii Yalla wax Musaa ne ko bul jegesi, summil dall yi ndaxte béréb bu sell nga taxaw,
mén nanu ci gis ne ci dégg, amul werante, Yalla ku sell la! Waaye itam, Yalla dafa bégg fiépp rafifiee
sellaayam mel ni malaaka yi ci jetaayam. Noom fiépp rafifiee nafiu sellaayam. Ba tax na, guddeek béccég
dufiu noppee wax naan: «Boroom bi Yalla, Aji Kattan ji, moo sell, sell, sell!» (Pe 4:8) Waaye nit fii, floom
fii Yalla gén a fonk ci cakkeef gi, ndax rafifiee nafiu sellaayu Yalla? Déedéet! Li &pp ci nit fii faalewufiu sax
Ki Yalla doon. Te fiakk a rafifiee sellaayu Yallaa tax fiuy sofental turam di ko tudd ci waxi caaxaan yu nekk.

Nakk a rafifiee sellaayu turu Yalla lu garaaw la, lool sax! Wante am na lu ko gén a garaaw. Li ko gén a
garaaw mooy, lank bafi a rafifieelan mooy turam! Bi Yalla waxee ak Musaa ca ngarab sa doon takk te lakkul,
ca kaw tundu Sinayi, dafa ko doon tegtal turam ngir waa addina sépp mén ko xam. Dégluleen bu baax li
Mbind mi wax. Mu ne:

“Noonu Yallane [Musaa] ... «<Maay sa Yallay baay, di Yallay Ibraayma, Yallay Isaaxa, ak Yallay Yanqooba.»
Musaa nag nébb xar-kanamam, ndax ragal a xool Yalla. Te Aji Sax ji ne ko: «Ci lu bir, gis naa fitna, ji sama
mbooloo di daj Misra. Dégg naa it seen yuux ndax jaraaf, yi leen di jéfi ci liggéey. Te iéwante naa leen ndax
seeni coono. Damaa wacc nag, ngir réccal leen ci loxoy waa Misra, jéle leen ca réew ma, yébbu leen ci
meneen réew mu naat te yaatu....»” (Ex 3:5-8)

Noonu, Yallawax na Musaa ne dina ko yonni ca Firawna buuru Misra, ngir mu goreel banni Israyil ci seenug
njaam. Waaye Musaa ne Yalla:

«Su ma demee ci banni Israyil, ne leen: Seen Yallay maam moo ma ydnni ci yeen; dinafiu ma laaj: Nu mu
tudd? Kon lu ma leen di tontu?» Yalla ne Musaa: «Maay ki nekk! Nanga waxe nii ak banni Israyil: Aji Nekk
jimoo mayonni ci yeen.» Yalla dellu, ne ko: «Aji Sax ji, di Yallay maamyyi, Yallay Ibraayma, Yallay Isaaxa
ak Yallay Yang6oba, moo ma yénni ci yeen. Loolu mooy sama tur ba faww!» (Ex 3:12-15)

Ndax dégg ngeen li Yalla wax ci lu jém ci turam? Lan mooy turu Yalla? Xéy na dinga ne: «Turu Yalla mooy
Yalla rekk!» Wante, Yalla duturam de! Yalla mooy ki mu doon. Yalla mooy Yalla, waaye turam du Yalla.
Ci misaal, man, nit laa, wante sama tur du nit! Dama am sama turu bopp ak samaw sant. Yalla Moom itam,
am na tur. Ci Mbind mi, am na ay téeméeri tur sax. Wante turam wi ci gén a siiw mooy...Aji Sax ji.

Kan mooy Yalla? Mooy Aji Sax ji! Mooy Boroom Allaaxira! Mooy Kiy dund ba faww! Mooy Kiy sax
abadan. Ni mu mel tey, la meloon démb. Ni mu mel démb ak tey, lay mel ba faww. Te ni nu ko jange it, Yalla
waxoon na Musaa: “Maay sa Yallay baay, di Yallay Ibraayma, Yallay Isaaxa, ak Yallay Yanqooba. ...Damaa
wacc nag, ngir réccal [banni Israyil] ci loxoy waa Misra...» Mbokk yi, am nanu fi lu neex lool! Ci lu woor,
Yalla Aji Sax ji dafa kawe, magg, te sell... wante ba tey, Mooy it, Ki mén a wacce boppam ngir wallusi nit,
ki mu sakkoon!

Ci lu woor, turam dafa magg, sell te baax. Looloo tax, ci fietteelu ndigal li, Yalla waxoon na banni Israyil ne:
“Bul tudd turu Aji Sax ji, di Yalla seen Boroom, cig neen, ndaxte Aji Sax ji du seetaan mukk kiy sofental
turam!” (Ex 20:7)

Tey jii, amunu jotu leeral Iépp li Kaddug Yalla jangale ci fietteelu ndigal li. Wante su fekkee ne, danga bégg
a moytu ba baf a sofental turu Yalla, am na lu nu war a rafifiee. Mooy lii: Almasi bi Yeesu ganesi addina ngir
xamle turu Yalla. Yeesu fiéw na ngir nit fii mén a xam turu Yalla ak Ki mu doon. (Yow 17:26)

Ni nu ko gise woon, Yeesu mooy ‘Kalimatula’, di Kaddu gi nekkoon ak Yalla ca njalbéen ga. Moom la Linjiil
bu sell bi wax, bi mu naan:

Ca njalbéen ga fekk na Kaddu gi am, te Kaddu gi ma nga woon ak Yalla, te Kaddu gi Yalla la woon. Moo
di ki nekkoon ak Yalla ca njalbéen ga. Ci moom la Yalla jaar, sakk 1épp. Amul dara lu fiu sakk te jaarul ci
moom. Ci moom la dund gi nekk, te dund googu mooy leeral nit fi. (Yow 1:1-4) Kaddu gi fiéw, doon nit,
dékk ci sunu biir. Gis nafiu ndamam, mu fees ak yiw ak dégg, ndam li Baay bi jox jenn Doomam ji mu am
kepp. (Yow 1:14) Ci addina la nekkoon, addina si fiu sakk jaarale ko ci moom, te addina xamu ko. Néw na
ci réewam, te ay fiofiam nanguwufiu ko. Teewul fii ko nangu te gém ci turam, may na leen, fiu am safi-safiu
nekk doomi Yalla. (Yow 1:10-12) Ndigali Yalla yi, ci gégmmifiu Musaa lafiu leen jaarale; yiw wi ak dégg
gi, Yeesu Kirist moo ko indaale. Kenn mésul a gis Yalla, waaye Bajjo bi, di Yalla te nekk ak Baay bi, moo
ko xamle. (Yow 1:17-18)

Kon, Mbind mi dafa nuy won ne, Kaddu gi, di baatu Aji Sax, ji doon wax ak Musaa jaare ko ci takk-takku
safara cis ngarab, mooy Ki ganesi addina si, sanc ci yaramu nit. Mu ngi tudd Yeesu.

Jaarale ko ci juddoom, jikkoom, ay waxam, ak i jéfam, Almasi bi Yeesu wone woon na ne, mooy Kaddug
Aji Sax, ji wacce asamaan, yor bindu nit. Yeesu ne na:

“Ci dégg-dégg maa ngi leen koy wax, laata fiuy sakk lbraayma, fekk na ma doon ki fiuy wax Maay ki nekk.”
(Yow 8:58) “[Coobareg Yalla mooy] fiepp di teral Doom ji, ni fiuy terale [Yalla] Baay bi. Ku teralul Doom
ji, teraloo Baay, bi ko yonni.” (Yow 5:23) “Man ak Baay bi benn lanu. ...Ku ma gis, gis nga [Yalla] Baay bi.
...Xamu[leen] ne maa ngi nekk ci Baay bi te Baay baa ngi ci man? Kaddu yi ma leen di wax jéogewufiu ci man,
waaye Baay bi nekk ci man mooy matal ay jéfam. Gémleen li ma leen wax ne: Maa ngi ci Baay bi te Baay
baa ngi ci man; walla boog, gémleen ndax jéf yi.” (Yow 10:30 14:9-11)

Kon noonu la Almasi bi Yeesu xamale woon nit fii ne, mooy Doomu Aji Sax, ji bawoo asamaan, waaye lu
épp ci nit Ai gémufiu ko.

Yeesu defoon na ay jéf yu kenn deful. Dara téwu ko. Ménoon na noot bépp doole ci kaw suuf — ngelaw li ak
géej gi, rab yi, feebar ak dee. Defoon na kéemaan yooyu ngir nit iépp mén a xam fu Mu joge ak Ki mu
doon. Wante lu épp ci mbooloo ma raffieewufiu ki mu doon. Dafiu ko daan teg yonent, waaye rafifiewufiu
woon ne, matug Yalla gepp a ngi dékk ci moom. Xamufiu woon ne, Yeesu Kirist mooy Kaddug Yalla Aji
Sax, ji bawoo asamaan. Dafiu doon sofental turam.

Wante Mbind mi ne na;

“Su fiépp nekkoon ay naaféq, du tere Yalla nekk dégg.” (Ro 3:4) “Ge fekk na Kirist [ Yeesu] yor melow Yalla,
waaye aakimowul taxawaayam ci li mu méngoo ak Yalla. Waaye daa wacce boppam, ba tollook nit fii, def
boppam surga. Te bi mu yoree bindu nit, daa suufeel boppam, di dégg ndigal, ba joxe boppam, fiu daaj ko
sax ci bant. Moo tax Yalla kaweel ko lool, jox ko tur wi tiim yépp, ngir turu Yeesoo tax fiepp sukk, ci
asamaan, ci kaw suuf, ci biir suuf; te fiépp bokk genn kaddu naan: Yeesu Kirist mooy Boroom bi; ci maggug
Yalla Baay bi.” (Fb 2:6-11)

Ndax dégg ngeen li Kaddug Yalla wax ci mbirum tur wi tiim tur yépp? Nanu ko jangaat. Mu ne:

“...Yalla kaweel [na] ko lool, jox ko tur wi tiim yépp, ngir turu Yeesoo tax fiépp sukk, ci asamaan, ci kaw suuf,
ci biir suuf; te Aiépp bokk genn kaddu naan: Yeesu Kirist mooy Boroom bi; ci maggug Yalla Baay bi.” (Fb
2:9-11) “Te mucc amul ci keneen, ndaxte ci ron asamaan amul weneen tur, wu fiu maye ci nit fii, wu nu war
amucce.” (J&f 4:12)

Yaw miy déglu tey, ndax rafifiee nga turu Yalla? Ndax fonk nga ko? Walla boog danga bokk ci fiiy sofental
turam? Ngir nga mén a barkeelu éllég, danu lay fiaan nga xalaat bu baax ci fietteelu ndigalu Yalla bi ne: “Bul
tudd turu Aji Sax ji, di Yalla seen Boroom, cig neen, ndaxte Aji Sax ji du seetaan mukk kiy sofental
turam.” (Ex 20:7)

Kon jéréjéfati ci déglu bi. Ndegam neex na Yalla, njang miy fiéw dinanu tabbi ci fieenteelu ndigal li. Su ngeen
amee laaj ci li nu jang tey, bindleen nu ci: YOONU NJUB B.P. 370, Saint-Louis / YOONU NJUB B.P. 370,
Saint-Louis.

Na leen Yalla barkeel te ngeen xalaat ci li Mbind mi wax ne: “Bul tudd turu Aji Sax ji, di Yalla seen
Boroom, cig neen, ndaxte Aji Sax ji du seetaan mukk kiy sofental turam.” (Ex 20:7)

132 Bésu Noflaay bi

Asalaamaalikum mbokki déglukat yi. Nu ngi leen di nuyu ci turu Yalla mi bégg fiépp nangu yoonu njub wi
mu téral, ngir mucc ci mbugalu bakkaar ba faww. Sunu mbégte réy na ci li nu mén a dellusi ngir dégtal leen
seen emisyony) YOONU NJUB.

Mbokk yi, ci njang mi nu weesu, déggoon nanu ni Yalla santaanee naan: “Bul tudd turu Aji Sax ji, di Yalla
seen Boroom, cig neen, ndaxte Aji Sax ji du seetaan mukk kiy sofental turam.” (Ex 20:7) Noonu gisoon
nanu ne ndigal lii day artu fiiy sofental turu Yalla. Maanaam ngir fiu baf di tudd turu Yalla ci mbir yu fiakk
fulla ak ciy naxaate, ciy wuruj mbaa ci ay fen. Ndaxte Yalla ku sell la, te faww mu atte fiiy caaxaane turam.
Noonu gisoon nanu ne, fii faalewul ndigal lii, fiu ngiy xécc merum Yalla ci seen kaw.

Tey nag, sunu géstoo ngi tollu ci Aieenteelu ndigal li. Yalla dafa ci wax ne: “Deel fattaliku bésu noflaay bi.”
(Ex 20:8) Mén na am fi nga nekk, yaa ngi laaj sa bopp naan: “Lan mooy bésu noflaay bi? Lu tax Yalla bégg
nit di ko fattaliku? Te, nan lees koy fattalikoo?” Laaj yu am soloo ngoogu. Moo tax nu fas yeene géstu ci tey
su ngeen nu mayee nopp.

Xam ngeen ba noppi ne, ca njalbéen ga, ba dara nekkul woon dara, ca la Yalla fasoon yéene sakk lépp.
Noonu, li nuy gis Iépp tey, Yallaa ngi ko sakk ci juréom-benni fan. Ca bés bu jékk ba la Yalla sakkoon leer
gi. (Ge 1:1-5) Naareelu bés ba, Mu sakk asamaan si. (Ge 1:6-8) Ca fietteelu bés ba, Yalla sakk géej, suuf ak
lepp luy sax ci kaw suuf. (Ge 1:9-12) Ca fieenteelu bés ba, Aji Kattan ji sakk jant bi, weer wi ak biddéew yi.
(Ge 1:13-19) Ca juroomeelu bés ba, Yalla sakk njanaaw yi ak lepp luy dund ci biir ndox. (Ge 1:20-23) Ca
juréom-benneelu bés ba nag Yalla sakk bayyima yeek nja-all yépp, ak nit. (Ge 1:24-27) Noonu, Yalla
mataloon na jéfam jépp. Mu daldi noppalu nag, ca juréom-fiaareelu bés ba. Waaye, nanu japp ne, sonn taxul
woon Yalla noppalu ca juréom-fiaareelu bés ba. Déedéet! Yalla du sonn mukk!

Yalla dafa noppalu woon ndaxte, ni ko Mbind mi waxe: ‘Matal na jéfam!” Lépp matoon na! Looloo tax Yalla
noppalu woon ci liggéeyam bépp, ca jurbom-faareelu bés ba. Waaye, leneen li taxoon Yalla noppalu ca
juréom-fiaareelu fan ba, mooy ngir tegal nu fi royukaay. Naka noonu, Yalla waxoon na banni Israyil bés, ne
leen:

“Nangeen di fattaliku bési noflaay yi, ndaxte loolooy fésal diggante, bi ngeen am ak man, te di fattali ne man
Aji Sax ji, maa leen tann def leen sama mbooloo.” (Ex 31:13)

Bésu noflaay bi kon, mooy bés, bi Yalla sant nit, mu cay noppalu, gannaaw bu liggéeyee jur6om-benni fan.
Yalla moo ci jékk a joxe misaal. Li tax nag Yalla béggoon nit di fattaliku bésu noflaay bi, mooy ngir nitam
pexem dal-lu. Waaye itam mu jéfandikoo ko ngir jagleel Yalla bés bi, di ko ci maggal cig teewlu. Bégg
jammu nit ak tawféexam ci saayir ak ci baatin, moo tax Yalla jox ko santaane bile. Kenn umplewul ne,
yaramu nit ak xelam, dafiu soxla noppalu. Bu nit dégéree bopp, ba di liggéey fu mu tollu te du noppalu,
yaramam ak xelam dufiu ko mén a dékku. Mén na caa doxe wopp ciw yaram mbaa cim xel. Li fiuy
tudde«surmenage» Loolu la nu Yalla di bafal. Te Wolof Njaay sax wax na ko: «Njang moo gis, am na
allarba» Bi ci des mooy, su nit di téréréri rekk, bafi a faale Yalla ci dara, li wér mooy, yéex walla gaaw,
waaye fa muy mujje du baax. Ba tax Yalla bégg, nu jagleel ko diir bu fiu koy wéetal di ko ca fattaliku.

Ni nu mén a fattalikoo bésu noflaay bi mooy, Yalla ci boppam moo ne bés bi, bésu noflaayu Aji Sax ji la.
Kon bésam la. Bésu Boroom bi la! Ba tax na bu fiu koy fattaliku, wareesul xalaat ne ab bes lafiuy jaamu.
Mukk! Bés yépp a yem fa kanam Yalla. La fiuy def ci bés bu nekk, loolu mooy li gén a amal solo Yalla. Bésu
noflaay bi, Yalla lees ci war a jaamu, Moom mi sakk lépp ak fiépp. Ndaxte jaadu na te yell, léeg-léeg nu
taxaw, bayyi lépp, di wéetal Yalla sunu Boroom. Muy bés bob, danu cay feddali sunug jaamu Yalla. BEggunu
wax ne benn bés kepp lees war a fattaliku Yalla te yeneen bés yi, kenn ménu ci jaamu Yalla walla nu cay def
lu nu neex. Déedéet! Mbind mi dafa wax ne:

“...Maggalleen Yalla ci seen yaram.” (1Ko 6:20) “Sawarleen te bafi a tayel, di jaamu Boroom bi ak seen xol
bépp.” (Ro 12:11) “Dékkleen ci fiaan Yalla, farlu ci, boole ci ngérém.” (Kol 4:2)

Kon loolu, dafay wone rekk ne, danu war a salloo def sunu xol ci Yalla. Bés bu nekk, saa su nekk. Jaamu
Yalla amul wakaans. Kaddug Yalla ne na, jaamukat yu wér yi, ci xel ak ci dégg lafiuy jaamu Yalla, ndaxte
Yalla xel la. (Yow 4:24) Amul foo mén a nekk te doo fa mén a weéetal Yalla. Mbir mi ci xol bi ak ci xel mi
la. Waaye su Yalla feesul xol yi, keneen walla leneen dina ko fees, te loolu ci sanku rekk la lay jéme. Moo
tax Yalla ne: “Deel fattaliku bésu noflaay bi!”

Waaye leneen li nuy seetlu itam mooy, ndigal lii Yalla wax ne: “Deel fattaliku bésu noflaay bi”, moo di,
fi la pacc bu jékk, bi jém ci diggante nit ak Yalla jeexe, ci fukki ndigal yi. Te su nu doon wér baat yi gén a
am solo ci pacc bile, ménees na wax ne mbéggeel, walla boog bégg, bokk na ca. Maanaam bégg Yalla. Nu
gis ci loolu nag ne, li bégg Yalla émb fii, mooy jaamu Yalla; takku ci Yalla. Ndaxte Yalla dafa ne:

“Nanga dox say soxla juréom-benni fan, def [ca] sa liggéey bépp. [waaye nanga noppalu ci juréom-fiaareelu
fan bi.] Ndaxte ci juréom-benni fan la Aji Sax ji sakk asamaan, suuf, géej ak li fiu émb Iépp. ...Aji Sax ji, di
Yalla sa Boroom, [moo] jagoo ...bésu noflaay bi, di juréom-fiaareelu fan bi. [Ndaxte] noppalu na, ca
juréom-fiaareelu fan ba.” (Ex 20:9,11,10)

Ni ngeen ko dégge, Yalla moo barkeelal boppam bésu noflaay bi. Mu def ko muy bés bu sell. Te ni nu ko
waxe woon, Yalla soxlawul daray nit. tawféexu doom Aadama rekk a ko soxal. Noonu, nu gis ne, li bésu
noflaay bi di tekki ci nun tey mooy, Yalla dafa bégg nu noppalu ci sunu yenub bakkaar te tabbi ci noflaayam.
Naka la loolu mén a ame ngay laaj? Boo gémee ne Musalkat, bi Yalla yonni dee na ngir fey sa boru bakkaar,
bokk nga ci gaayu Yalla, yi mu waajalal noflaayam, ni ko Mbind mi waxe naan:

“Yallaa ngi dencal ay gaayam noflaay, bu nirook noflaayu Yalla ca juréom-faareelu fan ba. Ndaxte képp ku
més a dugg ca noflaayu Yalla, noppalu na ci ay jéfam ni Yalla. Nanu farlu boog, ngir dugg ci noflaay boobu,
ba kenn bafi a déggadi, ba daanu ni maam ya, ca mandig ma.” (Yt 4:9-11)

Xarit yi, tey jii, ni ko benn Rammukat bi am kepp waxe, “LEPP MAT NA!” (Yow 19:30) Fa fieneen fiy
jangalee naan: «Dara matul, lenn sotteegul! Dangeen war a woor, di fiaan! Liggéeyleen ngir yaakaar ca ag
mucc!» Yeesu moom wax ne: “LEPP MAT NA!” Te Yalla naan leen: “Noppaluleen ndax li ma leen defal!
Noppaluleen! Dama bégg ngeen noppalu ci seeni jéf, ni ma noppaloo woon ci samay jéf! Lépp mat na!”

Misaal maa ngi nii ci Kaddug Yalla, gi nu indil seede bii naan:

“Bés bu nekk sérifi si dafiuy taxaw di liggéeyal Yalla, di sax ci def sarax, yu ménul a dindi bakkaar yi mukk.
Waaye nag sérif bii di Kirist, bi mu saraxee sarax bu am doole ngir dindi bakkaar yi benn yoon ba faww,
dafa toog ca ndeyjooru Yalla, di xaar ba kera mu daaneel ko ay noonam ci kanamam. Noonu, fii fiuy sellal,
ci benn sarax rekk la leen yeggali cig mat ba faww ...” (Yt 10:11-14)

Kon nanu xam ne, liggéey bi nu waroon bépp, Musalkat bu am doole bi defal na nu ko ba noppi. Te léegi,
mu nga toog ca ndeyjooru Yalla. Mu ngi ci noflaayam te dafa nu ci bégg a boole. Waaye laata muy mén a
nekk, faww nga gém Yeesu Kirist miy Boroom bi, di Rammukat bi la deewal te dekki ca fietteelu fan ba, ngir
Yalla mén la atte ni ku jub fa kanamam. Wante Mbind mi ne na: “...Ku amul ngém doo mén a neex Yalla....”
(Yt 11:6) Waaye lan mooy ngém Yalla? Mooy nga gém Iépp li Mu la defal ci Almasi bi, te noppalu ci li Mu
la defal! Mooy doyloo jéfu Musalkat bi, bafi koo xeeb, di jéggib dig. Almasi bi Yeesu ci boppam moo ne:

“Néwleen ci man, yeen fiépp fii sonn te diis, dinaa leen may noflaay. Jébbaluleen ci man te jang ci man,

ndaxte lewet naa te woyof, te dingeen am noflaay ci seen xol. Ndaxte sama Kilifteef lewet na te sama yen
diisul.” (Mc 11:28-30)

Noflaay gu ni mel méneesu ko am feneen walla ci keneen! Ci lu wér, Almasi bi Yeesu rekk mooy ki la mén
arawale. Njiiti diiney jamonoy Yeesu, seen fiakk a nangu ki Yeesu doon, moo tax fiu bafioon ko gém. Noonu,
Yalla neenal seen ngém. Tey jii itam, fiu baree ngi bafi a nangu ki Yeesu doon. Nuy dem sax ba di ko wut a
tuumaal fu fiu tollu ni Farisen ya, ca jamonoy Yeesu. Waaye, Wolof Njaay ne na: “Nen du béreek doj” Ndax
li wér mooy, su fiu teelul a soppi seen xalaat ci Yeesu, Yalla dina neenal seen ngém fioom itam. Ngir daw
loolu kon, faww nga aw ci yoon wi Yalla rédd. Nga gém menn pexe mi Yalla waajaloon bu yagg, ngir
muccug doom Aadama yépp.

Noonu, yaw mi doon jaaxle ak a laajte nan nees mén a rawe. Bul jaaxleeti! Xamal ne Yalla ubbi na bunt. Mu
di buntu mucc bi yonent Yalla yépp doon yégle. Mooy bunt bi nga mén a defaroo ak Yalla te mu aggale la
ci nekk jawrif, ju ag bégg Yallaam di fés cig takkuteem ci Boroom bi. Bunt boobu moo di Musalkat, bi Yalla
tann, yonnee ko waa addina. Moo tax bi mu fiéwee, moom Musalkat bi di Yeesu, mu wax lu kenn mésul a
wax. Te it, kenn dootul wax lu ni mel. Ne na: “Man maay bunt bi. Ku jaar ci man, dinga mucc; ...Man maay
yoon wi, dégg gi, ak dund gi. Kenn du [tabbi Ajjana] te jaarul ci man.” (Yow 10:9 14:6) Kon, gis nga, ci
Yalla benn bunt kesee am te genn dégg it a am, ak wenn yoonu mucc kepp. Noonu la! Wolof Njaay ne na:
“Dégg dina bas ay bét waaye du ko lugi.”

Noflaay gi la Yalla bégg a jagleel daal, ci Yeesu Kirist rekk nga ko mén a ame. Mooy noflaay bi lay teggil
bépp yen bu la njattoon. Nga daldi féex ci kattanu deretu Musalkat bi tuuru ca bant, ba fiu ko daajoon! Ndaw
jamm ju bare ci fii gém te wéolu Almasi bi! Moo tax Mbind mi ne:

“Léegi nag, gannaaw Yalla atte na nu jub ci kaw ngém, nanu japp ci jamm, ji nu am fa kanam Yalla, jaarale
ko ci sunu Boroom Yeesu Kirist. Moo nu ubbil bunt ci Yalla, nu taxaw temm ci yiwam, jaar ci ngém. Te it,
nu ngi bég ci négandiku, Yalla boole nu ci ndamam.” (Ro 5:1-2)

Kon yaw miy déglu, su fekkee ne aw ci benn buntu noflaay, bi Yalla waajal doom Aadama yi soxal na la,
fattalikul ne:

- Dangay jékk a nangu ne bakkaarkat nga, nangu itam sag néew doole fa kanam Yalla. Ndaxte fileek loolu
amul, ménuloo yaakaar ag mucc ci Yalla.

- Gannaaw gi, nga gém te nangu ne, Yalla rekk a mat te moom kesee sell. Waaye sellaayam tax na ba amul
kenn nit ku ko mén a jege. Ak ku mu mén a doon; ndaxte fiépp a bakkaar ba joteetufiu ndamu Yalla. Te yoonu
Yalla mooy peyug bakkaar maanaam dee, te xajjalikook Yalla ba faww.

- Boo xamee loolu, te nga gém ne Yalla, ci kaw njubteem ak yérmandeem, sakkal na pexe, boobu jafe-jafe.
Pexe mi mooy, joxe na Yeesu Kirist mi mésul a bakkaar ngir mu dee, tuur deretam ci sa palaas, ngir feyal
la sa boru bakkaar. Mu nekk bunt, bi Yalla ubbi ngir nga sell ba mén koo jegeel sa bopp. Te it, soo ko géme,
Yalla dina la may kattanu nekk surgaam bu mbéggeelam di fés bés bu nekk ci takkuteem ci Yalla bés bu
nekk.

Kon xarit yi nuy déeglu, fii lanuy taggook yéen tey. Njang miy fiéw, ndegam neex na Yalla, ci juréomeelu
ndigal li lanuy tabbi. Su ngeen béggee ay leeral ci li nu jang tey, bindleen nu ci YOONU NJUB B.P. 370
St-Louis / YOONU NJUB B.P. 370 St-Louis.

Na leen Yalla barkeel te ngeen bayyi xel ci wooteb Almasi bi naan: “"Néwleen ci man, yeen fiépp fii sonn te
diis, dinaa leen may noflaay!” (Mc 11:28)

133 Teralal sa ndey ak sa baay

Mbokki déglukat yi, asalaamaalikum. Nu ngi leen di nuyu yeen fiépp ci turu Yalla Aji yérmande, ji bégg fiépp
xam yoonu mucc wi, te di ko topp. Sunu mbeégte réy na ndax xam seen takkute ci emisyon YOONU NJUB
bii di seen bos.

Ci sunu njang mi weesu, gisoon nanu ci fieenteelu ndigal li, Yalla wax ca ne: “Deel fattaliku bésu noflaay
bi.” (Ex 20:8) Nu gisoon ne bésu noflaay bi, Yalla dafa ko sakk ngir jammu nit ak tawféexam ci saayir ak
baatin. Ndaxte Yalla dafa sant ay gaayam fiu ber bés boobu, ngir noppalu ci seenub liggéey. Waaye itam
Yalla dafa leen sant fiu jagleel ko boobule bés. Kenn umplewul ne yaramu nit ak xelam dafiu soxla noflaay
leeg léeg. Lu ko moy, nit dina wopp ciw yaram mbaa cim xel. Loolu bokk na, ci li Yalla di bafial nit. Waaye
su nit dégéree bopp, di téréréri rekk, baf a faale Yalla ci dara, li wér mooy, dina ko wex xatt. Beneen bi
mooy, Yalla dafa bégg nu jagleel ko ab diir di ko ca wéetal ak a jaamu. Moo tax bésu noflaay bi, nekk bésu
Boroom bi! Tekkiwul nag ne benn bés kepp lees war a fattaliku Yalla. Ndaxte Kaddug Yalla sax dafa wax
ne: “Maggalleen Yalla...[te] Sawarleen [ci] bafi a tayel, di jaamu Boroom bi ak seen xol bépp.” (1Ko 6:20
Ro 12:11)

Léegi nag, nanu jém kanam ci sunu géstu ci fukki ndigal, yi Yalla dénk Musaa ak banni Israyil, ngir fiu xamle
leen ci addina si. Dikk nanu tey ci juréomeelu ndigal li, di ndigal li jékk ci juréom-benni ndigal yu mujj,
yi jém ci ni nit war a jéflanteek moroomu nitam. Yalla Aji Sax ji dafa waxoon banni Israyil, ne: “Teralal sa
ndey ak sa baay, ngir am gudd gi fan ca réew ma lay Aji Sax ji sa Yalla di jox.” (Ex 20:12) Jur6omeelu
ndigal lii, dees ciy gis ne, sunuy waa jur, dafiu am solo lool, di fiu mat a fonk. Te faww nu jox leen cér bi fiu
yelloo. Waaye du loolu lanuy gis ci njaboot yu bare, ndaxte dangay gis doom yoo xam ne, seeni waa jur
dafiuy wax, fiu tebbi seen ndigal, gédd leen, ciibatu leen, dem seen yoon. Te dufiu am benn toppatoo ci waajur
yi xanaa dékk ci tangal seeni xol rekk. Waaye juréomeelu ndigal li, dafa wax ci anam yu leer naan:
“T-e-r-a-l-a-1 sa ndey ak sa baay...!” Coobare Yalla nag, ci doom yi, mooy fiu sopp seeni waajur te déggal
leen.

Nun mag Vi, bu nu déggee ndigal lii, xéy na mu am fiuy xalaat: ‘Aaa, lii nag gune yi war nafiu ko déglu de!”
Waaw, dégg la, gune yi war nafiu ko déglu, waaye ndax mag fii tamit amufiu ci wall? Walla boog mag fii dafiu
amul ndey ak baay? Axakay! Kon nag fiepp la ndigal lii soxal. Moo tax nag, ci sunu njangum tey mi, nu fas
yeene ci gis ni ndigal lii ame solo ci fiepp. Du ci xale yi rekk, waaye ci xale yeek ci mag fii. Wolof Njaay dafa
wax ne: “Guney tey filooy dooni magi éllég.”

Moo tax, ci juréomeelu ndigal lii, Yalla sant doom yi fiuy teral ndey ak baay. Waajur dafa am solo ci Yalla.
Fi mu leen teg ci fukki ndigal yi sax wone na ko. Bi Yalla noppee ci digganteem ak nit, waajur yi la ci toftal.
Waajur, Yallaa ko tegal boppam ci palaas bu am solo bi mu tegu. Ba tax nu war leen a fonk, wormaal leen,
jox leen cér bi fiu yelloo. Moo tax Mbind mi naan:

“...Yeen xale yi, nangeen deggal seeni waajur, ci li ngeen bokk ci Boroom bi, ndaxte looloo rafet. Teralal sa
ndey ak sa baay; mooy ndigal li jékk a émb dig, maanaam ngir nga am gudd fan, gu and ak jamm.” (Ef 6:1-3)

Ciy jamono, Yalladigoon na gudd fan guney banni Israyil su fiu déggalee seeni waajur. Waaye loolu tekkiwul
déggal seeni waajur te terewul fiu gatt fan. Benn misaal ci Mbind mi mooy Ecen. Moom kenn la woon ci
way-gém Kirist yu jékk ya. Dafa am bés, muy waare ca kanamu yawut ya. La mu doon wax di dégg gu kenn
ménul a tebbi. Waaye dégg googee jémoon ci Almasi bi, neexul woon gaa fia. Ba tax fiu sanni koy xeer ba
mu faatu. Moona Ecen ndaw lu dégg ndigal la woon. Waaye bakkanam rotoon na cig ndawam. (Jéf 7:54-60)

Waaye am na itam leneen lu am solo lool ci ndigalu tey li. Mu di, xale yi dinafiu barkeel, su fiu déggalee seeni
waajur. Xale yiy déggal seeni waajur ci lepp luy coobare Boroom bi, dinafiu gén a bég yeneen xale yi. Gune
yu bare yu seen aw fan gatt walla fiu torox ci addina, daanaka jaaxalul kenn. Ndaxte boo ko seetee ba ca biir,

dafiu nekkoon xale yu yaruwul. Di ay fippukat yu faalewul kenn. Du seeni waajur sax waxatuma meneen
mag. Moona ci cosaanu Afrig ak réew mii nu nekk, doom, doomu fiépp la. Waajur yemul woon rekk ci fii fii
sukk jur xale bi. Mag mu nekk amoon na wareef ak safi-safiu yar xale bi, bijjanti ko su ko gisee ci lu
jaaduwul. Naka noonu, xale bu nekk itam amoon na wareefu, mag mu mu gis, jappe ko ni waajuram. Mu
wormaal ko, jox ko cér ni su doon ay waajuram. Cosaan loolu, woroowul ak njangalem Kaddug Yalla gi.
Ndaxte su nu sukkandikoo ci li Mbind mi wax, ménees na japp ne, xale dafa war a wormaal mag.

Ndegam Wolof Njaay day wax ne: “Guney tey fiooy dooni magi éllég.” Kon wér na ne su xale bi melul ni
mu war a mel tey, bu réccee ba doon mag éllég it, du nekk mag mu wormaal ay waajuram ni mu ware.
Ndaxte: “Garab la fiu ca gajj lay mefifi.” Loolu nag di dellu rekk di wone sas wu réy wi waajur yi am ci yaru
doom yi, dale ko ca ba fiuy lu tuuti. Ndaxte dafiu ne: “Garab ba muy lu tuuti lees ko war a jubbanti.” Lu
ko moy dina jublu fu dul génal kenn. Bu boobaa, boo ko béggee jubbanti nag mu damm. Yaru xale dees koy
teel a tambali. Bafi a topp fily wax naan: ‘Bayyi ko waay! Xale la! Xamul dara!” Axakay, am na lu mu xam.
Su xamagul Yalla itam, xam nab yar. Te li mu xamul sax, yaa ko ko war a tambalee xamal ndank ndank.

Yonent Yalla Suleymaan dafa ne:

“Kuy bafi a yar doomam, béggu ko, ...ki bégg doomam dafa koy jubbanti. Bant ak yar dafay indi xam-xam,
waaye gune gu fiu boyal dina teg ndeyam gacce.” (Pr 13:24; 29:15)

Loolu leer na nafif ndax xale bu kenn newul fiall a ngi, du mén a nekk kuy dégg ndigalu waajur walla meneen
mag ci lu jaadu. Te nag, “Ku amul kilifa, jinne di sa kilifa.”

Ci loolu, Yeesu Almasi, bi mésul a def bakkaar, mooy royukaay bu mat bi ci fiépp. Nanu déglu li xewoon ci
dundam bi mu amee fukki at ak fiaar. Linjiil bu sell bi dafa wax ne:

“At mu jot nag waajuri Yeesu yi daan nafiu dem Yerusalem, ngir maggali bésu Jéggi ba. Noonu bi Yeesu
amee fukki at ak fiaar, fiu dem maggal ga, ni fiu ko daan defe naka-jekk. Bi maggal ga tasee, fiu dépp fibbi,
waaye xale ba Yeesu des Yerusalem, te ay waajuram yégufiu ko. Nu xalaat ne, Yeesu dafa andoon ak fieneen
fii fiu bokkaloon yoon. Bi fiu doxee bésub Iémm, fiu tambale di ko seet ci seen mbokk yi ak seen xame yi. Bi
fiu ko gisul nag, fiu daldi dellu Yerusalem, seeti ko. Ca gannaaw €éllég sa fiu fekk ko ca kér Yalla ga, mu toog
ci jangalekati Yawut yi, di déglu ak di laajte. Népp fii dégg li mu wax, yéemu ci xel, mi mu andal, ak ni mu
doon tontoo. Naka la ko waajuram yi gis, fiu daldi waaru. Yaayam ne ko: Sama doom, lu tax nga def nu lii?
Man ak sa baay nu ngi la doon seet, jaaxle lool. Mu ne leen: Lu tax ngeen may seet? Xanaa xamuleen ne,
damaa war a nekk ci sama kér Baay? Waaye xamufiu li kaddoom yi doon tekki. Noonu Yeesu daldi and ak
fioom, dellu Nasaret te déggal ay waajuram. Fekk yaayam moom takk mbir yooyu yépp ci xolam. Yeesoo ngi
doon magg ci jémm, tey yokku ci xam-xam, te neex Yalla ak nit fii.” (Lu 2:41-52)

Kon gis ngeen, bi ko yaayam ak Yuusufa wéree ba gis ko, fekk sax amaana Yeesu béggagul woon a fiibbi.
Waaye mu déggal waajuram fiu daldi and dellu seen dékk, Nasaret. Yeesu, mi joge asamaan, royukaay bu
baax la ci bépp fanna ci dundu nit. Te yemul foofu ndax wax na ne doom yi, gannaaw ba fiu joxee wegeel
gu mat sékk seeni waajur, nafiu leen teral, di leen taxawu seen kem-kattan ci seeni soxla ndax wareef la. (Mc
15:4)

Waaye mbokki déglukat yi, ndegam ci sunu cosaan, xale dafa war a wormaal mag it, li nuy seetu ci guney
tey yi moo di, fiu ci bare toppufiu cosaan loolu. Ndaxte am na ci fiofi, bu seeni waajur mbaa meneen mag
waxee lu leen neexul, fiu gédd leen; ciibatu leen, ne wéréfn dédd. Wegufiu seeni waajur te dufiu am it benn
toppatoo ci ioom. Xanaa dékk ci tangal seeni xol rekk. Waaye du dundin woowu lafiuy jang ci juréomeelu
ndigal li. Li Yalla bégg mooy doom yi sopp seeni waajur te déggal leen ci Iépp luy coobare Yalla.

Wante loolu dafay dellusi rekk ci sas wi waajur yi am ci yar bi. Wareef la ci bépp waajur, mu baf a boyal ay

guneem. Waaye mu leen di toppatoo, di leen yee te di leen jubbanteek ub yar su ko laajee. Ndaxte “wéqi nag,
tekkiwul mbafieel ci doomam.” Wante ci biir yar bi nag, waajur wi war na and ak sagoom. Te it, bafi a

bundaxataal xale yi. Kaddug Yalla dafa nuy won ne, warunu saaga mbaa di jaxase sunuy doom. Ndaxte loolu
boo ko yaggee def gune, benn bés dina jéngu, fippu ba mu jural ko safaan. Bu boobaa nag, yaw waajur wi,
am nga ci wall. Ngir moytu loolu lépp kon, waajur wi war na jubbanti ci mbéggeel ak cofeel te di tette xale
yi ci ngém gu weér ci Yalla jiy dund. Moo tax Kaddug Yalla wax ne:

“Yeen [waajur] yi ...buleen bundaxataal xale yi, waaye ngeen yar leen, di leen yemale ak a yee ci Boroom bi.”
(Ef 6:4)

Loolu moo di sasu bépp waajur mu jém ci teg xale yi ci yoonu njub.

Wante, ndax ménees na joxe lees amul. Kenn du tegtale béréb boo xamul. Yaw ci sa bopp, soo jubul fa kanam
Yalla, naka ngay mén a tege keneen ci yoonu njub? Soo xamul fu béréb sangam féete, doo mén a teg kenn
ci yoon wa fa jém! Li nu béggoon nag mooy ku nekk dégge wax jii, ni ko Mbind mi waxe bi mu naan:

“Ku jub amul, du kenn sax. Amul kenn ku xam yéfi Yalla... iépp jeng nafiu, ba kenn amalatul Yalla njarifi.
...[Te] xamufiu yoonu jamm...” (Ro 3:10-12,17)

Waaye xarit yi, ndax loolu day tekki ne buntu yaakaar téj na? Déedéet! Yaakaar kay am na! Ndaxte Kaddug
Yalla ne na itam:

“Léegi nag Yalla feefial na, ni nit mén a jube ci kanamam, ci lu séqul ak yoonu Musaa dara. Waaye ba tey
yoonu Musaa ak waxi yonent yi seedeel nafiu ko.Jub ci kanamu Yalla, gém Yeesu Kirist rekk a koy maye,
te képp ku ko gém bokk nga ci. Ndaxte fiépp a yem fa kanam Yalla. Népp a bakkaar, ba joteetufiu ndamu
Yalla. Waaye gannaaw Kirist Yeesu dee na ngir jot leen, Yalla ciw yiwam mén na leen a atte ni fiu jub ci
dara.” (Ro 3:21-24)

Kon yaw waajur wi nuy déglu, xéyna ku fonk sa diine nga. Waaye fexe ba sa doom nekk ku dégg ndigal te
weg ay waajuram, té na la. Bul xaddi, pexe am na. Waaye faww yaw ci sa bopp nga jékk a nekk ku jub fa
kanam Yalla. Ni fiu ko jange léegi, Yeesu Almasi bi rekk moo la mén a def ku jub fa kanam Yalla. Looloo
tax Mu ne:

“Man maay garab gi; ...Ki sax ci man te ma sax ci moom, dina mefifi. ...Bu ngeen saxul ci man [nag,]
dungeen mén dara.”. (Yow 15:5)

Kon yaw waajur wi ci sa bopp, jékkal a wakkirlu ci Musalkat bi, di Boroom bi Yeesu. Lu ko moy, dara du
sotti ci sa mén-ménu bopp. Pexe mi, mu ngiy tambalee ci nga am ngém gu wér ci Almasi bi Yalla fal, di
Yeesu. Moom rekk a mésul a jalgati yoonu Yalla. Moom kenn a ménoon a wax ne: “Li neex [Yalla Baay bi]
rekk laay def!” (Yow 8:29)

Kon sama xarit, muy yaw muy keneen, képp ku gém li Yalla ci boppam seede ci lu jém ci deewu Yeesu ca
bant ba, ak ndekkiteem ca néew ya, te nangu Yeesu ni Musalkatam, dina am dund gu dul jeex. Noonu yaw
it, su loolu amee ci sa dund, li wér mooy Yalla baal na la say bakkaar. Rax-ci-dolli, dafay jaare ci Xel mu Sell
mi, di la may bés bu set kattanu def ci say doom yar bi leen di tax a nekk fiu fonk seeni waajur ak bépp mag.

Kon xarit yi, fii lanu leen di taggoo tey. Njang miy fiéw, ndegam neex na Yalla dinanu géstoondook yeen ci
juréom-benneelu ndigal li. Su ngeen béggee ay leeral ci li nu jang tey, bindleen nu ci YOONU NJUB B.P.
370 Saint-Louis / YOONU NJUB B.P. 370 Saint-Louis.

Na leen Yalla barkeel te ngeen di fattaliku li Mbind mi wax ne: “Naka yeen, xale yi, na ngeen déggal seeni

waajur... Yeen [waajur] yi it, buleen bundaxataal xale yi, waaye ngeen yar leen, di leen yemale ak a yee
ci Boroom bi.” (Ef 6:1,4)

417



134 Bul béom

Asalaamaalikum mbokki déglukat yi. Nu ngi leen di nuyu, ci turu Yalla mi bégg fiépp nangu yoonu njub wi
mu téral. Nu ngiy dellu, di sant Yalla ci li nu mén a teewaat fii, di leen dégtal seen emisyon bi ngeen sopp
di YOONU NJUB.

Yeen a ngiy fattaliku ne, ci sunu njang mi weesu, ci fukki ndigal, yi Yalla dénk yonent Yalla Musaa, nu ngi
tollu woon ci juréomeelu ndigal li. Fi Yalla naan: “Teralal sa ndey ak sa baay...” (Ex 20:12) Muy ndigal loo
xam ne, kenn du werante amug soloom. Ndaxte ci aaday réew mi, bokk na ci wareefi doom, teral waajuram.
Te it, kepp ku ko mat ndey walla baay, mu jox ko cér ba. Waaye gisoon nanu itam sasu waajur yi. Muy sas
WU am maanaa ci yaru gune yi ngir fiu mel na ca war. Waajur wi nga xam nag ne, fexe ba doomam nekk ku
dégg ndigal te am wegeel ci fiépp, té na ko, warul a xaddi. Dafa fekk rekk ne, faww yaw ci sa bopp, nga jékk
a nekk ku jub fa kanam Yalla. Loolu nag, gisoon nanu ne Almasi bi Yeesu rekk mooy pexe miy tax mu mén
a nekk ci yaw.

Tey nag, ci juréom-benneelu ndigal li lanu fas yéene jall. Yalla dafa ci wax ne: “Bul béom.” (Ex 20:13) Muy
ndigal lu gatt; waaye am solo lool ci Yalla ak ci nit! Béom, moo di rey nit ci teyeef! Lan lafiuy gis ci addina
si nu nekk? Dafa mel ni nit fii faaleetufiu waxu Yalla. Ndax nit a ngi jog, dal ci kaw moroomu nitam, faat
bakkanam; mbaa mu rendi ko ni fiuy tére am xar. Aw xeet jog dal ci kaw weneen xeet, faagaagal ko. Am réew
j6g song meneen réew, faat fa bakkan yu jotewul dara ak mbir ma. Moona nit du moomeelu keneen ku dul
Yalla. Aji Sax ji kesee am safi-safiu rocci ruuwu nit.

Waaye lii lépp dafay woneeti ni nit toofiee Boroomam, ci fexee sacc safi-safi bi Yalla jagoo moom kepp. Te
sax boo bdomee nit, yemuloo rekk ci toofi Yalla, waaye yaa ngiy fésal ne faalewuloo ko. Ndaxte Yalla dafa
sakk nit ci melokaanam, gén koo fonk ci lépp li mu sakk. Wante nag, ni ko Wolof Njaay waxe rekk daal,
noonu la: “Janax du jur lu dul luy gas.” Waaw, ndaxte boo gisee lii 1épp, li ko waral moo di bakkaar bi nekk
ci xolu bépp doom Aadama. Mooy bakkaar bi nu donne ci sunu maam Aadama mi jékkoon a fippu, tebbi
santaaneb Yalla ca toolu Ajjana. Ay doomam juddu, donn bakkaar ba. Te loolu, Kayin taawu Aadama, fésal
na ko ci li mu rey rakkam Abel. Kayin daldi nekk noonu ki jékk a béom nit.

Xéyna yaa ngi naan: «Waaw, waaye man loolu soxaluma ndax mésuma rey nit te it, fasuma ko yéene.» Su
fekkee ne loolu mooy sa xalaat, nga baal ma, waaye juum nga. Ndaxte bu nu géstoo ci Kaddug Yalla, danu
ciy gis ne, rey nit du faat bakkan rekk. Gén naa xdot loolu! Mbind mi dafa wax ne:

“Képp ku bafi sa mbokk, reykat nga!” (1Yow 3:15) Te Almasi bi Yeesu rax-ci-dolli ne: “[Waxuma la sax baf,
waaye] képp ku mere sa mbokk, dinafiu la atte... ca safara.” (Mc 5:22)

Kon yaw miy wax naan mbir mii soxalu la, loo xalaat ci loolu Mbind mi wax? Soo waxalee Yalla rekk, ndax
mén nga wax ne mésuloo mere sa moroom? Ndax fieme nga wax ne, mésuloo baf kenn? Ndax mésuloo xool
nit rekk, neexu la, nga xalaat walla sax nga wax ne: «Kii rekk laa bafi man!»? Amul kenn ku mén a wax
ne, mésul a yég lu ni mel! Kon nag sama waay, xamal ne Mbind mi ne na, saa boo mésee yég lu ni mel, mu
jém ci keneen, mu ngi mel ni danga rey nit kooka. Ndegam nag noonu la ko Yalla gise, kon fiaata yoon nga
“rey” sa moroomu nit? Ci dégg, li nu Mbind mi feefal fii, lu xaw a nagaree dégg la. Waaye lu am la!
Wareesul mere nit mbaa di ko bafi. Wolof Njaay sax dafa wax ne, “Nit kenn du ko bafi.” Naka noonu,
Kaddug Yallaa ngi nuy artu naan:

“Ku mer, bu mu jall aw kaafi; bu jant bi sowaale seen mer, ba ngeen may Seytaane bunt.” (Ef 4:26,27)
“Ndaxte ci xol la xalaat yu bon [yi] di joge, ak béom...” (Mc 15:19)

Ci loolu kon, yaw miy xool nit rekk bafi ko, mu ngi mel ni danga ko rey. Fa kanam Yalla miy attekat bu jub
bi, yaak ki rey, dara wuutalewu leen.

Waaye itam, boom yemul rekk ci faat bakkanu keneen. Am na yeneen fannay béom yu fiu war a bayyi xel.
Lu ci mel ni xaru. Maanaam faat sa bakkanu bopp. Dafiuy wax naan: «Xaru daganul!» Te muy dégg it. Kon
bu nit andeek sagoom faat bakkanu boppam, moom ak ki faat beneen bakkan fioo yem kepp. Noonu itam,
naka ki nga xam ne moom reyul nit, faatul bakkanu boppam waaye mu santaane fiu reyal ko keneen; li
nasaraan yiy tudde “commanditaire”, li wér mooy kookule it, fa kanam Yalla, moo yem atte ak ki rey. Dafa
mel ni li Wolof Njaay naan: “Sacc ak ki ko yebal, fiépp sacc lafiu.” Noonu, yaw mi reylu sa moroomu nit
ba noppi toog fale ne xiim, dégg la, mén ngaa fiakk a feefi fii ci addina. Waaye li wér mooy, atteb Yalla bi
lay xaar moom, doo ca mén a récc mukk; su fekkee ne, bi ngay dund, jotuloo réccu fa kanam Yalla, te nga
nangu yoonu mucc wi mu téral.

Ba tey, ci beneen fanna béom, lii di yaq ab émb itam, ci la bokk. Ndaxte yaqg émb rey nit la! Nafiu ko wax
mu leer! Yonent Yalla Daawuda bindoon na ci Sabdor, naan:

“Yaa ma sakkal baatin, rabb ma ci sama biiru ndey. Maa ngi lay sant ci li ma nekk mbindeef mu xel dajul te
yéeme; Say jéf fiooy kéemaan, xam naa ko bu leer... Say bét ne ma jakk, fekk may béemuur kese; te fiu bind
ci sa teere fan yi fiu ma appal, laata benn di ci nekk. Céy Yalla ni ma say xalaat soxale! ni lim bi yaatoo!”
(Ps 139:13,14,16,17)

Bakkanu fiépp la Yalla fonk! Te ci lu wér, Yaqum émb, rey nit la! Moo tax fiu war ko leeral ci boppu nit fii
koy faral a jéfandikoo ngir dindi émb bu fiu yittewoowul. Nu bare sax xam nafiu ne baaxul, waaye dafiu koy
naxasaale ba mujj, far kenn tegatu ko muy dara. Moo tax ngay gis nit nekk cig moy ba yenoo cab &mb, mbaa
sax mu émb ci yoon, waaye béggul a am doom rekk. Noonu mu dogu ci yaq émb bi, daldi def ay
déebaa-déebam ak i xarfa-fuufaam, ba émb bi defi. Bu ko defee nag fiu naan: ‘Ndeysaan, ndogalu Yalla la!’
Déedéet! Ni naan Yallaa ko dogal, ay naaféq yuy tuumaal Yalla lafiu. Naka lafiu mén a xalaate ne Yalla Aji
sell ju jub ji mén na dogal fiuy faat bakkanu muumin? Te nag, su mbir mi doon ndogal sax, dama ne, loxol
boroom a nga ca! Yalla nag moom, ay waxam du safaanoo te jegewul fu fiuy defe lu bon. Moo tax Mbind mi
ne:

“Yalla Aji leer la te genn 1éndém nekkul ci moom. ...Bu lafiir galanee, bul ne: Yallaa ko dogal; ndaxte Yalla
jegewul ag mbon fenn, te du fiir kenn. Waaye ku sa bakkan nax, ba mén la, looloo lay dugal ci fiir. Kon bu
bégg-bégg émbee, bakkaar lay wasin, te bu bakkaar maggee, jur dee.” (1Yow 1:5 Sa 1:13-15)

Danu ko war awax mu leer! Kiy yaq ab émb, ak ka koy yaglu yépp, ay béomkat lafiu. Doom jooju, ndax dafa
dul boroom bakkan? Waaw, su fekkee ne boroom bakkan la nag, ana lan la def ba fiu koy b6om? Bu def amee
kay, fia sabablu ba doom ja juddu, fioofioo def lu jar ab daan. Ndaxte doom ja moom, waxul kenn mu émb
ko! Yalla Aji Sax ji rekk mooy ki am safi-safiu rocci ruu, waaye du nit. Su fekkee ne, daw gacceek tiis moo
la ko jaraloon; mbaa boog samm sa daraja ci béti fii, walla leneen lu mén a doon, bumu la ko dara jaralati!
Ak numu mén a deme, warul a tax kenn di jalgati santaaneb Yalla bile. Yalla du tebbi ay waxam mukk. Te
bakkanu nit dafa foor lool fa Yalla, ba tax Mu wax ci Kaddoom ne:

“...Bépp ...nitku rey moroomam dina [layoo] ak man. ...Ku tuur deretu nit, nit dina tuur deretam, ndaxte Yalla
ci melokaanam la sakke nit.” (Ge 9:5,6)

Wareefu nit ci moroomam, du b6om ko ndax amu ci benn safi-safi. Li nit di xarala ak a xerefi lépp, du yagg
ba mu sakk nit, boroom ruu, ni ko Yalla sakke ci péndub kese. Kon wareefu nit ci moroomu nitam, mooy
bégg ko, di ko aar ba safaan du ko gaar. Bala kenn di mén a def loolu nag, faww mbéggeelu Yalla lalu ci
xolam. Waaye naka la mbéggeelu Yalla di nekke ci yaw su fekkee ne dangay sofental pexe, mi la Yalla may
ngir nga mén a jot mbéggeelam? Nekk boroom diine walla woote daraja, taxul nga jot mbéggeelu Yalla. Koo
mén a doon, ni la Yalla di xoole, moo di, bakkaarkat. Terewul nag Yalla firndeel mbéggeelam ci doom
Aadama yi, bi fiu nekkee sax ay bakkaarkat. (Ro 5:8) Moo tax Yalla daldi yoénni Kaddoom, di Almasi bi
Yeesu, mi yonent yépp daan yégle ag dikkam. Noonu, bi Boroom bi Yeesu fiéwee, moom ci boppam ne na:

“Bu ngeen toppee samay ndigal, dingeen sax ci sama mbéggeel, ni ma toppe sama ndigali Baay, ba tax ma
sax ci mbéggeelam. ...Genn mbéggeel ménul a weesu joxe sa bakkan ngir say xarit.” (Yow 15:10,13)

Naka noonu, lenn rekk a mén a firndeel sa mbéggeel ci Yalla Aji Sax ji, “moo di gém ki mu yonni.” (Yow
6:29) Kon yaw miy déglu, gis nga ne, doo mén a bégg Yalla walla sa moroom mukk mu déppook ni ko Yalla
bégge, te gémoo jékk, ki Yalla yonni di reenu xolam, Yeesu Kirist, moom mi la bégg ba joxe bakkanam ngir
yaw.

Mbind mi nag ne na:

“Mbéggeel gi Yalla am ci nun, xam nanu ko te gém ko. Yalla Aji Mbéggeel la, te képp ku sax ci mbéggeel,
yaa ngi sax ci Yalla, mu dékk ci yaw. ...Su kenn nee, bégg naa Yalla, te bégguloo sa mbokk, dangay fen;
ndaxte ku béggul sa mbokk mi ngay gis, doo mén a bégg Yalla mi nga gisul. Te jox na nu ndigal lii: ku bégg
Yalla, nga bégg sa mbokk. ...Ku béggul sa mbokk, yaa ngi ci dee ba tey. Képp ku bafi sa mbokk, reykat nga;
te xam ngeen ne, ku rey nit amuloo dund gu dul jeex. Ci lii lanuy xammee luy mbéggeel: [Yeesu] Kirist joxe
na bakkanam ngir nun; te nun itam war nanoo [jekk ngir] joxe sunu bakkan ngir sunuy mbokk.” (1Yow
4:16,20,21 3:14-16)

Loolu la Kaddug Yalla wax. Te ci dégg, bu loolu amee rekk, ci ngay jekk ba sa mbéggeel ci sa moroom jaral
la dee. Ki la jaral joxe sa bakkan nag, waxuma la béom ko, waaye doo ko sax xalaatal lu bon! Am déet?

Kon, moo xam danga més a fitnaal nit, walla nga més a b6om, ci fanna bu mu mén a doon. Waaye itam, boo
dee sax ku mésul a def lenn ci mbir yooyu. Li wér mooy, més ngaa fiakk a bégg sa moroom; walla nga més
koo mere. Noonu, xamal ne atteb Yallaa ngi la tiim. Lenn rekk nag moo la ci mén a rawale. Mooy nga gém
benn Musalkat bi am kepp, di Yeesu Kirist. Moom Aji Mbéggeel la! Ndax jekk nga ngir wékk sa yaakaar ci
Moom ak li mu la defal, ngir Mu may la dund gu bees? Li nga war xam mooy:

- Yalla dafa sell. Te ku sellul du ko mén a jege fenn.

Ci béti Yalla, nun fiépp, danoo mel ni ay béomkat ci fann yu bare. Wante xabaar bu baax bi mooy:

- Yalla, ci njubteem ak ci mbéggeelam, sakk na pexe moo ko mén a jegee.

Maanaam amal na li mu dige woon bu yagg jaarale ko ci ay yonentam,

Mu di fiewug Kaddoom, di Ruuwam,
Mu wacc, yor bindu nit,

dund dund gu sell,

dee ca bant ba ngir sunuy toof,
dekki ngir atte nu jub.

Mbokk mi, ndax loolu leer na? Ndax xam nga bu baax lu tax Yeesu Almasi bi waroon a tuur deretam ca kaw
bant ba?

Waaw, def na ko ngir amal li yonent yi bind ci mbiram, wante it, li nga war a gén xam mooy: Yeesu Kirist
dee na ngir yaw! Tuuroon na deretam ni sarax suy dindi bakkaar ndax yaw; ndax man! Ci lu woor, sunuy
bakkaar a ko b6om, kon su nu ko gémee, Yalla dina nu baal, atte nu ni fiu jub.

Ci loolu, Mbind mu sell mi sax dafa ne: “B6om ngeen Aji Dundal ji, waaye Yalla dekkal na ko! ... Tuubleen

seeni bakkaar nag te wofifiiku ci Yalla, ngir seeni bakkaar far.” (Jéf 3:15,19) Ndaxte “yonent yépp seedeel
nafiu [Yeesum Nasaret] ne, ku ko gém, Yalla dina la baal say bakkaar ci turam.” (Jéf 10:43)

Kon xarit yi, fii lanu leen di taggoo. Emisyon biy fiéw, ndegam soob na Yalla, dinanu tabbi ci
juréom-fiaareelu ndigal li, ba gis li nu ci Yalla bégg a xamal. Su ngeen amee laaj, ci li nu jang tey, bindleen
nu ci: YOONU NJUB B.P. 370, Saint-Louis / YOONU NJUB B.P. 370, Saint-Louis.

Na leen Yalla barkeel te ngeen xalaat bu baax ci li Yeesu wax ne: “Béom ngeen Aji Dundal ji, waaye Yalla
dekkal na ko! ... Tuubleen seeni bakkaar nag te wofifiiku ci Yalla, ngir seeni bakkaar far.” (Jéf 3:15,19)

135 Bul njaaloo

Asalaamaalikum xarit yi nuy déglu. Nu ngi leen di nuyu ci turu Yalla mi bégg fiépp nangu yoonu njub wi mu
téral. Nu ngiy santati Yalla ci li nu mén a teewaat fii di addu ngeen di teewlu seen emisyon bi ngeen sopp,
di YOONU NJUB.

Ci njang mi weesu, nu ngi doon waxtaan ci juréom-benneelu ndigal li ne: “Bul béom.” (Ex 20:13) Muy
santaane boo xam ne, méneesul wax ne amul palaas ci jamono jii. Ndaxte bir na fiépp ne, bare na fiofi, faat
bakkan ak naan ndox lafiu yemale. Noonu gisoon nanu ne, béom yemul rekk ci rey nit. Am na yeneen fannay
boom te fiu war cee bayyi xel: xaru, santaane fiu reyal la nit, yaq ab émb a.fi.s.. Loolu 1épp rey nit la. Nga
bafi ko walla nga nangu ko, noonu la fa kanam Yalla.

Ci sunu njangum tey mi nag, dinanu géstoondook yeen ci juréom-fiaareelu ndigal li Yalla naan: “Bul
njaaloo!” (Ex 20:14) Njaaloo moo di xeetu moy Yalla gi goor walla jigéen ju nekk ci buumu séy di
jéflanteek keneen ku dul ka muy séyal. Loolu nag suufeel séy la; te it, li mu émb ciy musiba bare na. Nanu
Jékk a seet lu tax nu wax ne, njaaloo suufeel séy la. Gannaaw gi, nuy soog a fiéw ci lenn ci musibay njaaloo.

Kon danu wax ne,njaaloo dafay suufeel séy ndaxte Mbind mu Sell mi leer na nafifi ci ne: séy may la gu joge
ci Yalla Aji Sell ji. Looloo tax fiu war a sellal néegu séy. Waaye itam fiu sellal ci bépp fanna ci sunu dund.
Mbind mi ne na:

“Na fiépp fullaal séy, te lalu séy ... bafi a taq sobe. Ndaxte Yalla dina atte fiu yaqu fii ak njaalookat yi.” (Yt
13:4)

Aaya bii wone na bu leer ne, li Yalla bégg moo di kenn bafi a sofental sey. Ndaxte sey Yallaa ko fi samp lu
jiitu sax bakkaar di tabbi ci addina. Li Yalla bégg, wax na ko ci téereb Tawreet bi nuy nettali na séy bu jékk
ba deme woon, ak na way-dencante yooya, di Aadama ak Awa, ande woon. Mu ne:

“...Yalla Aji Sax ji ne: Wéet baaxul ci nit, kon dinaa ko sakkal ku mel ni moom di ko dimbali.” ...Noonu
...Yalla Aji Sax ji nelawloo Aadama nelaw yu xoot; te ba muy nelaw, mu rocci genn ciy faaram, fatt fa mu
ko jéle ak suux. Yalla Aji Sax ji defar jigéen ca faar, ga mu jéle ci Aadama, indil ko ko. Aadama ne: Kii daal,
yax la ci samay yax, di suux ci sama suux! Dees na ko tudde jigéen, ndaxte ci géor lees ko jéle.” Looloo tax
goor dina beru ndeyam ak baayam, and ak jabaram, fiu nekk kenn.” (Ge 2:18,21-24)

Mbokk yi, coobare Yalla, moo doon Aadama am benn soxna te yem ca. Batey jii, coobare Yalla soppikuwul.
Yalla dafa bégg goor gu nekk yem ci soxnaam te bafi a am benn bégg-bégg bu bon ci jeneen jigéen. Jigéen
fii itam naka noonu! Waaye li fiuy seetlu ci addina sii, doy na waar lool. Dafa mel ni daal séy moom, nit fi
dafiu ko jappe niy caaxaan rekk. Nit day nekk cig buum ba noppi, di doxale nu ko neexe. Maanaam fu ko
bakkan ba jefi, mu jém fa. Ku ay gétam tegu mu neex ko, dara dootul nekk yitteem lu dul fexee agg ci moom.
Dina dem sax ba mu jaral ko taggook soxnaam ngir rekk am ko. Waaye bu ci duggee, ab diir gannaaw gi, mu
gis keneen ku foqati ay gétam, mu tabbeeti ca, wacc ki mu andal. Am na fiofi sax, dufiu far jaar ci séy. Dafiuy
nekk noonu rekk, kenn ki dékkali moroom mi. Nu dékk ci njaaloo niy nja-all. Moona Yalla santul loolu kenn
kuy nit. Moo tax muy lu araam fa kanam Yalla. Dégg, deesu ko népp-néppal! Yalla dégg gi nekk ci xol la

bégg.

Kon nanu fattaliku ne njaaloo yemul rekk ci joteek keneen ku dul sa soxna walla ku wuuteek sa jékkeér.
Njaaloo yemul ci li ngay def ak céri yaram. Waaye dafa émb it, li nekk ci biir xol yeek xel yi. Moo tax
Boroom bi Yeesu ne woon bés:

“...dégg ngeen ne, waxoon nafiu [ne]: Bul njaaloo. Waaye man maa ngi leen di wax ne: Képp ku xool jigéen,
xédd ko, njaaloo nga ak moom ci sa xel.” (Mc 5:27,28)

Aa, gaa fii, loolu doy na waar aax! Su nu sukkandikoo ci lii Boroom bi Yeesu wax fii, dinanu gis bu leer ne
amul kenn ku mén a wax ne ndigal lii soxalu ko. Ndaxte, fiaata yoon ngay dox ci mbedd mi, taseek nit, xool
ko am ci moom yéeneb joteek moom? Ndax mén nga waiifi fiaata yoon la la dal? Nenn fii sax, dinafiu ko
génne ci seen gémmif, fieneen fAi dufiu ko wax waaye fekk na seen xel a nga ca. Ndaxte Wolof Njaay ne na:
Xel méneesu ko téye. Waaye xamal ne, Kaddug Yalla wax na ne, saa soo defee loolu bakkaar nga. Mel na
ni njaaloo ngaak nit ka. Saa soo mésee xemmem jigéen, walla goor, bakkaar nga ci sam xel. Te sax xemmem
googu mén na laa yébbu ci njaaloo ak nit kooka. Xam naa yaa ngi naan: Aa, su dee loolu kon ana ku mén a

mucc?

Wax nga dégg, mucc ci jamono jii, lu jafe lool la! Rawatina booy dox ci mbedd yi, ak col gu doy waar geek
jéf yu kenn rafetluwul yi. Boo séenee loo warul a xool ci wet gii ba tax nga dummadoyu xool gee wet, dinga
fa fekk lu yées la nga doon bafi say bét tegu ca. Wante su Yalla feesee xel yeek xol yi, pexem Seytaane dina
joy. Waaw, yombul ndaxte boo koy seet ba ci biir, dafa mel ni nit fieey jappale Seytaane. Kon yaw mi béggul
a fenqu ci pakki Seytaane, xamal ne li gén a am solo, mooy li fees sa xol ak sa xel. Ci lu wer, njaaloo baaxul,
dafay suufeel sey. Te séy nekk na lu tedd lu kenn warul a fiakkal fulla ndax Yallaa nu ko jagle. Kon wareefu
nit moo doon rafetal séy, sellal ko ndax Yalla barkeel ko. Waaye bu njaaloo gu téwa dakk tabbee cib séy,
melokaanu sey day daldi safaanook coobare Yalla.

Bu ngeen ko seetloo nag xarit yi nuy déglu, dingeen gis ne, li épp ci nit fii joxufiu séy géddé ba ca war.
Moona leer na ne njaaloo ak Iépp lu xeetook moom, day suufeel séy. Te yemul rekk ci suufeel ko, dafa émb
itam musiba yu bare. Lenn ci musiba yi njaaloo mén a jur moo di yaw miy njaaloo, dangay fiakkal sa bopp
fulla, fidakkal fulla sa way-dencante ci kanamu doom Aadama yi. Ba tax na, bu mbir mi dakkul, dina dem ba
kenn dootul weg sa way-dencante, yaw waxi noppi. Te it, ci misaal, njaaloo gu law, gi téwa dakk tax na ay
way-dencante yu wooloonte woon di moytoonte. Ci goxi addina yu bare, njaaloo xétt na fa ay njaboot, tas
fa kér yu bare. Tabbal na naqar, tiis ak toroxte ci xoli gune yu bare, ba seen addina yaqu yaxeet. Lenn ci xale
yii fiuy tudde “Guney mbedd yi,” fiu ngi bawoo ci njaboot yu xétt yi. Te njaboot yu xétt yooyu, lu ci bare
mbiri njaaloo bokk na ci li leen xétt. Noonu, gune yi daldi fiakk kilifa, tabbi ci mbedd mi, muy seen kér. Lii
nuy wax ci gune i, lu am la. Népp a ko seetlu, foo jém gis leen fiuy 1&jal nit fii ak di leen fitnaal. Béccégu
ndarakamm lafiu lay tafu mbaa sax fiu fogati sa alal ne mes. Wante xale yooyu, ana lan lafiu def ba war a
yeyoo dund gu ni yéese? Noom defufiu dara! Waajur yi kay fiooy ndeyi-mbill yi. Ndaxte bu fiu félxoo kay,
gune yi dinafiu tasaaroo. ‘Bu Macaam demee, lu fa uppu di defati?’

Waaye ndegam nit fii bafi nafiu faale Yalla, bay jéfe ci seeni cér ni mu leen soobe, dinafiu jot seen peyug jéf.
Te pey googu yemul rekk ci njaboot gu xétt, tasaaroo. Wante dem na ba ci fiuy tabbi ci mbugalu addina, fekk
gog laaxira gi dul jaas, agseegul sax. Maanaam ci seen njaaloo googu mén nafiu ca jéle ay wopp yu bon. Moo
waral Mbind mi naan:

“Bu leen ci dara nax; kenn du foontoo Yalla, ndaxte lu waay ji, moom ngay goob.” (Gal 6:7)

Waaw, boo xamee ne nit ki sax na ci dundinam wu bon te bafi ko déddu, wélbatiku ci jenn Yalla jiy dund
kepp. Li wér mooy Yalla dina ko bérgél ci bégg-béggam yu ruslu, di ko xaare bésu atte, ba Aji jub jiy bugal
ci safara. Képp ku bafi a réccu te nangu yoonu mucc wi Yalla téral. (Ro 1:26 Jéf 21:8)

Ci taalibey Yeesu yi nag, Kaddug Yalla daf nu wax, naan:

“Lii nag mooy coobareg Yalla, ngeen sell, maanaam ngeen moytu njaaloo; ngeen noot seeni cér ci cell ak
tedd, te xemmem bafi leen a jiital, ni xeeti addina yi xamul Yalla. ...bu kenn ci yeen laal yéfi jaambur, ngir
baf koo toofi. Ndaxte waxoon nanu leen bu yagg te artu leen ne, fiiy def loolu, Boroom bi dina leen mbugal.
Ndaxte Yalla woo na nu, nu dund cig cell, waaye du ci sobe. Ku tangamlu wax jii nag, defoo ko nit, Yalla nga
ko def....” (1 Tes 4:3-8)

Kon yaw miy déglu te bégg a déddu sa dundin wi déppoowul ak ni Yalla bégg. Xamal ne saafaras njaaloo

sorewul. Waaw, ndaxte Mbind mi dafa ne: Na kenn ku nekk bégg ki muy séyal. (Ef 5:28) Mén na am yaa
ngi naan: Aa, man kay bégg naa ki may séyal waaye terewul ma mel ni ma mel. Kon su fekkee loolooy sa
xalaat, xamal ne mbéggeel, gi Yalla bégg mu nekk ci yaw, jém ci ki ngay séyal des na. Ndaxte googu
mbéggeel soo ko ko béggee, dootoo ko mén a def lu fiaaw. Waaw, ndaxte bu boobaa, dinga bégg sa soxna,
mbaa sa boroom kér, ni nga bégge sa bopp. Bir na fiépp ne, ku and sagoom du def boppam lu fiaaw, lu metti
walla lu bon. Noonu nga dul defe sa bopp safaan nag, ni nga dootul mén a defe Iu ni mel ki ngay séyal. Loolu
moo di bégg sa moroom ni nga bégge sa bopp.

Ci loolu nag, Mbind mi ne na: “Buleen ameel kenn dara, lu dul mbéggeel; ndax ku bégg sa moroom, waccoo
nga ak yoonu Musaa. Ndaxte ndigali Yalla yépp, yi deme ni: Bul njaaloo, bul rey nit, bul sacc, bul bégge,
walla leneen ndigal lu mu man a doon, wax jii moo leen émb: Nanga bégg sa moroom, ni nga bégge sa
bopp. Ku bégg sa moroom, doo ko toofi; kon ku wéy ci mbéggeel matal nga yoonu Musaa.” (Ro 13:8-10)

Bégg sunu moroom, walla bégg ki nu séyal, ni nu bégge sunu bopp, lu jafe lool la! Ci sunu dooley bopp, dunu
ko mén a matal mukk. Wante Yalla am na pexem soppi nu, may nu doole, ba mbéggeelam gu réy gi, mén
a “baawaan ci sunu xol.” (Ro 5:5)

Waaw, Yalla dafa bégg a soppi sunuy xol yu siis yi, noot leen ak mbéggeelam gu réy gi. Lan mooy pexem
Yalla moomu nag? Mooy lii:

- Ci bu jékk, faww nga nangu ne, Yalla Aji Sell la, ju kenn ménul jege cig fakk sell.

- Gannaaw gi, nga nangu ne bakkaarkat nga. Te du yaw kese waaye fiépp a bakkaar, ni ko Mbind mi waxe:
“Népp jeng nafiu, ba kenn amalatul Yalla njérifi. Kenn du def lu baax, du kenn sax!” (Ro 3:12)

- Bu loolu leeree ci sa bopp, nga gis Iéegi ne pexe mi, ci Yalla Aji Sell ji rekk la mén a joge. Te pexe moomu
moo di deewu Yeesu Kirist ca bant ba. Mbind mi ne na: “Jenn Yalla kepp moo am, ak benn Rammukat kepp
diggante Yalla ak nit fi, di ... Kirist Yeesu, mi joxe bakkanam ngir jot fiépp. [Te] gannaaw Kirist Yeesu dee
na ngir jot leen, Yalla ciw yiwam mén na leen a atte ni fiu jub ci dara.” (1Tim 2:5,6; Ro 3:24)

- Noonu, ngir Yalla baal la te boole la ci fii muy may xol ak xel mu bees, faww nga gém li Yalla seede ci
mbirum deretu Yeesu, ji tuuru ngir raxas la ci bépp bakkaar. GEm ko rekk moo lay boole ci fii Yalla atte jub.
Ndaxte jub fa kanam Yalla, gém Yeesu Kirist rekk a koy maye. Kon soo ko gémee, bokk nga ci. (Ro 3:22-25)

Kon, pexem Yalla ngir nga nekk nit ku bégg ki muy séyal ni nga bégge sa bopp, mooy nga gém muccug Yalla
gi nekk ci Kirist. Noonu Yalla moo lay may xol bu bees boo mén di defe coobareem. (Eze 36:26) Loolu di
tekki rekk ne xolu bakkaarkat bi nu donne ci maam Aadama, dunu ci mén a def mukk coobare Yalla. Faww
xol bi soppeeku! Te amul leneen lu ko mén a soppi lu dul gém Yeesu Kirist mi tuur deretam ngir feyal nu
sunu boru bakkaar. Mooy saafara si, du leneen. Naka noonu, Mbind mi ne na:

“Bu nit bokkee ci Kirist, mbindeef mu bees la. Li jékk wéy na, lu bees a fi teew... [Ndaxte] Kirist mi mésul
a def bakkaar, Yalla def na ko bakkaar ci sunu wall, ngir ci sunu bokk ci moom, nu mén a doon njubteg
Yalla.” (2Ko 5:17,21)

Kon xarit yi nuy déglu, fii lanu leen di taggoo ba njang miy fiew. Ndegam neex na Yalla dinanu géstoondook
yeen ci juréom-fietteelu ndigal li. Nu ngi leen di gérém ci déglu bi te di leen fattali ne, mén ngeen nu yonnee
seeni laaj ci: YOONU NJUB B.P. 370, Saint-Louis / YOONU NJUB B.P. 370, Saint-Louis.

Na leen Yalla barkeel te ngeen xalaat ci li Mbind mi wax ne: “Bul njaaloo! ...Bu leen ci dara nax; kenn du
foontoo Yalla, ndaxte lu waay ji, moom ngay goob.” (Ex 20:14 Gal 6:7)

136 Bul sacc

Mbokki déglukat yi, asalaamaalikum. Nu ngiy gérém Yalla ci li nu fi mén a teewaat di leen dégtal seen
emisyor) YOONU NJUB bi ngeen di topp ak teewlu. Nu ngi leen di sant ci xalaat yu am solo, yi ngeen nuy
yéweéne saa yu nekk.

Ba léegi nu ngiy wey ci njangum fukki ndigal, yi Yalla dénkoon yonent Yalla Musaa ak banni Israyil, ngir
fiu xam ni Yalla selle, teg ci rafifiee seenug selladi. Ci emisyon bi weesu, nu ngi woon ci juréom-fiaareelu
ndigal li, fi Yalla nee: “Bul njaaloo!” (Ex 20:14) Mu di ndigal lol, am na solo lool te mat a yéene mu jém
kaw, rawatina ci jamono ju réb jii. Ndaxte li épp ci nit fii, joxufiu séy géddé ba ca war. Dafiu dékk ci Aiakk
asellal séy gu and ak maa-tay. Moona ku nekk gis na toroxte ak tumuranke gi njaaloo tabbal ci kér yi. Gisoon
nanu it ne njaaloo yemul rekk ci joteek ku dul sa soxna walla sa boroom kér. Yemul ci li ngay def ak sa céri
yaram, waaye dafa émb itam li nekk ci biir xol yeek xel yi. Moo tax Yeesu waxoon bés ne:

“Képp ku xool jigéen, xédd ko, njaaloo nga ak moom ci sa xel.” (Mc 5:28) Li wér mooy, faww Yalla Aji Sell
jimbugal ca safara su dul fey mukk bépp njaalookat bu bafi a réccu te nangu yoonu mucc wi Mu téral. Ndaxte
Mbind mi ne na:

“Xanaa xamuleen ne, i jubadi dufiu bokk ci nguuru Yalla? Bu leen ci kenn nax: fiiy doxaan, walla xérémkat
yi, ak njaalookat yi, ak gbor-jigeen fii ak fii ko nangu, walla sacc yi ... dufiu bokk ci nguuru Yalla. Te am na
fiu meloon noonu ci yeen. Waaye Yalla footal na leen seeni bakkaar, sellal leen, atte leen ni fiu jub, ci turu
Boroom bi Yeesu Kirist ak ci dooley Xelum Yalla, sunu Boroom.” (1Ko 6:9-11)

Bu loolu wéyee, tey danuy jém kanam ci fukki ndigal yi, dugg nag ci juréom-fietteelu ndigal li. Mu di
santaane bi Yalla naan: “Bul sacc!” (Ex 20:15) Ndigal lii nag, leer na ba daanaka matul woon a faramfance
sax. Waaye dégg-déggu nit mel na noo xam ne, faww nu waxtaan ci. Te it, su Yalla demee ba faggandiku
ndigal lu ni mel ci Mbind mu sell mi, fekk na booba muy lu mat a bayyi xel. Moo tax nu fas yéene
géstoondook yeen ci laaj yii di: Kan mooy sacc? Lu tax Yalla tere sacc?

Bala nuy tabbi ci yooyu laaj, xanaa nu jékk a fattali rekk ne jéf ji di sacc, mooy jél yéfu jaambur ju la kenn
mayul. Loolu moom deesu ci werante sax. Léegi nag, ana kan mooy sacc? Loolu kay mooy wax ji! Kon sacc
moo di képp ku jél lu fiu la joxul. Ci anam bu mu mén a doon; su boroom andul ca jél ba, sacc nga. Lu kéf
ka tuuti tuuti, lu mu fiakk fiakk solo. Ku def lu ni mel ab sacc nga! Waaye léegi nit fii dem nafiu ba rafifieetufiu
luy sacc ak lu dul sacc ndax li fiu fiakkal fulla yenn xeeti sacc yi. Moo waral yenn sacckat yi, tegufiu sax seen
bopp ay sacc. Nit fii it, jappeetufiu ag cacc loolee fiuy def. Ci misaal dangay gis nit koo xam ne, woor na Yalla
woor nit iépp ne, la mu mén ak la muy def de, peyooru weer kese taxul kenn mén ko. Ay moroomam yu mu
tollool ndombo-tank fiu ngi fi te ménufiu li mu mén. Moona daqu leen yaxanal te génu leen a faggandiku. Kon
leer na ne sa waay moomu, leneen a ko tax a mén li mu mén. Waaye ndegam mu nga cay ménal gaa i, di
ci jéf, jéf yu ‘baax’ ci yenn béréb yi fiuy tudde kér Yalla. Di ci baaxe fienn fii fiuy woowe niti Yalla, du yagg
ba kenn gise li muy def nig cacc walla fiu jappe ko moom ci boppam nib sacc. Bu amee fiu seen xel romb
loolu sax, naafeq yi, dufiu ko ko wax mukk ndax njarifi la fiuy jéle ca moom. Noonu, nit kay def loolu ci alal
jooju, yaakaar ne jéf yooyu mén nafioo setal alal jooju te mu jéle ca ngérém, njéggal ak yérmande Yalla. Nax
na boppam! Te li wér, mu war ko xam mooy, du récc mukk mbugalu Yalla. Ndaxte ci béti Yalla, ab sacc la!
Su réccuwul, bafi a wélbatiku ci Boroom bi ba gém yoonu mucc wi mu téral, amul benn werante ne Yalladina
ko bugal bés. Mbugal googu nag mén naa tambalee fii ci addina. Ndax bés bu ko yoon dabee, dina daj mbir.
Waaye lu mbugal googu tar tar, ga koy xaar ca laaxiraa koy raw fuuf!

Mbokki déglukat yi, sacc yiy sacc ay milyon walla ay milyaar di ci def luy samandaay ag mbaax, fiook sacc
biy kéf caq yi ak a sacc biteeli gaas yi, fioo yem kepp fa Yalla; su fekkee sax nit fii yemalewufiu leen. Ndaxte
li Yalla wax moo di: “Bul sacc!” Kon koo mén a doon, loo mén a sacc, nu mu mén a tollu, ak lu mén a sabab
cacc ga, xamal ne jéggi nga sart bu Yalla ci boppam téral.

Ci noonu, nanu bayyi xel ci ne, cacc am nay wall yu bare. Cacc yemul rekk ci fekk yéfi jaambur yu fiu teg
nga fab ko. Waaw, ndaxte yaw mi sa njaatige dénk liggéey, di la ca fey, fekk doo liggéey waxtu yu doy. Di
tappale rekk ngir waxtu wi dem, bu boobaa sacc nga! Yaa ngi sacc sa xaalisu njaatige bi mu lay fey te
liggéeyuloo ko! Ki nga xam ne itam, dafay xéysi ca bérébu liggéeyam, taal rajo bayyi fa. Mbaa mu summi
mbaxanaam teg, daldi génn. Ku fa fiéw soxla ko fiu naan: ‘dafa genn, mu ngi fiéw, sorewul.” Fekk feni kese
la, ndax la des ca béccégub keroog booba, deesu ko fa gisati. Nga yaakaar nag ne, yaw miy def loolu doo
sacc? Axakay yaa ngi sacc sa njaatige!

Mbokki déglukat yi, loolu baaxul ci benn kéru liggéeyukaay. Dafa koy tax a daanu. Baaxul it ci koom-koomu
réew mi. Faww nit fii xam loolu te dog ciw waar. Ndaxte su dakkul ba kéri liggéeyukaay yiy daanu, du kenn
nit ka doon déngal rekk a koy yég de. Boroom njaboot yu bare dafiu cay doxe fiakk am x&y. Fitna ak toskare
tabbi ca seeni njaboot. Moo tax Mbir yii, kenn waru leen sofental naan: Aa, garaawul! Axakafi, garaaw na
ndax du def lu dul lawal fi ndool.

Yallanag Moom, Mu ngi wax ay gaayam ci Linjiil naan: “...Nangulleen ci l1épp seeni [njaatige], yi ci addina.
Buleen ko def rekk ci seen kanam, di sakku ngérém, waaye na nekk lu déggu ci yeen, ndax seen ragal Boroom
bi. Lu ngeen mén a def, na ci seen xol talli; ngeen def ko ngir Boroom bi, te du ngir nit, xam ne Boroom bi
dina fey seeni jéf, mu di cér bi mu leen dencal. [Yeesu] Kirist mooy Boroom, bi ngeen di liggéeyal.” (Kol
3:22-24)

Ba tey ci xeeti cacc yi, mbokki déglukat yi; su nit defee ay pexe ba jot ci alalu jaambur ci luy samandaay
yoon, sacc la. Ci misaal dafa mel ni yaw mi nit dénk kéram. Mbaa boog fiu woolu la, dénk la weneen xeetu
alal. Nga dem ba jémmi jamono, daldi bégg a teg loxo ci alal jooju. Mu jaral la dugg ak génn, yéeg ak wacc
ba alal ja nekk ci sa tur. Moo xam lu ko mén a sabab, ak foo mén a sukkandiku, waaye loolu njublay la, cacc
la. Yalla nag moom, ménul a and ci loolu; su fekkee sax attekat yi gén a rafifieeku fioo ko dogal. Ndaxte sacc
la te Yalla aaye na ko.

Xarityi, li tax Yalla tere sacc nag moo di, cacc lor sa moroom la. Te it lor sa bopp la! Santaane bii di “Bul
sacc!” dafay tekki ne: Danu war a ragal Yalla te bégg ko, ngir bafi a fab sunu alalu moroom. Waaye nu
dimbali ko sax ci fiopal alalam. Li Yalla bégg mooy ku nekk weg sa moroom, di ko sammle 1épp lu mu
moom. Te it, coobare Yalla mooy kenn ku nekk daani dooleem, yem ci li Mu ko xéewale. Mooy li Mbind
mi sant taalibey Yeesu bi mu naan:

“Ku daan sacc, na ko déddu te jublu ci liggéey lu baax ci ay loxoom, ngir mu mén a dimbali fii neew
doole.” (Ef 4:28)

Yalla yemul rekk ci bégg ay gaayam déddu cacc, dafa bégg itam fiu “jublu ci liggéey lu baax ci [seeni] loxo”
ngir am lu fiu mén a may fii nekk ci soxla. Ni nga xam ne nag béggufiu daani seen doole lu dul defi naka su
dul noona, Kaddug Yallaa ngi leen di artu naan: “Sacc yi ...dufiu dugg ci nguuru Yalla Aji Kawe ji.” (1Ko
6:10) Ci lu wér, ndegam artu yu leer nafifi yii yépp fiu ngi ci Mbind mi, ana lan moo waral kon nit dégére nii
bopp te baf a déggal Yalla? Te lan moo tax cacc gi téwa dakk xanaa di gén a law?

Xam naa yaa ngi naan: ‘Aa, loolu kay jarul a laaj: Polis a deful liggéeyam. Te njiit yi it defufiu li leen war ci
faggandiku mbir yooyu, wutal askan wi am x&y; teg fi kaaraange gu doy, ak nangam ak nangam...” Nga baal
ma, waaye su fekkee loolu moo di sa xalaat, juum nga. Ndaxte jafe-jafe bi dégg, du kilifa yi, du pdlis bi,
doonte sax am nafiu sas wu leen Yalla jox ci loolu Iépp. Gis nga boo demee ci kaso yi, fiu ngi fees dell.
Moona terewul gaa fii mel ni, fiu gén a rakkaaju. Lii itam am na, boo seetee dinga gis ne, sacc yi nekk ci biti
kaso fioo épp fuuf, moona fiu bare ci filoom xam nafiu bu baax li leen di xaar su fiu leen jappee. Wante taxul
fiu riggal. Kon leer na ne jafe-jafe bi feneen la fu dul cagganteg kilifa yi walla fiakkum jumtukaayu fii
féetewoo kaaraange gi. Réew yi seen jumtuwaayu kaaraange doy sax terewul cacc ga takkarnaase fa. Kon
jafe-jafe bi nit am ba tax ménul a topp ndigalu Yalla bii di: “Bul sacc!” mooy bakkaar bi dékk ci xolu doom
Aadama. Wante mbugalu sacc, ni beneen bakkaar bu mu mén a doon, moo di dee, tagalikook Yalla ba faww!

426



Moom la Yalla wax ci Mbind mu sell mi ne: “Peyu bakkaar mooy dee.” (Ro 6:23) Kon sacc, bi sax cig cacc
ba x8y wuyuji Boroomam, safaraa koy xaar fa mu jém.

Kon yaw miy déglu te sab loxo di dem, mén naa am bégg nga ci génn. Wante bul xaddi naan: ‘Man daal
amatuma yaakaar, ndax fu nekk dem nanu fa maak samay bokk ngir fiu téyeel ma loxo bi, waaye dara!’ Bul
xaddi! Waaye itam, bul tegati sa yaakaar ci sa kattanu bopp walla ci pexey keneen ngir génne la ci. Ay yooni
yoon a ngii ngay jéem di téle; fiu lay baaxe pexe yu dul antu ba sa xoli mbokk jeex takk. Xamal nag ne
yaakaar ju weér am na! Yalla faggandiku na pexe mi la ci mén a génne. Pexe moomu, ci Yeesu Kirist la ko
Yalla jaarale. Su fekkee ne soxal na la, fi nga war a tambalee mooy:

- Nga jékk a xam ne, Yalla Aji sell la te méneesu ko jege cig fiakk a sell.

- Nga nangu it ne bakkaarkat nga ni bépp doom Aadama. Ndaxte fiepp a bakkaar ba joteetufiu ndamu Yalla.
Te ni nu Ko gise tey jii, nun fiépp ay sacc lanu fa kanam Yalla Aji Sell ji! Kon pexe mi nekkul ci nit.

- Nga gis kon ne, pexe mi Yalla joxe ngir doom Aadama yépp mén a tinkeeku ci nooteelu Seytaane, mooy
deewu Yeesu Kirist mi tuur deretam ca bant ba ngir fey boru bakkaari fiépp. Te it, nga xam ne, Yeesu mi dee,
dekki woon na ca fietteelu fan ba. Yalla dafa ko dekkal ngir wone ne Yeesu rekk moo mésul a def bakkaar!
- Noonu, ngir am dund gu dul jeex, te nga mucc ci fab alalu jaambur ci anam bu mu mén a doon; faww nga
gém ne deretu Yeesu tuuru na ngir raxas la ci bépp bakkaar, te dekki na ngir may la dund gu dul jeex. Ndaxte
Mbind mi na na: “Yalla jébbale na [Yeesu Kirist] ngir sunuy toofi, dekkal ko ngir atte nu jub.” (Ro 4:25)
Kon boo ko gémee Yalla dina la boole ci fiiy jéle ci moom, bés bu nekk, kattanu jubal ci 1épp. Ndaxte jubal
rekk a am solo fa kanam Yalla. Waaye soo gémul Boroom bi Yeesu, doo am kattan gi la koy tax a mén bés
bu nekk.

Dégluleen li Mbind mi wax ci mbirum gaayi Kirist, laata fiu doon gém xabaaru Musalkat bi Yeesu. Linjiil
ne na:

“Ndaxte nun itam, fiu fiakk xel lanu woon te déggadi, fiu réer bay jaamu ay bégg-bégg ak i banneex yu wuute,
nu dékk ci coxorte ak fieetaange, di fiu sikk tey sikkante. Waaye naka noona Yalla sunu Musalkat feefial na
mbaaxam ak cofeelam, ba musal nu; ajuwul ci jéf yu jub yu nu def, waaye ci yérmandeem rekk. Mu juddulaat
nu ci laabal sunu xol, te yeesalaat nu ci dooley Xel mu Sell, mi mu nu sotti ba mu baawaan, ci darajay Yeesu
Kirist sunu Musalkat. Ci noonu Yalla atte na nu jub ci kaw yiwam, te sédd nu ci dund gu dul jeex, gi nuy
séentu.” (Tit 3:3-7)

Kon fii lanuy taxawandi tey ba njang miy fiéw, ndegam neex na Yalla. Bu ko defee, nu géstoondook yeen
ci juréom-fieenteelu ndigal li. Nu ngi leen di gérém ci teewlu bi te di leen fattali ne, su ngeen amee ay laaj
ci li nu jang tey, mén ngeen nu bind ci: YOONU NJUB B.P. 370, St-Louis / YOONU NJUB B.P. 370,
St-Louis.

Na leen Yalla barkeel te ngeen xalaat bu baax ci li Kaddug Yalla wax way-gém Yeesu yi ne: “Ku daan sacc,
na ko déddu te jublu ci liggéey lu baax ci ay loxoom, ngir mu mén a dimbali Ai néew doole.” (Ef 4:28)

137 Bul seede lu dul dégg ci sa moroom: Bul fen!

Asalaamaalikum mbokki déglukat yi. Nu ngi leen di nuyu ci turu Yalla Aji dégg, ji bégg fiépp dégg te nangu
yoonu njub wi mu téral. Nuy santati Yalla ci li nu fi mén a teewaat di addu ngeen di teewlu seen emisyorn
YOONU NJUB.

Mbokk yi nuy déglu, xam ngeen ne, ba fi tey nu ngiy wéy ci njangum fukki ndigal, yi Yalla dénk Musaa ak
banni Israyil. Naka emisyor bi weesu, nu ngi doon géstu ci juréom-fietteelu ndigal li. Yalla wax ci lu amul
benn sikki-sakka bi mu nee: “Bul sacc!” (Ex 20:15) Naka noonu, gisoon nanu ne, sacc lor sa moroom la. Te
it cacc gu law day delloo gannaaw am réew. Kon ni nu ténke woon njang mi weesu mooy: Sunu ragal Yalla
ak sunu mbéggeel ci Moom dafa war a agg fu, dootunu luubal sunu alalu moroom. Waaye nu koy dimbali
sax ci fional ko. Yalla béggul kenn loru. Li Mu bégg ci ay gaayam, mooy ku nekk weg moroomam, sammle
ko Iépp lu mu moom. Te it, kenn ku nekk daani dooleem, doyloo li Mu ko baaxe. Moo tax Mbind mi sant
taalibe Yeesu yi ne:

“Ku daan sacc, na ko déddu te jublu ci liggéey lu baax ci ay loxoom, ngir mu mén a dimbali fii néew doole.”
(Ef 4:28)

Tey jii nag xarit yi nuy déglu, danu fas yéene tabbi ci juréom-fieenteelu ndigal li. Muy fi Yalla wax naan:
“Bul seede lu dul dégg ci sa moroom!” (Ex 20:16) Seede, mooy su mbir xewee, nga nettali la nga ca gis
mbaa la nga ca dégg. Naka seede lu dul dégg nag moom, ménees na ko déppaleek ay fen! Ki koy def, moom
soxlawul sax dara di xew. Mén na xalaat mbir, sos ko, waxal kenn lu dul dégg ngir rekk kooka loru ca.

Naka fiiy seede lu dul dégg, Yoonu attekati addina teg na leen ndaan gu ko jar. Waaye Kaddug Yalla moo
jékk a xamle ne:

“Kiy seede lu dul dégg deesu ko fiakk a daan. Te moom kiy wax ay fen dina sanku.” (Pr 19:9)

Yalla dafay dankaafu mbindeefam yi, fiu moytu jéf ju fiaawe ni, seede lu dul dégg ci seeni moroom ndaxte
li muy jural nit mooy sanku. Kon juréom-fieenteelu ndigal lii, dafay tekki ne danu war a ragal Yalla te bégg
ko, ba nga xam ne dunu naaféq ci lenn di fenal sunu moroom. Dunu ko wor, dunu ko jéw mbaa nuy yaq
deram. Waaye danu koy baal, di ko waxal lu baax. Di fexe ba l1épp lu nu koy waxal mu nekk ngéneel ci moom
te 1épp émbu ci dégg gi Yalla bégg.

Noonu mén nanu gis ne ndigal lii, dafay fésal fiaari fanna ci melokaanu Yalla:

Bi ci jékk, moo di Yalla, Aji dégg la. Fen jegewu ko fenn! Li Mbind mi wax moo di: “[Seytaane mooy] fenkat
[bi], te ci moom la fen soqgikoo!” (Yow 8:44) Naka noonu, képp kuy fen, déppoo na ak jikkoy Seytaane.
Moom moo fenoon sunuy maam Aadama ak Awa ca toolu Ajjana ba fiu daanu ci bakkaar. Te bakkaar booboo
nu tax a nekk tey jii, ci jafe-jafe yi ngeen gis yépp. Seytaane nag soppikuwul, ba tey mu ngiy nax nit fii, baf
rekk fiu jappe fen ni ko Yalla jappe. Looloo waral nit di fen ngir sang sutura moroomam. Fen ndax kersa ak
fioom seen. Nu naan sax: Fen wuy defar mbokk, du fen. Waaye bu fiu gémee loolu ba di ko jéfe, nanu xam
ne nu ngiy doxal téralinu nit, bayyi bu Yalla miy Aji dégg te di xaar dégg ci nun, ci lépp. Yalla wax na bu
leer ne: Bul Fen! Te déggal Yalla, moo gén déggal nit! (Jéf 5:29) Ndaxte nit lu mu la mere mere, du mén
ci yaw dara te fekk Yalla andu ca. Bu nit ki demoon sax ba mén a faat sa bakkan, fa lay yem. Moo tax Mbind
mi ne:

“...Buleen ragal fiu mén a rey yaram, te ménufioo rey ruu, waaye ragalleen [Yalla,] Ki mén a sank yaram ak
ruu ca safara.” (Mc 10:28)

Ci dégg-dégg, fen wuy defar mbokk, su dul fen ci nit i itam, fen la fa kanamu Yalla. Ndaxte Yalla Aji
dégg la te lIépp luy samandaay aw fen ménu cee and. Loolu dafa war a leer! Seede lu dul dégg ci sa moroom,

fen la! Su nu ko defee ngir sang sutura nit sax walla ngir wut a neex nit mbaa lu ni mel, lu bon la. Te Mbind
mi ne na: “...Fenkat yépp, seen afi moo di déegu safara.” (Pe 21:8) Yalla ménul a dékkandook benn bakkaar
sax. Te fen, ak nu mu mén a tollu, ak lu ko mén a sabab, bakkaar la fa kanam Yalla! Kon fanna bi jékk, bi
ndigalu tey liy fésal ci melokaanu Yalla moo doon: Yalla Aji dégg la te ménul a tebbi ay waxam! (Tit 1:2
Yt 6:18) Moo tax Kaddoom ne:

“...Bayyileen di fen, tey wax dégg kenn ku nekk ci moroomam. ...” (Ef 4:25)

Naareelu fanna bi ndigal lii di fésal ci melokaanu Yalla moo di, Yalla béggul njubadi. Yalla dafa jub te
ménul a teg ay bétam ci njubadi. Te li wér mooy, Yalla dina atte nit fii ci seen njubadi. Mu gaaw walla mu
yéex. Mbind maa ngi koy wax sax naan:

“Merum Yallaa ngi feefie asamaan, wacc ci nit i, ndax ...seen njubadi gépp, fioom fii suul dégg gi, di topp
lu jubadi. Seen xol fees na ak njubadi, ... njublagak ... yaq der ...” “Li Yalla dige, dina ko def, lu mu yéex-yéex
ci xalaatu nit. Xanaa kay da leen a mufial, ndax béggul kenn alku, waaye fiépp tuub seeni bakkaar.” (Ro
1:18,29,30 1Pi 3:9)

Li ko dale ca njalbéen ga la Yalla tambalee feefial njubteem. Waaye nit fii dékk ci wone ne, dox ci njubadee
leen génal topp njubteg Yalla. Waaye Yalla noppiwul di feefial fiakk a andam ci doxalinu nit fii. Wone na ay
yooni yooni ne ku jub la te dina atte gépp njubadi. Loolu Iépp, ngir nit i dépp, aw ci yoonu xéewal ak muj
gu rafet gi mu leen xallal.

Ci dégg, Yalla béggul bakkaar, te dafa koy atte. Waaye terewul mu bégg nit ba tax, ci mujug jamono, Yalla
yonni Almasi bi Yeesu, ku jub ki, ngir Yalla atte ko ci palaasu nit fiépp. Mbind mi wax na ci mbirum Yeesu
mu sell mi ne:

“[Yeesu Kirist] mésul a def bakkaar, te jenn waxu njublay mésul a génn ci gémmifiam. Saaga nafiu ko te
feyyuwul, fitnaal nafiu ko te tékkuwul, waaye mu dénk boppam Ki yor atte bu déggu bi. Gaddu na moom ci
boppam sunuy bakkaar ca bant, ba fiu ko daajoon; ngir nu taggook bakkaar, séobu ci dund gu jub; ndax ay
gaafiu-gaafioom may na nu ag wér. Ndaxte yeen a ngi réeroon niy xar, waaye léegi dellusi ngeen ci samm,
biy aar seeni xol.” (1Pi 2:22-25)

Noonu, képp ku gém Yeesu Almasi bi, Yalla baal la say bakkaar ci turam, atte la ni ku jub. Bi Yalla indee
pexe moomook léegi mat na faari junniy at. Am na fiu ko nangu ak woyof ci addina sépp. Waaye ba tey, li
épp ci nit i béggufu ko nangu ndax seenug réy. Moona meneen pexem récc ci mbugalu bakkaar ak njubadi
amul. Artub Yalla nag moom amul benn sikki sakka. Mu ne:

*...Ni dégér bopp, ba tangamlu dégg gi, di topp lu jubadi, seen pey mooy dooni merum Yalla ak toroxte.” (Ro
2:8)

Kon képp ku tann bafi a aw ci pexe mi Yalla téral, yaa tannal sa bopp yoonu safara. Tee boog nuy wax dégg,
di seedeel dégg sunu moroom ci anam bu mu mén a doon, ak lu nu ca mén a fekk. Ndaxte mooy li neex Yalla
Aji jub ji.

Waaye nag, nanu bayyi xel ci ne, loolu du mén a am ci kenn ci kaw kattanu boppam. Boo jéemee, su doxee
tey it, éllég du dox. Ndaxte nit dafa fiakk doole ngir taxaw temm ci gefioo dégg te sangoo njub fu mu tollu.
Li ko waral xam ngeen ko, moo di bakkaar bi dékk ci doomu Aadama. Moo tax Boroom bi Yeesu ne: “Seen
xol jag na waaye seen bind a woyof.” (Mc 26:41) Mén nga nekk ku baax ci béti nit fii, di yéene lu baax waaye
du tax nga mén koy def foo tollu. Seytaane mooy jaare ci dooley bakkaar bi nu donne ci maam Aadama di
nasaxal say mébét. Wante sama xarit, Yalla bayyiwunu nu toskare nde kon dootul nekk Aji yérmande. Moo
tax Mu faggul nu pexe mu nu mén a rawe ci pexey Seytaane, yi nga xam ne fen ci la bokk. Pexe mi am kepp
te Yalla faggul nu ko, moo di deretu Yeesu Kirist ja mu tuuru woon ba mu deewee ca bant ba.

Fattalikul li Mbind mi wax ne: “Peyug bakkaar mooy dee” [te] “...Bu deret tuuruwul mbaalug bakkaar du
am.” (R0 6:23 Yt 9:22) Noonu Yeesu tuur na deretam, dee ndax sunuy fen ak sunuy bakkaar yépp, ngir képp
ku ko gém, Yalla baal la say bakkaar. Loolu mooy xabaar bu baax, bi mu dige woon jaare ko ci gémmifiu
yonent yi ko daan yégle ay junniy junni at laata muy am. Moo tax Kaddug Yalla ne:

“['Yeesu] Kirist dee na ngir dindi sunuy bakkaar, ni ko Mbind mi térale, suul nafiu ko, mu dekki ca fietteelu
fan ba, ni ko Mbind mi térale.” [te] “Mucc amul ci keneen, ndaxte ci ron asamaan amul weneen tur, wu fiu
maye ci nit fii, wu nu war a mucce.” (1Ko 15:3,4 Jéf 4:12)

Kon nag, bu nit tawatee, ab fajkat bindal ko garab bi koy faj. Bu amee garab bi ba noppi teg ko ci taabalam
di ko xool, ana lan la ko garab biy jarifi? Tus la ko dul jarifi! Liy tax garab bi mén ko jarifi daal, mooy mu
jéfandikoo ko. Naka noonu itam, feebar bi yées ci nit, moo di bakkaar ndax safara la ko jéme ci lu wdor.
Waaye garab bi nit soxla ngir bafi a taseek mbugalu bakkaar, moo di Yeesu Kirist mi nu deewal ca bant ba.
Ci saraxu Yeesu Almasi bi la Yalla jaare, wone bu leer ne, ku jub la te baax — ndaxte dafa mbugal sunu
bakkaar, waaye mu baal nu nun bakkaarkat yi, te ba tey dékk ci njubteem. Yeesooy Ki amal misaalu saraxi
mala, yi Yalla santaane woon ca jamono yu jékk ya. Moom kepp la

“Yonent yepp seedeel ... ne, ku ko gém, Yalla dina la baal say bakkaar ci turam.”. (J&f 10:43)

Yeesu Almasi bi rekk moo la mén a def ku wér ci say wax ak ci say mébét. Maanaam nga nekk nit ku dundam
di mefifi jéf yu baax yi Yalla naw. Moo tax Yeesu ménoon a wax naan:

“Néwleen ci man, yeen fiépp ..., dinaa leen may noflaay. Jébbaluleen ci man te jang ci man, ndaxte lewet naa
te woyof, te dingeen am noflaay ci seen xol. ... Ci dégg-dégg maa ngi leen koy wax, ku dégg sama kaddu te
gém ki ma yonni, am nga dund gu dul jeex te doo jaar ca atte ba, ndaxte génn nga ci dee, tabbi ci dund. ...
Ndaxte ci yiwu Yalla ngeen mucce ci kaw ngém, te loolu jégewul ci yeen, mayu Yalla la; du peyu jéf, ngir
kenn du ci kafiu.” (Mc 11:28-30 Yow 5:24 Ef 2:8,9)

Kon yaw miy déglu te am jafe-jafe ak bépp xeetu fen, boo ci béggee génn, jékkal a gém Yeesu. Lu ko moy,
dangay sonal sa bopp ci jéem ak a jéemaat waaye dara du sotti. Pexe mi, ngir génn ci képptalu Seytaane bii
di fen, moo di nga jébbal sa dund Yeesu. Bu la soxalee, nanga jékk a xam ne:

- Yalla Aji Dégg la, te ménul dékkandook fen! Dafa sell ba ay gétam ménufiu tegu ci dara lu sellul. Moo tax
muy sakku sellaay gu mat sékk ci bépp nit.

- Nga xam itam te nangu ne, nit ku mu mén a doon, fenkat la, bakkaarkat la. Ba tax na, amul jenn jéf juy joge
ci nit ju ko mén a musal ci safara.

- Waaye Yalla sakk na pexe mu ko nit mén a jegee. Mooy pexem deewu Yeesu Kirist mi “mésul a def
bakkaar, te jenn waxu njublan mésul a génn ci gémmifiam.” Moom tuur deretam ca bant ba ngir feyal la sa
mbugalug bakkaar.

- Noonu, soo nangoo sa melow bakkaarkat fa kanam Yalla, te nga gém ne Yeesu dee na te dekki ngir feyal
la sa boru bakkaar bi la jéme woon safara, Yalla dina la baal say bakkaar te rang la njubteg Kirist. Naka
noonu, dinga nekk mbindeef mu bees, te Yalla dina soppi sa xol, may la doole ngir nga baf di wax lu dul
dégg, tey wax lu déggu, lu jub ak lu sell.

Ci loolu nag, Mbind mu Sell mi ne na: “Xebaar bi nu dégg ci Yeesu Kirist, di leen ko yégal, mooy lii: Yalla
Aji Leer la, te genn 1éndém nekkul ci moom. Su nu waxee ne, bokk nanu ci moom, tey dox ci Iéndém gi, danuy
fen ci sunuy wax ak sunuy jéf. Waaye bu nuy dox ci leer gi, ni mu nekke moom ci boppam ci leer gi, kon bokk
nanu ci sunu biir, te deretu Yeesu Doomam dina nu sellal ci bépp bakkaar. Su nu waxee ne amunu bakkaar,
kon nax nanu sunu bopp, te dégg nekkul ci nun. Su nu nangoo sunuy bakkaar ci kanamam, fekk kuy samm
kollére la te jub, ngir baal nu sunuy bakkaar, te sellal nu ci 1épp lu jubadi.” (1Yow 1:5-9)

Kon xarit yi, fii lanu leen di taggoo tey ba njang miy fiéw ngir géstoondook yeen ci fukkeelu ndigal li. Su

ngeen béggee ay leeral ci li nu jang tey, bindleen nu ci YOONU NJUB B.P. 370 Saint-Louis/ YOONU NJUB
B.P. 370 Saint-Louis.

Na leen Yalla barkeel te ngeen bayyi xel ci li Mbind mi wax ne: “Buleen dundeeti ni xeeti addina yi, ci seeni
xalaati neen ak seen xel mu l1éndém...Bayyileen di fen, tey wax dégg kenn ku nekk ci moroomam...” (Ef
4:17,18,25)

138 Bul xemmem sa alalu moroom

Asalaamaalikum mbokki déglukat yi. Nu ngi leen di nuyu ci turu Yalla mi bégg fiépp nangu yoonu njub wi
mu téral te mucc ba faww ci mbugalu bakkaar. Sunu mbégte réy na ci li nu leen mén a dégtalaat seen emisyor
YOONU NJUB.

Ci njang mi weesu nu ngi tollu woon ci juréom-fieenteelu ndigal li. Mu jémoon ci mbirum seedeel sa
moroom lu dul dégg. Gisoon nanu ne seede lu dul dégg, ki koy def, soxlawul sax dara di xew. Mén naa
xalaat mbir, sos ko ngir waxal moroomam lu dul dégg, ngir rekk lor ko. Loolu nag gisoon nanu ne ciy fen
la bokk. Te fen moom, way defar mbokk ak weneen a ca yem. Ci béti Yalla, fen la rekk te dees na atte ka koy
def. Mu déppook ni ko yonent Yalla Suleymaan binde naan:

“Kiy seede lu dul dégg, deesu ko fiakk a daan. Te moom kiy wax ay fen dina sanku.” (Pr 19:9)

Kon, su nu ne bégg nanu Yalla Aji dégg ji, loolu dafa war a feefi ci nun. Maanaam dootunu fenal sunu
moroom. Dootunu ko wor, dootunu ko jéw mbaa di yaq deram. Waaye danu koy baal, fexe ba Iépp lu nu koy
waxal, mu nekk ngéneel ci moom te 1épp émbu ci biir dégg gi Yalla bégg.

Léegi nag, nanu jém kanam ci fukki ndigal yi. Sunu njangum tey, mu ngi jém ci fukkeelu ndigal li. Fii la
fiaareelu pacc bi jém ci diggante nit ak moroomu nitam jeexe. Pacc bu jékk bi, bu ngeen koy fattaliku, moo
émb ndigal yi jém ci diggante Yalla ak nit fii. Te pacc bu mujj bi nu nar a jeexal tey, moo émb ndigal yi jém
ci diggante nit ak moroomu nitam. Noonu, ci fukkeelu ndigal li, Yalla da ciy wax naan: “Bul xemmem sa kér
moroom. Bul xemmem jabaram, walla jaamam bu géor mbaa bu jigéen, nagam walla mbaamam, mbaa dara
lu mu moom.” (Ex 20:17)

Laaj biy tabbi ci sunuy xel, bu nu déggee aaya bii, mooy: lan moo di xemmem? Xemmem, méneesu ko gis,
ndaxte ci biir xol la nekk. Wante Yalla Moom gis na ko. Te xemmem dina feefi ci kanamu nit, ndaxte day
jur jéf yu flaaw, mel ni béom, sacc ak njaaloo. Xemmem, moo di gis yéfi jaambur bégg ko, ba di cawut a jot.
Loolu moo juroon bakkaaru Daawuda ak Batséba jabaru Uri ja. Noonu, ndigal lii dafa nuy won bu leer ne,
Yalla xam na bu baax ni xolu nit dénge te soxor. Ci xol laxemmem ak bégg-bégg yu bon di bawoo. (Jer 17:9
Mc 15:19) Moo tax li ndigal lii di tekki mooy, danu war a bégg Yalla te ragal ko ba, dunu wut a jot ci ndonol
jaambur walla kéram ci njublan walla sax, ci luy samandaay yoon fekk du yoon. Nit lees mén a nax, waaye
du Yalla. Kon sunu ngém dafa nu war a may, nuy sammle nit ki alalam ba mu fion.

Waaye sunuy xol yu déng a tax nuy xemmem jabaru jaambur. Di teg sunuy bét ci li mu am: kéram walla
jeneen alal ju mu mén a doon. Su fekkee sax nit fiaa ngi koy sofental, fa kanam Yalla xemmem bakkaar la!
Yalla dafa bégg nit doylu. Mu déppoo ak li mu wax ci Mbind mi ne, “indaalewunu fi dara, te dunu yébbaale
dara”. (1Tim 6:7) Bu fiépp xamoon loolu te gém ko, di ko jéfe, dinafiu noppalu. Waaye ndeysaan, Seytaane
dafay jéfandikoo pexe mii di xemmem ngir nax doom Aadama i, di leen noot. Kaddug Yalla ne na Seytaane
mooy baayu fenkat yi. (Yow 8:44) Ba sunu jonni Yalla tey jii, Seytaane jégul ci fenam yooyu. Mu ngiy
jaxase addina ak i fenam. Ba tax fiu bar di wéy ci waawam. (1Yow 5:19)

Ni Ibliis xemmemloo woon Aadama ak Awa ba fiu teg seeni bét ci lu fiu leen aaye woon; fiu bégg ko, fexe
ba jél ko, (Ge 3:5-6) noonu la ko Seytaane doon jéeme ak Boroom bi Yeesu. (Mc 4:8,9) ...Ndaxte ba
Seytaane yobboo Yeesu ba ci kaw tund wu kawe wa, won ko ndami réewi addina yépp, dafa ne ko woon: “Lii
Iépp dinaa la ko may, boo sukkee maggal ma.” Booba ma ngay fexee daaneel Yeesu ci xemmem. Waaye
antuwul! Pexey Seytaane nag soppikufiu! Ba tey noonu lay def ngir fexee daaneel cig fiir doom Aadama yi.
Moo tax Kaddug Yalla di nu artu naan:

“Buleen sopp addina si ak li ci biiram. Ku sopp addina, mbéggeelu [Yalla] nekkul ci moom. Ndaxte lépp lu
nekk ci addina, maanaam bégg-béggu yaram,xemmemu bét ak réyug addina, loolu du joge ci [Yalla] waaye

ci addina. Te addina si day wéy, waaye kuy def coobareg Yalla dinga sax ba faww.” (1Yow 2:15-17)

Kon benn ci fietti fiir yi Seytaane sopp di naxe nit fii, mooy xemmemu bét. Ci lay aw ngir xiir nit ki muy
sakkoo am lépp lu ay gétam tegu. Buy yéfi jaambur sax, mu bégg caa jot. Bu la lu ni mel dalee nag, li nga
war a bayyi xel moo di, Seytaane lu mu la jox, dina la laaj lu ko épp fuuf! Du maye cig neen. Kon nanu
moytu te xam ne xemmem pexe la mu Seytaane di jéfandikoo, ngir féewale nit ak Yalla mi ne,Bul xemmem
sa daray moroom, dara! (Ex 20:17)

Xarit yi, li waral Yalla aaye xemmem mooy, day sabab fiaawteef yu bare yu deme ni: fen, cacc, njaaloo,
béom a.fi.s.... Te loolu Iépp a ngi sababoo ci topp sa nafsu, bégg addina. Moo waral Yalla di nu artu nu baf
a sopp addina ak li ci biiram. Bu ko defee Seytaane du am fu mu nu noote moom ak bégg-bégg yu bon yi muy
fexee sol ci xol yi. Ndaxte Kaddug Yalla kat dafa ne:

“...bu bégg-bégg émbee, bakkaar lay wasin, te bu bakkaar maggee, jur dee.” (Sa 1:15)

Ba bégg-béggu Aadama émbee, lan la wasinoon? Bakkaar la wasinoon! Te bakkaar ba daldi jur dee! Yalla
Aji Sell ji nag Moom, dina atte doom Aadama yépp ak bépp bakkaar, ni mu attee woon Aadama ba mu ko
naan, gannaaw lekk nga ci garab gi ma la tere, dinaa rébb suuf si ndax yaw. Coono ak metit ngay dékke ci
addina. Ci saw fiaq ngay jéle sab dund ba keroog ngay dee ndax pénd nga, te dinga dellu nekk pénd. (Ge
3:17-19) Céy bakkaar! Coono, naqgar ak dee, rekk lay jur. Ndaxte peyug bakkaar a di dee!

Kon yaw mi xemmem jiital ba tax nga dékk ci bakkaar, na la wéor ne Yalla du wax di wacc. Bés, atteb Yalla
dina wacc sa kaw soo wélbatikuwul ci moom te nangu ci kaw ngém yoonu mucc wi Mu téral! Ba Aadama
bakkaaree, Yalla dafa ko wuti woon ndax bégg mu tuub bakkaaram. Yaw itam, Yalla ubbil na la buntu mucc
ba tax Mbind mi ne:

“Buleen tiit, ndaxte dama leen di xamal xabaar bu baax, buy indi mbég mu réy ci nit fiépp! ...Ndaxte yiwu
Yalla feefi na, te ubbil na fiépp buntu mucc!” (Lu 2:10 Tit 2:11)

Naka buntu mucc bi Yalla ubbil nit fiepp mooy saraxu deretu Musalkat bi Yeesu jaare ko ci deewam ca bant
ba, ak ndekkiteem ca bammeel ba, ngir képp ku ko gém récc ba faww ci mbugalu bakkaar.

Dégg la, benn bu nekk ci fukki ndigali Yalla yi, am na solo. Waaye li fiu war a bayyi xel mooy samm ndigal
yi nag, taxul kenn mucc. Loolu faww mu leer! Jéem a samm fukki ndigal yi ménul a tax kenn mucc!
Ndaxte amul kenn ku leen mén a matal Iépp. Te boo gbor-gdorloo sax ba samm leen waaye nga més cee xétt
benn kepp, ci anam bu mu mén a doon, wacc nga yoon wépp ni ko Mbind mi waxe bi mu naan:

“...Ku samm yoon wépp, waaye [nga] xétt ci lenn ndigal rekk, jadd nga yoon wepp. Ndaxte Yalla mi ne: Bul
njaaloo; teg na ca ne: Bul rey nit. Ku njaaloowul nag, waaye nga rey nit, jadd nga yoon wépp. Kon nag lu
nu war a wax? Ndax bakkaar ci yoonu Musaa la joge? Mukk! Waaye moo ma xamal luy bakkaar. Ndaxte su
ma yoon wi waxul woon: Bul bégg yéfi jaambur; kon duma xam luy xemmem.” (Sa 2:10,11 Ro 7:7)

Ci luwér, kenn ci nun ménul awax ne, «Mésuma xemmem!» Walla «bés bu nekk ma matal fukki ndigal yi!»
Amul kenn ku ko ménu a wax! Du kenn sax! Ak nu sa magaama mén a tollu, bés bu nekk nga wax, xool, def
walla sax nga xalaat loo xam ne doy na ngir xajjalikook Yalla ba faww ca safara. Soo mésul a xemmem alalu
kenn it, més ngaa xérém, sacc, fen, xalaat lu jaaduwul, mbaa yu ni mel. Te nanu fattaliku ne, benn bakkaar
kese la Aadama ak Awa defoon ca tool ba, te Yalla dagoon na leen. Kon nun itam benn bakkaar rekk ci sunu
dund, doy na ci Yalla ngir nu tagalikoo ba faww ak Moom Aji Sell ji! Lu matul, ménul a and ak lu mat. Yalla
ku mat sékk la! Looloo tax newul woon fioom Aadama, bakkaar bii bu ndaw la walla bu yem la. Naa xaar
ba fiu def bakkaar bu gén a réy. Déedéet! Benn bakkaar ba fiu jékk a def, ci la leen Yalla dage jetaayam bu
sell ba. ‘Kéwél nag du téb, doom ja bétt.” Ni maam Aadama, amul menn mbindeef mu mén a samm fukki
ndigal yépp ba matal njubte gi Yalla bégg!

Waaw, kon ana lan mooy njarifiu fukki ndigal yi? Seen njarifi mooy: dafiu may won rekk ne ménuma musal
sama bopp, rax-ci-dolli di ma tegtal Ki ma mén a musal! Kooku moo di kenn kepp ki matal yoonu Musaa
weépp te jaddu ci lenn. Mooy Yeesu Kirist! Looloo tax Mbind mi ne: “...Ci Kirist la yoonu Musaa déppe, ba
tax ku ko gém, dinga jub fa kanam Yalla.” (Ro 10:4) Kon yoonu Musaa wi danu ko war a jappe rekk nib
gindikat, buy wone yoon wi. (Gal 3:24) Yoon wi muy joxofi, mooy Yeesu Kirist. Moom Yeesu ci boppam
wax na ko bi mu naan: *Man maay yoon wi, dégg gi, ak dund gi. Kenn du fiéw ci [Yalla] te jaarul ci man.”
(Yow 14:6) Kon képp ku gém ne Yeesu mooy yoon wi, Yalla dina la atte ni ku jub. Te bu boobaa, dina mel
ni matal nga fukki ndigal yépp.

Nanu déglu li ci Mbind mi wax. Mu ne:

“Xam nanu nag ne, lépp lu yoonu Musaa wax, wax na ko fii nekk ci yoon woowu, ngir gémmifi yépp ne miig,
te waa addina sépp jaar ci atteb Yalla. Ndaxte samm yoon wi taxul kenn jub ci kanamu Yalla; solob ndigal
yi daal mooy wone bakkaar.

Waaye léegi nag Yalla feefial na, ni nit mén a jube ci kanamam, ci lu séqul ak yoonu Musaa dara. Waaye
ba tey yoonu Musaa ak waxi yonent yi seedeel nafiu ko. Jub ci kanamu Yalla, gém Yeesu Kirist rekk a koy
maye, te képp ku ko gém bokk nga ci. Ndaxte fiépp a yem fa kanam Yalla. Népp a bakkaar, ba joteetufiu
ndamu Yalla. Waaye gannaaw Kirist Yeesu dee na ngir jot leen, Yalla ciw yiwam mén na leen a atte ni fiu
jub ci dara. Wacce na Kirist, mu nekk sarax ngir Yalla baal nu sunuy bakkaar, jaar ci deretam ji fiu tuur;
te ngém rekk moo nu ciy boole. Noonu Yalla firndeel na ne ku jub la, doonte sax dafa mufialoon fii jiitu
jamonoy Kirist, ba jéggal leen seeni bakkaar. Kon ci jamono jii nu ne, Yalla wone na bu leer ne ku jub la,

di atte ni ku jub képp ku gém Yeesu, te ba tey dékk ci njubteem.” (Ro 3:19-26)

Kon, samm yoon taxul kenn mucc ci safara. Naka noonu it, bafi a xemmem sa alalu moroom, taxul nga jub
fa kanam Yalla. Boo béggee jub fa kanam Yalla daal, faww nga wékk sa yaakaar ci benn Musalkat bi Yalla
joxe. Noonu, dinga mucc ci mbugalu safara abadan. Pexem Seytaane mooy tabbal la safara. Waaye pexem
Yalla ci yaw, wuute na. Yalla joxe na pexe mi nga mén a mucce ci safara ba noppi. Jaratul nga koy wéri fenn.
Pexem mucc mi Yalla joxe mooy Yeesu Kirist mi dee te dekki ngir Yalla mén nu atte ni fiu jub. Yalla moom
def nawallam. Léegi, yaa ci des! Yaw yaa war a jél say matukaay. Maanaam, faww nga gém xabaaru Almasi
bi Yeesu. Soo ko gémee, Yalla dina la baal ci turam, may la bés bu nekk kattanu raw ci pexem Seytaane mi
di xemmem.

Kon mbokki déglukat yi, fii lanuy yem ak yeen tey. Nu ngi leen di gérém ci déglu bi te di leen fattali ne su
ngeen amee ay laaj, mén ngeen nu bind ci YOONU NJUB B.P. 370 Saint-Louis / YOONU NJUB B.P. 370
Saint-Louis. Walla boog, ngeen bind nu ci sunu adarees electronik, maanaam:yoonunjub@sentoo.sn
YOONU NJUB nag, nii lafiu ko binde: Y-O-O-N-U-N-J-U-B at sentoo.sn

Na leen Yalla barkeel te nag, ngeen xalaat bu baax ci li Mbind mu sell mi naan: “Yalla du atte kenn ni ku
jub ci kaw samm yoon, waaye ci gém Yeesu Kirist. Kon nun itam gém nanu Kirist Yeesu, ngir Yalla atte
nu jub ci kaw gém Kirist, te du ci samm yoon.” (Gal 2:16)

139 Ténkub fukki Ndigal yi

Mbokki déglukat yi, nu ngi dellu di leen nuyu ci turu Yalla mi bégg fiépp dégg te nangu yoonu njub wi mu
téral, ngir am jamm ju wér ak Moom ba faww. Am nanu mbég ci li nu mén a dellusi di leen dégtal seen
emisyon YOONU NJUB.

Ci njang mi weesu, nu ngi tollu woon ci fukkeelu ndigal li di: “"Bul xemmemsa kér moroom. Bul xemmem
jabaram, walla jaamam bu géor mbaa bu jigéen, nagam walla mbaamam, mbaa dara lu mu moom.” (Ex
20:17) Muy ndigal lu am solo luy biral ne njub gi Yalla bégg, doom Aadama ménu ci aggale boppam. Moo
waral xeetu xemmem gu nekk am. Muy ci jamono jii, di ca ya jiitu. Xemmem, ni nu ko gise woon, moo di
gis yéfi jaambur bégg ko ba di ca wut a jot. Waaye fukkeelu ndigal li doon nu tegtal ne danu war a bégg Yalla
te ragal ko ba, dunu wut a jot ci lennu kenn ci luy samandaay yoon fekk du yoon.

Kon xarit yi, tey jii la sunuy njang ci fukki ndigal yi di jeex. Noonu ci njangum tey mi dinanu fexee def ab
ténk, faramfancewaale ci solob fukki ndigal yi. Xam ngeen ne waxoon nanu fi ne, fukki ndigal yi fiaari xaaj
la. Xaaj bu jékk, bi di ay santaane yu jém ci diggante nit ak Boroomam. Ak fiaareelu xaaj bi jém ci nit ak
moroomu nitam. Mu déppoo ak ni Yeesu ci boppam ténke woon fukki ndigal yi bi muy wax ci Linjiil naan:

“Nanga béggYalla sa Boroom ak sa xol bépp, ak sa bakkan bépp, ak sa xel mépp. [te] ...Nanga bégg sa
moroom, ni nga bégge sa bopp.” (Mc 22:37,39)

Waaye nag, dégg ténk bu gatt bile, bu mu tax nga foog ne noonu la yombe! Bégg Yalla sa Boroom ak sa
xol bépp, ak sa bakkan bépp, sa kattan gépp ak sa xel mépp. Ak bégg sa moroom ni nga bégge sa bopp,
lu jafe la! Moona mén na nekk nag. Ni mu mén a ame ci nit mooy nga nangu yoonu mucc wi, te nga jébbal
Yalla sa dund gépp, Mu koy jiite ci bépp fanna. Noonu du am sax as roq sooy yilifal bopp. Bu ko defee, dina
dem ba sa dund mel ni sarax su fiuy defal Yalla, sarax su sell, te neex ko. Soo wékkoo nag ci sa kattanu bopp
walla ci kattanu nit ni yaw, li wér mooy doo dem mukk ba bégg Yalla sa Boroom ak sa xol bépp, ak sa
bakkan bépp, sa kattan gépp ak sa xel mépp! Ngir loolu am moom, faww nga aw ci benn Rammukat bi am
kepp di Almasi bi Yeesu. Moom ne na:

“Man maay yoon wi, dégg gi, ak dund gi. Kenn du fiéw ci [Yalla] Baay bi te jaarul ci man. [Te it,] Ci
dégg-dégg maa ngi leen koy wax, ku dégg sama kaddu te gém, ...am nga dund gu dul jeex te doo jaar ca atte
ba, ndaxte génn nga ci dee, tabbi ci dund. Yeen a ngi géstu Mbind yi, ndaxte dangeen cee yaakaar dund gu
dul jeex. Mbind yooyu nag far, ci sama mbir lafiuy wax.” (Yow 14:6 5:24,39)

Nanga bégg sa moroom ni nga bégge sa bopp. Daanaka fiépp and nariu ci ne, kenn bafiul boppam. Li Mbind
mi santaane nag mooy, ni nga bégge sa bopp, nga bégge ko sa moroom. Waaye nit fii, seen xalaatin ak bu
Yalla dafa wuute ba mel ni Yallaak yaali. (Isa 55:8,9) Ci béti Yalla, amul wuute-wuute ci nit ii Mu sakk.
Népp ay moroom lafiu ci béti Yalla. Waaye la ko dale ca Kayin ma reyoon Abel rakkam, la nit fii tambali di
def, ku mén sa moroom duma. Ku épp sa moroom doole walla xam-xam di ko fexee noot mbaa nga di ko def
surga. Yalla nag moom, du génale kenn ak moroomam. Ni yékkati seen bopp ba tegufiu fienn fii seen
moroom, nafiu xam ne, ku fiu mén a doon, fioom ak fii fiuy xeeb, fioo bokk fa fiu jém...

Dafa am bés Yeesu di jangale cib béréb. Noonu benn njiit ci diine laaj ko, kan mooy moroomam mi mu war
a bégg ni boppam. Déglul ni ko Yeesu tontoo. Mu ne ko:

“Dafa amoon nit ku joge woon Yerusalem, jém Yeriko. Ay sacc dogale ko, futti ko, déor ko ba muy bégg a
dee, dem bayyi ko fa.

- Faf ab sérifi jaar ca yoon wa, séen nit ka, teggi.
-Benn waay it, bu sogikoo ci giiru saraxalekat ya, aw ca béréb booba, séen waa ja, tegqi.
- Waaye benn waay bu dékk Samari bu doon tukki, fiéw ba jege waa ja,gis ko, yérém ko. Noonu mu fiéw, diw

ko diwlin ak [alkol] ngir faj gaafiu-gaafiu ya, bandaas ko. Gannaaw loolu mu teg ko ci mbaamam, y6bbu ko
cib fanaanukaay, di ko topptoo. Bi bét setee, mu génne ... xaalis, jox ko boroom kér ga, ne ko: Nanga
toppatoo nit kooku. Bés bu ma fi jaaratee, dinaa la fey Iépp loo ci dolli ci xaalis.

Yeesu daldi ko ne: Kan ci fiett fioofiu moo jéfe ni kuy jéf jéme ci moroomam, ba fiu gisee nit ka sacc ya
lottaloon? Njiitu diine ba tontu ne: Xanaa ki ko won yérmande. Yeesu ne ko: Demal tey def ni moom.” (Lu
10:30-37)

Kon, nu gis ci loolu ne, sama moroom mi ma war a bégg ni ma bégge sama bopp mooy képp ku Yalla sakk.
Fu nit ki mén a bawoo ak fu mu mén a bokk, ak lu mu fiakk fiakk solo ci béti nit fii, sama moroom la. Yalla
du génale kenn ak moroomam ndax juddu walla dayo. Nanu bayyi xel ci aaya bii nekk ci Mbind mi te naan:

“Su kenn nee, bégg naa Yalla, te bégguloo sa mbokk, dangay fen; ndaxte ku béggul sa mbokk mi ngay gis,
doo mén a bégg Yalla mi nga gisul.” (1Yow 4:20)

Lii Iépp mbokki déglukat yi, dafay firndeel ne, ci dégg, ténk fukki ndigal yi ba fiu doon fiaar dony sax, taxul
fiu yomb a samm. Nit ménul a matal fukki ndigal yi ci kattanu boppam. Ndegam nag kenn du mén a matal
fukki ndigal yi, te Yalla ci boppam xamoon na ko, li wér kon moo di laaj bii daj na xel yépp. Maanaam,lan
mooy solo fukki ndigal yi? Tontu ci laaj bii dafay laaj nu jékk a fattaliku ne, 1épp lu Yalla def, dafa fekk mu
déppook sellaayam bu mat. Nun fiépp and nanu ci ne, Yalla ku sell la te ménul a dékku lu selladi. Ménul a
nangu lenn lu matadi. Waaye xam ngeen it ne, nit dafa matadi ba tax ménul a aggale boppam ci sellaay bi
Yalla bégg. Mbind mi ne na: “Népp a bakkaar, ba joteetufiu ndamu Yalla!” (Ro 3:23) Te benn bakkaar rekk
doy na ngir sorele nook Yalla ba faww.

Loolu céslaay bu wér la am. Ndaxte, fiaata bakkaar la Aadama defoon ngir Yalla daq ko toolu Ajjana? Yalla
nekkul woon di xaar mu def fukkeelu bakkaaram de! Bakkaar bi Aadama jékk a def, ci la ko Yalla génne!
Ndaxte Yalla dafa sell ba ménul a dékk ak bakkaar. Ménul a dékku benn bakkaar sax. Xarit yi nuy déglu,
Yalla soppikuwul! Ba tey jii, benn bakkaar rekk doy na ci tabbal safara doom Aadama bu mu mén a doon,
bu tuubul te gém pexe mucc mi am kepp, di Yeesu, Rammukat bi. Bu nu foog ne noo gén a laabiir Yalla. Ku
sellul ni ko Yalla bégge dinga taseek mbugalam. Boo sammee yoon wépp waaye nga xétt ci benn ndigal kepp,
xamal ne jalgati nga yi ci des yépp!” (Sa 2:10) Te ana kan moo mén a wax ne, mésul a jalgati lenn lu Yalla
wax? Amul! Du kenn sax! Moona Kaddug Yalla ne na: “Képp ku dul topp Iépp lu ndigali yoon wi santaane,
Yalla na alku!” (Gal 3:10)

Kon yaw mi doon laajte naan: Lan mooy solob fukki ndigal yi? Seen solo bare na. Ci misaal, nekk nafiu
ndigal yoy, bu fiu leen di jéfe, dinafiu dimbali ak a yemale askan wi ba jikko yi defaru. Wante li gén aam solo
ci fukki ndigal yi, moo di won nit fii ne ay bakkaarkat lafiu. Woon leen ne ménufiu aggale seen bopp ci mat
gi Yalla bégg. Moo tax Kaddug Yalla naan: “...Solob ndigal yi daal mooy wone bakkaar!” (Ro 3:20) Ndax
dégg nga li Yalla wax? Mu ne, solob ndigal yi, du ngir setal, sellal walla jubal nit ki. Waaye solo ndigal yi
mooy wone bakkaar. Yalla waccewul ndigal yi ngir musal nu ci atteem bi dul jaas. Dafa leen joxe ngir won
nu ne, ay bakkaarkat yu soxla ab Musalkat lanu!

Léegi kon, li gén a jamp ci nit fii, mooy fu raffiee Musalkat bi fiu soxla ngir Mu aggale leen ci mat gi Yalla
bégg ci ioom! Mbind mu Sell maa ngiy joxofi tey feefial kenn kepp ki mén a xettali nit ci jafe-jafeem bii di
bakkaar. Kooku moo di Almasi bi Yeesu. Moom mi nga xam ne, doom Aadama yi jaral nafiu ko Mu dee ni
sarax ngir ioom. Moo leen tuural deretam ngir képp ku ko gém am dund gu dul jeex te doo sanku mukk.
Rammukat boobu la Kaddug Yalla naan:

“Yonent yépp seedeel nafiu ko ne, ku ko gém, Yalla dina la baal say bakkaar ci turam. ...” (J&f 10:43) Moo
tax yonent Yalla Yaxya séen Yeesu bés, joxofi ko naan: “Kii mooy mbotem Yalla mi fiu nar a rey ngir dindi
bakkaaru [waa] addina.” (Yow 1:29) Mbind mi ne na tamit: *“Mucc amul ci keneen, ndaxte ci ron asamaan
amul weneen tur, wu fiu maye ci nit fii, wu nu war a mucce.” (Jéf 4:12)

Kon yaw miy teewlu, xamal ne boo gémee Yeesu Musalkat bi, dinga mucc te Yalla dina la jappe ni ku jub.
Yeesu mén na loolu ndaxte joxe na bakkanam ngir yaw. Naka saraxi mala yi Yalla digle woon bu jékk,
Moom lafiu doon misaal. Tungune nag du teew fiuy nataalati. Saraxi mala yi amatufiu njarifi gannaaw Ki fiu
doon liyaar fiw na. Kon tey ci Moom lees war a wékk yaakaaru texe. Ndaxte Moom rekk moo di Ki samm
ndigali Yalla yépp. Yelloo woon na joxe bakkanam ni sarax suy dindi bakkaar ndaxte Moom, amul woon
benn bakkaar. Naka noonu, ci kaw sarax bu mat sékk, bi Rammukat bi joxe, Yalla mén na la atte ni ku jub.
Ndaxte Moom mi amul bakkaar, gaddul na la sa boru bakkaar.

Kon mbokk mi, soo fattee lépp li nu jangoon ci fukki ndigal yi, rikk waay lii moom, na des ci sa xel:

Bu jékk, nga japp ne, samm fukki ndigal yi ménul a tax kenn texe! Mbind mi wax na ko bi mu naan: “Niy
wekku fiépp ci jéfi yoon wi, fiu alku lafiu ndaxte bind nafiu ne: Képp ku dul topp 1épp lu ndigali yoon wi
santaane, Yalla na alku.” “Ndaxte ku samm yoon wépp, waaye [nga] xétt ci lenn ndigal rekk, jadd nga yoon
wepp!” (Gal 3:10 Sa 2:10) Kon leer na ne, yaw ak man kenn ménu ci musal boppam.

Naareelu xalaat bi moo di, Yalla rekk moo am pexem musal bakkaarkat yi, du nit; ak magaama mu nit ka mén
a am! Noonu Yalla saafara na jafe-jafe bi! Mooy li Mbind mi wax ne: “Peyug bakkaar moo di dee, waaye
mayug Yalla moo di dund gu dul jeex ci Yeesu Kirist sunu Boroom.” (Ro 6:23)

Kon nag xamal ne léegi 1épp ci yaw rekk la des. Yalla moom def na lépp li ko waroon ngir musal la ci
mbugalu bakkaar ca safara su dul fey abadan. Kaddug Yalla ne na: “Yalla du atte kenn ni ku jub ci kaw samm
yoon, waaye ci gém Yeesu Kirist.” (Gal 2:16) Noonu, soo gémee li Yalla seede ci mbirum Yeesu Musalkat
bi, li nga doon ragal 1épp dina ne mes! Te ci Yalla, léegi dafay mel ni matal nga fukki ndigal yi. Ndaxte
Yeesu defal na la ko. Kon doo jaar ci atteb Yalla biy fiéw.

Looloo tax Mbind mi ne: “Léegi nag yoon ménul a dab fii bokk ci Yeesu Kirist. Ndaxte kattanu Xelum Yalla,
tukkee ci Kirist Yeesu, di may nit dund gu bees, goreel na ma ci nootaangeg bakkaar ak dee. Lu yoonu Musaa
[maanaam fukki ndigal yi] ménul woon a def, ndax néew dooley nit, Yalla defe na ko nii: dafa yonni
Doomam, ngir mu yor sunu jémm, nun fiiy nekk ay bakkaarkat, te mu jébbale bakkanam, ngir dindi bakkaar
yi. Noonu la Yalla tase nguuru bakkaar ci nit. Ba tax na léegi njub, gi yoonu Musaa di digle, am na ci nun,
fily déggal Xelu Yalla mi, te bafi a topp sunu nafsu.” (Ro 8:1-4)

Kon mbokki déglukat yi, xalaat yooyu lanu leen di bayyee. Xanaa di leen gérémati ci seen takkute. Nu leen
di fattaliwaat rekk ne, su ngeen amee ay laaj ci li nu jang tey, walla ci fukki ndigal yi nuy soog a jeexal,
bindleen nu ci: YOONU NJUB / B.P. 370 / Saint-Louis / YOONU NJUB / B.P. 370 / St-Louis.

Na leen Yalla barkeel, te ngeen fattaliku li Mbind miy wax naan: “*Samm [fukki ndigal yi] taxul kenn jub
ci kanamu Yalla; solob ndigal yi ...moo di wone bakkaar” (Ro 3:20)

140 Mbéggeel

Mbokki déglukat yi, nu ngi leen di nuyu ci turu Yalla Aji Mbéggeel ji bégg fiépp xam yoonu mucc wi mu
téral te di ko topp. Am nanu mbégte ci li nu mén a dellusi tey ngir dégtal leen seen emisyon YOONU NJUB
bi ngeen sopp.

Xarit yi, xam naa fiu bare ci yéen and nafiu ci li fiu naan: Béti mbéggeel xoolatul melo. Ci lu wér am na nit
fioo xam ne, am nafiu mbéggeel ci seeni moroom. Ci misaal, fajkat yi nekk ci kureeli wallu, yiy dem ci tooli
xare yi di taxawu fii am ay gaafiu-gaafiu. Noom, balu fetal yeek kano yi fiuy soqgi fiu di leen romb fu nekk,
teewul fiuy def seen liggéey. Ana lu waral fiuy jaay seen bakkan ci tooli xare yi? Li ko waral mooy seen
mbéggeel ci nit. Lu yéemee ngi noonu waay! Wante am na genn mbéggeel gu gén a kéemaaneeti. Mooy
mbéggeelu Yalla ci waa addina. Loolu sax moo nuy tabbal ci sunu njangum tey mi jém ci mbéggeel.

Waaw, Mbind mi ne na, mbéggeel mooy jokkale lépp, ba mu mat. (Kol 3:14) Waaye ci jamono ju yaqu jii,
boo tuddee baatu mbéggeel rekk, fienn fii seen xel dafay jém ci mbir yu kenn rafetluwul. Nitu addina moo
mel noonu, Seytaane dafay and ak moom di fexee jalgati xalaati Yalla. Waaye kenn ménul a fanq pexey
Yalla. Kon mbéggeel, ci ni ko Yalla gise, mooy tax nga am yérmande ci nit ba defal ko lu mu yelloowul. Baal
ko sax safaan bi mu yelloo. Noonu la nu Yalla bégge, yérém nu ba baal nu. Mbind mi ne na:

“Yalla dafa bégg addina, ba joxe jenn Doomam ji mu am kepp ngir képp ku ko gém am dund gu dul jeex te
doo sanku mukk.” (Yow 3:16)

Xarityi, googu mbéggeel rekk mooy gi wer. Ndaxte booba, fekk na yelloowunu ko, defalunu Yalla tus lu mu
nuy bégge nii. Yalla rekk a mén lu ni mel.

Laata nuy wéy, xarit yi nuy déglu, nanu fattaliku rekk ne, bu Mbind mu Sell mi waxee: “Yalla dafa bégg
addina, ba joxe jenn Doomam ji mu am kepp...” loolu tekkiwul ne Yalla dafa am soxna ba am ca doom.
Mukk! Li tax Mbind mi tudde Yeesu Doomu Yalla lii la: Dafa fekk ne, Yeesu ci boppam, mooy Kaddu Yalla
gi Aiéw, doon nit, dékk ci addina. Ci kaw la Yeesu joge, ci jetaayu Yalla. Tur woowu, di Doom Yalla ji, dafay
rafifiale Yeesu Almasi bi ak yeneen yonent yépp. Danuy wax ne doom mooy takkandeeru baayam. Ku gis
doom, xam nu baayam mel. Ku xam Yeesu ci dégg-dégg kon, xam nu Yalla mel. Ndax bégg nga xam Yalla,
am diggante bu neex ak moom ba faww? Kon, na nga géstu ci Boroom bi Yeesu, mi Yalla tudde Doomam.
Ndax bégg nga xam mbéggeelu Yalla mi weesu dayoo? Kon, na nga géstu ci Yeesu, ndaxte Moom fiéw na
ci addina si ngir wone mbéggeelu Yalla Aji Kawe ji.

1- Mbéggeelu Yalla, mu ngi jékkoon a feefi ci li nu Yalla def nu nekk mbindeef yi Mu gén a fonk. Ba Yalla
sakkee nit fii, sanniwu ko woon ci addina su wow te nagari. Lu jiitu Yalla di sakk doom Aadama, dafa ko
waajal Iépp ba mu rafet lool te baax. Gannaaw gi, muy soog a sakk nit may ko xel, xol, ak coobare. Mu may
nit 1épp li mu soxla: tool bu rafet, garab yu naat, lekk gu doy, xel mu dal, péex mu mucc ayib boole ci nag
may ko soxna su jekk lool te yanj, muy wéttalam. Waaye ndax nit delloo na Yalla njukkal ci loolu? Déedéet,
dafa sax wone ag goreedi! Goreedeem a tax amul lu muy def lu dul di déggal Seytaane mi ko defalul dara.

2- Wante Yalla Aji Mbéggeel la, te naka noonu Mbind mi dafa nuy won ne, bés bi Aadama ak Awa déggadile
Yalla, Yalla ci boppam yégle woon na pexeem ngir toofikat yi mén a dellusi ci Yalla. Yalla Aji Sell ji
feefialoon na pexe mu bakkaarkat yi ménoon a jaar, ba jub ci kanamam. Gisoon nanu ni Abel, doomu
Aadama, géme woon pexem Yallamoomu, ba rendi mbote mu amul sikk, ni sarax suy fey bakkaar. Abel gém
na li Yallawax, ne: “Peyug bakkaar moo di dee”, te ‘Su deret tuuruwul, mbaalug bakkaar du am!” (Ro 6:23
Y1t9:22) Saraxu mbote mi moo taxoon Abel am xel mu dal fa kanam Yalla. Xamoon na ne, moom ci boppam,
bakkaarkat bu yelloo mbugalu Yalla la, wante mbote, ma amul woon genn toofi, wuutu na ko. Mbote moomu
mu rendi, misaal la woon ci Musalkat, bi naroon a fiéw ci addina ngir tuur deretam ni sarax su suy far boru
bakkaari nit fAii, benn yoon ba faww.

3- Bu loolu jallee, ni ko Yalla digee woon, mbéggeelam a ngi feefiaat ci li Mu joxe Musalkat boobu, di
Doomam Yeesu Kirist ni sarax. Loolu di pexe mi Yalla nas ngir rawale nit ci mbugalu safara gi koy xaar. Lan
moo tax Yalla def Doomam sarax? Te sarax boobu ngir kan la? Nun doom Aadama yi, noo ko waral. Ndaxte
Yalla dafa sakk 1épp mu baax. Waaye ba musiba ma fiéwee, Iépp daldi wuute ak bu jékk. Bakkaaru nit jur
coono, metit, nagar xiif, mar, wopp, dee a.fi.s.... Yalla gis ne nit ménul a génne boppam ci musiba mi ko
Seytaane tabbal. Noonu, mbéggeelu Yalla tax Yalla ménu noo seetaan. Mu yebal Yeesu Almasi bi, mu wacc,
yor bindu nit ngir defaraat li sunu bakkaar yaqoon. Ci dégg-dégg, Yalla Aji mbéggeel la!

4- Noonu, mbokki déglukat yi, liy firndeel mbéggeelu Yalla ci bakkaarkat yi mooy ni ko aaya bi waxe.

Yalla dafa bégg waa addina, ba joxe jenn Doomam ji mu am kepp [di Yeesu Musalkat bi], ngir képp ku ko
gém am dund gu dul jeex te doo sanku mukk. (Yow 3:16)

Moo tax Mbind mi ne na tamit:

*Yalla firndeel na mbéggeelam ci nun, ci li Kirist dee ngir nun, bi nu nekkee sax ay bakkaarkat! Gannaaw
Kirist tuur na deretam nag, ngir Yalla atte nu jub, rawati na ne, dina nu musal ci merum Yalla.” (Ro 5:8-9)

Kon nu gis fii itam ne, mbéggeelu Yallaa tax mu xettalisi doom Aadama yi “bi nu nekkee sax ay bakkaarkat!”
Noonu képp ku gém Musalkat bi Yalla waccee, maanaam Boroom bi Yeesu, boo deewee tabbi Ajjana. Amul
xejj ak seen nag. Képp ku gém la wax. Képp ku gém sarax bi Yalla joxe ngir fey boru bakkaar bi maam
Aadama ak Awa defoon ba tabbal nu ci dee.

Xarit yi, looloo tax Yalla joxe Doomam mu dee ca bant ba. Yalla baal na nu bor bi gén a réy. Kon yaw itam
war nga am mbéggeel ak yérmande ci sa moroom. Dafa am bés Yeesu, ngir wone naka la ame solo nu am
mbéggeel gi nuy xiir ci am yérmande ba mén a baale. Mu ne:

“...Nguuru Yalla Aji Kawe ji dafa mel ni buur, bu bégg a wafifi alalam ak ay jaraafam. Ba mu tambalee wafifi
nag, fiu indil buur ba ku ko ameel ay milyoy yu baree-bare. Waaye jaraaf ja amul lu mu feye. Kon nag
sangam santaane, fiu jaay ko moom ak jabaram ak ay doomam ak Iépp lu mu am, ngir fey bor ba. Kon jaraaf
ja daanu ciy tankam, ne ko: Mufal ma, dinaa la fey Iépp. Noonu sangam yérém ko, bayyi ko, baal ko bor ba.
Bi loolu amee jaraaf ja génn, gis menn moroomu jaraafam, mu ko ameel ay junni. Mu daldi ko japp, pofie
ko, ne ko: Fey ma li nga ma ameel. Kon moroomam daanu ci suuf, iaan ko ne: Mufial ma, dinaa la fey.
Waaye moom nanguwul. Mu dem, t&j ko kaso, ba kera mu fey li mu ko ameel. Bi ay moroomam gisee loolu
nag, fiu am nagar wu réy, daldi dem, xamal seen sang li xew Iépp. Sang ba nag woolu jaraaf ja, ne ko: Yaw
jaraaf ju soxor nga! Baal naa la sa bor bépp, ndaxte tinu nga ma. Lu tax yaw itam yérémoo sa moroom, ni
ma la yéréme? Noonu sang ba mer, jébbal ko fiiy fitnaale ca kaso ba, ba kera muy fey li mu ko ameel Iépp.
Noonu la leen[Yalla] di def, bu ngeen baalul ... seen mbokk ak xol bu sedd.” (Mc 18:23-35)

Waaye yaw, naka nga mén a jekke ba am mbéggeel googu? Xéyna jéem nga ay yooni yoon waaye doxul.
Danga tambaleewul fi Yalla bégg nga tambalee fa. Faww nga jékk a nangu njéggal gi la Yalla bégg a may.
Boo tawatee ba fajkat bi seet la, jox la garab yi nga war a naan ba wér; garab yi dufiu la jarifi dara, soo leen
naanul. Faww nga nangoo jéfandikoo garab yi. Noonu itam, faww nga nangu Musalkat bi la Yalla yénnee.
Bul gantu Fajkat bu mag bi. Bul saggane Mucc gi nekk ci Almasi bi Yeesu. GEm ne Yeesu dee na te dekKi
ca fietteelu fan ba ni ko Mbind mi térale, loolu rekk a la mén a musal. Boo ko gémee, Xel mu Sell mi dina
mefifi mbéggeel ci sa dund. Ngay soog a mén a bégg sa moroom ni sa bopp. Lu ko moy, dangay sonal sa bopp
rekk.

Ci misaal maa ngi feek foto benn mbokk ci Boroom bi, mu ngi tudd Bambay, dékk ca réewum Seraa Lewon.
Ca xareb réewum Seraa Lewon ba la ko benn way-fippu fekk seen dékk dagg fiaari loxoom. Way-fippu ya
rey waa dékk ba yépp. Bambay ak yeneen fietti gdor rekk fioo réccoon ca waa dékk ba. Fii may waxeek yéen,
Bambay ak waa ji daggoon ay loxoom fioo dékk ci benn dékk. Bambay da koy faral a seen ca biir dékk ba.

Benn kureelu attekat ya ca tirbinaal ba may ko pexe ngir topp ci yoon waa ji kétt ay loxoom. Waaye
mbéggeelu Yeesu gi nekk ci Bambay tax na mu ne waa tirbinaal: ‘Man de baal naa ki ma tax a nekk kuufi nii.
Ndaxte su ma ko toppee, du tax samay loxo dellusi; kon dinaa ko fiaanal.” Bambay ménoon na baal waa ji
dagg ay loxoom ndaxte moom ci boppam xamoon na ne Yalla baal na ko jaare ci ngémam ci deewu Yeesu
Musalkat bi. Xarit yi nuy déglu, ni Bambay baale ab noonam, mooy mbéggeel gu wér, di mbéggeel goo xam
ne, jogewul ci Bambay ci boppam. Waaye ci Yalla la joge.

Yalla Aji Mbéggeel ji ne na: “Amleen mbéggeel, giy jokkaale 1épp, ba mu mat.” [ndaxte] “Su fekkee ne,
damay wax lakki nit fii ak yu malaaka yi sax, te boolewuma ci mbéggeel, duma dara lu dul ndénd muy riir,
walla joolooli buy kandag-kandazi. Su ma yéglee wax ju tukkee ci Yalla, ma xam lépp luy kumpa, ma yor
xam-xam bépp, te gém Yalla ba mén a randal ay tund, fekk boolewuma ci mbéggeel, duma dara. Te it, su ma
doon saraxe li ma am lépp, di bayyi fiu lakk sama yaram, ba rey ma, su ma ci boolewul mbéggeel, du ma
jarifi dara. 4 Ku bégg dafay muf, te laabiir. Ku bégg du ifiaan, du kafiu, du tiitaru, du def lu jekkadi, du wut
njarifiu boppam, du nagari deret, du fiaaw njort. Du béqg ci lu awul yoon. Waaye [ku bégg,] dina bég ci 1épp
luy jollil dégg. Mbéggeel day baale 1épp, am ngém ci lépp, yaakaar lépp, mufi Iépp. Mbéggeel amul app.
...Léegi nag fett yii fiooy sax: ngém, yaakaar [ak] mbéggeel; te mbéggeel moo ci raw.” (Kol 3:14 1Ko
13:1-8,13)

Kon, mbéggeel mooy Iépp te moom rekkay sax ba faww. Fu mbéggeel amul, dara du fa dox ni mu ware. Su
mbéggeel amul ci nit, ak lu mu mén a def ci lu baax, du jarifi tus. Cooway bare rekk waaye Yalla du ko gis
te du ko déglu sax. Moo tax Kaddug Yalla bare lool lu mu nuy fiaax ci mbéggeel. Yeesu dafa waxoon ay
taalibeem ne leen:

“Maa ngi leen di jox ndigal lu bees: bégganteleen.” (Yow 13:34)

Kon fattalikul ne, mbéggeel mooy tax nga yérém nit ba defal ko lu mu yelloowul. Nga mén ko baal safaan
bi mu yeyoo, ni nu Yalla bégge, yérém nu, ba baal nu, fekk yelloowunu ko. Lii Iépp, du mén a am ci sa
kattanu bopp. Faww nga gém li Yalla seede ci lu jém ci Doomam. Bu ko defee, dinga am mucc gi te Xelum
Yalla mu Sell miy mefifi mbéggeel dina wallisi ci yaw ba mbir yii di feefi ci sa dund. Xamal ne tey jii nag la
jamono ju yell ji. Tey la bésu mucc bi. Boo déggee tey jii waareb xabaar bu baax bi, bul dégér bopp. Gémal
Boroom bi Yeesu Yalla baal la, may la kattanam ngir nga mén a bégg nit fii ni Mu leen bégge. (2Ko 6:2,Yt
4:7)

Kon nu ngi leen di gérém ci déglu bi. Su ngeen amee ay laaj ci li ngeen dégg tey, bindleen nu ci: YOONU
NJUB B.P. 370. Saint-Louis. YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci li Kaddug Yalla wax ne: “Lii mooy mbéggeel, du sunu
mbéggeel ci Yalla, waaye mbéggeelam ci nun, ba mu yénni Doomam, mu joxe bakkanam, ngir dindi sunuy
bakkaar.[te] ...bu nu Yalla béggee nii, nun itam war nanoo

béggante.” (1Yow 4:10,11)

141 Léebu fiaari kér yi

Mbokki déglukat yi, nu ngi leen di nuyu ci turu Yalla Aji yérmande ji bégg fiépp xam yoonu mucc wi te di
ko topp. Am nanu mbégte ci li nu mén a dellusi tey ngir dégtal leen seen emisyon YOONU NJUB bi ngeen
sopp.

Tey danu fas yéene tambali ay njang ci léebuy Yeesu yi nekk ci Linjiil. Bi Yeesu nekkee ci kaw suuf, daan
na faral a jangale, di ko jaare ci ay Iéebu. Lu tax mu daan wax ci ay léebu? Yeesu daan na wax di ko jaarale
ciy léebu ngir njangaleem dal, ba fii koy déglu bafi koo dégg ak noppi kese waaye fiu dégg li muy wax te xam
ko. Te itam, Yeesu dafa daan wax ciy léebu ngir amal li fiu yégle woon jaarale ko cib yonent naan: “Dinaa
leen wax ciy léebu, di yégle yéf yu nébbu li dale ca njalbéen ga, ba bésu tey.” (Ps 78:2 Mc 13:35)

Kon xarit yi, ngir dugg ci sunu njangum tey mi, dafa amoon nawet boo xam ne, fii ci réew mi, ci benn dékk
bu mag, dékkuwaay yu bare dafiu fa daanu woon. Lu waraloon dékkuwaay yooyu daanu? Li taxoon mooy,
ndox mi dafa bare woon te ngelaw la am doole lool. Mu am kér yu bare, ci gox yu bare, ndox ma gajafal leen
te ngelaw la béméx leen fiu nérméelu. Waaye ana lan moo waral néeg yooyu ne woon nérém ci suuf? Ngelaw
lee bare woon doole, dégg la! Wante, ana lan moo taxoon yii kér daanu te yeneen yi daanuwufiu? Tont li
yomb na. Kér yeek néeg yi daanu woon, ni fiu leen sampe moo baaxul woon. Maanaam dafiu amul woon
fondamaa yu dégér. Kér nag gu sampuwul ci fondamaa bu dégér, yagg yagg dina daanu.

Xarit yi nuy déglu, tey danu bégg a tambali ak 1éebu bi Yeesu waxoon fia mu doon jangal ca kaw tund wa.
Mooy léebu fiaari nit fia doon tabax kér. Ba Yeesu jangalee mbooloo ma ba noppi, mu ne leen:

“Képp ku dégg nag lii ma leen wax, te di ko jéfe, dinga mel ni nit ku am xel, ku tabax kéram, samp ko ciw doj.
Ba mu noppee, taw bi daldi s6ob, wal mi fiéw, ngelaw li jog, fiu dal ci kaw kér ga; waaye mabbul, ndaxte mu
ngi japp ca doj wa. Waaye képp ku dégg lii ma leen wax, te jéfewuloo ko, dinga mel ni nit ku fiakk xel, ku
tabax kéram ci gannuus bi. Ba mu noppee, taw bi daldi séob, wal mi fiéw, ngelaw li jog, fiu dal ci kaw kér
ga; mu mabb, ba ne tasar.” (Mc 7:24-27)

Kon lan lanu mén a japp ci léebu bile? Ci lu wér, gén gaa néew ménees na cee jange fiaari mbir. Muy faari
nit, ku nekk di tabax ag kér. Kenn ki defaral na kéram fondamaa bu dégér. Keneen ki moom, defaralul kéram
céslaay: Fondamaa bu dégér. Nu gis ci loolu kon ne bu fekkee sax kér ya niroo cib gis, am na lu am solo lool
lu leen wuutale. Li wuutale fiaari kér yooyu mooy fondamaa bi. Loolu di misaal nag fii gém kaddug Yalla
dégg-dégg, ak iy wuyoo gém Yalla rekk wante faalewufiu kaddoom. Ku ci nekk nag ci fiaari xeeti nit fioofiu,
sa ngém mooy sa kér gi ngay tabax. Fondamaa bi moom, mooy misaal fi nga samp sa ngém.

Nanu jékk a seetandoo mbiri nit ki tabax kéram te defaral ko fondamaa bu dégér, bu sampu ciw doj. Li nu
ci mén a japp, nit kooku ku am xel la. Waaw, te nag nit kooku mooy misaal képp ku dégg njangalem Yeesu,
gém ko te di ko jéfe. Ni nu ko waxe ba noppi, ci béti nit fii, kéru nit kooku mén na nirook geneen kér gu mu
mén a doon fekk nag wuute nafiu lool sax. Liy wuutale kéram ak yeneen kér ya mooy li épp solo cig kér. Moo
di fondamaa ba. Ndaxte kér, su amee fondamaa bu dégér, bu ngelaw agsee ak taw, lu fiu bare bare bayyi ko
fa. Kér waa ji tabax ci fondamaa bu dégér bi wone na ko.

Loolu Iépp nag li ci Yeesu Almasi bi béggoon a wax moo di, képp ku dégg ay waxam, gém ko te di ko jéfe,
ku am xel nga. Yaa ngi mel kuy tabax sa kér te defal ko fondamaa bu dégér. Kooku mooy taalibe Yeesu bu
weér. Noonu kér gi ngay tabax mooy sa ngém. Te fondamaa bi nga ko samp mooy Almasi bi Yeesu, Moom
mi yonent Yalla yépp yégle woon. Ngém gu sampuwul ci fondamaa bu waor bi di Yeesu, mu ngi mel ni kér
gu fondamaa nekk fakk-teg. Yeesu mooy fondamaa bi, beneen fondamaa amul! Loolu la Kaddug Yalla wax
bi mu naan: “Ci li jém ci fondamaa bi, kenn ménu fee téral beneen, bu dul bi fi xas a taxaw, muy Yeesu
Kirist.” (1Ko 3:11) Loolu la Mbind mi wax noo ko déggandoo. Yeesoo di fondamaa bi doom Aadama yi
war a samp seen kér maanaam seen ngém. Képp ku samp sa ngém ci Moom, ngém googu du neen, du
nérmeelu. Mbind mu sell mee ko wax!

Mbokki déglukat yi, loolu dégg gu wér la. Muy wone rekk ne ku samp sa ngém ci Musalkat, bi Yalla fal,
ngém googu du mén a neen. Dina la jural jamm ak Yalla te boo deewee tabbi Ajjana. Man mii, laata may gém
Yeesu, wéoruma woon fan laa jém bu ma deewee. Waaye léegi amatuma ci xel-fiaar. Lu tax? Ndaxte Yalla
xamal na ma ci téerey Yonent Yalla yi, maanaam ci Biibal bi, ne sama ngém ci Moom, dund gu dul jeex la
may jural. Te du man rekk, wante képp ku ko gém, génn nga ci dee, tabbi ci dund. Yeesu moo jar a dénk sa
bopp, moom mi ne:

“Samay xar dinafiu dégg sama baat; xam naa leen te fiu ngi may topp. Dama leen di jox dund gu dul jeex;
dufiu sanku mukk, te kenn du leen jéle ci sama loxo. Baay bi ma leen jox, moo gén a magg Iépp, te kenn
ménul a jéle dara ci loxob Baay bi.” Te Yeesu rax ca dolli ne: “maa ngi dem defaral leen fa ngeen di dékk.
Te su ma leen defaralee béréb booba ba noppi, dinaa dellusi, ydbbaale leen, ba fu ma nekk, ngeen nekk fa,
yeen itam.” (Yow 10:27-29 14:2,3)

Kon yaw mi wékk sa yaakaar ci Boroom bi Yeesu ba noppi, saxal ci moom. Xamal ne sa ngém samp nga ko
ci fondamaa bu wdor, bu dégér bi. Ak lu mén a xew, na sa xel daj ne, fondamaa bi moom, du soppiku te du
dégatiku mukk! Du soppiku ndaxte Yeesu ci boppam du soppiku te noonu, du la wacc mukk. Ci yaw daal
la des, Yeesu moom, jekkal na Iépp. Moo tax mu ne:

“Saxleen ci man; ma sax, man itam, ci yeen. Ni car ménul a ame ay doom, bu saxul ci garab, noonu itam
dungeen mén a mefii li may jéfe ci yeen, bu ngeen saxul ci man. ...Sacc bi...day saccsi rekk, di rey ak a yaq.
Man damaa fiéw, ngir nit il am dund, ba nekk ci naataange. Man maay samm bu baax bi. Samm bu baax bi
day joxe bakkanam ngir ay xaram.” (Yow 15:4 10:10,11)

Léegi nag ci mbirum nit, ki defaralul kéram fondamaa, Yeesu dafa ci ne:

“Képp ku dégg lii ma leen wax, te jéfewuloo ko, dinga mel ni nit ku fiakk xel, ku tabax kéram ci gannuus bi.
Ba mu noppee, taw bi daldi séob, wal mi fiéw, ngelaw li jég, fiu dal ca kaw kér ga; mu mabb, ba ne tasar.”

Ndeysaan, loolu mooy misaal li nar a dal képp kuy wuyoo taalibe Kirist rekk ak it képp ko bafi a gém. Naar
fioofiloo bokk menn mbuus. Kon fiaareelu tabaxkat bi ku fiakk xel la ndaxte bi muy tabax kéram, gasalu ko
fondamaa bu dégér. Dafa fakk rekk teg. Dégg la, kér waa ji nag, mén naa rafet lool cib gis te niru lu dégér.
Waaye ndeysaan, boroom def na jotam ak dooleem ci neen. Ndaxte kér gi sampuwul ci beton. Nit kooku
fullaalul li épp solo ci tabaxum kér, muy fondamaa bi. Xalaatul sax li ko ci mén a fekk éllég! Xamul sax ne
bés dina fiéw kér gi ne nérém, daanu ci kawam! Bu boobaa nag réccu dina fekk jéf wees!

Kon xarit yiy déglu emisyon YOONU NJUB, ndax mén ngeen nu wax kan la waa jii di misaal ci 1éebu Yeesu
bi? Waa ji, dafay misaal ki dégg waareb xabaar bu baax bi, ne gém na ko wante ci lammifiam rekk la yem
ndax du ko jéfe. Mbaa sax, li gén a gatt, mu bafi a gém xabaar bu baax, bi yonent Yalla yépp a yégle woon.
Xeeti nit fioofiu, Kaddug Yalla ne na dafiu fiakk xel ndaxte fullaalufiu li épp solo ci dundu nit. Kon fioofiu,
lu seen xam-xam rey réy, ci béti Yalla, xamufiu dara. Ndaxte xabaar bu baax bi leen mén a tax a mucc, yéfi
dof lafiu ko teg. Waaye Yalla Aji Sax ji xamoon na loolu lu jiitu muy am ba tax mu wax ci Mbind mi ne:

“...Yégleb deewu [Yeesu] Kirist ca bant ba, ag ndof la ci fily sanku. Waaye ci ...Ai aw ci yoonu mucc gi,
dooley Yalla la. ... Ana boroom xam-xam bi? Ana kaay mi? Ana boroom lammifi wu neex, wi ci addina sii?
...Gannaaw addina si ci xam-xamam demul ba xam Yalla, ...soob na Yalla mu musal fii gém, jaar ci yégleb
xabaaru Kirist, fekk ag ndof la ci béti nit. ...Li iuy wax ag ndof ca wallu Yalla moo gén a tedd xam-xamu nit.
Te li fiuy wax fiakk dooley Yalla moo épp kattan dooley nit.” (1Ko 1:18,20-21,24,25)

Kon daal xarit yi, li &épp solo ci dundu doom Aadama, moo di fi mu wékk ngémam. Ki fullaalul fondamaa
bi, bu taw beek wal miy misaal atteb Yalla dalee ci kawam, ndax kér gi dina ko mén a dékku? Déedéet! Ni
kér, gu sampuwul ci fondamaa bu dégér di daanoo lu mu yagg yagg, noonu la atteb Yalla di dale ci kaw képp
ku nanguwul Yeesu benn Musalkat bi am kepp. Bu atteb Yalla dalee ci kaw xeeti nit fioofiu, dinafiu nérméelu,

sanku ba faww ndax seen ngém sampuwul ci doj wi. Yeesu Kirist mooy doju kofi wi tabaxkat yi saggane,
sempi teg fale. Moona, ma waxati ko, mooy fondamaa bu wdor bi. Ngém giy rawale nit ba du taseek mbugalu
Yalla, ci Yeesu la war a sampu. Moom mi tuur deretam ca bant ba, dekki ca fietteelu fan ba ngir képp ku ko
gém am dund gu dul jeex te doo sanku mukk! L. ci des lIépp gannuusu kese la! Ngém gu sampu cib gannuus
nag ku ne xam na ne yagg yagg dina mabb.

Kon yaw miy déglu, ci ban fondamaa nga nekk di tabax sa kér? Ci doj wu dégér wi walla ci gannuus bi? Ci
kan nga bégg a wekk sa ngém? Ci Musalkat bi am kepp di Yeesu Almasi bi walla ci nitu kese, ku ménalul
boppam dara? Fattalikul ne Yeesu mooy fondamaa bu woor bi. Yeesu Kirist moo di Rammukat bu sell, bi
tuur deretam ngir wallu doom Aadama yi sanku ndax seen jadd yoon. Keneen deful lu ni mel bu weesoo
Yeesu! Moom dafa lay jubale ak Yalla mu sell, mi dara lu sellul ménul a jege. Népp a selladi ci kanamu Yalla
mi war a bugal bépp bakkaar. Xabaar bu baax bi, mooy Boroom bi Yeesu mi mésul a def bakkaar, gaddul na
la sa mbugalug bakkaar. Noonu, gém saraxu Almasi bi ca bant ba rekk moo la mén a sellal. Mooy fondamaa
bu waor bi!

Fattalikul ne Seytaane dafa lay wut a nax, di jéem a dalal sa xel nga foog ne am nga mucc gi. Fekk loolu lépp
naxi neen la. Soo weélbatikuwul ci benn Musalkat bi am kepp, dinga bokk ak Seytaane atteem bi koy xaar,
di safara ba faww. Du sama xalaati bopp waaye Mbindi yonent yee ko wax. Pexe mi ngir récc ci mbugal
googu, mooy gém ne Yeesu Kirist dee na ca bant ba ngir feyal képp ku ko gém boru bakkaaram. Ndax bégg
nga mucc ci atteb Yalla bi dul jaas? Xam naa ne, bégguloo tabbi ci loxoy Yalla Attekat bu jub bi. Xalaat ci
rekk sax day indi tiitaange. Kon jémal kanam, nga wékk sa ngém ci Rammukat bi. Bul nangu kenn fabbi la.
“Ku nekk ak sa bammeelu bopp.” Bu boobaa ku nekk mbiri boppam da koy doy mbubb ak tubéy. Te, “bala
kenn a laax jaay, laax lekk.” Ndegam nag tey jii am nga jotu tann yoonu njub wi Yalla téral, lu koy tere!

Ci dégg, Yeesu moo di fondamaa bi doom Aadama yi war a samp seen ngém, ngir am dund gu sell te mucc
ci mbugal giy xaar képp ku gémadi. Ngém gu sampu ci Musalkat, bi yonent Yalla yépp seedeloon, du neen
mukk! Jamm rekk la lay jural. Jamm ak Yalla te it dina la may jammu xol, jamm ji addina ménul a maye.

Mbokk yeek xarit yi nuy déglu, fii lanuy yem ak yeen tey. Nu ngi leen di gérém ci deglu bi te di leen jox
dox-daje emisyon biy fiéw. Su ngeen amee laaj ci njangum tey mi, bindleen nu ci YOONU NJUB B.P. 370
Saint-Louis / YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci li Mbind mi wax ne: “Ci li jém ci fondamaa bi, kenn ménu
fee téral beneen, bu dul bi fi xas a taxaw, muy Yeesu Kirist.” (1Ko 3:11)

142 Léebu jémb bi

Asalaamaalikum mbokki déglukat yi, nu ngi leen di nuyu ci turu Yalla mi bégg fiepp nangu yoonu njub wi
mu téral. Nu ngi dellu di sant Yalla ci li nu fi mén a teewaat di leen dégtal seen emisyory YOONU NJUB.

Xarit yi nuy déglu, ndax més ngeen gis tool bu fiu dul beyaat? Maanaam tool bu kenn dul dindi fiax gi sax
ci biir gancax gi? Xam naa dingeen ne, Aa! Ku ne xam na ne ab tool kat dees koy beyaat. Lu ko moy, fiax
ma dina médd gancax ga. Waawaaw! Man mii it and na maak yeen ci loolu! Waaye kaay ma xamal la ne, am
na tool bob, kenn du ko beyaat. Waaw, soo béggee xam boobu tool mooy ban, topp nu ci sunu léebu tey bi
nu Yeesu indil ci Linjiil te dinanu gis ni loolu mén a ame!

Dafa am bés Yeesu di jangal mbooloo ma ci mbirum nguuru Yalla. Noonu mu ne leen:

“...Nguuru Yalla Aji Kawe ji dafa mel ni nit ku ji jiwu wu baax ci toolam. Waaye bi nit i di nelaw, noonam
fiéw, ji jémb ci biir dugub ji, daldi dem. Bi dugub ji saxee nag, jémb bi saxaale ak moom. Noonu surgay
boroom kér ga fiéw ci moom, ne ko: Goor gi, xanaa jiwuloo jiwu wu baax ci sa tool? Fu jémb bi jége nag?
Mu tontu leen: Noon a ko def. Surga ya ne ko: Ndax nu dem dindi ko? Waaye mu tontu leen: Déedéet, ngir
bafi a buddiwaale dugub ji, bu ngeen koy dindi. Bayyileen fioom fiaar, fiu magg, ba ngdob jot. Bu ngoob jotee
nag, ma wax fii koy goéob: Jékkleen a dindi jémb bi, takk ko ay say, lakk ko, waaye ngeen semb dugub ji ci
sama saq.” (Mc 13:24-30)

Bi Yeesu waxee léebu jémb bi mbooloo ma ba noppi, mu firil ko ay taalibeem ne leen:

“Doomu nit ki mooy ji jiwu wu baax wi; addina mooy tool bi; fii bokk ci nguuru Yalla fioo di jiwu wu baax
wi; fi bokk ci Ibliis fiooy jémb bi; Seytaane mooy noon bi ko ji; tukkitel addina, mooy ngdob mi, malaaka yi
fiooy gdobkat yi. Ni fiu dajalee jémb ba lakk ko, noonu lay nekke, bu addina tukkee. Doomu nit ki dina yebal
ay malaakaam, fiu jéle ci nguuram Iépp luy yobbe nit bakkaar, ak fiiy def bakkaar, sanni leen ci safara; foofa
dees na fa jooy te yéyu. Booba nag fiu jub fii dinafiu leer ni jant bi ci seen nguuru Baay.” (Mc 13:37-43)

Mbokki déglukat yi, ni ngeen ko dégge, Boroom bi Yeesu jéfandikoowaat na mbiri mbey ci Iéebu bii. Waaye
bii yoon anam yi wuute nafiu. Waaw, fii danu fiy gis ne, ndeke am na tool bob, deesu ko beyaat. Maanaam
tool bu fiuy bayyi fiax ma saxaaleek gancax ga. Tool boobu kon mooy addina sii. Ci misaal, Doomu nit ki,
maanaam Yeesu Kirist, moo ji ci toolu Yalla bi di addina. Yallaa yénni Almasi bi ci toolam mu jisi ko.
Maanaam mu sakkusi fiu nangu seen bakkaar fa kanam Yalla te gém ko. Moo tax bi Yeesu nekkee ci addina
mu ne woon:

“...Doomu nit ki Aiéw na, ngir seet te musal fii réer.” (Lu 19:10)

Kon li tax Yeesu fiéw ci addina leer na. Mooy ngir musal fii réer. Mén na am yaw miy déglu nag yaa ngi naan
ci sa xel: “Aa! Man de xawma ku réer waaye du man mii nga xam ne maa ngi def sama warugari diine.”
Waaye mbokk, fattalikul ne Kaddug Yalla ne na, loolu taxul kenn jub fa kanam Yalla. Te ku jub amul ci béti
Yalla, du kenn sax. Népp a bakkaar ndax seen bokk ci maam Aadama. Wante Yeesu Kirist moom, taqul
bakkaar; du def bakkaar. Te loolu téere yi and nafiu ci. Moo tax mu ménoon a deewal bakkaarkat yi. Kon fii
bokk ci nguuru Yalla gi, mooy fii dégg xabaar bu baax bi te xam ne amul dara lu fiu mén a def ba musal seen
bopp. Nu gis it ne amul keneen ku leen mén a musal ku dul Musalkat bi Yeesu. Noonu fiu gém ko ni seen
Musalkat bi fiéw goreel leen ci safara.

Kon, naka tool bi moom, ni ngeen ko dégge mooy addina. Ni jémb bi raxe ci biir dugub ji, noonu la addina
jaxasook lu baax ak lu bon: Nit fiu jub fa kanam Yalla ak nit fiu déng ci gis-gisu Yalla. Nu déng te jubadi,
fooy fii bafi a nangu Musalkat bi yilif leen. Kon ci Ibliis lafiu bokk. Noofiu la jémb biy misaal, fiooy fiax gu
bon gi bégg a médd dugub ji, maanaam fii gém Kirist te di ko déggal. Seytaane mi xel-fiaarloo woon
Aadamaak Awa ca toolu Ajjana ba fiu moy ndigalu Yalla, mooy ki ji fiax gu bon gi ci tool bii di addina. Lépp

lu bon, ci moom la bawoo; mu tabbal ko ci dundu nit. Ba tey Seytaanee ngiy def ci xolu nit sikki-sakka ci lu
jém ci déggu Yalla gi ba nit du nangoo xéewlu ci xéewal, yi Yalla bégg a jagleel doom Aadama yépp jaare
ko ci Musalkat bi Yeesu.

Naka weddi googu, moo tax ba surgay boroom tool bi maanaam malaaka yi, laaj seen kilifa ndigalu buddi
fiax gu bon gi. Bu desoon ci malaaka yi rekk kon raafal nafiu bu yagg fiépp fii won gannaaw mucc gi leen
Yalla jagleel ci Almasi bi. Waaye Yalla mi yeyoo atte bu jub, bi dul jaas, dafay mufial doom Aadamayyi. Tey
yérmande Yallaa ngi teew te ku nekk mén na ci jot. Waaye bés dina fiéw te soreetul sax. Bés boobu
yérmandey Yalla dina wéy. Booba Yalla dina wax ay malaakaam fiu atte nit fii atte bu jub. (aaya 41) Moo
tax fii foog ne Yalla dina mujj a baal fiépp ci yérmandeem, juum nafiu! Waaye Yallaa ngi xaar bés bu mujj
ba ngir tagale fiu bon fieek fiu jub fi, ni fiuy tagalee xatax ak dugub.

Xarit yi, lenn rekk a ko waral Yalla di mufi ba tey, moo di dafa bégg ku nekk tuub, wélbatiku ci Musalkatu
addina bi. Tey jii jotu dellu ci Yalla am na. Bésu atte bi jamp na, misaal yi ci Yeesu joxe yépp a ngii ne fany.
Yeen a ngi dégg ay xare ak coowi xare. Xeet a ngi jog, di xeex ak weneen xeet. Réew a ngi dal ci meneen
réew. Xam ngeen it ne am na ay Xxiif ak ay yéngu-yénguy suuf ci gox yu bare ci addina fi mu nekk nii! Waaye
Yeesu ne na:

“Loolu mooy ndoortel metit yi, mel ni jigéen juy matu. ...Gannaaw metitu bés yooyule nag, ca saa sa jant bi
dina Iéndém te weer wi dootul leer; biddéew yi dinafiu fag, daanu ci asamaan, te kattani asamaan yi yéngu.
Booba firnde ji taxaw, Doomu nit ki feefi ci asamaan, te xeeti addina sépp dinafiu jooy. Dinafiu gis Doomu
nit ki di fiéw ci niiri asamaan si, and ak kattan ak ndam lu réy.” (Mc 24:28,29,30)

Mbokki déglukat yi, gisal ngeen seen bopp ne loolu yépp mu ngiy am ci addina si te léegi dafa gén a tar sax.
Xare yeek musiba yi bare nafiu te bayyiwul benn gox ci addina. Kon bés bu mujj bi Yalla daan yégle jaare
ci yonent yi, jege na lool. Ménees na wax sax ne jamp na. Mén na nekk tey sax, moo tax Linjiil ne, boo
déggee waareb xabaar bu baax bi ci Almasi bi Yeesu, bul xaar, bu xasee ba agsi kat, bu boobaa dina fekk
réccu wees. Ndaxte bu liit ga wolee, malaaka yi di gbobkat yi, dinafiu dajale fii bokk ci Kirist Yeesu maanaam
fi ko gém, tabbal leen ci jataayu Yalla, ci Ajjana. Te fii bafioon a gém rawukaay bi leen Yalla jox ci addina,
fiu dajale leen ni fiuy dajalee xatax, lakk leen ca safara. Safara soosu nag, Mbind mi xamal na nu ne safara
su dul fey mukk la! Te bu boobaa jooy, réccu ak yéyu dina bare. Te nag, su boobaa, yuux dina jibe fu ko fiu
bare foogewul. Wante fii jub ci anam yi ko Yalla bégge, ioom bu boobaa dina fekk fiuy banneexu ci jataayu
Yalla te di leer ni jant bi.

Kon yaw miy déglu, looy xaar? Fan nga féete? Ndax woor na la ne bokkuloo ci jémb bi nekk ci tool bi te fiu
nar koo dajale lakk? Ndax bokkuloo ci fii xeeb xabaaru Musalkatu Yalla bi, ba nar a sanku ba faww ca safara?
Woor na ma ne sa bégg-bégg mooy bokk ci fiily banneexuji ci jataayu Yalla ba faww. Waaye kenn ku nekk
yaa mén a jélal sa bopp sa matukaay ba mucc ci safara. Keneen ménu la ko defal. Matukaay bi nag mooy nga
gém benn Rammukat bi am kepp di Yeesu Kirist. Mucc gi doom Aadama yépp di wut, mu ngi ci benn
Musalkat bi am kepp di Almasi bi Yeesu. Kon daal mbir soo koy wut, danga koy wut fa mu nekk! Lu ko moy
dinga wut ba sonn te doo ko gis tus. Moom Yeesu mi xam lépp laata sax muy xew, ne woon na:

“...Bu leen kenn waxee: Kaayleen gis, Kirist a ngi fii; mbaa: Mu nga fale; buleen ko gém. Ndaxte fii mbubboo
turu Kirist ak fii mbubboo turu yonent dinafiu feefi, di joxe ay firnde yu réy ak ay kéemaan, ba ciy nax sax
fii Yalla tann, su loolu ménoon a am. Wax naa leen ko lu jiitu. Bu fiu leen waxee nag: Seetleen, mu nga nale
ca all ba; buleen génn, mbaa fiu ne: Seetleen mu ngi nii ci biir kér gi; buleen ko gém.” (Mc 24:23-26)

Sama waay, addina mooy tool bi kenn dul beyaat. Yalla béggul fiu beyaat tool bi ndax dafa bafi nga sanku.
Dafa bégg nga am jotu xippi te xool jaxran ba bafi a barastiku ci mbartalum dee. Moo tax yeewul! Xamal ne
Yalla jox na la pexe tey jii te won na la fu mu nekk. Pexe mi mooy deretu Kirist ji tuuru ca bant ba ngir boo
ko gémee nga mén a bokk ci fily banneexuiji ci jataayu Yalla ba faww. Pexe mi du soppiku mukk! Moo tax
Mbind mi ne:

“Gannaaw Kirist Yeesu dee na ngir jot leen, Yalla ciw yiwam mén na leen a atte ni fiu jub ci dara. Wacce na
Kirist, mu nekk sarax ngir Yalla baal nu sunuy bakkaar, jaar ci deretam ji fiu tuur; te ngém rekk moo nu ciy
boole. Noonu Yalla firndeel na ne ku jub la, doonte sax dafa mufialoon fii jiitu jamonoy Kirist, ba jéggal leen
seeni bakkaar. Kon ci jamono jii nu ne, Yalla wone na bu leer ne ku jub la, di atte ni ku jub képp ku gém

Yeesu, te ba tey dékk ci njubteem.” (Ro 3:24-26)

Kon 1épp mat na! Waratuloo def dara di ca wut ag mucc. Yalla def na 1épp bi mu yonnee Yeesu mu jébbale
dundam ngir képp ku ko gém am dund gu dul jeex ci jataayu Yalla. Yeesu matal na Iépp! Gém ko rekk a ci
des te dinga mucc, texe addinaak laaxira.

Xéyna yaa ngi naan: “waay yaw, bul sonal sa bopp, li ngay wax ménunu ko dégg te dunu ko topp ndax
moomunu ko, du sunu mbir.” Su fekkee ne loolu mooy sa xalaat, ci dégg dama la bégg a xamal ne, sa
xam-xam ci mbirum Yeesu des na. Yeesu dafa wax ne,

“...Man damaa fiéw, ngir nit ii am dund, ba nekk ci naataange. Man maay samm bu baax bi. Samm bu baax
bi day joxe bakkanam ngir ay xaram. Ci dégg-dégg maa ngi leen koy wax, ku dégg sama kaddu te gém ki ma
yonni, am nga dund gu dul jeex te doo jaar ca atte ba, ndaxte génn nga ci dee, tabbi ci dund.” (Yow 10:10,11
5:24)

Yeesu xeeti addina yépp la fiéwal. Ndax dafa leeragul ba tey ci yaw ne Yeesu mooy sarax bu mat bi la Yalla
joxeel? Yalla def na loolu ndax xam na ne moom mi sell, yaw mi sellul ménoo ko jegee neneen nu dul noonu.
Ndax nit iepp a bakkaar te bakkaar booboo dox sunu digganteek Yalla. Te ngir Yalla mén la jappe ni ku sell,
faww nga gém ne saraxu Musalkat bee la mén a musal.

Kon yaw miy déglu, ngir mén a amaat diggante bu baax ak Yalla, danga war gém Musalkat bi mu yonni.
Noonu dinga tabbi ci Ajjanaam ji nga xam ne bokku ko ak kenn te moom rekk mooy dogal ku fa war a dugg
mu déppook anam yi Mu téral. Na fay dugg mooy fii wékk seen yaakaar ci Yeesu Kirist. Noonu, soo bafiee
bokk ci jémb bi malaaka yi nar a dajale ca bés pénc, lakk ko, gémal saraxu Musalkat bi Yeesu. Soo lankee
nag li woor mooy, ca bés booba dina yonni ay malaakaam fiu dajale fii ko bafioon a gém fiépp, tabbal leen
safara su dul fey abadan. Yeesu ne na:

“Asamaan si ak suuf dinafiu wéy, waaye samay wax du wéy mukk.” (Mk 13:31)
Nu ngi leen di gérém ci déglu bi. Su ngeen amee laaj ci li nu jang tey, bindleen nu ci: YOONU NJUB B.P.

370 Saint-Louis/ YOONU NJUB B.P. 370 Saint-Louis. Wallaboog, ngeen bind nu ci sunu adarees electronik,
maanaam: yoonunjub@sentoo.sn YOONU NJUB nag, nii lafiu ko binde: Y-O-0-N-U-N-J-U-B at sentoo.sn

Na leen Yalla barkeel te ngeen xalaat ci li Mbind mi wax ne: “Li Yalla dige, dina ko def, lu mu yéex yéex
ci xalaatu nit. Xanaa kay da leen a mufial, ndax béggul kenn alku, waaye fiépp tuub seeni bakkaar.” (1Pi
3:9)

143 Naari doom ya

Mbokki déglukat yi, nu ngi leen di nuyu, di am mbégte ci déglu bi ngeen nuy deglu. Di leen sant ak a delloo
njukkal ci seeni bataaxal yiy firndeel seen cofeel ci seen emisyon YOONU NJUB. Jéréjéfati.

Dégg ngeen ba tayyi fiu naan Wolof Njaay ne na: “Lu waay di wuyoo da koy niru.” Waxu Wolof Njaay
jooju moo nuy tabbal ci sunu njangum tey, mi jém ci benn léebu bu Boroom bi Yeesu waxoon. Sunu yaakaar
mooy, waxu Wolof Njaay bii dimbali nu tey, ba nu mén a rafifiee melow fia Yeesu doon waxal ak la mu leen
béggoon a wax, jaarale ko ci léebub tey bi.

Kon dafa am bés, Yeesu di wax ak sérifi su mag Saag njiiti xeet wa ci jamonoom ne leen:

“...Kenn nit amoon na fiaari doom. Am bés, mu fiéw ca taaw ba, ne ko: Sama doom, demal tey liggéeyi ca
sama toolu résefi. Taaw ba tontu ko ne: Maa ngi dem baay; waaye demu ca. Gannaaw gi, baay ba fiéw ca
[tofo] ba, wax ko noonu. Mu tontu ko ne: Bégguma caa dem; waaye gannaaw loolu xelam soppiku, mu dem
ca. Noonu Yeesu laaj leen: Kan ci fiaari doom yooyu moo def coobareg baayam? Nu ne: [tofo] bi. Kon Yeesu
ne leen: Ci dégg maa ngi leen koy wax, juutikat yi ak jigéeni moykat yi fioo leen di jékk a dugg ci nguuru
Yalla Aji Kawe ji. Ndaxte Yaxya fiéw na ci yeen ci yoonu njub, te gémuleen ko; waaye juutikat yi ak jigéeni
moykat yi gém nafiu ko. Te gannaaw bi ngeen gisee loolu, seen xel soppikuwul sax, ba ngeen gém ko.” (Mc
21:28-32)

Mbokk yi nuy déglu, ni ngeen ko dégge, léebu bii Yeesu waxoon na ko ngir feefial melow xolu sérifi su mag
Saag njiiti xeet wa ca jamono jooja. Noo waroon a jangal xeet wa waxu Yalla te gindi leen ci yoonu njub.
Waaye ay naaféq lafiu woon, dafiu doon mbubboo ngém rekk waaye seen xol sore woon na ko. Noom la jenn
doom, ji ci léebu bile di misaal. Ka baayam yebal tool mu ne bu gaaw, maa ngi dem te demul. Naka njiiti
Israyil yooyu itam, dafa mel ni, bi fiu leen joxee sasu nekk ay sérifi ak i njiit, dafiu ko nangu ne, dinanu def
lepp li nu Yalla sant. Wante ci dégg, li xew mooy, safaan ba rekk lafiu dékke woon. Seen dundin firndeeloon
na ne defufiu dara ci li fiu dige woon.

Waaw, ndaxte bi fiu déggee Yaxya muy waare lu jém ci Almasi bi Yalla dige woon bu yagg, gémufiu ko.
Moona xamoon nafiu bu baax li Yalla yégle woon lu ko jiitu. Xamoon nafiu ne, gannaaw ba Aadama ak Awa
moyee ndigalu Yalla, Yalla boroom yérmande fasoon na yéene yonni, ci mujug jamono, Ku taqul bakkaar
te di sogikoo ci jigéen ju mésul a séy. Kooku moo di Rammukat bi, maanaam ki nar a indi barke ak mucc,
gi Yalla dige woon. Waaye fioom giiru sérifi soosu, bi leen yonent Yalla Yaxya woowee ci yoonu njub wiy
tax fiu réccu seen bakkaar te am mucc gi bawoo ci Musalkatu addina, dafiu lank. Réy a leen taxoon a xeeb
Yeesu. Amoon nafiu ay bét waaye taxul woon fiuy gis. Dafiu bafioon a gis dégg gi. Ci lu wér, magum jémm
moom bu jaaxaanee ci naaj wi ne gisuma jant bi, kenn ménu ci dara! Loolooy wone seenug mbubboo diine.
Dafay wone ne li iuy wuyoo, niruwufiu ko, jéfewufiu ko! Te it wone nafiu noonu ne yonent yi fiuy tiitaroo,
gémufiu leen ndax gémufiu li fiu wax ci benn Musalkatu addina bi am kepp. Moo tax Mbind mi wax ci ioom
ak fiu ni mel ne:

“...xam [nafiu] yoon wu jub wi, ba noppi déddu ndigal lu sell li iu déggoon, [kon] bafioon koo xam moo
génoon ci fioom.” (1Pi 2:22)

Waaye Yalla du yem ak fioom foofu ndax waajalal na leen ab af.

Wante ba tey jii, am na fiu ni mel. Mbokki déglukat yi, nanu moytoo mel ni maam yooya. Nanu wattu sunu
bopp te bafi a xalaat ne fioofiu ay yeeféer lafiu woon. Yaw itam, ndax say jéf dafiu wonewul lu ni mel? Ndax
sag topp Yalla melul ni bob Farisen yeek xutbakati jamonoy Yeesu? Noom de, lii la leen Yeesu waxoon te
na la woor ne du fioom rekk waaye itam képp ku sa dund mel ni seen yos. Yeesu dafa leen ne woon:

“Yeen xutbakat yi ak Farisen yi, naaféq yi, dingeen torox! Ndaxte yeen a ngi setal bitib kaas bi ak ndab li,

waaye ci biir dafa fees ak cacc ak éppal. Farisen yu gumba yi! Jékkleen a setal biir kaas bi ak ndab i, ngir
biti bi itam set. ...dingeen torox! Ndaxte yeen a ngi mel ni bammeel yu fiu weexal. Ci biti am nafiu melo wu
rafet, waaye ci biir dafioo fees ak yaxi fii dee ak tilim ju nekk. ...ci ngistal dangeen mel ni fiu jub, waaye ci
seen biir dangeen fees ak naaféq ak lu bon.” (Mc 23:25-28)

Kon xarit yi nuy déglu, gis ngeen ni sérifi Saag njiiti xeet wa ca jamonoy Yeesu meloon. Bi fiu xamee li Yalla
wax ak li mu yeene lépp ci mbirum Almasi bi, jaarale ko ci yonent yi, taxul woon fiu nangu ko. Dafiu def
samandaay kuy liggéeyal Yalla, fekk dufiu def sax li mu leen sant. Loolook neen a yem. Yeesu ne na dafiu
daan takk say yu diis, yen [ko] nit fii, waaye [fioom dufiu ko] nangoo laal sax ak seen cati baaraam. Dafiuy
def seeni jéf yépp, ngir nit fii gis leen, di takk ay téere yu réy, tey réyal seeni laari mbubb. Moo tax...buleen
roy seeni jéf, ndaxte dafiuy wax waaye dufiu ko jéfe. (Mc 23:4,5,3)

Bu loolu wéyee, mbokki déglukat yi, nu wéy ba tey ci sunu Iéebu bi ba gis li Yeesu wax ci jeneen doom ji.
Mu ne: “Gannaaw gi, baay ba fiéw ca [tofo ba], wax ko [mu dem tool]. Mu tontu ko ne: Bégguma caa dem.
Waaye gannaaw loolu xelam yedd ko mu soppi xalaatam, daldi dem tool.” (aaya 30) Dégg ngeen ni doom
jii def? Dafa jékk a baf ne du dem tool, nekk ci lu ko neex. Waaye bi mu seetaatee xelam, réccu na daldi
dem tool. Moom la Yeesu méngale ak ni juutikat yeek caga ji, ak iépp fii fiu teg fiu bon, jéfe woon bi fiu
déggee waareb xabaaru Yalla bu baax bi.

Moona, fioofiu nekkufiu woon fiu mbiri diine ak waxi Yalla yitteel. Xam ngeen juutikat yi ci jamono jooja.
Ro, yi nootoon Israyil lafiu daan liggéeyal. Nuy jél seen xaalis, di laaj lu weesu li fiu leen laajloo. Ba tax waa
réew mépp siboon leen. Jigéeni moykat yi filoom, ku nekk xam na seeni yéngu-yéngu ba tax kenn nawloowu
leen woon. Noofiii nag fiooy fii fiu tegoon fiu bon, fiu yées, ba di leen laale bant bu gudd. Waaye li fiuy seetlu
mooy fioom, fioo génoon a ragal Yalla ci seen xol ba tax seen xel soppiku fiu gém yoonu njub wi Yalla téral,
wante du woon sérifi sa. Noom fii fiu teg fiu tekkiwul dara, ioom la seeni xol gén a woyof. Noonu, fiu gis seen
fiakk doole fa kanamu Yalla te bi fiu déggee Yaxya muy yégle lu jém ci Musalkat, bi Yalla yonni, fiu gém
ko. Moo tax Kaddug Yalla ne na:

“Yeen fii xam seen fiakk doole ngir neex Yalla, barkeel ngeen, ndaxte nguuru Yalla Aji Kawe ji, yeen a ko
yelloo.” (Mc 5:3)

Xarit yi, nit floofiu xanaa nekkufiu woon ay aafis yuy liggéeyal Yalla ni njiiti diiney xeet wa. Wante terewul
bi fiu déggee waareb yoonu njub wi Yalla téral, mu laal seeni xol, fiu gém ko te Yalla baal leen seen bakkaar.
Yeesu nag ne, fioofiu dinafiu tabbi ci nguuru Yalla bayyi fa boroom kaala yu réy, ya béggul woon a gém
yoonu njub wi Yalla téral. Ndaxte Mbind mi ne na:

“...Aji Sax ji du fonk li nit di fonk. Nit li ci biti lay seet, waaye Yalla Aji Sax ji Moom, xol lay seet.” (1Sa 16:7)
Léegi nag nu fiéw ci li Yeesu waxoon sérifi Saag njiiti diine ya ne leen:

“...Yaxya fiéw na ci yeen ci yoonu njub, te gémuleen ko; waaye juutikat yi ak jigéeni moykat yi gém nafiu ko.
Te gannaaw bi ngeen gisee loolu, seen xel soppikuwul sax, ba ngeen gém ko.” (Mc 21:32) Xarit yi nuy déglu,
noonu la xoli njiit yooyu meloon ndax seenug réy, waxoon nanu ko ba noppi. Waaye seen melokaan woowu,
du woon lu bett Boroom bi Yeesu. Xamoon na ne noonu la mbir yiy deme, mu déppook ni ko yonent yi jiitu
waxe woon. Yonent ya dafiu yégle woon ne Almasi bi di doj wi Yalla samp, dafay fakkastale. Xeer la wuy
daaneel nit fiu mel ni xutbakat yeek Farisen yi. Waaye Mbind mi ne na: “Ku wéeru ci Moom, sa yaakaar du
tas [mukk!]...Kon nag yeen fii gém, am ngeen cér ci teraangaam. Waaye...Doj wa tabaxkat ya sanni, muijj
na di doju kofi.” (Isa 8:14 Ro 9:33 1Pi 2:7)

Ci dégg, fiu baii ko walla fiu nangu ko, Yeesu nekk na ki mu doon ba noppi: Musalkatu addina. Mbindeef
ménu ci dara! Lu mat fiaari junniy at a ngi nii yoo xam ne, ay boroom daraja, ay buur, ak i kilifa ci gox yu
bare ci addina, démb niki tey, dafiu més di xeex ki Yalla fal. Nuy jéem a nasaxal jéfu Yeesu, di fexee

faagaagal fii koy topp te di wut a fey seen ngém ci pexe yu wuute. Waaye Boroom bi mooy aar Kaddoom te
di and ak taalibeem yu wér yi ni mu ko digee naan:

“Samay xar dinafiu dégg sama baat; xam naa leen te fiu ngi may topp. dufiu sanku mukk, te kenn du leen jéle
ci sama loxo.” (Yow 10:27,28)

Moo tax kenn walla dara du mén a def ci floom safaan. Ni ko Mbind mi wax ne:

“Gannaaw Yalla and na ak nun, kan moo nu ménal dara? ...Kan moo nu mén a taggaleek mbéggeelu Kirist?
...Du dee, du dund, du malaaka yi, du seeni kilifa, du tey, du éllég, du boroom doole yi, du li ci kaw mbaa li
ci suuf, mbaa leneen lu fiu bind; dara ménu noo taggale mukk ak mbéggeel, gi nu Yalla jox ci Kirist Yeesu
sunu Boroom.” (Ro 8:31,35,38,39)

Loolu la Wolof Njaay naan: “Suul ker, du ko teree feefi!” Te noonu la ko Saboor indee it bi mu naan:

“Lu tax xeeti addina di riir, te giir yiy nas pexey neen? Buuri addina di tékku, te boroom tur yiy diisoo,
jankoonte ak Aji Sax ji tey bafi Ki mu fal.” (Ps 2:1,2)

Ndeysaan, xamufiu ne Yeesu Almasi bi mooy boroom ndam li, démb, tey ak ba faww. Amiin!

Naka sérifi Saag njiiti xeet wa gémul woon li leen yonent Yalla Yaxya waxoon ci Almasi bi, Yeesu dafa wax
ne, loom ay gumba lafiu, yuy wommat gumba. Gumba nag buy wommat moroomam, dinafiu daanu floom
fiaar iépp ci kamb. (Mc 15:14) Waaye, ngeen yaakaar ne niti jamono jii fioo tane nit fioofia? Deedéet! Ndaxte
yonent Yalla Suleymaan dafa ne: “Amul dara lu bees ci nit, fii jant biy fenk ci seen kaw.” (Ec 1:9) Ba tey
dafiuy wax ak a def lu déppoowul ak diine walla ngém mbaa daraja ji fiuy mbubboo di ko woote. Lu waay
di wuyoo da koy niru! Waaw, lu tax sérifi sa ak njiiti diiney jamonoy Yeesu gémufiu woon li leen yonent
Yalla Yaxya waxoon ci Almasi bi? Lan la leen Yaxya doon yégal lu fiu ménul woon a nangu? Mbind mi ne
na, sas wi Yalla dénkoon Yaxya doomu Sakariya, moo doon: “delloo niti Israyil yu bare ci Yalla seen
Boroom. Mooy jiitu, di yégle fiéwu Boroom bi [Yeesu], and ak xel mi ak doole, ji yonent Yalla Iliyas amoon.
...Noonu dina waajal mbooloo muy teeru Boroom bi.” (Lu 1:16,17)

Waaw, Yalla yonni na Yaxya ngir mu waajal iéwu Boroom bi Yeesu. Waaye njiiti diine yi xamoon li Mbind
mi wax ci Almasi bi, bafi koo nangu. Ni fiu teg fiu bon, fioofiu fioo ko gémoon. Moo tax Yeesu ne: “...fi mujj
fiooy jiituji, A jiitu ooy mujj.” (Mc 20:16) Yaw miy déglu nag, ndax bégg nga bokk ci fiiy jiituji éllég? Li
wér mooy bégg nga cee bokk. Wax ji kay mooy ndax dinga def li nga war a def ngir bokk ci fiiy jiituji éllég!
Lenn rekk nga war a def. Mooy nga gém li yonent yi wax ci Almasi bi ne, képp ku ko gém Yalla dina la baal
say bakkaar ci turam. Ndaxte mucc amul ci keneen, te ci ron asamaan amul weneen tur, wu fiu maye ci nit
fii, wu nu war a mucce su dul turu Yeesu. (J&f 10:43 4:12)

Almasi bi Yeesu def na Iépp ba mu joxee bakkanam ca bant ba, tuur deretam, faral la sa boru bakkaar te dekKi
ca néew ya ca fietteelu fan ba. Lépp mat na! Gém rekk nga war a def 1éegi, du leneen. Ndaxte Mbind mi ne
na:

“Ci yiwu Yalla ngeen mucce ci kaw ngém, te loolu jogewul ci yeen, mayu Yalla la; du peyu jéf, ngir kenn du
ci kafiu.” (Ef 2:8,9)

Xarityi nuy déglu, fii lanuy yem ak yeen tey. Jéréjéf ci déglu bi, su ngeen amee laaj, bindleen nu ci: YOONU
NJUB B.P. 370 Saint-Louis / YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci waxu Yeesu jii ne: “Lu tax ngeen may wooye: Boroom bi,
Boroom bi te dungeen def li may wax?” (Lu 6:46)

144 Fukki janqg ya

Asalaamaalikum mbokki déglukat yi. Nu ngi leen di nuyu ci turu Yalla mi bégg fiépp nangu yoonu njub wi
mu téral. Nu ngiy sant Yalla di leen bége yeen deglukati emisyony YOONU NJUB yépp.

Mbokk yi, dellusi nanu fas yéene jangandook yeen tey beneen Iéebu. Xam ngeen ne Wolof Njaay dafa wax
ne: Faggu moo gén faju. Moo waral nu bégg a géstu ci léebu fukki jang ya. Fukki jang yooyu Yeesu nettali
woon seen mbir, lanu bégg a seet ba gis la xewoon ak fioom ak lees ca mén a jange.

Mbind mi ne na:

“Nguuru Yalla Aji Kawe ji dina mel ni fukki jang, fiu fab seeni lamp, génn, gatanduji boroom séet ba. Fekk
juréom ca janq ya di fiu am xel, juréom ya ca des fiakk xel. Ni fiakk xel nag fab nafiu seeni lamp, waaye
fabaalewufiu diwlin; waaye fii am xel ioom fab nafiu seeni lamp, fabaale diwlin ciy njag. Ni boroom séet bi
yeexee féw nag, fiépp gémmeentu bay nelaw. Noonu ci xaaju guddi baat jib ne: Boroom séet baa ngi,
génnleen, gatandu ko! Bi ko janq ya déggee, fiu jog, defar seeni lamp. Ni fiakk xel wax fii am xel: Mayleen
nu ci seen diwlin, ndaxte sunuy lamp fiu ngi bégg a fey. Waaye fii am xel tontu leen ne: Li nu yor du doy ngir
nun ak yeen; tee ngeen a dem ca jaaykat ya, jénd. Bi nga xamee ne, dem nafiu jéndi, boroom séet ba agsi.
Ni amoon diwlin ci seeni lamp, and ak boroom séet ba ca reer ya. Noonu bunt ba téj. Gannaaw loolu jang
ya ca des agsi, naan: Sang bi, Sang bi, ubbil nu. Waaye mu tontu leen ne: Ci dégg maa ngi leen koy wax,
xamuma leen. Yeewuleen nag, ndaxte xamuleen bés ba mbaa waxtu wa.” (Mc 25:1-13)

Mbokki déglukat yi, dégg ngeen li dal fukki jang yooyii. Ba fiu demee ca seen céetug xarit, xamoon nafiu ne
boroom séet bi dina guddee fiéw. Waaye li leen umpoon, mooy waxtu wa boroom séet bi nar a agsi. Noonu,
juréom fia faggu petarol bu doy ngir seeni lamp mén a takk guddi gépp su ko laajee. Waaye juréom fia ca des
fioom, fagguwufiu woon petarol bu doy. War ngeen xam ne, ca jamono yooya Yeesu nettali woon léebu bii,
ci aaday Yawut yi, bu céet mésaan am, xariti ku jigéen ki dafiu daan fiéw wéttalisi ko. Te fia daan gatanduji
ku goor ki, buy jélsi soxnaam, ci xarit yu jigéen yooyu lafiuy bokk. Loolu nag defe naa sax jafewul a dégg
ci nun fii, ndax am nanu fi aada yu ni xaw a mel.

Kon su nuy faramfance léebu bii, danuy gis ne, boroom séet bi, Yeesu Kirist lay misaal. Xam ngeen ne fi
mu ne nii, Boroom bi Yeesoo nga toog ca ndeyjooru Yalla te foofa lay joge fiéwaat fii. Noonu la ko malaaka
ya waxe woon taalibeem, ya taxawoon di xool jakk asamaan keroog ba mu yéegaat jém asamaan. Nu ne leen:

“Yeen waa Galile, lu tax ngeen taxaw, di xool ci asamaan si? Yeesu male fiu jéle ci seen biir, yéege ko
asamaan, dina dellusi ci ni ngeen ko gise, muy dem asamaan.” (Jéf 1:11)

Bu Yeesu fiéwaatee fii nag, dafay jélsi “séetam” bi di Jangu bi maanaam mbooloom fii gém Kirist ci addina
sépp. Ci loolu nag, am na fiu fiakk a dégg li Mbind mi di jangale fii. Nu naan, séet bi dafay wone ne bu Yeesu
dellusee ci addina, dina jél soxna te am ciy doom. Noofiu déggufiu li Mbind mu sell mi wax ci mbir moomu.
Li fiu ci war a dégg mooy li Yeesu waxoon ay taalibeem naan leen:

“...Maa ngi dem defaral leen fa ngeen di dékk. Te su ma leen defaralee béréb booba ba noppi, dinaa dellusi,
yObbaale leen, ba fu ma nekk, ngeen nekk fa, yeen itam.” (Yow 14:2,3)

Loolu mboot la moo xam ne, Kaddug Yalla leeral na ko bi mu naan:

“Yeen nag goor fii, na ku nekk bégg jabaram, ni Kirist bégge mbooloo mi, ba joxe bakkanam ndax moom, ngir
sellal ko ak kaddoom, ba mu laab ni ku sangu set. Noonu dina ko jél, mu mel niséet bu fiu waajal, di
mbooloom mu soloo ndam, te gakkul, rasul, taqul leneen, waaye mu sell te amul sikk. ...Loolu émb na mbéot
mu xéot; [mu] jém ci Kirist ak mbooloo mi.” (Ef 5:25-27,32)

Xarit yi nuy déglu, nii lees war a dégge “séetu” Mbote mi di Kirist Yeesu. Waaye su amee fienn fiu déggul
wax bii du doon mbetteel gu réy ci nun ndaxte, naka la nit mén a dégge li Yalla bégg a wax te amul Xelum
Yalla? Mbind mi wax na ko bi mu naan:

“Kan ci nit il moo xam yéfi nit? Xanaa xelum nit mi nekk ci moom rekk a ko xam. Noonu it, kenn xamul yéfi
Yalla, ku dul Xelum Yalla. Nun nag Xel mi nu jot, jégewul ci addina, waaye Yallaa nu ko sol. Te loolu nu
Yalla may yéglewunu ko ci ay baat, yu sogikoo ci xam-xamu nit, waaye nu ngi koy yégle ci baat, yi sogikoo
ci Xelum Yalla, di tekkantal yéfi Xelum Yalla ci ay baat yu mu nu sol.” (1Ko 2:11-13)

Xarit yi nuy déglu, na Yalla rekk am ndam! Kon ba tey, ci mbirum fukki jang yi, am na fiu ko dégge ne
Kaddug Yalla, di Biibal bi dafay wone ne ménees na denc soxna yu bare. Waaye loolu fiakk a dégg aaday
Yawut yi rekk la. Niy wax loolu dafiu réere mbir li fi Kaddug Yalla bégg a jangale. Li fukki janq yi di misaal
fii daal mooy mboolem way-gém Kirist yi ci biir Jangu bi nekk ci addina sépp. Te fioofiu dees leen di rafifiee
ci fiaari pacc: fii nga nga xam ne dafiuy wuyoo turu Kirist rekk ak fii ko gém dégg te di dund ci anam yu
yellook kuy xaar iéwaatu Yeesu. Ci loolu kon, juréomi jang yu am xel yi, fiooy misaal iii gém Yeesu Kirist
te seen dund, déppook dundinu fiuy xaar seen fiéwaatu Boroom bi di Yeesu. Juréomi janq yu fiakk xel yi
nag floom, foo di misaal fiiy wuyoo turu Yeesu rekk te fekk dufiu ko dund.

Noonu, nanu géstu tuuti ci fiaari kureeli way-gém yooyu. Nu tambalee ci jang yu am xel yi. Ni am xel, ba
fiuy dem, dafiu fab seeni lamp, fabaale petarol bu doy ciy njag ngir bu, la nekk ca seeni lamp jeexee, fiu
duyaat leen. Noonu, lu boroom séet bi guddee guddee, seeni lamp dufiu fey. Mooy misaal ne, sunu ngém ci
Yeesu dafa war a nekk lu wér. Bu ko defee, Xel mu Sell mi nu Yalla may mén a def liggéeyam ci sunu dund.
Ni diw walla petarol bi fiu def ci lamp bi taxe ba lamp biy takk di leeral, noonu la Xel mu Sell miy def ci
dundu taalibe Kirist bu wér. Dafa koy jiite di ko gindi ci dundam. Loolu la Yeesu bégg képp ku koy topp def
ko. Xel mu Sell mi mooy lamp bi nuy leeral. Moo tax Yeesu ne woon:

“Yeen a di leeru addina. Dékk, bu nekk ci kaw tund, du mén a nébbu. Te it dufiu taal lamp, dépp cig leget,
waaye dafiu koy wékk, ba muy leeral fii nekk ci kér gi iépp. Na seen leer leere noonu ci kanamu nit fii, ngir
fiu gis seeni jéf yu rafet, te maggal seen Baay bi ci kaw.” (Mc 5:14-16)

Kon daal juréomi jang yu am xel fioo di misaal taalibe Yeesu yu déggu yi. Noom, fu fiu tollu, dafiuy bayyi
xel ci dellusig Yeesu. Bu ko defee seen dundin dina nekk lu fiépp di rafetlu.

Léegi nag bu nu fiéwee ci janq yifiakk xel, danuy gis ne fioom, fab nafiu naam seeni lamp waaye fabaalewufiu
petarol bu doy ngir faggandiku guddeeg boroom séet bi. Noonu ba guddi ga x6otee, fiu fiakk petarol. Li leen
dal nag, mat naa bayyi xel. Ba fiu dawee di jéndi petarol, boroom séet ba fiéw ci seen gannaaw. Noonu ba fiu
wutee petarol ba dellusi, ménufiu woon a dugg ca néegu berndeel ba. La daloon niti jamonoy Nooyin ya dal
na leen. Fagguwufiu woon, defufiu woon ni seeni juréomi moroom ya ca des. Dafiu saggane woon mbir mu
am solo.

Noonu, du fiépp fAiy wuyoo turu Kirist fiooy jéfe ay ndigalam. Du fioom fiépp fiooy dund dundin wu déppook
coobare Boroom bi. Jurbomi jang yu saggan yii misaal nafiu fily wuyoo turu Yeesu rekk te dufiu def lu dul
topp seen nafsu. Benn bés dinafiu bégg a dugg ci nguuru Yalla mu té leen. Li ko waral du coxorug Yalla.
Mukk! Ndaxte Yalla soxarul! Li ko waral kay, moo di Yalla dafa sell te ménul a bokk jataay ak dara lu sellul.
Nit fioofiu, Kaddug Yalla dafa ne, dingeen leen xammee ci seeni jéf. Ndax méneesul witte résefi ci dédd,
walla figg ci xaaxaam. Te garab gu bon, doom yu bon lay mefifi, ménul a mefifi doom yu neex. Garab gu dul
mefifii doom yu neex nag, dees na ko gor, sanni ca safara. (Mc 7:17-20) Loolu keroog bés bu mujj ba lay am.

Kon nag mbokki déglukat yi, bi nga xamee ne janq ju saggan jooju wuti nafiu petarol ba dellusi, fiu fekk

boroom séet ba moom agsi na ba dugg ak fiu am xel fia, téj bunt ba. Nu fégg a fégg ba sonn waaye dara.
Jamonoy dugg weesu woon na. Ba fiu amee jot, xalaatufiu woon ci seeni lamp.

Waaye yaw miy déglu wax jii, lan nga ci mén a jange? Danga war a xam ne, tey jii, bunt bi ubbiku na! Buntu
mucc bi ubbiku na ba ne fagn ngir képp ku bégg a mucc ci mbugalu safara éllég daldi dugg. Bunt bi nag, du
ubbiku ba faww. Fattalikul li Yeesu wax ci léebu bii ne:

“Yeewuleen nag, ndaxte xamuleen bés ba mbaa waxtu wa.” (Mc 25:13)

Kon tey, am nga jotu xalaat ci sa éllég. Am nga jotu dogu tey jii fan nga bégg a nekk diirub laaxira. Bunt baa
ngi ne napp di xaar nga dugg ba mucc mel ni juroom-fietti nit fia mucce woon ca mbénnum ndox ma ca
jamonoy yonent Yalla N6oyin. Mel itam ni jur6omi jang yi duggandook boroom séet ba ca biir néegu bernde
ba. Xarit yi, mbir yooyu yépp dafiuy misaal Ajjana ak fia cay tabbi. Kon looy xaarati yaw miy déglu? Bul
xaar! Kaddug Yalla nee na:

“Tey jii la jamono ju jekk ji; tey la bésub mucc gi.” (2Ko 6:2)

Dégg la, tey la bésu mucc bi ndaxte mufiug Yalla kat, am na fu mu yem de. Niti jamonoy Néoyin ya, Yalla
mayoon na leen jot gu doy ngir fiu gém. Wante ba fiu lankee, Yalla deful lu dul xaar waxtu wa mu appoon
jot. Ba waxtu wa jotee, Yalla daldi téj bunt gaal ba. Noonu pexem mucc jeex takk ci fia bafioon a dugg ca
gaalu mucc ga. Kon sama waay, nanu waxante dégg. Bés ba, dina mel ni keroog ca mbénnum No6oyin ma.
Kaddug Yalla ne:

“...Bés ya jiitu mbénn ma, nit fiaa ngi doon lekk di naan, géor fiaa ngi doon takk jabar, tey maye seeni doom,
ba bés ba Nooyin duggee ca gaal ga; xalaatufiu woon dara, ba kera ndoxum mbénn ma di dikk, yobbu leen.
Noonu lay mel ci figwu Doomu nit ki.” (Mc 24:38-39)

Bu boobaa nag, réccu dina fekk jéf wees ci lu wér. Faggu moo gén faju.

Kon yaw itam, mbaa doo mel ni fiu dégér bopp fioofia? Jaaral ci buntu mucc, bi Yalla waajal doom Aadama
yi. Yeesu ne na:

“Man maay bunt bi. Ku jaar ci man, dinga mucc, ...Man maay yoon wi, dégg gi, ak dund gi. Kenn du fiéw
ci Baay bi te jaarul ci man.” (Yow 10:9 14:6)

Ndax gém nga loolu? Bés a ngiy fiéw, Yalla dina téj bunt bi. Bu Yalla téjee nag amul kenn ku am magaamay
tijji. Fattalikul ne, ba bunt ba téjee, te jang ya jéndi woon petarol agsi, dafiu fégg ba sonn, waaye kenn
ubbiwul. Boroom séet ba ne leen: Ci dégg maa ngi leen koy wax, xamuma leen.

Kon sama xarit, ngir moytu lu ni mel, danga war a nangu ne Yalla daal, Aji Sell la te yaw ak man ay
bakkaarkat lanu. Itam, nga nangu ne sa bakkaar a tax ménoo jege Yalla. Te loolu moom, du yaw rekk, ndaxte
fiépp a bakkaar ba joteetufiu ndamu Yalla. Bu loolu wéyee nag, nga nangu ne Yalla, ci mbaaxam ak
yérmandeem, saafaraal na jafe-jafe bi. Saafaraal na ko ci li mu ydnni Yeesu Kirist mu dee ci sa palaas, ca bant
ba, fiu suul ko mu dekki ca fietteelu fan ba. Boo gémee loolu, mu nekk ngém gu wér ci sa xol, xamal ne Yalla
baal na la say bakkaar, may la Xelam mu Sell mi. Te ni ko Yeesu mi dul waxantu waxe, “Génn nga ci dee
tabbi ci dund.” (Yow 5:24)

Kon nag mbokki déglukat yi, ci loolu lanu leen di taggoo te di leen jox dox daje emisyory biy fiew ndegam
neex na Yalla. Su ngeen amee laaj ci li nu jang tey, bindleen nu ci YOONU NJUB B.P. 370 Saint-Louis /
YOONU NJUB B.P. 370 Saint-Louis.

Na leen Yalla barkeel te ngeen déglu bu baax Kaddug Yalla giy wax naan: “Yeewuleen nag! ...te jége ci biir

néew yi ...Noonu sammleen seen dundin, waxuma ni fiu amul xel, waaye ni fiu am xel.” (Mc 25:13 Ef
5:14,15)

145 Beykat yi ak doomu boroom tool bi

Asalaamaalikum mbokki déglukat yi, nu ngi leen di nuyu ci turu Yalla mi bégg fiepp nangu yoonu njub wi
mu téral. Nu ngi dellu di sant Yalla ci li nu leen mén a dégtal seen emisyon bi ngeen sopp, di YOONU NJUB.

Mbokki déglukat yi, xam ngeen ne dafiu naan: “Ku rey say noon, say bokk jeex.” Muy wax joo xam ne
ménees na koo déggal, ndax misaal yu bare, yu xew ci gox yu wuute. Loolu di wund rekk ne, nooni nit a ngi
éppe ciy bokkam. Ci loolu, dinanu jang tey beneen léebu bu Boroom bi Yeesu waxaatoon jémaleeti ci sérif
su mag sa, Xutbakat ya ak njiiti xeet wa. Yeesu ne leen:

“...Amoon na fi benn boroom kér, bu jémbét toolu résefi. Mu fiag tool bi, gas ci biir pax, ngir nal ci résef ji.
Mu tabax wottukaay, batale ko ay beykat, daldi tukki. Bi nga xamee ne, bégg nafiu witt résefi yi, mu yonni
ay surgaam ci beykat yi, ngir jot wallam ci mefifieef mi. Waaye beykat yi japp surga yi, kenn ki fiu déor ko
ay yar, keneen ki fiu rey ko, ki ci des fiu sanni ko ay doj. Boroom kér gi nag yonniwaat yeneen surga, yu épp
yu jékk ya, beykat yi def leen noonu fioom itam. Mujj mu yonni doomam naan: Xéyna fiu weg sama doom.
Waaye bi beykat yi gisee doom ji, fiu ne ci seen [xel]: Kii moo war a donn tool bi; nanu ko rey, moom
ndonoom. Nu japp ko nag, génne ko tool bi, rey ko.

Noonu Yeesu laaj leen: Bu boroom tool bi fiéwee nag, na muy def beykat yi? Nu ne ko: Dina rey reyin wu
fiaaw nit fiu soxor fioofiu, batale tool bi yeneen beykat, yu koy jox wallam ci jamonoy mefifieef. Kon Yeesu
ne leen: Xanaa mésuleen jang lii ci Mbind yi: Doj wi tabaxkat yi sanni; mujj na di doju kofi; ci Boroom bi
la loolu joge, te yéemu nanu ci. Loolu moo tax maa ngi leen koy wax, dinafiu leen xaf nguuru Yalla, dénk
ko xeet wuy def ay jéfam. Ku dal ci doj wii, dammatoo; ku mu dal ci sa kaw, rajaxe la. Bi nga xamee ne, sérifi
su mag sa ak Farisen ya dégg nafiu léebam..., fiu xam ne fioom lay wax. Noonu fiu di ko fexee japp, waaye
ragal nafiu nit fia, ndaxte fiépp teg nafiu ko ab yonent.” (Mc 21:33-46)

Xarit yi nuy déglu, gis ngeen ne léebu bii, day wone ni njiiti diine yooyu taxawe woon ci tanki rey Yeesu
gannaaw ba fiu ko gantoo, bafi koo gém. Xam ngeen ne yonent Yalla Yanq6oba mi Yalla soppi woon turam
mu tudd Israyil juroon na fukki doom yu géor ak fiaar. Te fioofioo sos fukki giir ak fiaar yi tax fiu naan banni
Israyil. Maanaam xeetu Yawut yi. Nu nekk xeet wi Yalla tann ngir jéme kanam pexeem mi mu téraloon ngir
musal addina ci mbugalu bakkaar. Waaye nekk xeet wi Yalla tann taxul woon seen dundinu bés bu nekk
déppoo ak li Yalla bégg.

Wante seen fiakk déggal Yalla terewul Yalla nekk kuy samm kollére. Noonu, ci xeetu Yawut yi la Yalla daan
génnee yonent yi mu daan yebal ci mbooloo ma di leen gindi ci coobareem. Te itam ci seen biir la Yalla
beraloon boppam genn giir di giiru Lewi fiu nekk ay sérifi. Seen sas moo nekkoon di toppatoo mbiri kér Yalla
ga te di jangal xeet wa mbiri diine. Niti diine yooyee, ak Farisen ya ca jamonoy Yeesu ak fii mel ni fioom,
fioo taxoon Yeesu wax Iéebu tey bi.

Laata Musalkat biy fiew, Yalla yonni woon na ay yonent ngir fiuy jangal nit fii, di leen yedd, di leen jubbanti.
Waaye itam ngir fiu waajal fiewu Musalkat bi jaare ko ci misaali sarax, yi yoonu Yalla wi téraloon te sérifi
ya daan leen def. Sarax yooya nag, Yalla jubluwu ci woon mucc gu sax. Déedeéet! Li ci Yalla jublu woon
mooy fiu xam ne ay misaal lafiu woon rekk. Dafiu doon misaal saraxu Musalkat bi doon waaj a fiéw te nekk
sarax bu mat bi. Moom la Mbind miy wax naan:

“Yoonu Musaa wi dafa misaal xéewal yi waroon a fiéw; takkandeer la ci yéf yu dégqu yi, waaye du fioom ci
seen bopp. Looloo tax ménul a yeggale cig mat fii fiéw ci Yalla, ndaxte at mu nekk dufiu jog ci jébbal Yalla
sarax yooyu. Sarax yi fiuy def, bu fiu ménoon a sellal fiiy jaamu benn yoon ba faww, kon dinafiu leen bayyi,
ndaxte dootufiu am yeraange ci seeni bakkaar. Waaye dafiuy fattaliku bakkaar yi, ci sarax yi fiuy def at mu
jot. Ndaxte deretu yékk yi ak ju sikket yi ménufioo dindi bakkaar yi. Looloo tax bi muy wacc addina, Kirist
Yeesu nee na: Béggoo saraxu mala walla beneen sarax, waaye aw yaram nga ma defaral. Sarax yu fiuy lakk
walla sarax yiy dindi bakkaar yi, benn neexu la ci. Moo tax ma ne: Damaa wacc ngir def sa coobare, yaw

Yalla, mu déppoo ak li fiu bind ci sama mbir ci téereb yoon wi. ...li Kirist def coobareg Yalla, bi mu joxee
yaramam sarax benn yoon ba faww, moo tax nu sell ci bakkaar. Bés bu nekk sérifi si dafiuy taxaw di liggéeyal
Yalla, di sax ci def sarax, yu ménul a dindi bakkaar yi mukk. Waaye nag sérifi bii di Kirist, bi mu saraxee
sarax bu am doole ngir dindi bakkaar yi benn yoon ba faww, dafa toog ca ndeyjooru Yalla, di xaar ba kera
mu daaneel ko ay noonam ci kanamam. Noonu fi fiuy sellal, ci benn sarax rekk la leen yeggali cig mat ba
faww.” (Yt 10:1-7,10-14)

Kon, laata Almasi bi di fiéw, Yalla waajaloon na ko te waajal itam waa addina ngir fiu mén koo gém ba am
ci moom muccug ruu. Waaye ndax waa addina jappoon nafiu bu baax li leen Yalla nammaloon? Déedéet!
Sunu léebu tey bi dafa nuy won ni nga xam ne njiiti diine ya jéfe woon nafiu ko, jéme ci Ki indil addina mucc
gu sax gi. Boroom tool bi, mooy misaal Yalla mi sakk Iépp, moom Iépp ak fépp. Gannaaw ba Seytaane
daaneelee Aadama ci bakkaar, nit ménatul woon jege Yalla Aji Sell ji. Moo tax Yalla ci yérmandeem, mu
xalaat menn pexe ngir musal doom Aadama yi. Ndaxte Yalla, boroom tool bi di addina, dafa ko bégg lool.
Moo tax mu joxe ki mu tudde Doomam, di Yeesu, ngir képp ku ko gém am dund gu dul jeex te doo sanku
mukk. Waaye nag mbokki déglukat yi, xanaa nu fattali rekk ne, Doomu Yalla tekkiwul ne Yalla dafa am soxna
ba am ca doom. Mukk! Xalaatunu ko sax! Li tax Yalla tudde Yeesu Doomam mooy, Yeesu ci kaw la joge, ci
jataayu Yalla. Dafa xaw a mel ni M6éodu-mo6odu bi dem Itali walla Amerig. Bu fiu koy wonaleek nit dafiu
naan kii doomu Senegaal la. Moona Senegaal séyul ak jigéen ba ciy am doom. Dafiuy waxe noonu ndax li
waa ji bawoo Senegaal. Naka noonu itam, Yalla ak malaaka yi ak yonent yi dafiu tudde Yeesu Almasi bi
Doomu Yalla ji’, ndaxte ci Yalla la bawoo. Yeesu amul woon baay ci kaw suuf. Laata muy juddu sax, mu ngi
dékkoon ci asamaan, ndaxte mooy Kalimatula, di Kaddu, gi nekkoon ak Yalla ca njalbéen ga.

Léegi nag, nanu dellusi ci Iéeb bi. Ni ngeen ko dégge, tool bi mooy misaal waa addina. Mbéggeel ak cofeel
gi Yalla am ci waa addina moo tax ménul woon seetaan nit di sanku ba faww ndax bakkaaram. Ba tax Yalla
dénk tool bi ay beykat ngir fiu toppatoo tool bi, mu mefifi bu baax a baax. Nuy waajal noonu dellug nit ci
Yallaak muccug nit ci mbugalu bakkaar. Ci loolu fiu gis ne, beykat yi Yalla dénkoon tool bi ngir fiu toppatoo
ko, fioo di sérifi Saag njiit ya Yalla dénkoon sasu jangal mbooloo ma ba fiu xam Kaddug Yalla. Nu xam it
li Yalla namm ci ioom. Waaye ndax defoon nafiu li taxoon Yalla dénk leen tool bi? Déedéet! Te sax yemufiu
woon ci fiakk a def seen liggéey ni mu ware. Ndaxte bi nga xamee ne Yalla gis na seenug fiakk a farlu ak
takkute ci liggéey bi mu leen dénk, dafa yonni ay surgaam, di yonent yi, ngir fiu gindi mbooloo ma. Waaye
njiiti diiney xeet wa toroxal yonent yooyu ni ko léebu bi indee. Te it Mbindi yonent yi wax nafiu ko bi fiu
naan:

“...Aeneen fii [ci yonent yi] dékku nafiu ay xas, ak ay yar, ay jeng, ak kaso yi; fiii, sanni nafiu leen ay xeer ba
fiu dee; fiii fiu xar leen fiaar; fiii, fiu reye leen jaasi. Nu ngi doon wéndéelu, sol ay deri xar ak yu béy, di ay
walaakaana; fiu di leen sonal, di leen fitnaal. Nu ngi leen doon def noonu, fekk addina sax yelloowu leen. Nu
ngi doon wéreelu ci all yi ak ci tund yi, dal ci xunti yi ak ci kamb yi.” (Yt 11:36-38)

Noonu la, ay njiiti diine fioo daan toroxal yonent, yi Yalla daan yonni. Naka Yeesu itam, ay njiiti diinee ko
sonaloon witt di ko tuumaal, ba daan ko teg ko dee. Moom la doomu boroom tool biy misaal ci léebu bii. Bi
nga xamee ne liggéeykat yi di njiiti diine yi déor nafiu te rey yonent yi, Yalla dafa yebal doomam, reenu
xolam. Mu yaakaar ne dinafiu ko rus nag, waaye mu mel ne sax dafiu gén a rakkatiku ndax afiaane ko. Noonu
la boroom diine yi kootoo ba reylu Almasi. Moona Yeesu du woon doxandéem ci fioom. Ca réew ma la
bokkoon, di fa yeewoo fiu xam ko, xam ay mbokkam. Maanaam daal yawut la woon ni fioom. Waaye fiu
soxare ko. Ci dégg, “Ku rey say noon say mbokk jeex.” Wax bu jar a seetaat a ngi. Te loolu Yeesu firndeel
na ko keroog ba mu delloo Nasaret dékkam, and ak taalibe ya. Dafa fekk muy bésu noflaay, mu dugg ca jangu
ba, jangal leen ba fii ko doon déglu fiépp waaru ci xam-xamam. Nuy laajante nag ndax kii du doomu
Maryaama te di magu fioom Saag? Te rakkam yu jigeen yi, ndax du fioo fi nekk ak nun? Dafiu doon wax
loolu ndax xeebeel waaye itam kifiaan ga juddoo ci fioom ba fiu gisee kiraama yi nekk ci Moom. Waaye
Yeesu ne leen: “Dees na faaydaal yonent, waaye du ci réewam, ciy mbokkam mbaa ci kéram.” (Mk 6:4)

Naka sérifi su mag sa ak njiiti xeet wa, loom xamufiu woon ne, ci seen kootoo googii la Yalla naroon a jaar

ngir amal nammeelam; di musal doom Aadama yi ci mbugalu bakkaar jaare ko ci deewu Almasi bi. Loolu
mooy li génoon ci waa réew ma waaye itam mooy li génoon ci doom Aadama yépp. Moo tax keroog ba sérifi
sa dajee di xalaat ci nu fiuy sakkale pexe Yeesu, Yalla jéfandikoo gémmifiu Kayif ma nekkoon sérifi bu mag
ba ca at mooma mu ne mbooloo ma: “Xanaa xamuleen ne, kenn nit rekk dee ngir fiépp, mooy li gén ci yeen?
Bu ko defee, réew mi du tas.” (Yow 11:50) Li Kayif waxoon, waxu ko woon ci coobare boppam. Li mu
nekkoon sérifi bu mag ba ca at moomaa taxoon Yalla xiir ko mu ne, Yeesu dina dee ngir réew mi. Te du woon
ngir xeet woowa rekk, waaye itam ngir addina sépp, ngir képp ku ko gém dinga am dund gu dul jeex.

Mbokki déglukat yi, Yalla moo dogal mbir yi deme noonu. Gannaaw ba Yalla yebalee yonent yi, yonni na
Doomam mu fiéw ci mujug jamono ngir Mu dee, tuur deretam te jaare ca jubale nit, fii selladi ak Yalla mi
sell. Deretu Almasi bi rekk mooy li mén a sellal nit ba mu mén a jegewaat Yalla. Moo tax Kaddug Yalla ne:

“...bu deret tuuruwul, mbaalug bakkaar du am.” (Yt 9:22) Te it, “Li jiitu tey Yalla waxoon na ak maam ya
ci wall yu bare ak ci téralin yu wuute jaarale ko ca yonent ya. Waaye ci mujug jamono jii nu tollu, Yalla wax
na ak nun jaarale ko ci Doom ji. Doomam jooju la Yalla jagleel Iépp, ... Te bi mu ubbee bunt ba nit di selle
ci ay bakkaaram, dafa toog fa fiu koy terale ca ndeyjooru Aji Magg ji, ca kaw.” (Yt 1:1-2,3)

Xarityi, loolu mooy menn pexe mi am kepp ngir muccug doom Aadama yi. Yalla mi sakk Iépp te moom lépp
ku bare yérmande la. Wante bakkaar bi nu donne ci sunu maam Aadama moo tax kenn ménatul woon jege
Yalla Aji Sell ji. Waaye yérmandeem tax na ba Yalla yonni Musalkat bi Yeesu mi mésul a bakkaar. Noonu
mu dee ci sunu palaas. Ndax gém nga loolu? Mbaa meloo ni sérifi su mag Saag Farisen, ya bafioon a nangu
Almasi bi Yalla yénni? Ndax gém nga Ki Yalla tudde reenu xolam? Kenn amul lu ko gén a jege reeni xolam.
Kon su Yalla nee Yeesu mooy reenu xolam, kuy wut a neex Yalla, faww nga bégg te nangu Kii di reenu
xolam, di Yeesu.

Jéréjéf ci déglu bi. Su ngeen amee laaj ci li ngeen dégg tey, bindleen nu ci: YOONU NJUB B.P. 370
Saint-Louis / YOONU NJUB B.P. 370 Saint-Louis.

Na leen Yalla barkeel te ngeen xalaat bu baax ci li Mbind mi wax ci Yeesu ne: “...Doj wi tabaxkat yi sanni;
mujj na di doju kof; ...Ku dal ci doj wii, dammatoo; ku mu dal ci sa kaw, rajaxe la.” (Mc 21:42,44)

146 Waayu Samari ju baax ji

Mbokki déglukat yi, nu ngi leen di nuyu ci turu Almasi bi Yeesu. Sunu mbég réy na ci li nu mén a dellusi ngir
dégtal leen seen emisyoy YOONU NJUB. Nu ngi leen di delloo njukkal ndax seen cofeel ci emisyon bi, bir
na nu.

Xarit yi nuy déglu, Mbind mi dafa wax ne: “...Ci dégg ... Yalla du génale.” (Jéf 10:34) Ci lu wer! Lii nag
moo tax tey nu tannal leen beneen léebu Boroom bi Yeesu. Mu ngi ko waxoon ba mu yonnee taalibeem ya,
fiu yégleji nguuru Yalla gi ba dellusi. Booba, ab xutbakat bu nekkoon ca mbooloo ma di jéem a wedamloo
Yeesu. Waaye nanu déglu Mbind mi ba dégg li xutbakat ba wax ak li ko Yeesu tontu. Noonu dinanu gis ne,
“Népp a yem fa kanam Yalla.” (Ro 2:11)

Mbind mi ne na:

“Noonu benn xutbakat daldi jog ngir fexee fiir Yeesu, ne ko: Kilifa gi, lan laa war a def, ba am dund gu dul
jeex? Yeesu ne ko: Lu fiu bind ci yoonu Musaa? Lan nga ciy jang? Nit ka ne ko: Nanga bégg Yalla sa
Boroom ak sa xol bépp ak sa bakkan bépp, sa kattan gépp ak sa xel mépp; te it: Nanga bégg sa moroom,
ni nga bégge sa bopp. Yeesu ne ko nag: Li nga wax dégg la. Boo defee loolu, dinga dund ba faww. Waaye
xutbakat ba béggoon a am aw lay, ne Yeesu: Kan mooy sama moroom nag?

Yeesu tontu ko ne: Dafa amoon nit ku jége woon Yerusalem, jém Yeriko. Ay sacc dogale ko, futti ko, déor ko
ba muy bégg a dee, dem bayyi ko fa. Faf ab sérifi jaar ca yoon wa, séen nit ka, teggi. Benn waay it, bu
soqikoo ci giiru Lewi, aw ca béréb booba, séen waa ja, teggi. Waaye benn waay, bu dékk Samari, doon tukki,
fiéw ba jege waa ja, gis ko, yérém ko. Noonu mu fiéw, diw ko diwlin ak biifi ngir faj gaafiu-gaafiu ya, bandaas
ko. Gannaaw loolu mu teg ko ci mbaamam, yobbu ko cib fanaanukaay, di ko toppatoo. Bi bét setee, mu génne
flaari poseti xaalis, jox ko boroom kér ga, ne ko: Nanga toppatoo nit kooku. Bés bu ma fi jaaratee, dinaa la
fey, man ci sama bopp, Iépp loo ci dolli ci xaalis. Yeesu teg ca ne: Lu ciy sa xalaat? Kan ci fiett ioofiu moo
jéfe ni kuy jéf jme ci moroomam, ba fiu gisee nit ka sacc ya dogale woon? Xutbakat ba tontu ko ne: Xanaa
ki ko won yérmandeem. Yeesu ne ko nag: Demal tey def ni moom.” (Lu 10:25-37)

Mbokk yi nuy déglu, noo déggandoo nettali bii. Yalla du génale kenn ak moroomam. Xam ngeen ne
xutbakat yi, ni nu ko fi waxe woon, ay boroom xam-xam lafiu woon ci diine Yawut yi. Noom fiooy firikati
téereb yoonu Musaa wi. Yawut yi nag, dafiu tegoon waa Samari ay yéeféer. Ba tax béggufiu woon séq ak
floom dara. Ba tey, am fiuy jéfe noonu. Nu yaakaar ne fioo gén fiépp, te xamufiu ne fioom fa fiuy natt ngéneel,
du foofa la ko Yalla di natt. Xamal ne Yalla ngém gi nekk ci biir xolu nit lay seet. Seetul mbubb mu réy meek
yu ni mel. Misaal mi leer na ci Iéebu bi. Sérifi yeek nit fiu am daraja, romboon nafiu nit ka, mu soxla wall lool.
Waaye fiu teggi, dummaooyu, xool géej. Ba tey jii lu mel noonu rekk a fi am. Wante mbetteel gi mooy lii: Nit
ku bokk ci fii fiu tegoon fiu bon, bokk ci xeetu Samari yi Yawut yi xeeboon. Kooku moo def jéf ju baax ji
Yalla tagg, naw ko. Loolu nag déppoo na ak li Wolof Njaay di wax naan: Bu nu demee ba ca cippaa ndaw
ja, yuux dina jibe fu fiu ko foogewul.

Xutbakat bi ci Iéebu bii, xamees na ne laajam du woon laaj bu déggu ci moom: du woon laaj bu boroom di
wut a xam. Ménees na gis bu leer ne, fiaari mbir a ko taxoon a jog:

1- Dafa doon fexee fiir Yeesu bi mu ko nee: “Lan laa war a def, ba am dund gu dul jeex?” (aaya 25) Waaye
yaw miy déglu te bégg a xam bu wér lan nga war a def ba am dund gu dul jeex. Maanaam lan nga war a def
ba boo deewee tabbi Ajjana. Déglul li la Kaddug Yalla wax.

Mu ne: ..."Nanga bégg Yalla sa Boroom ak sa xol bépp ak sa bakkan bépp, sa kattan gépp ak sa xel mépp;
te it, nanga bégg sa moroom, ni sa bopp.” (aaya 27)

Naari mbir yu am soloo ngi noonu ba tax Yeesu ne woon, yoonu Musaa wi nga xam ne fukki ndigal la émb,

ténkees na ko ci fiaari ndigal kepp. Maanaam bégg Yalla ak bégg sa moroom. Ci mbirum bégg Yalla, xam
naa dinga ma ne, yaw gén a waane. Nun ba nu béggee Yalla juddooguloo! Waaye, sama xarit, lan mooy bégg
Yalla ci yaw? Nan nga dégge bégg Yalla? Ndaxte bégg Yalla, dafay jur déggal Yalla, déggal kaddoom.
Waaw, ndaxte Yalla ak kaddoom benn lafiu. Ci misaal, su Maxari nekkee ci gannaaw per mi di addu nga dégg
ko, danga naan, kooku de, Maxari la. Moona gisuloo Maxari. Wante kaddoom nga xammee ba tax nga ne
kooku Maxaree. Noonu la, Yalla ak kaddoom dufiu fiaar, kenn lafiu. Moom la Mbind mi wax bi mu naan:

“Ca njalbéen ga fekk na Kaddu gi am, te Kaddu gi ma nga woon ak Yalla, te Kaddu gi Yalla la woon. Moo
di ki nekkoon ak Yalla ca njalbéen ga. Ci moom la Yalla jaar, sakk Iépp. Amul dara lu fiu sakk te jaarul ci
moom. ...Kaddu googu mooy leer gu wéor, gi fiéw ci addina te di leeral nit ku nekk. Ci addina la nekkoon,
addina si fiu sakk jaarale ko ci moom, te addina xamu ko.” (Yow 1:1-3,9,10)

Kon loolu wone na bu leer ne Yeesu mooy kaddug Yalla. Noonu, ki bégg Yalla, mooy ki bégg Yeesu te
gém ne mooy Musalkat, bi Yalla yonni ngir mu feyal la sa boru bakkaar jaare ko ci deewam ca bant ba. Moo
tax Mbind mi ne:

“Soo waxee ak sa gemmifi ne, Yeesu mooy Boroom bi, te nga gém ci sa xol ne Yalla dekkal na ko, dinga mucc.
Ndax xol la nit di géme, ba tax mu jub ci kanamu Yalla; lammif it la nit di waxe ne, mu ngi ci Kirist, ba tax
Yalla musal ko.” (Ro 10:9,10)

2- Léegi nu jall ci fiaareelu mbir mi taxoon xutbakat bi addu. (aaya 29) Mu ne Yeesu:Kan mooy sama
moroom? Noonu gis nga ne mu ngi doon wut aw lay, di fexee wone ne am na fiofi, moom du seen moroom.
Maanaam ay moroomam barewufiu ci xeet wi. Ni épp ci nit fii, moo leen gén a jub moom miy xutbakat. Kon
sempalu nit rekk du mén a doon moroomam. Ba tax na moom du leen mén a bégg ni mu bégge boppam. Te
loolu mooy li sabab Yeesu nettali nu Iéebu waayu Samari ji. Kon li ci Boroom bi Yeesu jublu mooy ci bu
jékk, xamal gbor googu waaye itam fiépp fiy gise ni moom ne, su fekkee sax ab xutbakat nga, kilifa, boroom
daraja, am xam-xam ci sa wallu diine, loolu taxul nga gén kenn. Te it, taxul nga am dund gu dul jeex gi nga
xam ne lu waay am te amuloo ko, amoo dara. Soo béggee Yalla dégg, tey déggal Kaddoom, lu sa xam-xamam
bare bare, du la tax a yég sa bopp. Du tax it ngay déggaate fieneen fii, ak fu fiu mén a bokk, ak lu fiu mén a
gém. Dangay xoole nit ku nekk ni sa moroom mu Yalla sakk.

Waaye ngir loolu mén a am ci anam yu wér, yu déppook sellaayu Yalla, faww nga jékk a jaar ci yoonu mucc
wi la Yalla waajal ci Yeesu Kirist. Noonu dinga nekk mbindeef mu bees. Li ko waral mooy, Yalla dafa sell
te nit di bakkaarkat. Jafe-jafeb nit, moo di bakkaar. Bakkaar bi nu donne ci Aadama moo tax amul nit ku sell
fa kanam Yalla. Noonu benn bakkaarkat ménul a dékkandook Yalla. Moo tax koo fi gis, mu ngiy wut a sell,
di jeem a jege Yalla. Moona sell fa kanam Yalla, gém saraxu Musalkat bi rekk a la koy tax a def. Moo tax
ci yérmandeem, Yalla defal nu xéewal gu xel ménul a takk. Mooy Yeesu miy benn Musalkat bi am kepp, mi
dee ca bant ba ngir gaddul nu sunu boru bakkaar. Noonu soo ko gémee, boo deewee dinga récc ci safara su
dul fey mukk. Kon ngir am dund gu dul jeex gi, ci yaw la des. Kaddug Yalla ne na:

“Yonent yépp seedeel nafiu [Yeesu] ne, ku ko gém, Yalla dina la baal say bakkaar ci turam.” (Jéf 10:43)
“Ndaxte bind nafiu ne: Képp ku woo Boroom bi ciw turam, dinga mucc. Ndaxte soo waxee ak sa gémmifi ne,
Yeesu mooy Boroom bi, te nga gém [ko] ci sa xol ...dinga mucc.” (Ro 10:13,9)

Mbokk mi, li leer nafifi ci Kaddug Yalla mooy: Ku bégg a jege Yalla, faww nga mat sékk, ni Yalla ci boppam
mate sékk. Waaye, ana kan moo mén a wax ne ku mat sékk la te sell ni Yalla? Amul! Yeesu Kirist mi joge
asamaan rekk a ko mén a wax. Ci biir nit fii, kenn rekk a béggoon Yalla ak xolam bépp. Mooy Yeesu. Te it,
ci biir nit fii, kenn rekk a béggoon moroomam ni mu bégge woon boppam. Mooy Yeesu. Nun fiépp danu
yelloo atteb Yalla ndax sunug fiakk a bégg Yalla ak sunug fiakk a bégg sunu moroom. Wante Yeesu deewal
na nu, te dekki ca fietteelu fan ba. Li Yalla di xaar ci man ak yaw mooy nu gém ne, Boroom bi Yeesu mu mat
sékk mi, dee na ci sama palaas ngir dindi sama bakkaar. Soo gémee loolu, Yalla dina la baal sa bakkaar yépp
te rang la njubteg Yeesu.

Sama xarit, bu loolu amee ci yaw rekk, ci ngay soog a mén a jot nag Xelum Yalla mu sell miy mefifi ci sa
dund jéf yi neex Yalla. Jéf yooyu, bokk na ci bégg sa moroom ni nga bégge sa bopp. Moo tax Kaddug Yalla
naan:

“Gannaaw yérmandey Yalla baree na noonu, maa ngi leen di fiaan, ngeen jébbal ko seen yaram wépp. Na
seen dund mel ni sarax su fiuy defal Yalla, sarax su sell, te neex ko. Loolu mooy njaamu, gi leen war. Bu leen
addina jey, waaye yeesluleen ci seen xel, ba soppiku, ngeen mén a xam bu wér coobareg Yalla, di lépp lu
baax, neex ko te mat sékk.” (Ro 12:1,2)

Kon yaw miy déglu, mbaa meloo ni Xutbakat bi doon jappe fieneen fii ay yéeféer? Fu nit ki mén a bawoo sa
moroom la, ak nu mu mén a mel. Ak lu ko mén a dal, ak lu mu fiakk fiakk solo ci béti nit fii, Yalla dafa ko
fonk. Yalla du génale kenn ak moroomam. Firnde ji mooy; mu ngiy taw tey fenkal jant bi ci kaw fii ko gém
ak Ai ko gémul! Te Kaddug Yalla ne na:

“...Képp ku mu mén a doon, yaw miy atte sa moroom ak fiaaw njort, amuloo aw lay, ndaxte atte sa moroom,
daan sa bopp la. Yaa ngi koy atte ndax ay jéfam, fekk yaw itam noonu ngay jéfe. ...fiiy jéfe noonu, Yalla dina
leen atte. ...Bu benn génale laal seen ngém... su ngeen génalee, bakkaar ngeen, te yoonu Yalla dina leen dab
ni Aiu moy. Ndaxte ku samm yoon wépp, waaye xétt ci lenn ndigal rekk, jadd nga yoon wépp.” (Ro 2:1,2 Sa
2:1,9,10)

Ci dégg, kenn bafiul boppam. Kon ni nga bégge sa bopp noonu la Yalla bégg nga bégge ko sa moroom. Moo
tax Kaddug Yalla ne:

“Buleen yem ci toppatoo seen bopp rekk, waaye booleleen ci seeni moroom.” (Fb 2:4)
Sa moroom mooy képp ku Yalla sakk ni yaw.

Gis nga, bi Yeesu nee xutbakat bi ci Iéebu bi:Demal tey def ni moom. Maanaam ni waayu Samari ji, moom
mi dimbali woon moroomam mi tollu woon diggante, (aaya 37) dafa béggoon a wax it ne, képp ku ko gém,
sa wareef mooy nga am cofeel ak mbéggeel ci doom Aadama yépp ndax dafiu tollu diggante. Muy soxla bu
jamp! Di mucc ci mbugalu Yalla gi tiim nit te du jaas. Ndaxte doom Aadama yi dafiu déng te soxor. Nu réer
lafiu fa kanam Yalla. Su fekkee sax ay boroom xam-xam lafiu. Li wér mooy soxla nafiu Yeesu miy waa
Samari bu baax bi fiéw ci addina si, fekk fiu gaafiu, sonn, te kattanu dee tiim leen.

Kon mbokk mi nuy déglu, koo mén a doon, am nga soxla ci mucc gi Yeesu rekk di joxe ngir mén a mel ni
Yalla bégg. Nanu fattaliku ne, nu ndamu nit ak xam-xamam ak darajaam mén a tollu, addina lay yem:

“Ndaxte indaalewunu fi dara, te dunu yébbaale dara bu nuy dem... Nit fiax la, ndamam di téor-toor kese; fiax
day wow, toor-téor ruus, waaye kaddug Boroom bi day sax ba faww.” (1Tim 6:6 1Pi 1:24)

Kon xarit yi, fii lanuy yem tey ba beneen. Su ngeen béggee xdotal seen xam-xam ci mbirum mucc, gi leen
Yalla bégg a may, mén ngeen nu bind, nu yonnee leen benn téere bu tudd ‘Tout ce qu'ont dit les prophetes’
te dungeen ci fey dara. Téere bii nu leen bégg a baaxe, émb na lu épp junni aaya yu nekk ci Mbindi yonent
yi. Boo noppee jang téere bii, dinga mén a xam bu baax li Yalla bégg fiépp xam ko: Ki mu doon ak li mu def
ngir nga mén a dékk ak Moom ba faww. Kon nag, soo béggee am benn «exemplaire» ci téere bii di ‘Tout ce
qu'ont dit les propheétes’, bind nu ci sunu adarees bi, di: YOONU NJUB BP 370 Saint-Louis/ YOONU NJUB
BP 370 Saint-Louis.

Na leen Boroom bi barkeel te ngeen xalaat ci li Kaddug Yalla wax ne: “Ci dégg... Yalla du génale.” (Jéf
10:34)

147 Xar mu réer ma

Mbokki déglukat yi, nu ngi leen di nuyu ci turu Yalla Aji mbéggeel ji bégg fiepp xam yoonu mucc wi te di
ko topp. Bég nanu ci li nu mén a dellusi tey ngir dégtal leen seen emisyon YOONU NJUB.

Mbokk yi nuy déglu, xam ngeen ne Wolof Njaay dafa naan: “Alalu golo ca lex ba.” Muy dégg gu weér ndax
fonk gu golo fonk alalam. Moo tax dunu am benn coono ci biral ne bu alalam jooju réccoon ba wadd, bégg
koo réer, dina ko wut ba gis ko. Te sax misaal mi mén naa bafi a sore. Ku fi sa alal réeroon, li wér mooy dinga
ko wut ba gis ko. Mu jaral la sax fu nekk nga yéene ko fa.

Lii moo nuy dugal ci njangum tey mi, di beneen léebu bu Yeesu waxoon. Fekk na booba, ay juutikat ak ay
boroom bakkaar, dafiu ko déglusi woon. Ba fiu déggee njangaleem, fiu nangu ne seen dundin jagul fa kanam
Yalla. Noonu fiu gém Yeesu, di and ak moom. Bi Farisen yeek xutbakat ya gisee loolu, fiuy fiurumtu. Nuy
fexee tuumaal Yeesu naan, dafay and ak a lekkandoo ak ay boroom bakkaar.

Ci loolu, Yeesu daldi leen wax léebu bii, ne:

“[Kenn] ci yeen, soo amoon téeméeri xar, te benn réer ci, nooy def? Ndax doo bayyi ca parlukaay ba
juréom-fieent-fukki xar yaak juréom-fieent, toppi ma réer, ba gis ko? Te boo ko gisee, dinga ko gaddu ak
banneex, yobbu ko kér ga. Boo aggee ca kér ga, dinga woo say xarit ak say dékkandoo, ne leen: Kaayleen
banneexu ak man, ndaxte gis naa sama xar ma réeroon. Maa ngi leen di wax lii: ci noonule, dina am mbég
ci asamaan, bu benn bakkaarkat tuubee ay bakkaaram. Te mbég moomu mooy épp mbég, miy am ndax
juréom-fieent-fukk ak juréom-fieent fiu jub, te soxlawufioo tuub seeni bakkaar.” (Lu 15:4-7)

Xarit yi nuy déglu, danu leen tannal 1éebu bii ndaxte xam ngeen ne addina sépp alalu Yalla la. Rawatina nag
nit fii. Nit rekk la Yalla sakk ci melokaanam. Moo waral nit am xel, xol, ak coobare. Noonu mu mén a xam
Yalla, bégg ko, di ko déggal te di ko maggal. Moo tax Mbind mi ne, Yalla lanu fi nekkal. (1Ko 8:6)
Nekkalunu fi keneen! Mu leer nu walla mu fiakk noo leer, Yalla dafa sakk nit ngir mu xam ko, di ko jaamu
giiru dundam. Moo tax Yalla sakk Aadama ak Awa ci melokaanam fiu nekk alalam ji mu gén a fonk. Waaye
ndeysaan, nit tann déggal Seytaane. Ba tax Seytaane daaneel ko ci bakkaar. Noonu nit tagalikook Boroomam,
réer.

Mbokki déglukat yi, noonu la nit nekke alalu Yalla ji réer. Te Iépp, fiakk a topp ndigalu Yallaa ko yobbe nit.
Waaye, ku sa alal reer, faww nga seeti ko. Ndegam nit mooy alalu Yalla ji mu gén a fonk, Yalla daldi tambali
yégle ne dina yénni reenu xolam di Musalkat bi. Musalkat boobu nag, sasam moo doon wuti nit, jubale ko
ak Yalla. Moo tax bi Yeesu Musalkat bi iéwee, Yalla yen ko sunu njubadi nun fiépp, ni ko yonent Yalla Esayi
waxe woon ne:

“Nitu nagar la woon te dékke coono. ...sunuy metit ak sunuy nagar la gaddu, te [fiu] yaakaar ne ci mbugal
la nekkoon, ne Yalla fadd na ko, toroxal ko. Waaye sunuy bakkaar a ko tax a gaafiu, mu ne lacc ndax sunuy
fiaawteef; mbugal gi nu may jamm, ci moom la dal, te ay géomam fioo tax nu wér. Nun fiépp a réeroon ni ay
xar, ku nekk aw sa yoonu bopp, te Aji Sax ji yen ko sunuy njubadi, nun fiépp.” (Isa 53:3-6)

Ci lu wér, deewu Musalkat bi, mooy njég gi nu Yalla feyal ngir nu mén a delluwaat ciy loxoom, nun fii
réeroon niy xar yu fiakk xel. Yalla dafa més a bégg nit dellusi ci moom ba tax mu koy seet, di ko wér. La ko
dale keroog ba nit bakkaaree ca tollu Ajjana ba tey, Yallaa ngi koy seet. Wut googu Yalla di wut nit ngir
delloosi ko fi moom, firndeel na ko ci mujug jamono, ci li mu yonni Yeesu mu fiéw “ngir seet te musal fii
réer”, ni ko Linjiil waxe. (Lu 19:10) Waaye nit dégér bopp rekk, ni xar mu baf a topp sammam.

Léegi, nanu dellusi ci sunu niti diine yi ci 1éebub tey bi. Lu tax bi Farisen yeek xutbakat yi gisee Yeesu muy
and, ak boroomi bakkaar, ak a lekkandook fioom, fiuy fiurumtu di ko tuumaal? Ndaxte fioom, dafiu amul woon
yérmande ci bakkaarkat yooyule. Te it, gisufiu woon ne nit fioofiu tamit, bokk nafiu ci mbindeefi Yalla, yi Mu

bégg fiu dellusi fi Moom. Moo tax Yeesu waxoon leen ne:

“Yeen xutbakat yi ak Farisen yi, naaféq yi, dingeen torox! Ndaxte yeen a ngi téj nguuru Yalla Aji Kawe ji ci
kanamu nit fii; ... dungeen ci dugg, te dungeen bayyi ku ci bégg a dugg, mu dugg ci. Dingeen torox! Ndaxte
yeen a ngi wér géej ak suuf, ngir sakku benn taalibe, ba noppi ngeen def ko nitu safara, ku leen yées fiaari
yoon.” (Mc 23:13-15)

Noom niti diine yooyu, li leen génoon a soxal ci nit, du muccam. Moo tax dara jaralu leen woon fiu
toogandook nit, fii fiuy tudde boroomi bakkaar. Waaye Yeesu moom, xamoon na ne dafa war a nekk ci seen
biir, ngir mén leen a génne ci seenug réer, ni ko Mbind mi waxe ne:

“Ci biir Ai néew ngém, meloon naa ni ku néew ngém, ngir gindi leen. Doon naa lépp ci fiepp, ngir def 1épp
lu ma mén, ba fienn mucc ci.” (1Ko 9:20-22)

Kon ni ngeen ko dégge, Yeesu xamoon na ne faww mu dugg ci biir bakkaarkat yi. Su ko deful woon, kon i
weér mooy dinanu dee ci sunuy bakkaar. Te bu boobaa, dinanu dajeek mbugalu Yalla. Njiiti diine yu jamonoy
Yeesu fioom itam, dafiu soxla woon mucc gi Yeesu indi. Képp kuy nit soxla nga mucc googu. Wante fioom
dafiu xalaatoon ne jub nafiu ba soxlawufiu ko. Waaye loolu, wéetufiu ci, ndax ba tey, am na fiuy xalaate
noonu. Ba tey, am na fiu foog ne fiu jub lafiu. Moona Kaddug Yalla ne na “ku jub amul, du kenn sax”. (Ps
14:1 Ro 3:10) Te li Boroom bi Yeesu wax sax leer na. Dafa ne: “Néwuma ngir woo fii [foog ne] jub [nafiu],
waaye ngir woo bakkaarkat yi, fiu tuub seeni bakkaar.” (Lu 5:32) Bi Yeesu di wax loolu, xamoon na ne
doom Aadama yépp dafiu déng fa kanam Yalla. Ana kan moo mén a wax ne béccég bépp, du ci def benn
bakkaar, ci xalaat, ci wax walla ci jéf? Amul! Moona Yalla dafa wax ne: “...ku samm yoon wépp, waaye xétt
ci lenn ndigal rekk, jadd nga yoon wépp.” (Sa 2:10) Ndaxte Yalla mi ne: Bul njaaloo; teg na ca ne: Bul fen.
[Kon] ku njaaloowul ...waaye ngay fen, jadd nga yoon weépp. Loolu nag kon, moo tax Mbind wax it ne: “Yalla
du atte kenn ni ku jub ci kaw [ay jéfam] waaye ci gém Yeesu Kirist. ...Ndaxte du caageenug samm yoon mooy
tax Yalla atte kenn ni ku jub.” (Gal 2:16) Kon xarit yi nuy déglu, léegi leer na ne, jub fa kanam Yalla, gém
Almasi, bi Mu yénni rekk mooy tax nit def ko. Kenn ménul a jub ci jéfi boppam.

Mbokki déglukat yi, nanu fattaliku ne, nun nooy fii Yalla gén a fonk ci li mu sakk 1épp. Waaye sunu bakkaar
a nu tagaleek Yalla ba tax nu réer. Wante ba tey terewul Yalla bégg nu. Looloo tax Mu yebal Yeesu Kirist
Musalkat bi, ngir mu fiéw ci addina wutsi nu. Noonu Yeesu feyal nu sunu boru bakkaar, ba mu deewee ca
bant ba. Te fietti fan gannaaw ba mu deewee, mu dekki, génn bammeel ba! Nootal nu dee gi ak safara ba
faww! Ki nu defal loolu mooy Musalkat bu am doole bi nu Yalla yoénnee! Noonu bu nu ko gémee, ci la nuy
mén a dellu fa Yalla te bokk ci mbégteem. Ci Iéebu bi, bi boroom gétt gi seetee xar, ma réeroon ba gis ko,
dafa ko gaddu, yébbu ca kér ga. Te ba mu aggee, mu woo ay xaritam ak i dékkandoom ngir banneexu ak
moom ndax li xaram mi réeroon feefi. Naka noonu, yaw miy déglu, Yeesu Samm bu baax bi, mu ngi lay wut.
Mu ngiy wut fi “...xam seen fiakk doole” (Mc 5:3) te bégg a dellu ca Yalla. Moom mooy yoonu dellu ca
Yalla. Moo tax mu safioon a wax: “Néwleen ci man, yeen fiépp fii sonn te diis, dinaa leen may noflaay.”
(Mc 11:28)

Gannaaw ba Yeesu deewee ba dekki, taggoo woon na ak i taalibeem laata muy yéeg asamaan. Mu ne leen:
“Demleen ci addina sépp, yégal xabaar bu baax bi mbindeef yépp. Ku gém te fiu séob ko ci ndox, dina mucc;
ku gémul, dees na ko daan.” (Mk 16:15,16) Ndax dégg ngeen li Yeesu waxoon? Mu ne, képp ku gém xabaar
bu baax bi ci mbirum deewam ak ndekkiteem, dinga mucc! Waayeku gémul, dees na ko daan! Dégg la,
Yeesu tuur na deretam ni sarax bu mén a far sa boru bakkaar. Wante du la jarifi dara soo ko gémul. Noonu
la kay! Soo gémee xabaar bu baaxu Yeesu Kirist, dinga mucc. Bu ko defee, yaw mi réeroon, léegi dellu nga
ca Yalla. Waaye nag soo ko gémul, mu ngi mel ni yaw mi réeroon fiu won la yoonu dellu ca Yalla, nga bafi
ne doo ci aw. Bu ko defee nag, li wér mooy dinga sanku ci say bakkaar. Ni xar mu amul samm ci mandin ma,
xam nga bukki walla njappaan a ko fay fekk fadd ko, mu sanku. Noonu itam, képp ku bafi a fiéw ci Yeesu
Samm bu baax bi, Seytaane dina la fadd, nga sanku ba faww.

Wante i Yeesu woo te fiu gém ko, dina leen delloo ca Yalla. Te noonu, mbég mu réy mooy am ca asamaan,
ni mbég di ame ci kér boroom get, gi xaram ma réeroon te feefi. Moo tax Yeesu wax ci njeextel léebu tey bi
ne: “Ci noonule, dina am mbég ci asamaan, bu benn bakkaarkat tuubee ay bakkaaram.” (Lu 15:7) Waaye
xarit yi, mbég moomuy am ca asamaan, ndax bakkaarkat bi tuub ay bakkaaram, mooy épp fuuf mbég miy
am ca kér boroom xar mu feefi ma. Kon buleen fatte ne niti diiney jamonoy Yeesu ya, li leen génoon a soxal
ci nit, du muccam, rawatina sax fii fiuy tudde niti bakkaar. Seen daraja bopp rekk a leen soxaloon. Waaye
Yeesu moom xamoon na ne dafa war a dugg ci seen biir ngir mén leen a delloo ca Yalla. Ba tax mu daan
dugg ci biir bakkaarkat yi ngir gindi leen, ba fienn ci ioom mucc. Yeesu xamoon na ne, su ko deful, kon nun
fiépp dinanu dee ci sunuy bakkaar.

Kon yaw miy déglu te gémaguloo Yeesu ba tey, xamal ne, nga dellusi ci Moom rekk la Yalla bégg ci yaw.
Ak koo mén a doon, mu ngi lay xaar. Fattalikul ne Yeesu ne na, Man maay yoon wi. Néwleen ci Man yeen
fiépp fii sonn te diis, dinaa leen may noflaay. Te it fattalikul ne, Yalla def na li mu waroon a def Iépp ngir wut
la, nga mén a dellu ci Moom. Yaw rekk yaa ci des! Yalla nag moom, jaayul mucc gi, dafa la ko bégg a may.
Dafa la ko bégg a baaxel. Ndaxte Yeesu miy kenn kepp ki la ménoon a feyal, fey na ba noppi!

Léegi lenn rekk nga war a def: nangu xabaaru Yalla Aji Sax ji, maanaam: nangu ne Yalla dafa sell, te amul
lenn lu taq bakkaar lu ko mén a jege fenn. Bu loolu wéyee nga nangu ne nit bakkaarkat la ni ko Kaddug Yalla
waxe bi mu naan, fiépp a bakkaar. Noonu nga gis ne kenn amul menn pexem jege Yalla, du yaw, du man du
keneen ku am pexe ma. Bu ko defee nag nga gém ne Yalla moom, am na pexe. Yalla waajal na pexe ngir nga
mén a dellusi ci moom. Pexe mi mooy Yeesu mi mu joxe mu dee ca bant ba ngir far sunu boru bakkaar.
Noonu, nga gém ne Yeesu mooy Musalkat, bi la Yalla yonnee, mu deewal la ca bant ba, fiu suul ko, te mu
dekki ca fietteelu fan ba. Boo ko gémee, gém saraxu yaramam, na la woor ne am nga mucc gi ndax deretu
Almasi bi tuuru ngir far bakkaaru képp ku ko gém. Noonu, ci sunu léebu tey bi, ni nit ki doon banneexoo
ndax xaram ma réeroon te feefi; noonu lay ame mbég ca asamaan, bu benn bakkaarkat nangoo mucc, gi ko
Yalla waajal ci Yeesu.

Nanu déglu li Yeesu ci boppam waxoon. Mu ne: “Man maay samm bu baax bi. Samm bu baax bi day joxe
bakkanam ngir ay xaram. ... Samay xar dinafiu dégg sama baat; xam naa leen te fiu ngi may topp. Dama leen
di jox dund gu dul jeex; dufiu sanku mukk...” (Yow 10:11,27,28)

Nu ngi leen di gérém ci déglu bi te di leen jox dox daje beneen yoon ci waxtu wii. Su ngeen amee laaj ci li
nu jang tey, bindleen nu ci: YOONU NJUB B.P. 370 Saint-Louis / YOONU NJUB B.P. 370 Saint-Louis...
walla ci sunu adarees electronik, maanaam:yoonunjub@sentoo.sn Y-O-0O-N-U-N-J-U-B@sentoo.sn.

Na leen Yalla barkeel te ngeen xalaat bu baax ci li Yeesu wax ne: “Doomu nit ki dafa fiéw ngir seet te musal
fi réer.” (Lu 19:10)

148 Doom ju réer ja

Mbokki déglukat yi, nu ngi leen di nuyu, di am mbégte ci déglu bi. Nu ngi leen di sant ak a delloo njukkal
ci seeni bataaxal yiy firndeel seen cofeel ci seen emisyoy YOONU NJUB. Jaa ngeen jéfati.

Dégg ngeen fiuy wax naan: “Daw ca ba ngay am i tank.” Muy lu wér lees mén a firndeel ci fanna yu bare.
Nit dina nekk ci yen anam ci dundam mu gisal boppam ne li mu nekke kat, am na lu ko gén. Bu ko defee nag
am na fiof, dufiu am fitu dépp. Waaye fienn fii ioom, dinafiu am fitu jog daw ba daw jotee. Te am na ci Mbind
mi kenn koo xam ne, defoon na lu ni mel bés, ngir mucc ci dundu toroxte gu ko nafsoom tabbaloon.

Kooku, kenn la woon ci fiaari doom yu genn géor amoon. Lii moo nuy duggal ci sunu Iéebu tey, bi nu Yeesu
indil. Mu ne:

“...Dafa amoon go6or gu am fiaari doom. Benn bés, caat ma ne baay ba Baay, damaa béggoon, nga jox ma
li ma war a féetewoo ci ndono li. Noonu baay ba daldi leen séddale alalam. Ay fan yu néew gannaaw gi, caat
ma fab yéfam yépp, dem ca réew mu sore, yaq fa alalam ci topp nafsoom. Bi mu sankee alalam jépp, xiif bu
metti dal ca réew ma, mu tambalee fiakk. Mu dem nag, di liggéeyal ku dékk ca réew ma, kooku yebal ko cay
toolam ngir muy samm mbaam-xuux ya. Mu xiif ba bégg a lekk ca iamu mbaam-xuux ya, ndaxte kenn mayu
ko dara. Mujj xelam dellusi, mu ne: Sama baay am na ay surga yu bare, te dafiuy lekk ba suur. Man nag maa
ngi fii di bégg a dee ak xiifl Damay j6ég, dem ca sama baay, ne ko: Baay, toofi naa Yalla, toofi naa la;
yeyootumaa nekk sa doom; boole ma ci say surga. Mu daldi jog, jém kér baayam. Waaye bi muy [jege] kér
ga, baayam séen ko, yérém ko, daldi daw laxasu ko, féon ko. Doom ja ne ko: Baay, toofi naa Yalla, toofi naa
la; yeyootumaa nekk sa doom. Waaye baay ba ne ay surgaam: Gaawleen indi mbubb, mi gén a rafet, solal
ko ko. Te ngeen roof ab jaaro ci loxoom te solal ko ay dall. Indileen séllu wu duuf wa, te rey ko, nu lekk te
banneexu; ndaxte sama doom jii, dafa dee woon te dundaat na, dafa réeroon te feefi na. Noonu fiu tambalee
banneexu.”

Fekk booba taaw baa nga woon ca tool ya. Bi mu fiéwee, ba jub kér ga, mu dégg fiuy tégg, di fecc. Mu daldi
woo kenn ca surga ya nag, laaj ko lu xew. Mu tontu ko: Sa rakk moo dellusi, te sa baay rey na séllu wu duuf
wa, ndaxte fAibbisi na ci jamm. Ci kaw loolu taaw ba daldi mer, bafi a dugg ca kér ga. Baayam daldi génn,
ngir flaan ko mu dugg. Waaye taaw ba tontu baayam, ne ko: Seetal fiaata at laa la liggéeyal, mel ni jaam,
te musumaa moy sa ndigal, waaye yaw, musuloo ma may sax tef, ngir ma banneexu, man ak samay xarit.
Waaye bi sa doom jii dikkee, moom mi yaq sa alal ci ndoxaan, reyal nga ko séllu wu duuf wi. Noonu baay
bi tontu ko, ne ko: Sama doom, yaa ngi ak man bés bu nekk, te li ma am Iépp, yaa ko moom. Waaye war
nanoo banneexu te bég, ndaxte sa rakk jii dafa dee woon te dundaat na, dafa réeroon te feefi na.” (Lu
15:11-32)

Nanu japp ne, ci sunu léebu tey bi, géor gi di baayu fiaari waxambaane yi, mooy misaal Yalla, mi sakk fiaari
nit fiu jékk fa, di Aadama ak Awa. Taaw, bi nu mujj a gis ci léebu bi, day misaal nit, fii foog ne fiu jub lafiu,
fekk dafiu sore Yalla. Caat mi nag, mooy misaal bakkaarkat, yi rafifiee seen melow bakkaarkat, te wofifiiku
ci Yalla, ngir jot yérmandeem. Caat moomii nag, mooy ki nu fi gén a soxal tey. Lu tax? Ndaxte li mu wone
fii, noonu la xolu nit mel dégg.

Mbokki déglukat yi, noo déggandoo li xew ak caatum gdor gi. Mén na am ngeen teg waxambaane wii ab
fippukat, naan amul ngor te ku mén a fecci kollére la. Waaw loolu dégg te and naa ceek yeen. Waaye xarit
yi, bunu fatte ne nun itam ci genn wet, ay fippukat lanu fa kanam Yalla. Ndaxte bi sunuy maam Aadama ak
Awa bariee topp ndigalu Yalla, ba lekk ca garab, ga Mu leen tere woon, dafiu fippu woon. Dafiu béggoon a
mos leneen, xam leneen. Seytaane fiir leen ba fiu gém ne seen dund dina gén a neex te gén a féex su fiu fippoo
bafiatee topp ndigali Yalla. Te ndegam nun fiégpp Aadama ak Awa fioo nu mefifi, kon nun fiépp itam ay
fippukat lanu. Noonu lanu tabbee nun itam ci bakkaaru fippu. Ni Aadama ak Awa fippoo woon fa kanam
Yalla, noonu lafiu nu yébbaalee ci seen déggadi. Moo tax, ak nu nit mén a mel, ak nu mu mén a tollu, mu ngi
ci biir. “Doom ja, baay ba. Te boo gajjee am ngeer, ngeer rekk a fay jebbi.” Moo tax bu nu réccuwul, na

nu woor ne sunug fippu ci dee la nu jéme.

Ci léeb wi, gis nanu ni caat mi ame woon lépp li mu soxla ca kér baayam. Waaye mu toog ba mu neex ko
rekk, kenn defu ko, kenn waxu ko, mu fippu. Mu ne, na ko baayam jox wallam ci ndono li. Ndono loo xam
ne, ka ngay donn a ngi ne jaxran, dara jotu ko. Waaye kuy bégg a dee ak kuy bégg a toxu kenn ménul dékk
ak fioom. Caat mi béggatul woon dara ci dékk ak baayam. Dafa tayyi woon ci jéfe ay santaaneem ak di topp
ay ndigalam. Booba xanaa xelam dem na ci jégg yu daan aw seen wetu kér te daan fa sippi ab diir bala fiuy
wéy. La mu daan dégg jégg yay waxtaane dékk yu neex, ya fiu daan dem, moo ko taxoon bégg a dafi kumpaji
réew yooya. Noonu caatum géor gi bégg a mos dundin wu bakkane woowu. Mu waaj ba foog ne jekk na,
gaddu émbam, daldi dem ndax bégg a gis leneen, xam leneen. Wante ndeysaan, ba mu aggee ca réew mu sore
ma, mu kasar-kasaree fa alalam jépp. Andandoo yu bon ya mu fa amoon, xaalis ba rekk a leen yitteeloon. Nu
yagle ko alalam ci moy. Te ba mu demee ba amatul dara, fiu déddu ko, gisatul kenn. Noonu, bekkoor faf tabbi
ca reew ma. Toroxte dikkal ko, mu wéet.

Mbokki déglukat yi, noonu la nit mel. Ca njalbéen ga nit amoon na lépp li mu soxla woon ca toolu Ajjana
ba ko Yalla sancaloon. Waaye bégg ‘liberté” tax mu déggal Seytaane te xamul ne ‘liberteem’ googoo koy
jurali musiba. Kon ci dégg, danu mel ni caat mii, déddu Yalla ak i santaaneem. Kasar-kasaree sunu dund, gi
nu waroon a jébbal Yalla ba mu jeex takk. Moo tax Kaddug Yalla ne, ku jub amul, du kenn sax. Népp a
bakkaar. Mu rax-ci-dolli ne:

“Te bi fiu xamee Yalla, taxul fiu maggal ko ni mu ware, mbaa fiu sant ko. Waaye fiu daldi réer ci seen biiri
xalaat yu mujjul fenn, ba tax seen xol gumba, ba 1éndém kéruus.” (Ro 1:21)

Lii mooy melokaanu nit, ci kanamu Boroomam bi ko sakk. Ci nit, addina dafa mel ni reew mu bekkoor, xat,
bare tiis ak nagar ci wallu baatin itam.

Caat mi nag, bekkoor bi daloon ca réew ma indiloon na ko xat-xat ak tiis. Waaye bekkoor boobu xéewal la
woon ci moom ndaxte tax na xelam delloosi, mu xalaataat. Ba mu seetaatee boppam, gisoon na ne ku fiakk
xel la. Ndaxte mu nga foofu di torox fekk baayam la mu am a nga ne gafifi. Noonu, mu dogu ci dellu kér
baayam. Booba gis na ne yeyootul woon sax nekk doomu goor gi ndax jéfinam ju fiaaw. Mu gis ne lenn du
ko jagal mbaa rawale ko, lu dul mu dellu ca baayam, réccu te tuub bakkaaram ndax géor gi baal ko. Kon caat
mi fas yéene def noonu. Mu tegu ci yoon wi, ngir réccuji.

Xarit yi nuy déglu, bi nga xamee ne caat mi dem na ba séen kér ga, fekk na booba baayam a nga ko doon
séenu. Bés bu nekk goor gi dafa doon xaar doomam dellusi. Bi baay bi séenee caat mi, mu daw laxasu ko,
féon ko. Noonu caat mi daldi def li mu fasoon yéene. Mu tuub bakkaaram, ne baayam: “Baay, toofi naa Yalla,
toofi naa la; yeyootumaa nekk sa doom...” Mu bégg a wéy, ngir wax baayam mu bayyi ko mu nekk jaamam.
Waaye baayam bayyiwu ko mu aggale ndax béggul woon doomam nekk jaamam. Mu ne ay surgaam:
Gaawleen indi mbubb, mi gén a rafet, solal ko ko. Te ngeen roof ab jaaro ci loxoom te solal ko ay dall.
Indileen séllu wu duuf wa, te rey ko, nu lekk te banneexu. Ndaxte sama doom jii, dafa dee woon te dundaat
na. Dafa réeroon te feefi na!

Mbokki yi, gannaaw xam nanu ne Yalla dafa nu gise ni caat mii, kon leer na ne, li Yalla di xaar ci nun mooy
nu def ni caat mi mujj a def. Maanaam nu gis sunu bakkaar te nangu ko fa kanam Yalla. Yalla mooy Aji
Yérmande ji te dafa bégg nu dellu ca Moom. Waaye naka lanu mén a delloo ca Yalla? Xanaa mel ni caat ma
ci léebu bi; Yalla dafa bégg nu nangu sunu toofi fa kanamam, maanaam nu réccu ak xol bu toj te woyof.
Gannaaw loolu nag, Yalla dafa bégg nga woolu ko, iw ci Moom. Nan lanu ko mén a jege nag? Danu war
a nangu pexem mucc mi nu Yalla waajal. Pexe mi, mooy joxe na Yeesu Kirist mu dee ca bant ba te dekki ca
fietteelu fan ba ni ko Mbindi yonent yi térale.

Sama xarit, soo gémee loolu, delloo nga sa bopp ca Yalla. Daw nga mbugalu bakkaar, ca ba ngay am i tank.
Gémal mucc gu réy, gi la Yalla waajalaloo. Lii rekk a la mén a rawale ci musiba mi bakkaar di jur. Yallaa

ngi lay xaar, dafa yakkamtee gis loolu ci yaw ba teeru la te noonu dina amal bernde bés ba. Waaw mooy
bernde bu mag, bi Yalla di waajalal fiépp fii bégg a dellu fa moom jaare ko ci Yeesu Kirist, Musalkat bi mu
tann fal ko. Noonu dinanu bég te banneexu ndaxte ni caat mi, doomi Yalla yu réer lanu woon te feefi. Nu dee
woon te dundaat lanu. Moo tax mbég mu réy di am ca asamaan ci biir malaaka yi, su benn bakkaarkat réccoo
ay bakkaaram te gém Yeesu ni Musalkatam.

Li caatum goor gi mujje la ku nekk waroon a def. Maanaam bayyi lépp te dellu ca Yalla. Lay nag moom jeex
na ndax pexe am na. Pexe mu waéor mi, mooy nga gém benn Musalkat bi Yalla tann, mu tuur deretam ci
palaasu doom Aadama yépp. Lay jeex na te mbir mi jamp na lool! Yonent Yalla Esayi bind na ne:

“Wutleen Aji Sax ji, léegi bi fiu ko ménee gis, [wooleen] ko, bi mu jegee. Te [ngeen] wélbatiku ci Aji Sax ji,
mu yérém [leen, ngeen] dellu ci sunu Yalla, miy baale te du tayyi.” (Isa 55:6,7)

Yeesu itam biral na loolu bés. Keroog dafa ne mbooloo ma:

“Seetleen, te dingeen gis; ...Ndaxte képp kuy...seet, dinga gis. Jaarleen ci bunt bu xat bi, ndaxte bunt bi ak
yoon wi jém sanku yaatu nafiu, te fii ciy jaar bare. Waaye buntu dund gu wéor xat na, te yoon wi jém kaw
sew na, te fii ko gis barewul.” (Mc 7:7,8,13,14)

Waaye Yeesu yemul foofu ndax mu ngiy xamal addina seépp ne moom mooy buntu mucc bi. Mu ne:

“Man maay bunt bi. Ku jaar ci man dinga mucc.” (Yow 10:9) “Man maay yoon wi, ...kenn du fiéw ci [Yalla]
bi te jaarul ci man.” (Yow 14:6) “Ci dégg-dégg maa ngi leen koy wax, ku dégg sama kaddu te gém ki ma
yonni, am nga dund gu dul jeex te doo jaar ca atte ba, ndaxte génn nga ci dee, tabbi ci dund.” (Yow 5:24)

Xarit yi nuy déglu, banneex boo fi gis, dafay jeex. Su dul banneexu xam Yalla jaare ko ci Yeesu, banneexu
neen la, dafay wéy. Yonent Yalla Suleymaan doomu Daawuda, kenn éppalewu ko woon ci wallu am-am.
Waaye itam éppeesu ko woon xeeti banneex ci addina, ci li nu Mbind mi xamal. Wante demoon na ba gis ne,
loolu Iépp neenu neen la. Ba tax muy yedd képp kuy nit, rawatina ndaw fiiy xalaat naan: ‘Aa man daal, damay
dox sama ndaw ba noppi soog a wax waxu topp Yalla.” Yaw miy xalaate noonu, Suleymaan a ngi la naan:

“...su la neexee, banneexul ci sag ndaw, defal sa xol ci mbég bi ngay ndaw, wéyal ci yoon yi la sa xol jémale,
di topp sa nafsu, tey yafal say bét; waaye xamal ne bés, Yalla dina la atte ndax yéf yooyu yépp.” (Ec 12:1)

Mbokk mi nuy déglu, Yalla béggul kuy xaar ba dee rekk dese ko, mu soog koy wut. Li Yalla bégg mooy nga
géstu ci xabaaru yonent yi, ba xam te gém yoonu mucc wi mu téral. Ellég dara wooru ci, tey mooy jamono
ju yell ji fa Yalla. Moo tax yonent Yalla Suleymaan ne: “Fattalikul ki la sakk bi ngay ndaw, bala bés yu
naqgariyi di agsi.” (Ec 12:3) te Daawuda baayu Suleymaan tamit ne na: “Bu ngeen déggee tey jii baatu Yalla
bi, buleen dégér bopp.” (Ps 95:7,8 Yt 4:7)

Kon fii lanuy yem ak yeen tey. Jéréjéf ci dégli bi, su ngeen amee laaj ci li nu fiy jang, bindleen nu ci: YOONU
NJUB B.P. 370 Saint Louis YOONU NJUB B.P. 370 Saint Louis. Walla boog, ngeen bind nu ci sunu adarees
electronik, maanaam:yoonunjub@sentoo.sn YOONU NJUB nag, nii lafiu ko binde: Y-O-O-N-U-N-J-U-B
at sentoo.sn

Na leen Yalla barkeel te ngeen xalaat bu baax ci li Mbind mi wax ne: “Wélbatiku[leen] ci Aji Sax ji, mu
yérém [leen, ngeen] dellu ci sunu Yalla, miy baale te du tayyi.” (Isa 55:7)

149 Mucc gi 01

Asalaamaalikum mbokki déglukat yi. Nu ngi leen di nuyu ci turu Yalla Aji Sax, ji bégg fiépp mucc. Amati
nanu mbég ci li nu xam ne yeen a ngi teewlu seen emisyoy YOONU NJUB.

Tey nag, danu fas yéene géstoondook yeen ci njang mu jém ci mucc gi. Muy lu am solo te mat a leeral.
Ndaxte dafa bare lool fiu jél seen yaakaaru mucc teg ko ci seeni jéf. Moona Mbind mi wax na ne:

“Léegi nag, Yalla feefial na, ni nit mén a jube ci kanamam, ...Jub ci kanamu Yalla, gém Yeesu Kirist rekk
a koy maye, te képp ku ko gém bokk nga ci. [Yalla] wacce na Kirist, mu nekk sarax ngir Yalla baal nu sunuy
bakkaar, jaar ci deretam ji fiu tuur; te ngém rekk moo nu ciy boole. Noonu... Yalla wone na bu leer ne ku jub
la, di atte ni ku jub képp ku gém Yeesu, te ba tey dékk ci njubteem.” (Ro 3:21,22,25,26)

Bu nu sukkandikoo ci li Mbind mi wax noonu, danuy gis ne yaakaaru mucc, nit waru ko teg ciy jéfam. Waaye
su fekkee noonu la, naka lees di mucce ba dem Ajjana? Laaj bu am solo, bu mat a faramfance la. Ba tax na,
ngir tontu ci, dafay laaj nu fattaliwaat ni 1épp deme woon ca njalbéen ga. Noonu dinanu gis li xewoon ba tax
nit soxla mucc ci mbugalu safara su dul fey mukk. Ci noonu kon, du jaadu nuy yemale sunub géstu ci menn
njang kepp.

Xam ngeen ne ba dara amagul, Yalla Aji mat ji rekk a nekkoon. Naka noonu Mu sakk Iépp li nuy gis ak li
nu gisul. Lépp li Yalla sakk, dafa matoon. Ndaxte moom ci boppam dafa mat ci sellaayam, ci mbéggeelam,
ci kolléreem, ciy mén-ménam, ci xam-xamam a.fi.s.... Ca juréom-benneelu fan ba, Yalla sakk nit ci melo
Yalla. Nit nekk ku mat. Mu may nit xel, xol ak coobare. Noonu nit am xel mu mu mén a xame Yalla. Mu am
xol, bu mu mén a bégge Yalla te it, nit am coobare ba mén a tannal boppam déggal Yalla mbaa fiakk ko
déggal. Waaye li fiu sakk nit ci sellaay tekkiwul ne fioroon na ba mat sékk. Coobare Yalla moo doon nit magg
ci xam-xam, ci mbéggeel ak ci jaamu Yalla. Moo tax Yalla nattu nit ngir ubbil ko bunt bu mu mén a jémee
kanam ag matam te won mbéggeelam Yalla jaare ko ci wattu ay tereem, di topp ay santaaneem.

Wante ndeysaan, xabaar bu bon bi mooy, bi Yalla Aji Sax ji nattoo Aadama ne ko: “Mén ngaa lekk ci bépp
garabu tool bi, waaye bul lekk ci garabu xam lu baax ak lu bon, ndaxte bés boo ci lekkee, keroog faww nga
dee.” (Ge 2:16,17) Ab diir gannaaw ga, Seytaane fiew nax sunu maam ya ba fiu déggadil Yalla, lekk ca
doomu garab ga. Li fiu déggadil Yalla ba lekk ca garab ga, loolu moo tudd bakkaar. Moo tax Yalla daq leen
toolu Ajjana. Bakkaar dafay tagale nit ak Yalla miy joxe dund gi. Népp fii sogikoo ci Aadamaak Awa,
bakkaar boobu topp na leen ni wopp juy topp xeet. Mooy li Kaddug Yalla di wax naan: “Bakkaar ci kenn nit
la jaar, dugg ci addina, indaale fi dee, te dee daldi law ci nit fiépp, ndaxte fiépp a bakkaar.” (Ro 5:12)
Bakkaar moo tagale nit ak Yalla mi yor dund gi.

Gannaaw bakkaaru Aadama, nit amatul woon dund gi ndaxte tagalikoo woon na ak Yalla miy boroom dund
gi. Ci misaal, dafa mel ni su ma dogee aw car ci genn garab. Car waa ngi tooy waaye dundatul. Fileek ay
waxtu rekk, ay xobam dinafiu tambali lax, di wow ndank ndank ba mujj a wow konn. Ndaxte car wi dafa
tagalikoo ak datt bi koy dundal! Muy misaal rekk ne peyu bakkaar mooy dee. Kon jafe-jafe nit moo di
bakkaar. Bés bi Aadama ak Awa bakkaaree, ci lafiu nekk ay bakkaarkat, daldi am jafe-jafe bu réy a réy!
Maanaam tagalikoo nafiu ak Yalla. Nun fiépp fii sogikoo ci fioom, ay bakkaarkat lanu, yu ménul a fexe ba jub
fa kanam Yalla Aji Sell ji. Kaddug Yalla ne na: “Sunu jéfi njub yépp a xasaw ni sagar wu tilim...” (I1sa 64:5)
Ndegam nag Yalla Aji Sell ji sellaay lay sakku ci nit iépp, kon bir na ne nit am na jafe-jafe. Te sax ménees
na wax ne, jafe-jafeb nit fiaar la:

Benn, li nu am te béggunu ko. Mu di sunu bindu bakkaarkat.
Naar, li nu amul te soxla ko lool, mu di ag mat. Loolu moo di xabaar bu bon bi. Te moo tax ba ménatunu
jege Yalla. Léegi nag lan mooy saafara si, maanaam xabaar bu baax bi?

Xabaar bu baax bi, di saafara si, moo di Yalla téral na pexe mu Mu musale bakkaarkat bi te ba tey sax ci

njubteem. Mu ngi ko tambalee misaal ak a yéene ca njalbéen ga, jaare ko ci saraxi mala ya ak waxi yonent
yi. Mbind mi dafa wax ne, bi Aadama ak Awa bakkaaree, “Seeni bét daldi ubbeeku, fiu xam ne, def nafiu
yaramu neen. Nu daldi rabb xobi garabu figg, laxas ko ci seen ndigg. ...Te Yalla Aji Sax ji defaral Aadama
ak soxnaam ay yerey der, solal leen ko.” (Ge 3:7,21) Yeérey der yooyee, dafiuy wone ne sarax amoon na.
Muumin deewoon na! Di mala yu toofiul. Sarax bu jékk boobu Yalla defoon, ngir wutal Aadamaak Awa
yére yu fiu muure seen gacce, wone na li bakkaar jur. Muy dee! Sunu fiaari maam yooyu gisoon nafiu bu leer
ne DEE mooy peyu bakkaar. Xamoon nafiu ne faww deret tuuru. Ndaxte Mbind mi ne na: “Bu deret tuuruwul
mbaalug bakkaar duam.” (Yt 9:22) Kon booba la Yalla wone woon ne nit ménul a def dara ba musal boppam
ci mbugal gi déggadeem jur. Te it, sarax boobu, ak yeneen sarax yi ci topp yépp, dafiu doon misaal Sarax
bu mujj bu mat, bi Yalla dige woon ca bés, ba Aadama ak Awa bakkaaree.

Waaw, xarit yi nuy déglu, Yalla yemul rekk ci saraxi mala yi ngir misaal pexeem ci daan bakkaar te bafi a
daan bakkaarkat bi. Ndaxte Yalla jéfandikoo na itam waxi yonent yi ngir yéene fiéwu Musalkat bi. Ki nar
a ganesi addina ngir gaddu alkandeg doom Aadama yi. Noonu yonent yi joxe nafiu ay firnde yu wér ci
Musalkat bi. Nii wax nafiu ci béréb bi mu war a juddoo, (Mic 5:2) fiee wax ci meloom ak ka waroon a doon
waajuram wu jigéen, (Isa 7:14) ak kéemaan ya mu waroon a def (Isa 35:5,6) fieneen wax sax ni ko kenn ciy
taalibeem nar a wore, (Zec 11:12,13) fiu wax itam naka lees ko naroon a reye ci bénn ay loxoom ak i tankam
(Ps 22), fiu wax it ne sunuy bakkaar a tax mu nar a dee (Esayi 53), te yonent Yalla Daawuda wax ne, dina
dee te dekki ci bammeel ba. (Ps 16)

Ba jamono ja Yalla tannoon agsee, Mu yénni malaakaam, Jibril, cib jang xamal ko ne mooy nekk yaayu
Musalkat bi. Te Mu ngiy tudd Yeesu. Liy tekki: Yalla miy musal! La yonent ya waxoon ci Musalkat bi 1épp,
bi Yeesu juddoo, amal na ko ci dundam. Cig mat la juddoo, mu déppook ni fiu ko yéglee woon. Taqul benn
bakkaar. (Isa 9:6) Bi Mu amee fanweeri at, am bés, yonent Yalla Yaxya séen ko ne: «Kii mooy mbotem Yalla
mi fiu nar a rey ngir dindi bakkaaru addina.» (Yow 1:29) Muy firndeelati rekk ne Moom Yeesu la saraxi
mala yi daan misaal. Yeesu dekkal na ay néew, ubbi béti gumba yi. Dalal na sambaraax ma, dag na ay rab,
weéral naay jarag a.i.s.... Loolu Iépp déppook waxi yonent ya. Yeesu kenn la, amul moroom ndaxte dara téwu
ko!

Lu mat fietti at, Yeesu di wér di yégle fiéwug nguuru Yalla gi. Bi ko nit fii tambalee gém, soxar dab njiiti diine
ya, fiu ragal a fiakk seen magaama ak seeni safi-safi ci nit fii. Noonu fiu tambali téral pexem reylu ko. Booba,
Yeesu tambali faramfanceel ay taalibeem Pexem Yalla. Mu di leen xamal ne dafa war a dem Yerusalem, daj
fa coono bu metti, bu bawoo ca njiit ya, sérifi su mag Saag xutbakat ya; ne dinafiu fexe ba reylu ko, waaye
dina dekki ca fietteelu fan ba. (Mc 16:21)

Guddi ga Yeesu mujj a dund, mu ngi nekkandoo woon ak ay taalibeem. Ba fiu reeree ba noppi, fiu dem ca
toolu Setsemane. Workat ba fekk leen fa, and ak fia doon jappsi Yeesu. Piyeer bocci jaasi, waaye Yeesu ne
ko: “Roofal sa jaasi ci mbaram... [ndaxte su ma deewul ni sarax], nan la Mbind miy mén ame? Ndaxte
Mbind mi ne na, nii la war a ame.” (Mc 26:52,54) Ba fiu ko jappee ba yobbu ko, atte ko, fia ko doon atte
nee nafiu, gisufiu genn toofi gu mu def, gu jar fiu koy teg dee. (Yow 18:38 19:4,6) Moona terewul njiiti yawut
ya def Iépp, ba fiu daaj ko ca bant ba. Noonu, deretu ku mat ki tuuru, te noonu la nu gaddule sunu mbugalu
bakkaar nun fiépp. Kenn ‘forsewul’ Yeesu ci daj boobu coono. Coobareem la! Yalla xamoon na ne su téralul
pexe moomu, kenn du mucc ci safara. Ndaxte jéfi nit doyul ngir raxas bakkaar. Te peyu bakkaar moom,
mooy dee, tagalikook Yalla ba faww. Kon sunug mucc, nu fiépp, moo tax Yeesu daj coono boobu.

Mbokki déglukat yi, noonu la Yeesu ci boppam deewe ni Sarax bu mat sékk ngir matal pexe mi Yalla
nasoon ca njalbéen ga. Maanaam pexem daan bakkaar, te du daan bakkaarkat bi. Noonu ku gém Saraxu
Almasi bi, dinga am mucc gi. Laata Yeesu di dee, waxoon nane: “LEPP MAT NA!” (Yow 19:30) Maanaam
fey na lépp! Feyal na nu sunu boru bakkaar! Amul dara lu fiu ci war a yokk mbaa di ko ci waffii! Li saraxi
mala yi daan misaal 1épp Yeesu matal na ko. Bi mu faatoo, fiu ngi ko dencoon ci bammeelu genn géor gu am
alal. Loolu itam déppook ni ko yonent Yalla Esayi yéglee woon. (I1sa 53:9) Lu kenn mésul a def la Yeesu def!

Ndekkiteem, ndam lu réy la, di firndeel ne Yalla nangu na Saraxu yaramu Yeesu! (J&f 17:31)
Mbokk mi, l1éegi xam nga ne faari jafe-jafey nit, fioo di:

- Li nu am te béggunu ko, mu di sunu bindu bakkaarkat! Nan lanuy def ba tagalikook moom?
- Beneen bi mooy, li nu amul te soxla ko, di ag mat! Moom it, nan lanuy def ba am ko?

Xanaa nu fattaliku rekk ne, bi Yeesu deewee ca bant ba, matal na pexe mi Yalla téraloon ngir daan bakkaar
te du daan bakkaarkat bi. Loolu la saraxi mala ya ak waxi yonent ya daan misaal. Ni fiu daan tuure deretu
mala ya, ngir muur bakkaar yi, noonu la Yeesu mi mésul a bakkaar tuure deretam ngir raxas bakkaaru képp
ku ko gém. Yiwu Yalla la! Looloo tax Kaddug Yalla ne: “Ci yiwu Yalla ngeen mucce ci kaw ngém te loolu
joégewul ci yeen, mayu Yalla la... Ndaxte peyu bakkaar mooy dee, waaye mayu Yalla mooy dund gu dul jeex
ci Yeesu Kirist sunu Boroom.” (Ef 2:8 Ro 6:23) Moona li yoonu mucc wi di leer 1épp, terewul mu am fiof,
fiu ngi yaakaar ba tey ne, seen mbaalug bakkaar a ngi aju ci seenub liggéey. Jappagufiu ba tey ne, Mucc gi
ag may la! Du ay neexal walla peyu liggéey bu fiuy defal Yalla. Gbor-g6orluy nit, ménufiu ko musal. Yalla
dafa la bégg a may Mucc gi. Nooy def su fiu la mayee lu baax te neex? Du danga koy jél? Noonu nga war
a def it ak Muccug Yalla gi. Jél ko! Maanaam gémal pexe mi Yalla waajaloon ngir muccug nit. Ci dégg dee
tabbi safara rekk lanu yelloo woon. Waaye Yalla, jaare ko ci pexem Saraxu Almasi bi, dindil na nu li nu
amoon te béggunu ko, di sunu bakkaar. Te it, may na nu it li nu amul woon te soxla ko, di ag mat, maanaam
Yalla rang na nu matug Almasi bi.

Kon yaw miy déglu te mucc gi soxal la; fi nga war a tambalee, gannaaw ba nga nangoo ne Yalla dafa sell,
laab te mat, mooy nga xam te nangu ne yaw ménuloo jege Yalla ndax selloo, laaboo te matoo. Waaye liy tax
nga mat, am njub gi Yalla bégg, mooy nga nangu te gém ne, Almasi bi Yeesu mooy ki amal pexe mi Yalla
téraloon ngir daan bakkaar te du daan bakkaarkat bi. Ndaxte Ku jub ki dee na ci sa palaas, feyal la sa boru
bakkaar. Soo ko gémee xamal ne: Mucc nga! Baal nafiu la! Rang nafiu la njubte ak matug Yalla mi nekk ci
Almasi bi Yeesu!

Ndaxte Yalla mi ménul a wax la ca gannaaw dégg, dafa ne: “Yalla feefial na, ni nit mén a jube ci kanamam...
Jub ci kanamu Yalla, gém Yeesu Kirist rekk a koy maye, te képp ku ko gém bokk nga ci. Ndaxte fiepp a yem
fa kanam Yalla. Népp a bakkaar, ba joteetufiu ndamu Yalla. Waaye gannaaw Kirist Yeesu dee na ngir jot
leen, Yalla ciw yiwam mén na leen a atte ni fiu jub ci dara. Wacce na Kirist, mu nekk sarax ngir Yalla baal
nu sunuy bakkaar, jaar ci deretam ji fiu tuur; te ngém rekk moo nu ciy boole. Noonu Yalla firndeel na ne ku
jub la, doonte sax dafa mufialoon fii jiitu jamonoy Kirist, ba jéggal leen seeni bakkaar. Kon ci jamono jii nu
ne, Yalla wone na bu leer ne ku jub la, di atte ni ku jub képp ku gém Yeesu, te ba tey dékk ci njubteem. Kan
amén a bakku nag ci kanamu Yalla? Kenn! Lu ko waral nag? Xanaa samm yoon? Déeedéet! Ngém rekk.” (Ro

3:19-27)

Kon fii lanuy taggoo tey. Su ngeen béggee xdotal seen xam-xam ci mbirum mucc gi, mén ngeen nu bind, nu
yoénnee leen benn téere bu tudd ‘Tout ce qu'ont dit les Prophétes’ te dungeen ci fey dara. Sunu adarees
mooy: YOONU NJUB BP 370 St-Louis / YOONU NJUB BP 370 St-Louis.

Nu ngi leen di bayyeek aaya bii naan: “Yalla feefial na, ni nit mén a jube ci kanamam...! Jub ci kanamu
Yalla, gém Yeesu Kirist rekk a koy maye, te képp ku ko gém bokk nga ci.” (Ro 3:21,22)

150 Mucc gi 02

Asalaamaalikum mbokki déglukat yi. Nu ngi leen di nuyu ci turu Yalla mi bégg fiépp topp yoonu njub wi mu
téral te mucc. Am nanu mbégte ci li nu mén a tasewaat ak yéen fii, di addu ngeen di déglu seen emisyorn
YOONU NJUB.

Ci emisyon bi weesu tambali woon nanu menn njang ci mbirum mucc gi. Noonu gisoon nanu ne nit dafa am
faari jafe-jafe: Benn, li nu am te béggunu ko. Mu di sunu bindu bakkaarkat. Naar, li nu amul te soxla ko
lool. Mu di ag mat. Gisoon nanu it ne, Yalla moom sakk na pexe mu nit mén a mucce ci bindu bakkaarkatam
bi ko jéme ci safara abadan. Kon Iéegi nu fas yéene wey ci mbirum mucc gi ngir gén a leeral ni Yalla amale
pexe mi Mu téral ngir nu mucc ci mbugalu safara.

Dafiuy wax naan: "Japp sama loxoo ma génal naan yoon waa ngee.” Muy wax ju mat a seetaat. Képp kuy
nit, bés bu set, mucc ngay fiaan. Mucc ci lii ak lee, ci nangam ak nangam. Ngay def [épp ngir mucc nekk lu
jappandi ci yaw. Waaye mucc, gi bawoo ci Yalla, jappandi na ba noppi. Ku nekk mén na cee jot. Wante, nanu
bayyi xel ci ne, mucc gi ak ngém, fiaari mbir lafiu yu seen diggante rattax lool ba tax, dunu mén a wax ci
mucc gi te waxunu ci mbirum ngém. Moo tax danuy jékk a seet li Mbind mi wax ci ngém laata nuy wey.

Kaddug Yalla dafa nuy xamal ne ngém mooy: “[Mu] woor [nu] ne, li nuy yaakaar dina am, te it li nu dul gis
nekk na.” (Yt 11:1) Xam ngeen ne ku nekk am na lu mu gém; walla yu mu gém. Ba ci sax fily wax ne
gémufiu dara! Ndaxte seen fiakk ngém googu sax, ngém la. Ku gémul lenn, lu jafee gis la! Wax ji dégg kay
mooy, lan nga gém? Walla kan nga gém? Yaw miy boroom diine nag woor na ma ne boo doon tontu ci laaj
boobu danga naan: Yalla laa gém. Waaw, loolu kay lu baax la ndax Kaddug Yalla ne na: “Ku amul ngém doo
mén a neex Yalla.” (Yt 11:6) Waaye gém Yalla, xam ne kenn la, doyul ngir nga mén a mucc. Mbind mi ne
na: Jinne yi sax gém nafiu ko, ba tax fiu tiit bay lox. (Sa 2:19)

Ngém nag, day am fu mu wéeru. Fa ngay wekk sa ngém ba mén ca jéle mucc ci safara, moo jar a seet. Ci
misaal, su ma béggee dem Sigicoor, ma agg gaaraas fekk fa ragu Risaa Tool ak bu Sigicoor. Nu ne ma bii
ran) mooy dem Sigicoor. Ma bayyi fa ragu Sigicoor bi, dem ca ragu Risaa Tool ba, dugg woto bu jém Risaa
Tool. Ma gém ne woto bii dina ma yobbu Sigicoor, nanu waxante dégg, lu mu yagg yagg, duma dem
Sigicoor. Ak lu sama ngém mén a dégér, woto Risaa Tool bi du ma yébbu Sigicoor mukk! Noonu la deme
ak muccug Yalla gi. Menn pexem mucc rekk la Yalla faggandikul doom Aadama yi. Mooy wenn yoonu mucc
wi ci Yeesu Kirist, mi yonent Yalla yépp doon yégle ag dikkam. Soo ko fi nee tegg nag, na la woor ne, Yalla
amalu la meneen pexe mucc.

Kon nanu dellusi ci mbirum mucc gi. Bu fiu nee mucc, xel yi dafiuy faral a dem ci fiaari wall. Wallu saayir
ak wallu baatin:

- Ci wallu saayir, baatu mucc dafay tekki, maanaam ab safaan jublu la, waaye nga récc ci. Nu naan moom
de, mucc na ci musiba sangam. Ci misaal: bu jigéen wasinee am doom dafiu naan diw mucc na. Maanaam
musiba ménoon na ko fekk ci wasinam waaye Yalla defal na ko ci jamm; mucc na. Ci wallu saayir, loolu
mucc la. Dundu doom Aadama, ay safaani safaan mén na cee tabbi. Mu mucc ci yii, iakk a mucc ca yee.
Woowu xeetu mucc, wuute na ak mucc ci wallu baatin.

- Ciwallu baatin, mucc gi mooy tekki réccug nit ci safara si Yalla waajal Seytaane ak i gaayam. Safara fiépp
a ko yelloo ndax bakkaar bi nu donne ci sunu maam Aadama ma Seytaane daaneeloon. Mbind mi ne na:
“Bakkaar ci kenn nit la jaar, dugg ci addina, indaale fi dee, te dee daldi law ci nit fiépp, ndaxte fiépp a
bakkaar [ba joteetufiu ndamu Yalla.] Waaye jéfu keneen nit ka, maanaam Yeesu Kirist, moo ko suul, ba tax
fiu bare [mucc].” (Ro 5:12,17)

Ni ngeen ko dégge, Aadama moo jékk a bakkaar ba tax dee tabbi ci addina, law ci nit iépp. Waaye Yalla miy
boroom yérmande, faggul na nu yoonu mucc. Kon yaakaar ju wér am na. Ndaxte jéfu Yeesu Kirist mi dee

ca bant ba, moo suul jaddug Aadama. Noonu képp ku ko gém, dinga mucc ci mbugalu Safara. Ndaxte,
gannaaw Kirist Yeesu dee na ngir jot leen, Yalla ciw yiwam, mén na leen a atte ni fiu jub ci dara. (Ro 3:24)
“Képp ku ko gém deesu la daan, waaye ku ko gémul daan nafiu la ba noppi, ndaxte gémuloo ci turu [Yeesu
benn Musalkat bi am kepp.]” (Yow 3:18) Rax ci dolli yonent yépp seedeel nafiu Yeesu ne: “Ku ko gém, Yalla
dina la baal say bakkaar ci turam. [Ndax] mucc amul ci keneen, ndaxte ci ron asamaan amul weneen tur,
wu fiu maye ci nit fii, wu nu war a mucce.” (J&f 10:43 4:12)

Ci loolu, yaw miy déglu te bégg a mucc ci mbugalu safara éllég, xamal ne danga war a gém mucc, gi nekk
ci deretu Yeesu ja tuuru ca bant ba ngir raxas la ci bépp bakkaar. Mbind mi ne na: “Soo waxee ak sa gémmifi
ne, Yeesu mooy Boroom bi, te nga gém ci sa xol ne Yalla dekkal na ko, dinga mucc. Ndax xol la nit di géme,
ba tax mu jub ci kanamu Yalla; lammifi it la nit di waxe ne, mu ngi ci Kirist, ba tax Yalla musal ko. ...Képp
ku ko gém, sa yaakaar du tas mukk.” (Ro 10:9-11) Bu Wolof Njaay nee: “"Ku nekk ak sa bammeel.” Am
na dégg gu ci nekk ndaxte boo deewee, lenn walla kenn du la fa fekk di la difi mbaa di la rammu. Ndaxte
kooka, boppam lay tal. Kon kooku nu muy rammoo keneen? Li weér te Kaddug Yalla wax ko daal mooy, li
la mén a difi, tey jii ak fii rekk nga ko mén a sakkoo. Te loolu moo di mucc, gi nekkul feneen fu dul ci deretu
Kirist Yeesu ji tuuru ngir faral la say bakkaar. Bu la ko kenn xafi.

Naka muccug Yalla gi, ci addina sii rekk lees koy ame. Bul xaarati, bul déglooti ki lay fabbi; ndaxte bés dina
fiéw, yaw rekk ak sa bammeel. Bu booba nag réccu dina fekk jéf wees. Bés Yeesu dafay nettali ay taalibeem
ab leebu ne:

“Dafa amoon boroom alal, juy sol yére yu rafet te jafe, tey dund bés bu set dund gu neex. Fekk miskin mu fiuy
wax Lasaar daan tédd ca buntu kéram, fees dell ak i géom, te bu safioon, di lekk ca desiti fiam way rot ca
lekkukaayu boroom alal ja. Xaj ya sax daan nafiu fiéw, di mar ay géoomam. Noonu miskin ma dee, malaaka
yi yobbu ko ca wetu Ibraayma. Boroom alal ja itam dee, fiu suul ko.

Bi fiu koy mbugal ca safara, mu téen, séen fu sore Ibraayma ak Lasaar ci wetam. Noonu mu yuuxu ne: Maam
Ibraayma, yérém ma! Yebalal Lasaar, mu sépp catul baaraamam ci ndox, seralal ma sama lammifi, ndaxte
maa ngi sonn lool ci safarasii! Ibraayma ne ko: Sama doom, fattalikul ne, jot nga sa banneex ca addina, fekk
Lasaar dékk ci tiis. Looloo tax xolam sedd fii, yaw nag, ngay sonn. Rax ci dolli am na kamb gu xdot sunu
diggante ak yeen, ba tax fii bégg a joge fii jém ci yeen, walla fii bégg a joge foofu jémsi ci nun, dufiu ko mén.

Noonu boroom alal ja ne: Kon nag maam, maa ngi lay fiaan, nga yebal Lasaar ca sama kér baay, ndaxte am
naa fa juréomi rakk. Na leen artu, ngir fiu bafi a iéw fioom itam ci bérébu metit wii. Ibraayma ne ko: Say
doomu baay, fiu ngeek yoonu Musaa ak téerey yonent yi. Nafiu leen déggal. Boroom alal ja ne ko: Déedéet,
maam Ibraayma, waaye su kenn dekkee, dem ca fioom, dinafiu tuub seeni bakkaar. Waaye Ibraayma tontu
ko ne: Su fiu dégluwul Musaa ak yonent yi, kon ku dekki sax, du tax fiu gém.” (Lu 16:19-31)

Mbokki deglukat yi, boroom alal ji ci Iéebu bii, ku tegoon boppam boroom diine la. Ku baaxoon ci béti nit
fii, te Aiu weg ko; waaye li nit fonk Yalla sib na ko. (1Pi 5:5) Bi mu deewee, tabbi na safara. Waaye nekk
boroom alal, du looloo ko taxoon a tabbi safara. Li mu nekkoon ku bégge ba amul woon sax xolu geestu fiu
nddol, fii ci wetam. Mooy li Mbind mi ne, am na fiuy wut alal ba moy yoonu ngém. (1Tim 6:10)

Waa ju Aakk ji nag moom, bi mu deewee, mu dem Ajjana. Waaye moom it, ndéol taxul woon mu tabbi
Ajjana. Dafa fekk mu nekkoon ku gém Yalla te gém li Mu wax jaare ko ci téerey yonent yi. Mu nekkoon it
ku gore ci biir iakkam. Soxor soluwu ko woon ba tax muy bafi a gém Yalla. Su ko defoon li woor mooy
moom it doon na tabbi safara. Ndaxte Yalla du génale kenn. (Jéf 10:34 Ro 2:11)

Noonu, ba boroom alal ja nekkee Safara, muy tinu. Moom mi daawul yérémaate, léegi mu ngiy sakku
yérmande. Waaye booba réccu fekk na jéf wees. Mbugalu Yalla ne woon na milib ci kawam. Yaw miy déglu
itam, mén na am ngay boroom magaama, di ku am diine. Waaye xamal ne, boo sagganee ba sab atte taxaw,
kenn du la mén a tinul. Fii ci addina rekk la njéggalu Yalla jappandee, du feneen.

Léegi nag, ba boroom alal ja gisee ne amul menn pexem njéggal foofa, mu xalaat njaboot ga mu bayyi
gannaaw. Mu ne maam Ibraayma, nafiu bayyi Lasaar mu artuji leen. Mu waxi leen ni safara mettee ndax fiu
moytu fee iéw. Waaye yonent Yalla Ibraayma xamal ko ne waa addina, soxlaatufiu beneen artu bu gén a jamp
bi leen yonent yépp jox ba noppi te fiu saggane ko, bafi koo gém. Ndegam yonent yi lafiu dégluwul, ku dekki
sax du tax fiu déglu ko. Te muy déggit, te ba tey noonu la nit i mel. Xoolal mbiri Yeesu Kirist, dekki na fietti
fan gannaaw bi mu deewee. Mu déppook ni fiu ko yéglee woon. Waaye terewul fiu bare weddi ko.

Wante li wér mooy, soo béggul a fab mucc gi la Yalla di may nii, tey jii, bés dina fiéw nga réccu ko. Bu
boobaa nag dara dootul des lu dul mbugalu safara. Dafay fekk mufiug Yalla ak waxtu yiwam jall. Kon sama
waay, xamal ne yoonu mucc wi mooy gém Yeesu te di ko topp moom kepp. Waaye yoon wu xat la wu fitnaal
dul Aakk. Yeesu nébbu ko woon, ba tax Mu ne:

“Defleen seen kem kattan, ngir dugg ci bunt bu xat bi. ...Jaarleen ci bunt bu xat bi, ndaxte bunt bi ak yoon
wi jém sanku yaatu nafiu, te fii ciy jaar bare nafiu. Waaye buntu [mucc gi] xat na, te yoon wi jém kaw sew
na, te fii ko gis barewul. ...Man maay bunt bi. Ku jaar ci man, dinga mucc.” (Lu 13:24 Mc 7:13,14 Yow
10:9)

Ci lu wér, bégg-béggu Yalla mooy fiépp mucc. Wante bu fajkat seetee sa wér-gi-yaram, jox la garab, soo ko
jéfandikoowul du jarifi dara ci sa tawat. Nii nga mén a jéle mucc gi la Yalla jagleel ndegam yitteel na la:

- Jékkal a nangu ne, Yalla ku sell la. Ba tax na ku sellul du ko mén a jege.

- Nga gis sag fiakk a sell ni képp kuy nit. Ndaxte amul nit ku sell ci béti Yalla mi wax ci Kaddoom ne fiépp
a bakkaar ba joteetufiu ndamam. Kon leer na ne pexem mucc mu bawoo ci nit amul.

- Gannaaw loolu nga gis, xam it ne, Yalla soxorul bay téj bunt, téj palanteer. Sakk na pexe mu ko nit mén a
jegee. Pexe mi moo di deretu Yeesu Kirist ji tuuru ngir musal képp ku ko gém, ni ko yonent yi seedee.

- Noonu boo gémee Yeesu Musalkat, bi dee ca bant ba, te dekki ca fietteelu fan ba; nga gém ne tuur na
deretam, ngir musal la ci mbugalu bakkaar, xamal ne am nga mucc gi te éllég, doo tabbi safara. (1Yow 5:13)

Mbokk yi, nanu déglu bu baax li ndawu Kirist, di Pool, bindoon ci mbirum mucc gu mag, gi Yalla bégg a
may képp ku ko gém. Bind na ne:

“Mbokk yi, sama coobareg xol ci banni Israyil ak sama fiaan ci Yalla, mooy fiu mucc. Seedeel naa leen ne,
fiu farlu lafiu ci jaamu Yalla, waaye seen njaamu andul ak xam-xam. Xamufiu yoon wi Yalla téral, ngir nit
jub ci kanamam, waaye dafioo wéy ci seen pexey bopp; ba tax fiu bafi a nangu yoonu njub woowu Yalla téral.
Ndaxte ci Kirist la yoonu Musaa déppe, ba tax ku ko gém, dinga jub fa kanam Yalla... Ndaxte soo waxee ak
sa gemmif ne, Yeesu mooy Boroom bi, te nga gém ci sa xol ne Yalla dekkal na ko, dinga mucc. Ndax xol la
nit di géme, ba tax mu jub ci kanamu Yalla; lammifi it la nit di waxe ne, mu ngi ci Kirist, ba tax Yalla musal
ko. Mbind mi dafa wax ne: Képp ku ko gém, sa yaakaar du tas mukk. Ndax fiépp a yem ci kanamu Yalla, muy
Yawut mbaa ku dul Yawut, ndax kenn rekk mooy sunu Boroom nun fiépp, te ku yéwén la ci képp ku koy fiaan.
Ndaxte bind nafiu: Képp ku woo Boroom bi ciw turam, dinga mucc.” (Ro 10:1-4,9-13)

Kon xarit yi, fii lanuy yem tey ba beneen. Su ngeen béggee xootal seen xam-xam ci mbirum mucc gi, mén
ngeen nu bind, nu yénnee leen benn téere bu tudd ‘Tout ce qu'ont dit les prophétes’ te dungeen ci fey dara.
Sunu adarees mooy: YOONU NJUB BP 370 Saint-Louis / YOONU NJUB BP 370 Saint-Louis.

Nu ngi leen di bayyee aaya bii ci Mbind mi naan: “Soo waxee ak sa gémmifi ne, Yeesu mooy Boroom bi,
te nga gém ci sa xol ne Yalla dekkal na ko, dinga mucc.” (Ro 10:9,10)

